ಉದ್ಧರಣೆ ಸಾಹಿತ್ಯ: ಪ್ರಸ್ತಾವನೆ
ಕನ್ನಡ ಹಸ್ತಪ್ರತಿಗಳಲ್ಲಿ ಚಿತ್ರರಚನೆ ಒಂದು ಕಲೆಯಾಗಿ ಬೆಳೆದು ಬಂದಿದೆ. ಇವುಗಳನ್ನು ಅಲಂಕಾರ ಚಿತ್ರಗಳು ಮತ್ತು ವಿಷಯಾಧಾರಿತ ಚಿತ್ರಗಳು ಎಂದು ವರ್ಗೀಕರಿಸಬಹುದಾಗಿದೆ. ಹಸ್ತಪ್ರತಿಗಳ ಕಟ್ಟುಗಳ ಮೇಲೆ, ಕಡತಗಳ ಪಟ್ಟಿಕೆಯ ಮೆಲೆ, ತಾಳೇಗರಿಗಳ ಆರಂಭಿಕ ಗರಿಗಳ ಮೇಲೆ ವರ್ಣಗಳಿಂದಲೋ, ರೇಖೆಗಳಿಂದಲೋ ಮೂಡಿಸಿದ ಚಿತ್ರಗಳನ್ನು ಅಲಂಕಾರಿಕ ಚಿತ್ರಗಳೆಂದು ಕರೆಯಬಹುದು. ಇನ್ನು ಹಸ್ತಪ್ರತಿಗಳಲ್ಲಿ ಬರೆದ ಕಾವ್ಯಶಾಸ್ತ್ರಗಳ ವಿಷಯಕ್ಕೆ ಸಂಬಂಧಿಸಿದಂತೆ ಚಿತ್ರಗಳು ರಚನೆಯಾಗಿರುವುದನ್ನು ನೋಡಬಹುದು. ಇವುಗಳನ್ನು ಸಚಿತ್ರ ಹಸ್ತಪ್ರತಿಗಳೂ ಇಲ್ಲವೇ ವಿಷಯಾಧಾರಿತ ಚಿತ್ರಪ್ರತಿಗಳು ಎಂದು ಕರೆಯಲಾಗುತ್ತದೆ. ಈ ಚಿತ್ರ ಮತ್ತು ಸಾಹಿತ್ಯವನ್ನೊಳಗೊಂಡ ಹಸ್ತಪ್ರತಿಗಳು ಸಾಮಾನ್ಯವಾಗಿ ಎಲ್ಲಾ ಧರ್ಮದಲ್ಲಿ ಕಂಡುಬರುತ್ತವೆ. ವೈಧಾನಿಕತೆಯ ದೃಷ್ಟಿಯಿಂದ ಚಿತ್ರಸಾಹಿತ್ಯವನ್ನು ಹೊರತುಪಡಿಸಿ ಮಾಡಿದ ಗ್ರಂಥ ಸಂಪಾದನೆ ಅಪೂರ್ಣ ಕಾರ್ಯವೆನಿಸಿದ್ದಷ್ಟೇ ಅಲ್ಲ. ಚಿತ್ರಸಾಹಿತ್ಯದ ಮಹಾಸಂಪುಟವೊಂದನ್ನು ಕಳೆದುಕೊಂಡಿದ್ದೇವೆಂಬ ಭಾವನೆ ಆ ಕ್ಷೇತ್ರದಲ್ಲಿ ದುಡಿಯುತ್ತಿರುವ ಎಲ್ಲ ವಿದ್ವಾಂಸರ ಆಲೋಚನೆಗಳು ಬಂದಿದೆ.
ಅ. ಸಚಿತ್ರ ಹಸ್ತಪ್ರತಿಗಳ ಇತಿಹಾಸ
ಕನ್ನಡ, ಸಂಸ್ಕೃತ, ಪ್ರಾಕೃತ ಭಾಷೆಗಳಲ್ಲಿ ಕಾಣಸಿಗುವ ಹಸ್ತಪ್ರತಿಗಳು ಕಾವ್ಯಸಾಹಿತ್ಯ, ಲೌಕಿಕ ಶಾಸ್ತ್ರಸಾಹಿತ್ಯ, ಆಗಮಿಕ ಶಾಸ್ತ್ರಸಾಹಿತ್ಯ ಪ್ರಕಾರಗಳಿವೆ. ಈ ಎಲ್ಲಾ ಪ್ರಕಾರಗಳಲ್ಲಿಯೂ ಚಿತ್ರಕಲೆಯು ಒಂದು ಪರಂಪರೆಯೆಂಬಂತೆ ಬಿಂಬಿತವಾಗಿದೆ. ಹೀಗಾಗಿ ಹಸ್ತಪ್ರತಿ ಚಿತ್ರಕಲೆಗೆ ಸುದೀರ್ಘ ಇತಿಹಾಸವಿದೆ. ಆ ಇತಿಹಾಸದ ಭಾಗವಾಗಿ ವಿದ್ವಾಂಸರ ಅಧ್ಯಯನಕ್ಕೆ ಒಳಗಾದ ಕೆಲವು ಸಚಿತ್ರ ಹಸ್ತಪ್ರತಿಗಳನ್ನು ಇಲ್ಲಿ ಗಮನಿಸಬಹುದು.
೧. ಶಾಸ್ತ್ರ ಕೃತಿಗಳು
ಚಿತ್ರಕಲೆಯನ್ನೇ ಕುರಿತು ಹೇಳುವ ಶಾಸ್ತ್ರಗ್ರಂಥಗಳು ಎರಡು ರೀತಿಯಲ್ಲಿ ಸಿಗುತ್ತವೆ. ಅವು ಪ್ರಧಾನ ಶಾಸ್ತ್ರಗ್ರಂಥಗಳು ಮತ್ತು ಪ್ರಾಸಂಗಿಕ ಶಾಸ್ತ್ರಗ್ರಂಥಗಳು, ಅಭಿಲಷಿತಾರ್ಥ ಚಿಂತಾಮಣಿ, ವಿಷ್ಣು ಧರ್ಮೋತ್ತರ ಪುರಾಣ, ಸಮರಾಂಗಣ ಸೂತ್ರ, ಶಿವತತ್ತ್ವ ರತ್ನಾಕರ, ಮುಂತಾದ ವಿಶ್ವಕೋಶಗಳಂಥ ರಚನೆಗಳು ಪ್ರಧಾನ ಕೃತಿಗಳಾದರೆ, ನಾಟ್ಯಶಾಸ್ತ್ರ, ಕಾಮಸೂತ್ರ, ಪಂಚದಶಿ, ನಾರದಸೂತ್ರ ಮುಂತಾದವುಗಳು ಚಿತ್ರಕಲೆಯನ್ನು ಕುರಿತು ಬಂದಂತಹ ಪ್ರಾಸಂಗಿಕ ಕೃತಿಗಳು. ಇಲ್ಲೆಲ್ಲ ಭಿತ್ತಿಯ ರಚನೆ, ಬಣ್ಣಗಳ ತಯಾರಿಕೆ, ಆಕೃತಿಗಳ ಲಕ್ಷಣ ಕುರಿತಂತೆ ತಾಂತ್ರಿಕ ವಿವರಗಳನ್ನು ಚಿತ್ರಕಲೆಯ ವೈಧಾನಿಕತೆಯ ಹಿನ್ನೆಲೆಯಲ್ಲಿ ನಿರೂಪಿಸಲಾಗಿದೆ.
ವಿಷ್ಣುಧರ್ಮೋತ್ತರ ಪುರಾಣ
ಇದರಲ್ಲಿ ೨೫ರಿಂದ ೪೩ನೆಯ ಅಧ್ಯಾಯದವರೆಗೆ ಚಿತ್ರಸೂತ್ರಗಳಿವೆ. ಚಿತ್ರಕಲೆಯ ಸಮಗ್ರ ವರ್ಣನೆಗಳಿವೆ. ಇದು ಪ್ರಶ್ನೋತ್ತರ ರೂಪದ ಸಂವಾದಕಾವ್ಯ. “ಭಿತ್ತಿಯ ಸಿದ್ಧತೆ, ಅವುಗಳಲ್ಲಿಯ ಬಗೆಗಳು, ಕುಂಚ, ವರ್ಣಗಳು, ಲೇಪನ, ರಕ್ಷಣೆ, ನಾಲ್ಕು ವಿವಿಧ ಚಿತ್ರಗಳು, ಚಿತ್ರಕಾರನ ಮನೋಭಾವ, ದೇವ, ರಾಜ, ಮಂತ್ರಿ, ಋಷಿ, ದೈತ್ಯ, ದಾನವ, ವಿದ್ಯಾಧರ, ಪಿಶಾಚಿ, ವೇಶ್ಯಾಸ್ತ್ರೀಯರು, ಸಪ್ತಮಾತೃಕೆ, ವಿಧವೆ, ವೃದ್ಧೆ, ಸೇನಾಧಿಪತಿ, ಯೋಧ, ಮಾವಟಿಗ, ಭೃತ್ಯರು, ಪುರಜನರು, ಜಟ್ಟಿಗಳು, ಅಲ್ಲದೆ ಪ್ರಾಣಿಗಳನ್ನು ಹೇಗೆ ಬರೆಯಬೇಕೆಂದು ಹೇಳಿ; ನೋಡಿದ ವಸ್ತುಗಳನ್ನು ಅದಕ್ಕೆ ಹೋಲುವಂತೆ ಬರೆಯುವಿಕೆಯೇ ಮುಖ್ಯ ಎಂದು ಹೇಳುತ್ತಾನಲ್ಲದೆ, ಒಂಭತ್ತು ರಸಗಳ ಚಿತ್ರಣ, ಚಿತ್ರಿಸುವ ರೀತಿ, ಅಂತಹ ಚಿತ್ರಗಳು ಇರಬೇಕಾದ ಸ್ಥಳ ದೇವಾನುದೇವತೆಗಳ ಲಕ್ಷಣವನ್ನು ವಿವರಿಸಲಾಗಿದೆ” (ಅ.ಲ.ನರಸಿಂಹನ್ : ನಿಜದನೆಲೆ : ಡಾ.ಬಿ.ಕೆ. ಹಿರೇಮಠ ಅಭಿನಂದನ ಗ್ರಂಥ).
ಶ್ರೀತತ್ವನಿಧಿ
ಮುಮ್ಮಡಿ ಕೃಷ್ಣರಾಜ ಒಡೆಯರ ಕಾಲದಲ್ಲಿ ಶ್ರೀತತ್ವನಿಧಿ, ಸಾರಸಂಗ್ರಹಭಾರತ, ಸ್ವರಚೂಡಾಮಣಿ, ಸಚಿತ್ರ ರಾಮಾಯಣ, ದೇವೀ ಮಹಾತ್ಮೆಗಳಂಥ ಕೃತಿಗಳಲ್ಲಿ ಸಾಹಿತ್ಯ ಮತ್ತು ಚಿತ್ರಗಳು ಸಂಯೋಜನೆಗೊಂಡಿದೆ. ಒಂಭತ್ತು ವಿಭಾಗಗಳಲ್ಲಿ ಆಗಮ, ಶಿಲ್ಪ, ತಂತ್ರ, ಜ್ಯೋತಿಷ್ಯ ಮುಂತಾದ ವಿಷಯಗಳನ್ನು ಚಿತ್ರಗಳ ಮೂಲಕ ವಿವರಿಸಲಾಗಿದೆ. ೧೧೬೦ ಪುಟಗಳ ಬೃಹತ್ ಗ್ರಂಥವು ಶಕ್ತಿನಿಧಿ, ವಿಷ್ಣುನಿಧಿ, ಶಿವನಿಧಿ, ಬ್ರಹ್ಮನಿಧಿ ಇತ್ಯಾದಿ ಒಂಭತ್ತು ನಿಧಿಗಳಿಂದ ಕೂಡಿದ್ದು ೧೮೮೬ ವರ್ಣ ಹಾಗೂ ೪೫೮ ರಾಖಾಚಿತ್ರಗಳನ್ನು ಒಳಗೊಂಡಿರುವ ಅಪರೂಪದ ಕೃತಿಯೆನಿಸಿದೆ.
ಸ್ವರಚೂಡಾಮಣಿ
ರಂಗಾಮಾಲಾ ಚಿತ್ರಗಳ ರಚನೆಯಿಂದ ಮುಮ್ಮಡಿ ಕೃಷ್ಣರಾಜ ಒಡೆಯರ ಹೆಸರನ್ನು ಬಹುಕಾಲ ಉಳಿಸಬಹುದಾದ ಸಚಿತ್ರ ಕೃತಿ ಸ್ವರಚೂಡಾಮಣಿ. ಹಿತಮಿತ ವರ್ಣಸಂಯೋಜನೆ, ಆಳವಾದ ದೃಶ್ಯ ಸಂಯೋಜನೆ, ನಿಖರವಾದ ರೇಖಾವಿನ್ಯಾಸ, ಹಾವಭಾವ, ಚಲನಶೀಲತೆ, ಚಿತ್ರಕಾರನ ಸಹಜತೆಯಿಂದ ಮಹೋನ್ನತ ಕೃತಿ ಇದಾಗಿದೆ.
ಸೌಗಂಧಿಕಾ ಪರಿಣಯ
ಕೆಳದಿ ಬಸವರಸನ ಶಿವತತ್ವ ರತ್ನಾಕರವನ್ನೇ ಹೆಚ್ಚು ಹೋಲುವ ಮುಮ್ಮಡಿ ಕೃಷ್ಣರಾಜರ ‘ಸೌಗಂಧಿಕಾ ಪರಿಣಯ’, ಶಿವತತ್ವರತ್ನಾಕರದ ೨೨೬ ಶ್ಲೋಕಗಳನ್ನೂ ಬಿಟ್ಟು ಅವುಗಳ ವಿವರಣೆಯನ್ನು ಮಾತ್ರ ಬಳಸಿಕೊಂಡು ಬರೆದ ಕೃತಿಯಾಗಿದೆ. ಇದರಲ್ಲಿಯೂ ಸಚಿತ್ರಗಳಿವೆ. ಗಣಪಣ, ಅಶ್ವಪಣ ಮುಂತಾದ ವಿಷಯಗಳಿಗೆ ಸಂಬಂಧಿಸಿದಂತೆ ಆನೆಗಳ, ಕುದುರೆಗಳ ಚಿತ್ರಗಳನ್ನು ರೇಖಿಸಿರುವುದು ಈ ಕೃತಿಯ ವಿಶೇಷ. ಈ ಕೃತಿಯನ್ನು ಡಾ. ಎಚ್.ಎಸ್.ಶ್ರೀಮತಿ ಅವರು ಸಂಪಾದಿಸಿ ಕೊಟ್ಟಿದ್ದಾರೆ.
ಮಾನಸೋಲ್ಲಾಸ
೧ನೇ ಸೋಮೇಶ್ವರನ ಮಾನಸೋಲ್ಲಾಸವು ಅಭಿಲಷಿತಾರ್ಥ ಚಿಂತಾಮಣಿಯ ಕನ್ನಡ ಅನುವಾದ. ಇದರ ಸಂಪಾದಕರು ಡಾ.ಎಂ.ಎಂ.ಕಲಬುರ್ಗಿ ಅವರು. ಚಿತ್ರಕಾರನ ಅರ್ಹತೆ, ಭಿತ್ತಿಯ ಸ್ವರೂಪ, ವಜ್ರಲೇಪ, ಚಿತ್ರಸಾಮಗ್ರಿ, ಚಿತ್ರಸೂತ್ರ, ಚಿತ್ರಪ್ರಮಾಣ, ತಿರ್ಯಕ್ ಸೂತ್ರ, ಮಿಶ್ರವರ್ಣ, ಚಿನ್ನವರ್ಣ, ದೇವತಾ ಚಿತ್ರಗಳು ಇತ್ಯಾದಿ ವಿಶಿಷ್ಟ ಲಕ್ಷಣಗಳನ್ನು ಚರ್ಚಿಸಿದ್ದಾನೆ. ಚಿತ್ರಗಳಲ್ಲಿ ವಿದ್ಧ, ಅವಿದ್ಧ, ಭಾವಚಿತ್ರ, ಧೂಲೀಚಿತ್ರ ಎಂದು ನಾಲ್ಕು ವಿಧಗಳನ್ನು ಸೋಮೇಶ್ವರ ತಿಳಿಸುತ್ತಾನೆ. ಚಿತ್ರಶಾಸ್ತ್ರವನ್ನು ಪರಿಚಯಿಸುವ ಅಪರೂಪದ ಕೃತಿ ಇದಾಗಿದೆ. ಚಿತ್ರಕಲೆಗೆ ಸಂಬಂಧಿಸಿದಂತೆ ೮೦೦ ಪದ್ಯಗಳು ಮೀಸಲಾಗಿದ್ದರೆ ಅಂಗ ಪ್ರತ್ಯಂಗಗಳ ವಿವರಣೆಗೆ ೪೦೦ ಪದ್ಯಗಳ ವ್ಯಾಪ್ತಿ ಪ್ರಾಪ್ತವಾಗಿದೆ.
ಶಿವತತ್ವರತ್ನಾಕರ
ಕೆಳದಿ ಬಸವರಾಜ ಸಂಕಲಿಸಿದ ಇದು ೯ ಕಲ್ಲೋಲ, ೧೦೮ ತರಂಗ, ಸುಮಾರು ೧೩ ಸಾವಿರ ಶ್ಲೋಕಗಳ ಗಜಗಾತ್ರದ ಕೃತಿ. ಚಿತ್ರಕಲಾ ವೈಧಾನಿಕತೆಯನ್ನು ಪರಿಚಯಿಸುವ ಈ ಶಾಸ್ತ್ರಕೃತಿ ೧೧ ಮತ್ತು ೧೨ನೆಯ ತರಂಗಗಳಲ್ಲಿ ಆನೆ ಕುದುರೆಗಳ ಲಕ್ಷಣಗಳನ್ನು ಚರ್ಚಿಸುತ್ತಾನೆ. ಅವುಗಳ ಜಾತಿ, ಉಪಯೋಗ, ಕುರಿತಂತೆ ವಿವರಿಸುವ ಬಸವರಸ ಆನೆಗಳ, ಕುದುರೆಗಳ ಸಚಿತ್ರಗಳನ್ನು ಸಂಕಲಿಸಿದ್ದಾನೆ. ಪ್ರೊ.ಮಲ್ಲೇಪುರಂ ಜಿ. ವೆಂಕಟೇಶ ಅವರು ಈ ಕೃತಿಯನ್ನು ಕನ್ನಡ ವಿಶ್ವವಿದ್ಯಾಲಯದಿಂದ ಸಂಪಾದಿಸಿ ಕೊಟ್ಟಿದ್ದಾರೆ.
ಹೀಗೆ ಪ್ರಧಾನ ಶಸ್ತ್ರಕೃತಿಗಳಲ್ಲದೆ ಧಾರ್ಮಿಕ ಅಥವಾ ಮಾಂತ್ರಿಕ ಸಂಗತಿಗಳನ್ನು ನಿರೂಪಿಸುವ ಮಂತ್ರ, ತಂತ್ರ, ಶಕುನ, ಯಂತ್ರಾದಿಗಳು ಚಿತ್ರ ಸಂಕೇತಗಳಿಂದ ಆವೃತಗೊಂಡಿವೆ. ಮೈಸೂರು ವಿಶ್ವವಿದ್ಯಾಲಯದ ಹಸ್ತಪ್ರತಿ ಭಂಡಾರದ (ಕೆ೮೧೮) ಪ್ರತಿ ಬಾಲಗ್ರಹಾದಿ ಪೀಡೆಗಳನ್ನು ವಿವರಿಸುತ್ತದೆ. ಪ್ರತಿಯ ಮುಖ್ಯ ಭಾಗದಲ್ಲಿ ದೇವತೆ, ಹನುಮಂತ, ಕೋಣ, ಕಂಭದಾಕೃತಿಯ ಚಿತ್ರಗಳಿವೆ. ಗ್ರಹಫಲಗಳನ್ನು ವಿವರಿಸುವ ಹಸ್ತಪ್ರತಿಗಳಲ್ಲಿ ಸೂರ್ಯ, ಕುಜ, ರಾಹು, ಕೇತುಗಳ ಚಿತ್ರಗಳು ಕಂಡು ಬರುತ್ತವೆ. ಹಾಗೆಯೇ ಮೈಸೂರು ವಿಶ್ವವಿದ್ಯಾಲಯದ ‘ಅಶ್ವಪರೀಕ್ಷೆ’ ಕೃತಿಯಲ್ಲಿ ೧೦೫ ವರ್ಣರಂಜಿತ ಚಿತ್ರಗಳು, ಅಶ್ವವೈದ್ಯ ಕೃತಿಯ ೮೪ ಪತ್ರಗಳಲ್ಲಿಯ ವೈವಿಧ್ಯಮಯ ಚಿತ್ರಗಳಿರುವುದನ್ನು ಅನುಲಕ್ಷಿಸಬಹುದು.
೨. ಕಾವ್ಯ ಕೃತಿಗಳು
ಕನ್ನಡ ಕಾವ್ಯಕೃತಿಗಳು ಧರ್ಮ, ಶಾಸ್ತ್ರ, ವಿಷಯಗಳಿಗೆ ಹೆಚ್ಚು ಆದ್ಯತೆ ನೀಡಿವೆ. ಹೀಗಾಗಿ ಜೈನ ಧಾರ್ಮಿಕ ಕೃತಿಗಳು ಶರಣರ ಕಾವ್ಯಗಳು, ಪುರಾಣಗಳು ಧಾರ್ಮಿಕ ತತ್ವಗಳನ್ನು ಸಚಿತ್ರವಾಗಿ ನಿರೂಪಿಸುವ ಇಂಥ ಕೃತಿಗಳ ಹಸ್ತಪ್ರತಿಗಳು ಸಿಗುತ್ತವೆ. ಅವುಗಳಲ್ಲಿ ಕೆಲವನ್ನು ಇಲ್ಲಿ ಗಮನಿಸಬಹುದು.
ಧವಳ–ಜಯಧವಳ–ಮಹಾಧವಳ
ಮೂಡಬಿದ್ರೆ ಜೈನ ಸಿದ್ಧಾಂತ ಭವನದ ಹಸ್ತಪ್ರತಿ ಭಂಡಾರದಲ್ಲಿ ಸಂರಕ್ಷಿಸಲ್ಪಟ್ಟಿರುವ ಈ ಗ್ರಂಥಗಳು ಚಿತ್ರಸಾಹಿತ್ಯದ ದೃಷ್ಠಿಯಿಂದ ಮೌಲಿಕವಾಗಿವೆ. ವಿಶಾಲವಾದ ತಾಳೆಗರಿಗಳನ್ನು ಬಳಸಿಕೊಂಡು ಜೈನತೀರ್ಥಂಕರರು, ಯಕ್ಷಯಕ್ಷಿಯರು, ಮುನಿಗಳು, ಭಕ್ತರು, ಸಖಿಯರು, ಸೇವಕರು ಮುಂತಾದ ಚಿತ್ರಗಳು ಆಕರ್ಷಕವಾಗಿವೆ. ಸಸ್ಯಜನ್ಯವಾದ ಇಲ್ಲಿ ವರ್ಣಗಳನ್ನು ತೂಲಿಕಾ-ಶಲಾಕ ಕುಂಚದಿಂದ ಮೂಡಿಸಲಾಗಿದೆ. ಕರ್ನಾಟಕದಲ್ಲಿ ಚಿತ್ರಕಲೆಯನ್ನು ಬೆಳೆಸುವ ಹೊಸಯುಗ ಆರಂಭಿಸಿದ ಗೌರವ ಈ ಕೃತಿಗಳಿಗೆ ಸಲ್ಲುತ್ತದೆ.
ಇತರೆ ಜೈನಕೃತಿಗಳಲ್ಲಿಯೂ ಚಿತ್ರಗಳಿರುವುದನ್ನು ನೋಡಬಹುದು. ಕೊಲ್ಲಾಪುರದ ಶ್ರೀ ಲಕ್ಷ್ಮಿಸೇನ ಭಟ್ಟಾರಕ ಮಠದ ಸಂಗ್ರಹದಲ್ಲಿಯ ಕೆಲವು ಕಾಗದ ಹಸ್ತಪ್ರತಿಗಳಲ್ಲಿ ತೀರ್ಥಂಕರರ ಜನನ, ಸ್ಥಳ, ಅವಸಾನಕಾಲವನ್ನು ಸಚಿತ್ರವಾಗಿ ವಿವರಿಸಲಾಗಿದೆ. ಇಲ್ಲಿಯ ‘ಪ್ರತಿಷ್ಠಾತಿಲಕ’ ಹಸ್ತಪ್ರತಿಯಲ್ಲಿ ಬಸದಿಗಳನ್ನು ಒಡಮೂಡಿಸಲಾಗಿದೆ. ಶ್ರವಣಬೆಳ್ಗೊಳದ ಹಸ್ತಪ್ರತಿ ಭಂಡಾರದ ‘ತ್ರಿಲೋಕಸಾರ’ ಓಲೆಗರಿಯಲ್ಲಿ ಜೈನಬಸದಿ, ಮಾನಸ್ತಂಭ, ಸ್ತಂಭಪೀಠ, ಮಂಟಪಗಳ ಚಿತ್ರಗಳನ್ನು ಚಿತ್ರಿಸಲಾಗಿದೆ. ವರ್ಧಮಾನ ವಿರಚಿತ ನಾಗಕುಮಾರ ಚರಿತೆಯ ಹಸ್ತಪ್ರತಿಯಲ್ಲಿಯೂ ಕೆಲವು ಚಿತ್ರಗಳನ್ನು ವಿದ್ವಾಂಸರು ಗುರುತಿಸಿದ್ದಾರೆ.
ಶ್ರೀಕೃಷ್ಣ ಪಾರಿಜಾತ
ಅಪರಾಳ ತಮ್ಮಣ್ಣನ ಶ್ರೀಕೃಷ್ಣ ಪಾರಿಜಾತದ ಹಲವಾರು ಹಸ್ತಪ್ರತಿಗಳು ಲಭ್ಯವಿದೆ. ಇವುಗಳಲ್ಲಿ ೧೮೭೦ರ ಜೀಜಾಬಾಯಿಯವರ ಸಚಿತ್ರ ಕೃಷ್ಣಪಾರಿಜಾತದ ಪ್ರತಿಯನ್ನು ಹಂಪಿ ವಿಶ್ವವಿದ್ಯಾಲಯದಿಂದ ಡಾ.ಕೃಷ್ಣ ಕಟ್ಟಿ ಸಂಪಾದಿಸಿದ್ದಾರೆ. ಜೀಜಾಬಾಯಿ ನಿತ್ಯ ಪಾರಾಯಣಕ್ಕಾಗಿ ಜಲವರ್ಣದ ಚಿತ್ರಗಳಿಂದ ಶ್ರೀಕೃಷ್ಣಪಾರಿಜಾತವನ್ನು ಪ್ರತಿಷ್ಠೆ ಮಾಡಿದ್ದಾಳೆ. ಇಲ್ಲಿ ಚಿತ್ರಗಳು ನಾಜೂಕಾದ ಗೆರೆಗಳಲ್ಲಿ ಹೆಚ್ಚು ವಾಸ್ತವದಿಂದ ಕೂಡಿದವುಗಳಾಗಿವೆ.
ಪದ್ಮಪುರಾಣಸ್ಥ ಶಿವಗೀತೆ
೧೮೫೮ರ ಪ್ರತಿ ಸಂಸ್ಕೃತ ಭಾಷೆ, ಕನ್ನಡ ಲಿಪಿಯನ್ನು ಒಳಗೊಂಡ ಕಲ್ಲಚ್ಚಿನ ಪ್ರತಿ, ರಾಮಾಯಣವನ್ನು ೧೮ ಅಧ್ಯಾಯಗಳಲ್ಲಿ ವಿವರಿಸುತ್ತದೆ. ಕಥೆಗನುಗುಣವಾಗಿ ಚಿತ್ರಗಳಿವೆ. ವ್ಯಾಸ ಸೂತರು, ಸೂತ ಪುರಾಣಿಕರು, ಶೌನಕಾದಿಗಳು, ಲಕ್ಷ್ಮಣ, ಶ್ರೀರಾಮ, ಅಗಸ್ತ್ಯಮುನಿಗಳು, ಉಪಾಸನಾವಿಧಿಯ ಉಪದೇಶ, ಮೋಕ್ಷಯಾಗದ ಉಪದೇಶ, ಭಕ್ತಿಯಾಗದ ಉಪದೇಶ ಮುಂತಾದ ೨೧ ಚಿತ್ರಗಳು ಇಲ್ಲಿ ಸಂಯೋಜನೆಗೊಂಡಿವೆ. ಹಳದಿ ಕಪ್ಪು ಬಣ್ಣಗಳಿಂದೊಡಗೂಡಿದ ರೇಖಾಚಿತ್ರದ ಮೂಲಕ ಪುಟದ ಅಂಚನ್ನು ಗುರುತಿಸಲಾಗಿದೆ.
ರಾಘವಾಂಕ ಚರಿತೆ
ಸಿದ್ಧನಂಜೇಶನ ರಾಘವಾಂಕ ಚರಿತೆಯ ಪ್ರತಿಯೊಂದು ಧಾರವಾಡ ಕನ್ನಡ ಅಧ್ಯಯನ ಪೀಠದಲ್ಲಿದೆ. ಇದರಲ್ಲಿ ರಾಘವಾಂಕನ ಜೀವನಕ್ಕೆ ಸಂಬಂಧಿಸಿದ ವರ್ಣಚಿತ್ರಗಳ ವಿವರಗಳು ದೊರೆಯುತ್ತವೆ. ಪ್ರಭುದೇವ, ಸಿದ್ಧರಾಮ, ರಾಘವಾಂಕ, ಹರಿಹರ, ಚಿಕ್ಕನಂಜಾರ್ಯ, ಚೆನ್ನವೀರಾಂಬಿಕೆ, ಮಹಾದೇವ, ರುದ್ರಾಣಿ, ಪ್ರತಾಪರುದ್ರ, ವಿರೂಪಾಕ್ಷ ಪಂಡಿತ, ಕೆರೆಯ ಪದ್ಮರಸರ ಕುರಿತಂತೆ ೩೫ ಆಕರ್ಷಕ ವರ್ಣಚಿತ್ರಗಳಿವೆ.
ವೃಷಭೇಂದ್ರ ವಿಳಾಸ
ನಂಜುಂಡ ಕವಿಯ ವೃಷಭೇಂದ್ರ ವಿಳಾಸ ಯಕ್ಷಗಾನ ಕೃತಿ. ಬಸವಣ್ಣನವರ ಜೀವನವನ್ನು ಚಿತ್ರಸಮೇತವಾಗಿ ಕಂಡರಿಸಿದ ಕೃತಿ. ಒಂದೂವರೆ ಅಡಿ ಉದ್ದ, ಅರ್ಧ ಅಡಿ ಅಗಲದ ಕಾಗದದ ಪ್ರತಿಯಾಗಿದೆ. ಪ್ರತಿ ಪುಟದಲ್ಲಿ ಕಥಾ ನಿರೂಪಣೆಯ ಒಂದು ಅಥವಾ ಎರಡು ಪದ್ಯಗಳಿದ್ದು, ಉಳಿದಂತೆ ಚಿತ್ರಗಳೇ ಅಧಿಕವಾಗಿವೆ. ೨೨೪ ಪುಟಗಳು, ೫೭೫ ಚಿತ್ರಗಳನ್ನೊಳಗೊಂಡ ಕೃತಿಯನ್ನು ಶ್ರೀ ಸುತ್ತೂರು ಶಿವರಾತ್ರಿ ದೇಶೀಕೇಂದ್ರ ಸ್ವಾಮಿಗಳು ಒಪ್ಪವಾಗಿ ಸಂಪಾದಿಸಿಕೊಟ್ಟಿದ್ದಾರೆ.
ಸಕೀಲಗಳು
ಕಾರ್ಯಕಾರಣ ಸಂಬಂಧವನ್ನು ತಿಳಿಸುವ ಸಕೀಲಗಳು ಅಷ್ಠವಿಧ, ನೂರೆಂಟು, ಇನ್ನೂರ ಹದಿನಾರು ಪ್ರಕಾರಗಳಲ್ಲಿವೆ. ಶಿವಶರಣರ ಚಿತ್ರವನ್ನೊಳಗೊಂಡ ಹಸ್ತಪ್ರತಿಯ ನಾಗಮಂಡಲ ತಾಲೂಕಿನ ದೊಡ್ಡಬೆಲೆಯ ದೊಡ್ಡಮಠದಲ್ಲಿ ದೊರೆತಿದೆ. ಇದನ್ನು ಡಾ.ಎಂ. ಚಿದಾನಂದಮೂರ್ತಿ ಅವರು ಪ್ರಕಟಿಸಿದ್ದಾರೆ. ಬಸವ-ಹಡಪದ, ಮಡಿವಾಳ-ಮೊಲ್ಲೆಬೊಮ್ಮ, ಚನ್ನಬಸವಣ್ಣ-ರೇಚಣ್ಣ, ಸಿದ್ಧರಾಮ-ಬಿಲ್ಲೇಶ ಮುಂತಾದವರನ್ನು ಸ್ಥಲಗಳಿಗನ್ವಯಿಸಿ ದೃಷ್ಟಾಂತವಾಗಿ ಚಿತ್ರಿಸಿರುವುದು ಪ್ರಶಂಸಾರ್ಹವೆಂದು ಡಾ.ಎಂ.ಚಿದಾನಂದ ಮೂರ್ತಿರವರು ಅಭಿಪ್ರಾಯಪಡುತ್ತಾರೆ.
ಶಬರಶಂಕರ ವಿಲಾಸ
ಷಡಕ್ಷರ ಕವಿಯ ಶಬರಶಂಕರ ವಿಲಾಸ ಓಲೆಗರಿ ಹಸ್ತಪ್ರತಿಯಲ್ಲಿ ಕಿರಾತಾರ್ಜುನೀಯ ಪ್ರಸಂಗವನ್ನು ಸಚಿತ್ರವಾಗಿ ರೇಖಿಸಲಾಗಿದೆ. ಶಿವ-ಅರ್ಜುನರ ಕಾದಾಟದ ಚಿತ್ರಣವನ್ನು ಮನೋಹರವಾಗಿ ವರ್ಣಿಸಿರುವ ಇಲ್ಲಿನ ಚಿತ್ರಗಳು ಅಪರೂಪವೆನಿಸಿವೆ.
ಚನ್ನಬಸವ ಪುರಾಣ
ಡಾ.ಮಲ್ಲಿಕಾರ್ಜುನ ಸಿ. ಬಾಗೋಡಿಯವರಿಗೆ ಕಸಬಾ ಲಿಂಗಸೂರಿನ ಗುರುಪಾದಪ್ಪ ಶೆಟ್ಟಿಯವರ ಮನೆಯಲ್ಲಿ ಚನ್ನಬಸವ ಪುರಾಣದ ಹಸ್ತಪ್ರತಿ ದೊರೆತಿದೆ. ಇದರಲ್ಲಿ ಶಿವನ ಲೀಲೆಗಳಿಗೆ ಸಂಬಂಧಿಸಿದ ಚಿತ್ರಗಳು ರಚನೆಗೊಂಡಿವೆ. ಅವುಗಳಲ್ಲಿ ಶಿವನ ಒಡ್ಡೋಲಗ, ಸಿದ್ಧರಾಮನಿಗೆ ಶಿವತತ್ವ ಬೋಧನೆ, ಪಾರ್ವತಿ ಪ್ರಶ್ನೆ, ಅಕ್ಕನಾಗಮ್ಮನ ಸ್ವಪ್ನ, ಬಿಜ್ಜಳನಿಗೆ ಚಾಡಿ ಹೇಳಿದ್ದು, ಚನ್ನಬಸವನ ಬಾಲಲೀಲೆ, ದಕ್ಷದ್ವಯರ ಧ್ವಂಸ ಪ್ರಸಂಗ, ಬಿಜ್ಜಳನ ಸಭೆಗೆ ಬಸವಣ್ಣನ ಆಗಮನ, ಮುಂತಾದ ಚಿತ್ರಗಳು ಕಥೆಗನುಗುಣವಾಗಿ ಚಿತ್ರಿತಗೊಂಡಿರುವುದು ವಿಶೇಷ.
ಮುಸ್ಲಿಂ ಸಚಿತ್ರ ಹಸ್ತಪ್ರತಿಗಳು
ಬಂದೇ ಆದಿಲ್ ಶಾಹನ ಕಾಲದ ನುಜುಮ್-ಉಲ್-ಉಲೂಮ್ ಹೆಸರಿನ ನಕ್ಷತ್ರ ಶಾಸ್ತ್ರದ ಪುಸ್ತಕದಲ್ಲಿ ೮೭೬ ಚಿತ್ರಗಳಿವೆ. ೧೮೭೦ರಲ್ಲಿ ರಚಿತವಾದ ‘ರಸಪ್ರದೀಪಟೀಕೆ’ ಎಂಬ ಕೃತಿಯು ನೃತ್ಯಗಾರ್ತಿಯರು ಮತ್ತು ವೀಕ್ಷಕರನ್ನು ಚಿತ್ರಿಸಲಾಗಿದೆ. ಒಟ್ಟಿನಲ್ಲಿ ವಿಜಯನಗರೋತ್ತರ ಕಾಲದಿಂದ ಹಿಡಿದು ಮೈಸೂರು ಅರಸರವರೆಗೂ ಮುಸ್ಲಿಂ ಸಚಿತ್ರ ಹಸ್ತಪ್ರತಿಗಳು. ಭಿತ್ತಿ ಚಿತ್ರಗಳು, ರಚನೆಯಾಗಿರುವುದು ಗಮನಿಸಬಹುದಾದ ಸಂಗತಿ. ಇವುಗಳ ವಸ್ತುನಿಷ್ಠ ಹಾಗೂ ಪ್ರತ್ಯೇಕ ಅಧ್ಯಯನಗಳು ನಡೆಯಬೇಕಾಗಿದೆ.
ಕೆಲವು ಮಹತ್ವದ ಕೃತಿಗಳ ಮೂಲಕ ಹಸ್ತಪ್ರತಿಗಳಲ್ಲಿನ ಚಿತ್ರಸಾಹಿತ್ಯದ ವ್ಯಾಪ್ತಿಯನ್ನು ಸಂಕ್ಷಿಪ್ತವಾಗಿ ಪರಿಚಯಿಸಲಾಗಿದೆ. ಇಲ್ಲಿ ಆ ಕೃತಿಗಳ ಸಾಧಕ-ಭಾದಕಗಳ ಮೌಲ್ಯಮಾಪನ ಮಾಡಿಲ್ಲ. ಆ ಉದ್ದೇಶವೂ ಇಲ್ಲಿ ಅಪ್ರಸ್ತುತ. ಉದ್ಧರಣೆ ಸಾಹಿತ್ಯದ ಸಂಪಾದನೆಯ ಹಿನ್ನೆಲೆಯಲ್ಲಿ ಸಚಿತ್ರ ಹಸ್ತಪ್ರತಿಗಳ ಸ್ಥೂಲ ಪರಿಚಯವನ್ನು, ಅವುಗಳ ರಚನಾ ಇತಿಹಾಸದ ಹಲವು ಮಜಲುಗಳನ್ನು ಇಲ್ಲಿ ಕಟ್ಟಿಕೊಡಲಾಗಿದೆ. ಈ ಕೃತಿಗಳಲ್ಲದೆ ಸಾಮಾನ್ಯವಾಗಿ ಕರ್ನಾಟಕದ ಬಹುತೇಕ ಹಸ್ತಪ್ರತಿಗಳು ಒಂದಾದರೂ ಅಲಂಕಾರ ಚಿತ್ರಗಳಿಂದ ರಚನೆಯಾಗಿದೆಯೆಂದರೆ ಅತಿಶಯೋಕ್ತಿಯಲ್ಲ. ಹಸ್ತಪ್ರತಿ ಲಿಪಿಕಾರರು ಚಿತ್ರಸಾಹಿತ್ಯವನ್ನು ಅಕ್ಷರ ರಚನೆಯಲ್ಲಿ ವಿನ್ಯಾಸಗೊಳಿಸಿದವರು ಅಲಂಕಾರಿಕ ಬರಹ, ಸುಂದರ ಬರಹ ಎಂದು ಗುರುತಿಸುವಲ್ಲಿ ಮೂಲತಃ ಅವರ ಕಲಾನೈಪುಣ್ಯದ ಸ್ಥಾಯೀಗುಣವನ್ನು ಲಕ್ಷಿಸಬೇಕಾಗಿದೆ.
ಆ.ಉದ್ಧರಣೆ ಸಾಹಿತ್ಯ
ಅರ್ಥ
ವಿಷಯ ಪ್ರಧಾನವಾಗಿ ಲಿಂಗಾಯತ ಸಾಹಿತ್ಯವನ್ನು ಅರ್ಪಣ, ಅರ್ಚನ, ಅನುಭಾವ, ಅಷ್ಟಾವರಣ, ಪಂಚಾಚಾರ, ಷಟ್ ಸ್ಥಲ ಮತ್ತು ಸಕೀಲ ಸಾಹಿತ್ಯವೆಂದು ವರ್ಗೀಕರಿಸಲಾಗಿದೆ. ಇವುಗಳಲ್ಲಿ ಚಿತ್ರ ಪ್ರಧಾನವಾದ ಉದ್ಧರಣೆಗಳು ಲಿಂಗಾಯತ ಶಾಸ್ತ್ರ, ಸಾಹಿತ್ಯ ಹಾಗೂ ಚಿತ್ರಪರಂಪರೆಗೆ ವಿಶೇಷ ಕೊಡುಗೆಯಾಗಿರುವುದನ್ನು ಗಮನಿಸಬೇಕಾಗಿದೆ. ಹಸ್ತಪ್ರತಿಗಳನ್ನು ಶಾಸ್ತ್ರಸಮ್ಮತವಾಗಿ ಅಧ್ಯಯನ ಮಾಡುತ್ತಿರುವ ಇಂದಿನ ದಿನಮಾನಗಳಲ್ಲಿ ಅವುಗಳಲ್ಲಿರುವ ಚಿತ್ರಕಲಾ ವಿನ್ಯಾಸವನ್ನು ಕುರಿತಂತೆ ಪರಿಪೂರ್ಣವಾದ ಅಧ್ಯಯನಕ್ಕೆ ಕೈ ಹಾಕಿಲ್ಲವೆಂದು ಹೇಳಬೇಕು. ಹಸ್ತಪ್ರತಿಗಳಲ್ಲಿ ಬರವಣಿಗೆಯ ಜೊತೆಗೆ ಅಲಂಕಾರಿಕ ಬಣ್ಣ, ರೇಖೆ, ವಿನ್ಯಾಸಗಳಿಂದ ಕೂಡಿದ ಸಚಿತ್ರ ಹಸ್ತಪ್ರತಿಗಳು ಸೃಷ್ಟಿಯಾದಂತೆ; ಪರಿಪೂರ್ಣವಾಗಿ ಚಿತ್ರಗಳಿಂದೊಡಗೂಡಿದ ಉದ್ಧರಣೆಗಳು ರಚನೆಯಾಗಿವೆ.
ಉದ್ಧರಣೆಗಳು ಎಂದರೆ ಲಿಂಗಾಯತ ತತ್ತ್ವಗಳ ರಹಸ್ಯವನ್ನು ತಿಳಿಸುವ ಒಂದು ಸಾಧನ. ಈ ಸಾಧನಗಳು ಅನಾದಿಭಕ್ತೋದ್ಧರಣೆ, ಅಷ್ಟಾವರಣೋದ್ಧರಣೆ, ಅನಾದಿ ಜಂಗಮೋದ್ಧರಣೆ, ಮಕುಟೋದ್ಧರಣೆ, ಶೂನ್ಯ ಲಿಂಗೋದ್ಧರಣೆ, ಚಿದಂಬರೋದ್ಧರಣೆ, ಷಡ್ಜ್ರಂಹ್ಮೋದ್ಧರಣೆ, ಬಸವಾಕ್ಷರೋದ್ಧರಣೆ, ನೂರೆಂಟು ಪ್ರಣವೋದ್ಧರನೆ, ಅಧೋಕುಂಡಲಿ ಉದ್ಧರಣೆ, ಊರ್ಧ್ವಕುಂಡಲಿ ಉದ್ಧರಣೆ, ಲಿಂಗಷಡಾಕ್ಷರೋದ್ಧರಣೆ, ಅಂಗಷಡಾಕ್ಷರೋದ್ಧರಣೆ, ಜ್ಞಾನಚಕ್ರೋದ್ಧರಣೆ, ಗೋಮುಖೋದ್ಧರಣೆ, ಪ್ರಣವೋದ್ಧರಣೆ, ನೂರೆಂಟು ತೆರೆದ ಅರ್ಪಣೋದ್ಧರಣೆ, ಅರುವತ್ತಾರು ತೆರೆದ ಕರಣಾಪಣೋದ್ಧರಣೆ, ನಾಲ್ವತ್ತೆಂಟು ತೆರೆದ ಅರ್ಪಣೋದ್ಧರಣೆ, ಇನ್ನೂರು ಹದಿನಾರು ತೆರೆದ ಅರ್ಪಣೋದ್ಧರಣೆ, ಮೂವತ್ತಾರು ತೆರದ ಮಿಶ್ರಾರ್ಪಣೋದ್ಧರಣೆ, ಕಾಯಾರ್ಪಣೋದ್ಧರಣೆ, ಲಯಯೋಗ ಸಮಾಧಿ ಉದ್ಧರಣೆ, ಗಣೇಶ್ವರನೋದ್ಧರಣೆ, ರಥೋದ್ಧರಣೆ – ಎಂಬಿತ್ಯಾದಿಯಾಗಿವೆ.
ಉದ್ಧರಣ ಎಂಬುದು ಉತ್ + ಹರಣ ಎಂಬ ಎರಡು ಪದಗಳಿಂದ ಕೂಡಿದೆ. ಉತ್ ಎಂದರೆ ಮೇಲೆ, ಮುಂದೆ, ಮಿಗಿಲು (ಊರ್ಧ್ವ) ಎಂದರ್ಥ, ಹಗರಣ ಎಂದರೆ ಅಪಹರಿಸು, ತೆಗೆದುಕೊಂಡು ಹೋಗು, ಒಯ್ಯು ಎಂದರ್ಥ. ಹೀಗಾಗಿ ಉದ್ಧರಣ ಎಂದರೆ ಉದ್ಧರಿಸು, ಮೇಲಕ್ಕೆತ್ತು, ಬಂಧನದಿಂದ ಮುಕ್ತಗೊಳಿಸು, ಪರಿಪೂರ್ಣ ಹಂತಕ್ಕೆ ಮುಟ್ಟಿಸು ಎಂಬಿತ್ಯಾದಿ ಅರ್ಥಗಳು ಪ್ರಾಪ್ತವಾಗುತ್ತವೆ. ಅಂದರೆ ರೋಗ, ಭಯ, ಮುಂತಾದ ಭವಬಂಧನಗಳ ಪರಿಹಾರಕ್ಕಾಗಿ ಇಲ್ಲವೆ ಅಧೋಮುಖಿಯಾದ ಜೀವಿಯನ್ನು ಊರ್ಧ್ವಮುಖಿಗೊಳಿಸುವ ಉತ್ಕರ್ಷಕ ಸಿದ್ಧಾಂತ, ತತ್ತ್ವ ಮತ್ತು ತಂತ್ರ ಸಾಹಿತ್ಯ ಇದಾಗಿದೆ. ಉದ್ಧರಣೆಗಳು ಚಿತ್ರ (ಪಟಲ) ಹಾಗೂ ಪಠ್ಯ (ವಾಚ್ಯ)ಗಳೆಂಬ ಎರಡು ರೀತಿಯಲ್ಲಿ ಬೆಳೆದು ಬಂದ ದೃಶ್ಯ-ಶ್ರವ್ಯದಿಂದೊಡಗೂಡಿದ ಸಾಹಿತ್ಯವಾಗಿದೆ. ಡಾ.ಜ.ಚ.ನಿ. ಅವರು ಈ ಸಾಹಿತ್ಯದ ಕೆಲವು ಲಕ್ಷಣಗಳನ್ನು ಕುರಿತು ಹೀಗೆ ತಿಳಿಸುತ್ತಾರೆ. “ಉದ್ಧರಣೆ ಸಾಹಿತ್ಯ ವಾಚ್ಯವೂ (ವಾಙ್ಮಯ) ಹೌದು, ವರ್ಣಮಯವೂ (ಬಣ್ಣ) ಹೌದು. ರೂಪದ ದೃಷ್ಟಿಯಿಂದ ಅಂಕಿ, ಅಕ್ಷರ, ವರ್ಣ ಪ್ರಧಾನ ಸಾಹಿತ್ಯ. ಸಮನ್ವಯ ದೃಷ್ಟಿಯಿಂದ ಸಾಂಖ್ಯ-ಯೋಗ, ಮೀಮಾಂಸೆ ಮತ್ತು ಜ್ಯೋತಿಷ್ಯಗಳ ಲಕ್ಷಣವುಳ್ಳ ಸಾಹಿತ್ಯ. ವಿಶೇಷವಾಗಿ ಅಂಕಿ-ಸಂಖ್ಯೆಗಳಿಗೆ ತತ್ವ ದೀಕ್ಷೆ ಮತ್ತು ಸಾಹಿತ್ಯ ದೀಕ್ಷೆ ನೀಡಿದ ಸಾಹಿತ್ಯ. ಸಾಂಕೇತಿಕ ದೃಶ್ಯ ಸಾಹಿತ್ಯ, ಸಂವಹನಶೀಲ ಸಾಹಿತ್ಯ” (ಗೌರವ : ಸಂ.ಶಿ. ಭೂಸನೂರುಮಠ ಅಭಿನಂದನ ಗ್ರಂಥ ಪುಟ ೧೪೫-೧೬೭)
ಸ್ವರೂಪ
ಕರ್ನಾಟಕ ಚಿತ್ರಕಲೆಯ ಬಹುವಿಧಾನಗಳನ್ನು ಪರಿಚಯಿಸುವ ಉದ್ಧರಣೆಗಳಿಗೆ ಮಹತ್ವದ ಸ್ಥಾನವಿದೆ. ಕಲೆಗಾರಿಕೆ ಹಾಗೂ ಅನುಭಾವಗಳೆರಡು ಎರಕಗೊಂಡ ಅಪೂರ್ವ ರಚನೆಗಳಿವು. ಹೀಗಾಗಿ ಉದ್ಧರಣೆಯ ಚಿತ್ರಗಳಲ್ಲಿನ ಪ್ರತಿಯೊಂದು ರಚನೆಗೂ, ಆಕೃತಿಗಳಿಗೂ ಇರುವ ಅರ್ಥವತ್ತಾದ ವಿವರಣೆಯನ್ನು ಗಮನಿಸಿದರೆ ಇಲ್ಲಿನ ಸಂಕೇತಗಳು ಶರಣರ ಬೆಡಗಿನ ವಚನಗಳಿಗೆ ತೀರಾ ಹತ್ತಿರವಾಗಿ ಕಾಣುತ್ತವೆ. ಇಂಥ ಹಲವಾರು ಸಂಕೇತಗಳೇ ಚಿತ್ರವಾಗಿ ಮೂಡಿ ನಿಲ್ಲುವ ಈ ಕೃತಿಗಳು ಕಣ್ಣಿಗೆ ಒಗಟಾಗಿ ಕಂಡರೂ ಇವು ಕೇವಲ ಕಲ್ಪನೆ ಅಥವಾ ಭ್ರಮೆಯ ಚಿತ್ರಗಳಲ್ಲ. ಇವುಗಳನ್ನು ಅನುಭಾವದ ನಿಲುಗನ್ನಡಿಗಳೆಂದೇ ಹೇಳಬೇಕಾಗುತ್ತದೆ ಎಂದು ಡಾ.ಬಿ.ಕೆ. ಹಿರೇಮಠ ಅಭಿಪ್ರಾಯ ಪಡುತ್ತಾರೆ. ಈ ಕಾರಣವಾಗಿಯೇ ಉದ್ಧರಣೆಗಳನ್ನು ಚಿತ್ರಕ್ಕೆ ಚಿತ್ರವೂ ಹೌದು, ಸಾಹಿತ್ಯಕ್ಕೆ ಸಾಹಿತ್ಯವೂ ಹೌದು, ಶಾಸ್ತ್ರಕ್ಕೆ ಶಾಸ್ತ್ರವೂ ಹೌದು ಎನ್ನಬಹುದು. ಇವುಗಳ ರಚನಾಕಾರನಿಗೆ ಉನ್ನತ ಅಧ್ಯಯನ, ಪರಿಶ್ರಮ, ಹಲವು ವಿಷಯಗಳ ಜ್ಞಾನ ಸಂಸ್ಕಾರಗಳಿರುವುದನ್ನು ಗುರುತಿಸಿಕೊಂಡರೆ ಇಲ್ಲಿಯ ಚಿತ್ರಗಳನ್ನು ಜಾನಪದ ಎನ್ನಬೇಕೋ? ಬೇಡವೋ? ಎಂಬ ಚರ್ಚೆ ವಿದ್ವಾಂಸರಲ್ಲಿದೆ. ಸಿಂಹ, ಜಿಂಕೆ, ಚಿಗರೆ, ಹಾವು, ಮೀನು, ಕಪ್ಪೆ ಹಾಗೂ ಬಳ್ಳಿಯಾಕಾರದ ಚಿತ್ರಗಳು ಶುದ್ಧ ಜನಪದ ಚಿತ್ರಕಲೆಗೆ ನಿದರ್ಶನವಾಗಿವೆ.
ಉದ್ಧರಣೆಗಳ ಸ್ವರೂಪ
	೧.ಉದ್ಧರಣೆ ವಾಚ್ಯ
	೨. ಉದ್ಧರಣೆ ಪಟಲ

	
	೧. ರೇಖಾವಿನ್ಯಾಸ
(ತಾಳೆಪ್ರತಿ/ಕಾಗದಪ್ರತಿ)
	೨. ವರ್ಣವಿನ್ಯಾಸ
(ತಾಳೆಪ್ರತಿ/ಕಾಗದಪ್ರತಿ)


ವಾಚ್ಯ (ಪಠ್ಯ) ಮತ್ತು ಚಿತ್ರ(ವರ್ಣ)ಗಳ ಸಂಗಮ ಉದ್ಧರಣೆಗಳಾದ್ದರಿಂದ ಇವುಗಳನ್ನು ಮೇಲಿನಂತೆ ವರ್ಗೀಕರಿಸುವುದು ಅವೈಜ್ಞಾನಿಕವಾಗಿ ಕಾಣಬಹುದು. ಆದರೆ ನಾಡಿನಾದ್ಯಂತ ಸಿಗುವ ಹಸ್ತಪ್ರತಿಗಳಲ್ಲಿ ಕೆಲವು ಉದ್ಧರಣೆಗಳು ಕೇವಲ ವಾಚ್ಯದಿಂದ; ಮತ್ತು ಕೆಲವು ಪಟಲ(ಚಿತ್ರ)ದಿಂದ ಪ್ರತ್ಯೇಕ ಪ್ರತ್ಯೇಕವಾಗಿ ಪ್ರತಿ ಮಾಡಿರುವುದು ಕಂಡುಬರುತ್ತದೆ. ಈ ಕೆಳಗಿನ ಹೇಳಿಕೆಗಳು ಅದಕ್ಕೆ ಸಮರ್ಥನೆ ನೀಡುತ್ತವೆ.
“ಶ್ರೀ ಗುರುಬಸವಲಿಂಗಾಯ ನಮಃ| ಉದ್ಧರಣೆಯ ವಾಚ್ಯ ಬರೆಯುವುದಕ್ಕೆ ಶುಭಮಸ್ತು…ಪ್ಲವಂಗ ಸಂವತ್ಸರದ ಚೈತ್ರ ಶು೨ ಯಿಂದುವಾರದಲ್ಲು ಬ್ಯಂಗಳೂರಲ್ಲಿರುವ ಕೋಟಿಲಿಂಗಶಾಸ್ತ್ರಿ ಕುಮಾರ ಶರಭಯ್ಯನವರು ಬರೆದುಕೊಟ್ಟಿದ್ದು ಕಂಪ್ಲಿಯಲ್ಲಿರುವ ಕಲ್ಗುಡಿ ದೊಡ್ಡಪ್ಪನವರಿಗೆ ಉದ್ಧರಣೆ ವಾಚ್ಯವಹಿ ರುಜು|| (ಕನ್ನಡ ವಿ.ವಿ.,ಹಸ್ತಪ್ರತಿ ಸೂಚಿ ಸಂಪುಟ-೧, ಪುಟ ೪೨-೪೩).
“ಇದು ಉದ್ಧರಣೆಯ ಪಟಲಗಳಾಗಿರುವುದರಿಂದ ಸುಂದರವಾದ ೨೩ ಚಿತ್ರ ಪಟಲಗಳಿವೆ” (ಕನ್ನಡ ಅಧ್ಯಯನಪೀಠ, ಹಸ್ತಪ್ರತಿಸೂಚಿ, ಸಂಪುಟ-೮, ಪುಟ೨೯).
ಉದ್ಧರಣೆ ಪಟಲಗಳು ತಾಳೆಗರಿ ಮತ್ತು ಕಾಗದ ರೂಪದಲ್ಲಿ ಕಾಣಸಿಗುತ್ತವೆಯಾದರೂ ತಾಳೆಗರಿಗಳಲ್ಲಿಯ ಉದ್ಧರಣೆಗಳು ಪ್ರಮಾಣ ದೃಷ್ಟಿಯಿಂದ ವಿರಳ; ಕಾಗದ ಪ್ರತಿಗಳು ಹೇರಳವಾಗಿವೆ. ಇದಕ್ಕೆ ಕಾರಣ ಉದ್ಧರಣೆಗಳ ಸ್ಥಾಯೀ ಗುಣ ಚಿತ್ರಕಲೆ. ಅದರಲ್ಲೂ ವರ್ಣಚಿತ್ರಗಳಿಗೆ ಕಾಗದ ಉಪಯೋಗಕಾರಿ ಸಾಮಗ್ರಿ. ಹೀಗಾಗಿ ತಾಳೆಗರಿ ಚಿತ್ರಗಳು ಹೆಚ್ಚು ರೇಖಾಪ್ರಧಾನವಾಗಿರುತ್ತವೆ; ಕಾಗದ ಉದ್ಧರಣೆಗಳು ವರ್ಣಪ್ರಧಾನವಾಗಿರುತ್ತವೆ. ಕಾರಣ; ಇಲ್ಲಿಯವರೆಗಿನ ಸರ್ವೇಕ್ಷಣೆಯಿಂದ ಕಾಗದ ಮಾಧ್ಯಮದಲ್ಲಿ ಬರೆದ ಉದ್ಧರಣೆಗಳು ಹೆಚ್ಚಾಗಿವೆ.
ಹೀಗೆ ಎಳೆ ಎಳೆಯಾಗಿ ಉದ್ಧರಣೆಗಳನ್ನು ಬಿಡಿಸಿ ನೋಡುವ ಉದ್ದೇಶ ಹಸ್ತಪ್ರತಿಗಳ ವೈವಿಧ್ಯಮಯ ಅಧ್ಯಯನ ಹಾಗೂ ಚಿತ್ರಪ್ರಧಾನ ಹಸ್ತಪ್ರತಿಗಳ ಪ್ರತ್ಯೇಕ ರೂಪ ಸ್ವರೂಪಗಳ ದಾಖಲೀಕರಣವಾಗಿದೆ.
ಕೆಲವೊಂದು ಉದ್ಧರಣೆಗಳಲ್ಲಿ ವಾಚ್ಯ ಅದರ ಬೆನ್ನ ಹಿಂದೆಯೇ ಚಿತ್ರಗಳಿರುವುದನ್ನು ಗಮನಿಸತಕ್ಕ ಸಂಗತಿ. ಉದ್ಧರಣೆಗಳಲ್ಲಿ ಒಂದೊಂದು ಚಿತ್ರಕ್ಕೆ ಒಂದೊಂದು ವಿವರಣೆ ಇರುವುದನ್ನು ನೋಡಿದರೆ ಇವು ಬಿಡಿ ಸಾಹಿತ್ಯವೋ ಅಥವಾ ಅಖಂಡ ಸಾಹಿತ್ಯವೋ ಎಂಬ ಪ್ರಶ್ನೆ ಸಹಜವಾಗಿಯೇ ಮೂಡುತ್ತದೆ. ಪ್ರಾಯಶಃ ತಾತ್ವಿಕತೆಯ ಹಿನ್ನೆಲೆಯಲ್ಲಿ ಇವುಗಳನ್ನು ನೋಡಿದರೆ ಅಖಂಡ ಸಾಹಿತ್ಯವಾಗಿ ಗೋಚರಿಸುತ್ತವೆ. ಒಂದು ಉದ್ಧರಣ ವಾಚ್ಯ ಮುಗಿದ ಮೇಲೆ ಇನ್ನೊಂದು ವಾಚ್ಯದ ಆರಂಭ ಹಿಂದಿನ ವಾಚ್ಯದ ಮುಂದುವರಿಕೆ ಅಥವಾ ಅದರೊಂದಿಗಿನ ತಾತ್ವಿಕ ಬೆಳವಣಿಗೆ ಎನ್ನುವ ಹಾಗೆ ರಚನೆಗೊಂಡಿದೆ. ಉದಾ. ಅನಾಧಿ ಭಕ್ತೋದ್ಧರಣೆಯ ನಂತರ ಜ್ಞಾನ ಅಷ್ಟಾವರಣೋದ್ಧರಣೆಯ ಆರಂಭ ಹೀಗಿದೆ:
“ಹಾಗೆ ಸಗುಣ ನಿರ್ಗುಣ ಸ್ವಭಾವ ಚಾರಿತ್ರ್ಯವನ್ನುಳ್ಳ ಅನಾದಿ ಭಕ್ತನ ಅಂಗದಲ್ಲಿ ಅಲಂಕೃತವಾಗಿರುವ ಅಷ್ಟಾವರಣದ ಜ್ಞಾನ ಸಾಧನ ಸಂಪತ್ತನ್ನುದ್ಧರಿಸುವ ಕ್ರಮವೆಂತೆಂದೊಡೆ” ಎಂದು ಆರಂಭವಾಗುತ್ತದೆ. ಇದರ ಮುಂದಿನ ಉದ್ಧರಣೆ ವಾಚ್ಯ ಈ ಉದ್ಧರಣೆಯ ತತ್ವದ ಮುಂದುವರಿಕೆಯಂತೆ ರಚನೆಗೊಂಡಿದೆ. ಈ ಉಲ್ಲೇಖವನ್ನು ನೋಡಿದರೆ ಇದು ಬಿಡಿ ಬಿಡಿಯಾದ ಖಂಡಕಾವ್ಯವಲ್ಲ. ಇಡಿಯಾದ ಅಖಂಡ ಕಾವ್ಯವೆನ್ನಿಸುತ್ತದೆ.
ಉದ್ಧರಣೆ ಸಾಹಿತ್ಯದ ಉಗಮ
ಉದ್ಧರಣೆ ಸಾಹಿತ್ಯದ ಉಗಮ ಆಗಮಗಳಿಂದ ಎಂದು ಪೂಜ್ಯ ಶ್ರೀ ಜ.ಚ.ನಿ. ಅವರು ಅಭಿಪ್ರಾಯಪಡುತ್ತಾರೆ. ಅದಕ್ಕೆ ಅವರು ನೀಡುವ ಕಾರಣ, ಆಗಮಗಳಲ್ಲಿ ಉದ್ಧರಣೆಗಳ ಚಿತ್ರಗಳಿವೆ, ವರ್ಣವಿನ್ಯಾಸ ನಿರೂಪಣೆಯಿದೆ, ಮಂತ್ರಾಕ್ಷರ ವಿನ್ಯಾಸವಿದೆ, ಎಂದು ಮುಂತಾಗಿ ಹೇಳಿ ಶುದ್ಧಾಖ್ಯ ತಂತ್ರದ ನಿದರ್ಶನವನ್ನು ನೀಡುತ್ತಾರೆ. ಮುಂದುವರಿದು ಪಾರಮೇಶ್ವರತಂತ್ರ, ಸೂಕ್ಷ್ಮತಂತ್ರ, ಮಂತ್ರ ಮಹೋದಧಿ ಶಿವರಹಸ್ಯ ಅನಾದಿ ವೀರಶೈವ ಸಾರಸಂಗ್ರಹ, ವೀರಶೈವಾಚಾರ ಪ್ರದೀಪಿಕೆ ಮುಂತಾದ ಕೃತಿಗಳಲ್ಲಿ ಚಕ್ರ ವಿಧಿವಿಧಾನಗಳಿರುವುದನ್ನು ಗಮನಕ್ಕೆ ತರುತ್ತಾರೆ. ಆದರೆ ಇವುಗಳ ಉಗಮವನ್ನು ಬಸವಾದಿ ಶರಣರ ವಚನಗಳಿಂದ ಹುಡುಕುವುದು ಅದರಲ್ಲೂ ಬಸವೋತ್ತರ ಯುಗದಲ್ಲಿ ಈ ಸಾಹಿತ್ಯ ಸೃಷ್ಟಿಯಾಗಿರಬೇಕು ಎಂಬುದು ಹೆಚ್ಚು ವಾಸ್ತವ. ಯಾಕೆಂದರೆ ವಚನಗಳ ಅಧ್ಯಯನವು ಮತ್ತೆ ತಾತ್ವಿಕತೆಯ ಕಡೆಗೆ ವಾಲುವ ಸಂಧಿಕಾಲದಲ್ಲಿ ಈ ಸಾಹಿತ್ಯ ನಿರ್ಮಾಣವಾಗಿದೆ. ಅಂದರೆ ವಚನಕಾರರ ಸ್ಥಾವರದಿಂದ ಜಂಗಮದ ಕಡೆಗೆ ಎಂಬ ತಾತ್ವಿಕ ಸಿದ್ಧಾಂತ ಪುರೋಗಾಮಿಗೆ ಪರಿಸರದಲ್ಲಿ ತಲೆಕೆಳಗಾಗಿ ಜಂಗಮದಿಂದ ಸ್ಥಾವರದ ಕಡೆಗೆ ಹೊರಳಿದ ಸಂದರ್ಭದಲ್ಲಿ ಈ ಸಾಹಿತ್ಯ ರಚನೆಯಾಗಿದೆ.
ಅನಾದಿ ಉದ್ಧರಣವಾಚ್ಯದ ಆರಂಭದಲ್ಲಿ “ಶ್ರೀ ವೀರಶೈವ ಸಿದ್ಧಾಂತ ಸ್ಥಾಪನಾಚಾರ‍್ಯರಪ್ಪ ಆದ್ಯರನುಮತದಿಂದ ಉದ್ಧರಿಸಿದ, ಕುಟಿಲ ಕುಹಕ ಮಂತ್ರ ತಂತ್ರಗಳಲ್ಲದ ಶಿವಜ್ಞಾನ ಸಾಧನವಪ್ಪ, ಶಿವಮಂತ್ರನ್ಯಾಸ, ಶಿವತತ್ತ್ವಸ್ಥಾಪಿತ ಶಿವಲಿಂಗಾಂಗ ಸಂಬಂಧ ಪ್ರತಿಪಾದಕಾಗಮ ಗ್ರಂಥಾರ್ಥ ವಾಚ್ಯಗಳಿಂದ, ಕೆಲವು ವಚನಗಳಿಂದ ಸಂಗ್ರಹಿಸಿದ ಉದ್ಧರಣೆ ಪಟಲವಿದು, ಶಿವಲಿಂಗಾಂಕಿತ ಶಾಸನವಿದು, ಶಿವಶರಣರವಧರಿಪುದು” -ಎಂಬ ಉದ್ಧರಣಿಕಾರನ ಹೇಳಿಕೆ ಮತ್ತು ಲಿಂಗಷಡಾಕ್ಷರೋದ್ಧರಣೆ ಮತ್ತು ಪಂಚಮೂರ್ತಿಲಿಂಗೋದ್ಧರಣೆಗಳ ಪೂರ್ಣಪಾಠ ತೋಂಟದ ಸಿದ್ಧಲಿಂಗ ಯತಿಗಳ ವಚನಗಳೇ ಆಗಿರುವುದನ್ನು ಲಕ್ಷಿಸಬೇಕು. ಈ ಹಿನ್ನೆಲೆಯಲ್ಲಿ ವೀರಶೈವ ತತ್ವಗಳನ್ನು ಧಾರ್ಮಿಕ ನೆಲೆಯಲ್ಲಿ ನಿರ್ವಚಿಸುವ ಕಾಲವೆನಿಸಿದ ಬಸವೋತ್ತರ ಯುಗದಲ್ಲಿ ಅಂದರೆ ೧೫ನೇ ಶತಮಾನದಿಂದೀಚೆಗೆ ಉದ್ಧರಣ ಸಾಹಿತ್ಯ ರಚನೆಯಾಗಿರಬೇಕೆಂದು ಸದ್ಯಕ್ಕೆ ಅಭಿಪ್ರಾಯಪಡಬಹುದಾಗಿದೆ.
ಉದ್ಧರಣೆಗಳ ಬಣ್ಣ ತಯಾರಿಕೆ
ಪ್ರಾಚೀನ ಚಿತ್ರಕಲಾವಿದರು ತಮ್ಮ ಸುತ್ತಲಿನ ಪರಿಸರದಲ್ಲಿ ಲಭ್ಯವಿದ್ದ ಸಾಮಗ್ರಿಗಳನ್ನು ಬಳಸಿಕೊಂಡು ಬಣ್ಣಗಳನ್ನು ತಯಾರಿಸುತ್ತಿದ್ದರು. ಕಲಾವಿದರು ಬಳಸುತ್ತಿದ್ದರೆನ್ನಲಾದ ಬಣ್ಣಗಳ ಯಾದಿಯನ್ನು ಕೆಲವು ಕಾವ್ಯಗಳು ಹೀಗೆ ಉಲ್ಲೇಖಿಸುತ್ತವೆ. ಪದ್ಮಸಂಹಿತೆಯಲ್ಲಿ ಪಂಚವರ್ಣಗಳನ್ನು ಹೇಳಿದರೆ, ಪೊನ್ನ ತನ್ನ ಶಾಂತಿ ಪುರಾಣದಲ್ಲಿ “…..ಅತಿಶಯ ಪಂಚರುಚಿ ಪ್ರತಿಕೃತಿ ಹರಿತಂ, ತಾಮ್ರ, ಕೃಷ್ಣ, ಪೀತ, ಸಿತ….” ಎಂಬುದಾಗಿಯೂ; ವಚನಕಾರ ಮೋಳಿಗೆ ಮಾರಯ್ಯ “ಷಡುವರ್ಣದ ಟಿಪ್ಪಣದಂತೆ….” ಎಂದು ಆರು ವರ್ಣಗಳ ಕಡೆಗೆ ನಮ್ಮ ಗಮನ ಹರಿಯಿಸುತ್ತಾನೆ. ಕವಿ ಚೌಂಡರಸ ತನ್ನ ಅಭಿನವ ದಶಕುಮಾರ ಚರಿತೆಯಲ್ಲಿ “….ಪಟದೊಳ್ ಸರ್ವಾಂಗ ಸೌಂದರ್ಯದೊಪ್ಪನವನಾಂ ಚಿತ್ರಮೆನಲ್ಕೆ ಕೂರ್ತು ಬರೆದೆಂ ಷಡ್ವರ್ಣ ಸಂಪೂರ್ಣದಿಂ…” ಎಂಬ ಹೇಳಿಕೆ ಮತ್ತು ಪಾಯಣವರ್ಣಿ ಕವಿ ಸಿಂಧೂವದೇವಿಯ ಭವಾವಳಿಯನ್ನು ವರ್ಣಿಸುತ್ತ ಆಕೆ ಪೂರ್ವದಲ್ಲಿ “ಹರಿತ, ಪೀತಾರುಣ, ಶ್ವೇತ, ಕೃಷ್ಣಗಳೆಂಬುರುತರ ಪಂಚವರ್ಣಗಳಿಂ…..” ಎಂಬ ಉಲ್ಲೇಖಗಳಿಂದ ಬಿಳಿ, ಹಳದಿ, ಕೆಂಪು, ಎಳೆಹಸಿರು, ಕಪ್ಪು ಇತ್ಯಾದಿ ಬಣ್ಣಗಳನ್ನು ತಯಾರಿಸಿಕೊಳ್ಳುತ್ತಿದ್ದರೆಂಬುದು ತಿಳಿದುಬರುತ್ತದೆ.
ಬಿಳಿ ಬಣ್ಣ: ಸಂಗಮರಿಕಲ್ಲಿ (Marble)ನ ಚೂರುಗಳನ್ನು ಸುಟ್ಟು ನೀರಿನಲ್ಲಿ ನೆನಯಿಸಿ; ಸೂಸಿ ಅಂಟು ನೀರಿನಲ್ಲಿ ಮಿಶ್ರಣ ಮಾಡಿ ಬಿಳಿಬಣ್ಣವನ್ನು ತಯಾರಿಸುತ್ತಿದ್ದ ವಿಧಾನವನ್ನು ಕಂಡುಕೊಂಡಿದ್ದರು. ಆದರೆ ಹಸ್ತಪ್ರತಿ ಚಿತ್ರಕಾರರು ಈ ವಿಧಾನದಿಂದ ಸಿದ್ಧಗೊಂಡ ಬಿಳಿಬಣ್ಣವನ್ನು ಉಪಯೋಗಿಸಿದಂತಿಲ್ಲ; ಬದಲಾಗಿ ಹೇರಳವಾಗಿ ದೊರೆಯುವ ಹಸಿರು ಛಾಯೆಯ ಬಳಪದ ಕಲ್ಲನ್ನು ಗಂಧದಂತೆ ತೇಯ್ದು ಸಂಗ್ರಹಿಸಿದ ಕೆನೆಯನ್ನು ಅಂಟು ನೀರಿನೊಂದಿಗೆ ಬೆರಸಿ ಉಪಯೋಗಿಸುತ್ತಿರಬೇಕೆಂಬ ಊಹೆಯನ್ನು ಡಾ. ಬಿ.ಕೆ.ಹಿರೇಮಠರು ಮಾಡುತ್ತಾರೆ (ಕನ್ನಡ ಹಸ್ತಪ್ರತಿಗಳು: ಒಂದು ಅಧ್ಯಯನ, ಪುಟ ೧೮೪).
ಕಪ್ಪು ಬಣ್ಣ: ಸಾಸಿವೆ ಎಣ್ಣೆ ಇಲ್ಲವೇ ಔಡಲ ಎಣ್ಣೆಯಿಂದ ಕರ್ಪೂರ ಸಂಯುಕ್ತವಾದ ಬತ್ತಿಯನ್ನು ಉರಿಸಿ ಇಲ್ಲವೇ ಕುಡಿಯುಳ್ಳ ದೀಪದ ಮೇಲೆ ಮಣ್ಣಿನ ಮುಚ್ಚಳವನ್ನಿಟ್ಟು ಸಂಗ್ರಹಿಸಿದ ಕಾಡಿಗೆಯನ್ನು ಅಂಟು ನೀರಿಗೆ ಬೆರಸಿ ಕಪ್ಪುಬಣ್ಣವನ್ನು ತಯಾರಿಸುತ್ತಿದ್ದರು. ಉದ್ಧರಣೆಗಳಲ್ಲಿ ಈ ವರ್ಣದ ಬಳಕೆ ಅತೀ ಕಡಿಮೆಯೆನ್ನಬೇಕು. ಪ್ರಾಯಶಃ ಇದಕ್ಕೆ ಸೊಪ್ಪು, ಒಣ ಅಚ್ಚರಿಕೆ ಸೊಪ್ಪು ಮತ್ತು ಅರಿಸಿಣ ಪುಡಿಗಳನ್ನು ಸಮವಾಗಿ ಬೆರಸಿ ರಸ ಮಾಡಿದ ಮಿಶ್ರಣವನ್ನು ಸೇರಿಸಿ ಬೂದು ಬಣ್ಣಕ್ಕೆ ವರ್ಗಾಯಿಸಿಕೊಂಡು (ಹಚ್ಚೆ ಬಣ್ಣಕ್ಕೆ) ಬಳಸಿರುವುದೇ ಹೆಚ್ಚು ಕಂಡುಬರುತ್ತದೆ.
ನೀಲಿ ಬಣ್ಣ : ನೀಲೋಪಲ ಶಿಲೆಯನ್ನು ಪುಡಿಮಾಡಿ ಸೋಸಿ ಇಲ್ಲವೇ ನೀಲಿಸಸ್ಯದ ಪುಡಿಯನ್ನು ಅಂಟಿನೊಡನೆ ಬೆರಸಿ ತಯಾರಿಸುತ್ತಿದ್ದರು. ತುಂಬೆ ಹೂ ಹಾಗೂ ಎಲೆಗಳನ್ನು ಬಳಸಿ ಈ ಬಣ್ಣವನ್ನು ತಯಾರಿಸುತ್ತಿದ್ದರು.
ಹಳದಿ ಬಣ್ಣ : ಗೌರಿಮರದ ಎಲೆಗಳ ರಸದಿಂದ ಹಳದಿ ವರ್ಣವನ್ನು ತಯಾರಿಸುತ್ತಿದ್ದರು. ಮತ್ತು ಉರ್ಚಿಕಾಯಿ, ಬೆಂಗಾಲಿಕಾಯಿ ಹಣ್ಣಿನ ರಸದಿಂದಲೂ ಇವನ್ನು ಸಿದ್ಧಪಡಿಸುತ್ತಿದ್ದರು. ನನ್ನ ಗಮನಕ್ಕೆ ಬಂದಂತೆ ಉದ್ಧರಣೆಗಳಲ್ಲಿ ಅತಿ ಹೆಚ್ಚು ಬಳಕೆಗೊಂಡ ಬೆಡಗಿನ ಬಣ್ಣ ಇದಾಗಿದೆ.
ಹಸಿರು ವರ್ಣ : ಹಸ್ತಪ್ರತಿ ಚಿತ್ರಕಾರರು ಈ ಬಣ್ಣವನ್ನು ಹಳದಿ ಮತ್ತು ನೀಲಿ ಬಣ್ಣಗಳ ಸಮ್ಮಿಶ್ರಣದಿಂದ ತಯಾರಿಸಿಕೊಳ್ಳುವಂತೆ ತಿಳಿದುಬರುತ್ತದೆ.
ಹಳದಿ, ಗುಲಾಬಿ, ಕೆಂಪು, ನೀಲಿ ಮತ್ತು ಕಾವಿ ಬಣ್ಣಗಳನ್ನು ಅತಿ ಹೆಚ್ಚು ಬಳಸಿದ ಉದ್ಧರಣೆ ಚಿತ್ರಕಾರರು ಇವುಗಳ ಬಳಕೆಯನ್ನು ಪ್ರಾಯಶಃ ವಿನ್ಯಾಸಶಾಸ್ತ್ರ ಸಮ್ಮತವಾಗಿ ಸಂಯೋಜಿಸಿಕೊಂಡಂತೆ ತೋರುತ್ತದೆಯಾದರೂ ಬಣ್ಣಗಳ ಆಯ್ಕೆ ಚಿತ್ರಕಾರನ ಮನೋಧರ್ಮಕ್ಕೆ ಬಿಟ್ಟಂತೆ ಕಂಡುಬರುತ್ತದೆ.
ಬಣ್ಣಗಾರಿಕೆಯ ವಿವರ
ನಾನು ಗಮನಿಸಿದ ಕೆಲವು ಉದ್ಧರಣೆಗಳಲ್ಲಿ ಚಿತ್ರಕಾರನು ಬಳಸಿದ ಬಣ್ಣಗಾರಿಕೆಯ ವಿವರವನ್ನು ನೋಡಬಹುದು. ಇವು ಕಾಗದದ ಮೇಲೆ ಬರೆದ ವರ್ಣವಿನ್ಯಾಸಗಳು.
ಕೊಪ್ಪಳ ಜಿಲ್ಲೆ ಬನ್ನಿಕೊಪ್ಪ ಗ್ರಾಮದ ಶ್ರೀ ತೋಟನಗೌಡ, ಅಮರಪ್ಪಗೌಡ ಪೋಲಿಸ ಪಾಟೀಲರ ಮನೆಯಲ್ಲಿನ ಉದ್ಧರಣೆ ಪಟಲವು ೩೨ ಚಿತ್ರಗಳಿಂದ ಕೂಡಿದ್ದು ಒಂದು ಕಡೆ ಚಿತ್ರ ಅದರ ಬೆನ್ನಹಿಂದೆ ಆ ಚಿತ್ರಕ್ಕೆ ಸಂಬಂಧಿಸಿದ ವಾಚ್ಯವನ್ನು ಬರೆಯಲಾಗಿದೆ. ಹಂಪಿ ಕನ್ನಡ ವಿಶ್ವವಿದ್ಯಾಲಯದಲ್ಲಿ ಎರಡು ಉದ್ಧರಣೆ ಪುಟಗಳನ್ನು ಸಂರಕ್ಷಿಸಲಾಗಿದೆ. ಅವುಗಳಲ್ಲಿ ಪುಸ್ತಕ ರೂಪದಲ್ಲಿರುವ (ಕ್ರ.ಸಂ.೩೮೧) ಉದ್ಧರಣೆಯ ಚಿತ್ರ ಹಾಗೂ ಬಣ್ಣ ವಿನ್ಯಾಸವನ್ನು ನೋಡಬಹುದಾಗಿದೆ. ನಿದರ್ಶನಕ್ಕೆ ಅನಾದಿ ಜಂಗಮೋದ್ಧರಣೆಯಲ್ಲಿ ಹಳದಿ, ಕಾವಿ ಮತ್ತು ಕಂದು ಬಣ್ಣಗಳನ್ನು ಬಳಸಲಾಗಿದೆ. ಜಂಗಮಮೂರ್ತಿ ಕುಳಿತ ಲಿಂಗಪೀಠ ಸಂಪೂರ್ಣವಾಗಿ ಹಳದಿ ಬಣ್ಣದಿಂದ ಆವೃತ್ತವಾದ ರೇಖಾವಿನ್ಯಾಸದಿಂದ ಕೂಡಿದ್ದರೆ; ಜಂಗಮ ಮೂರ್ತಿಯ ಅಖಂಡ ಅಂಗಾಂಗ ದೇಹವು ಕಾವಿ ಬಣ್ಣದಿಂದ ವಿನ್ಯಾಸಗೊಂಡಿದೆ. ತಲೆ ಕಿರೀಟ ಹಾಗೂ ಭುಜ ಕಿರೀಟಗಳು ಹಳದಿ ಬಣ್ಣದಿಂದಲೂ ಹಾಗೂ ಹೆಗಲ ಮೇಲಿಂದ ನೀಳವಾಗಿ ಹಾಕಿಕೊಂಡ ಶಾಲಿನ ಹೊದಿಕೆ ಕಂದು ಬಣ್ಣದಿಂದ ಅಲಂಕೃತಗೊಂಡಿದೆ. ಒಟ್ಟು ಆಕೃತಿಯ ಸುತ್ತ ಅಂಚು ಹೂಬಳ್ಳಿಯಿಂದ ರಚನೆಗೊಂಡಿದೆ.
ಉದ್ಧರಣೆ ಚಿತ್ರಗಳ ಬಣ್ಣಗಾರಿಕೆಯಲ್ಲಿ ಬೇರೆ ಬೇರೆ ಹಸ್ತಪ್ರತಿಗಳಲ್ಲಿ ಬೇರೆ ಬೇರೆಯಾಗಿರುತ್ತದೆ. ಇದಕ್ಕೆ ಕಾರಣ ಚಿತ್ರಕಾರನ ಪರಿಸರ. ತನಗೆ ದೊರೆತ ಕಚ್ಚಾಸಾಮಗ್ರಿಗಳ ಮೇಲೆ ಆತನ ಬಣ್ಣಗಾರಿಕೆ ಅವಲಂಬಿತವಾಗಿರುತ್ತದೆ. ಹೀಗಾಗಿ ಭಿನ್ನವರ್ಣದ, ಆಕಾರಗಳಲ್ಲಿ ಭಿನ್ನ ಪ್ರಮಾಣದ ಚಿತ್ರಗಳಿರುವುದನ್ನು ಗಮನಿಸಬಹುದು. ಈ ಭಿನ್ನ ವರ್ಣಲೇಪನದಿಂದಾಗಿ ಉದ್ಧರಣೆಗಳ ಸಮಗ್ರ ಸರ್ವೇಕ್ಷಣೆ ಮತ್ತು ತೌಲನಿಕ ಅಧ್ಯಯನವಾಗಬೇಕಾದ ಅಗತ್ಯವಿದೆ. ಕಾಗದ ಪ್ರತಿಗಳಿಗೆ ಭಿನ್ನವಾಗಿ ತಾಳೆಗರಿಗಲ ಮೇಲಿನ ಉದ್ಧರಣೆ ಚಿತ್ರಗಳು ರಚನೆಯಾಗಿವೆ. ಇವು ಕೇವಲ ವರ್ಣರಹಿತವಾದ ರೇಖಾವಿನ್ಯಾಸದಿಂದ ಕೂಡಿದವುಗಳು (ವಿಶೇಷವಾಗಿ ಬಣ್ಣಗಾರಿಕೆಯ ತಾಡೋಲೆಗಳು ಸಿಗುತ್ತವೆ). ಚಿತ್ರಕಾರನು ಕಂಟ, ರೇಖಾಪಟ್ಟಿ ಮತ್ತು ಕೈವಾರ (Compass) ಗಳ ಸಹಾಯದಿಂದ ಸೃಷ್ಟಿಸಿದ ಸುಂದರವಾದ ರೇಖಾ ನಕ್ಷೆಗಳಾಗಿವೆ. ಯಾವುದೇ ಬಣ್ಣಗಾರಿಕೆಯಿಲ್ಲದಿದ್ದರೂ ಪ್ರತಿಕಾರ ಅಥವಾ ವಿನ್ಯಾಸಕಾರನ ಪರಿಣತಿಯಿಂದ ಬರಿಗೈಗೆ ಬಣ್ಣ ಲೇಪಿಸಿದಂತೆ ತೋರಿಸಿದ ಚಮತ್ಕೃತವಾದ ನಕ್ಷಾ ಚಿತ್ರಗಳಿವಾಗಿವೆ. ಇಲ್ಲಿಯ ಚಿತ್ರಗಳು ಅಂಗರಚನಾಶಾಸ್ತ್ರಕ್ಕೆ (ಅನಾಟಮಿ) ಚಲನಶೀಲತೆಯನ್ನು ನೀಡುತ್ತವೆ. ಇತ್ತೀಚಿನ ದಖ್ಖನ್ ಮತ್ತು ಮೊಘಲ್ ಶೈಲಿಯನ್ನು ಇವುಗಳಲ್ಲಿ ಕಾಣುತ್ತೇವೆಯಾದರೂ ಉದ್ಧರಣೆಗಳಲ್ಲಿ ಕೆಲವು ಹೆಚ್ಚು ಸ್ಫುಟವಾದ ರಚನೆಗಳಾಗಿವೆ.
ಉದ್ಧರಣೆಗಳ ತಾತ್ವಿಕತೆ
ಉದ್ಧರಣೆ ಪಟಲ ಕಲೆಗಾರಿಕೆಯಿಂದ ಎಷ್ಟು ಮಹತ್ವವೋ ಲಿಂಗಾಯತ ಸಂಸ್ಕಾರದ ದೃಷ್ಟಿಯಿಂದಲೂ ಅಷ್ಟೇ ಗಮನಾರ್ಹವಾದವುಗಳು. ಇಲ್ಲಿ ಉಲ್ಲೇಖಿಸಿದ ಜಂಗಮೋದ್ಧರಣೆ ಷಡಕ್ಷರಿ ಮಂತ್ರದ ಬೀಜಾಕ್ಷರಗಳಿಂದ ಪರಿಪೂರ್ಣಗೊಂಡಿದೆ. “ಓಂ=ತಲೆಯಲ್ಲಿ, ನ=ಎಡಭುಜದಲ್ಲಿ, ಮಃ=ಬಲಭುಜದಲ್ಲಿನ; ಶಿ=ನಾಭಿ ಕೆಳಭಾಗದಲ್ಲಿ, ವಾ=ಬಲಗಾಲಿನ ಮಂಡೆಯಲ್ಲಿ, ಯ=ಎಡಗಾಲಿನ ಮಂಡೆಯಲ್ಲಿದ್ದು ಕರಣ ಪ್ರಸಾದ ಪೂಜೆಯಲ್ಲಿ ಜಂಗಮರ ಈ ಭಾಗಗಳನ್ನು ಪತ್ರಿ-ಪುಷ್ಪ-ಗಂಧಗಳಿಂದ ಪೂಜಿಸುವುದನ್ನು ಗಮನಿಸಿದರೆ; ಲಿಂಗಾಯತರ ಪೂಜಾಕ್ರಮ ವ್ಯಕ್ತಿರೂಪದ ಸ್ಥಾವರ ಪೂಜೆಯ ಬದಲಾಗಿ ತತ್ತ್ವರೂಪದ ಜಂಗಮಪೂಜೆಯಾಗಿದೆ.
ಇನ್ನೊಂದು ಚಿತ್ರ, ಅಧೋಕುಂಡಲಿ ಮತ್ತು ಊರ್ಧ್ವಕುಂಡಲಿ ಉದ್ಧರಣೆಗಳದು. ಜಿಂಕೆಯ ಮುಖ, ಎದೆಯಿಂದ ನಡುವಿನವರೆಗೆ ಸ್ತ್ರೀದೇಹ ಮುಂದಿನವು ಹುಲಿಗಾಲು, ಹಿಂದಿನವು ನಂದಿಕಾಲು, ನೀಳವಾದ ಬೆನ್ನಮೇಲೆ ಹಾವು, ನಾಲ್ಕು ಕೈಗಳು ಮತ್ತು ಖಡ್ಗ, ರುಂಡಗಳು, ಜಲಚರ ಪ್ರಾಣಿಗಳಾದ ಮೀನು, ವ್ಯಾಘ್ರ, ಸಿಂಹ ಆಕಳು ಹರಿಣಗಳಂತಹ ಸಾಂಕೇತಿಕ ಚಿತ್ರಗಳಿಂದ ಆವೃತ್ತವಾಗಿವೆ. ಗಾಢವಾದ ಬಣ್ಣಗಾರಿಕೆಯಿಂದ ಕೂಡಿದ ಇವು ಚಿತ್ರ ಕಲಾವಿದನ ಪರಿಣತಿಗೆ ನಿದರ್ಶನಗಳಾಗಿವೆ.
ಈ ಚಿತ್ರಗಳಿಗೆ ಸಂಕೇತಗಳು ಹೀಗಿವೆ “ಅಹಂಕಾರ ಮಮಕಾರವೆಂಬೆರಡು ಕೋಡು. ಎಂಬತ್ತುನಾಲ್ಕು ಲಕ್ಷ ಜೀವರಾಶಿ ಶಿವನರಿಯದ ಪ್ರಾಣಿಗಳ ಸುಡುತ್ತಿಹನೆಂಬ ಜಿಂಕನ ಮೊರೆ. ತನ್ನರಿದೆನೆಂಬವರಿಗೆ ಮುಕ್ತಿ ತೋರುವೆನೆಂಬ ಮೂಗುತಿ. ಶಿವ ಲಿಖಿತವ-ದುರ್ಲಿಖಿತವ ಬರೆವುದಕ್ಕೆ ಓಲೆ ಕಂಟ. ವಿಷ ಅಮೃತವೆಂಬೆರಡು ಕೈಯಲ್ಲಿ ಕುಂಭಗಳು. ಸಿಂಹನಾದ ನುಡು. ವಿಷ ಅಮೃತ ತಲೆಮೊಲೆಗಳು ಶಿವಪಥಕ್ಕೆ ಹೆಜ್ಜೆಯನಿಟ್ಟು ಮರುಳದಿಹೆವೆಂಬ ಅಚಲವಾದ ವ್ಯಾಘ್ರಪಾದಂಗಳು ಮುಂದಿಹವು. ದಶವಾಯುಗಳೆ ತುರಗದ ಪಾದ, ಹಿಂಗಾಲು ಬಲನು ಕಾಲಮೃತ್ಯು, ಎಡನು ಅಪಮೃತ್ಯು. ಬಾಲವೇ ಕುಂಡಲಿಯ ಸರ್ಪ. ಅಧೋಮುಖವ ನೋಡುತಿಹುದು. ಸರ್ವಕಂಠ ಕಂಗಳೆ ಕಠಾರಿ. ತಲೆಕೆಳಗಾಗಿಹುದು. ಆ ಕಠಾರಿಯ ಮೊನೆ ಮೇಲಾಗಿರಬಹುದು. ಆ ಕುಂಡಲಿ ಮುಖ ಊರ್ಧ್ವವಾಗಿಹುದು. ಚತುರ್ವಿದ ಪದಗಳೇ ನಾಲ್ಕು ಮೊಲೆಗಳು. ಅದಕ್ಕೆ ಭ್ರಮಣ ಜೀವನೆಂಬ ಮೀನು. ಅರ್ಧ ಮಾಯಾಶಕ್ತಿ; ಅರ್ಧ ಚಿತ್ ಶಕ್ತಿ, ಮಾಯಾ ಮುಖದಿಂದ ಬ್ರಹ್ಮ ವಿಷ್ಣು ಅಧಿದೇವತೆಗಳು ನಿರ್ಮಿತಂಗಳು. ಊರ್ಧ್ವ ಮುಖದಿಂದ ಪ್ರಮಥಗಣಂಗಳು ನಿರ್ಮಿತ. ಮಾಯೆಯ ಹೊಟ್ಟೆ ಆ ಹೊಟ್ಟೆಯಿಂದ ಜನನವು. ಆ ಮಾಯಾ ಬೀಜ ಊರ್ಧ್ವ ಚಿದಗ್ನಿಯಿಂದ ಹುರಿಯಲು ಭವನಾಸ್ತಿ….”
ಕಲೆ-ಸಾಹಿತ್ಯ-ಸಂಸ್ಕೃತಿಗಳ ಸಂಗಮವಾಗಿರುವ ಉದ್ಧರಣೆಗಳು ಚಿತ್ರಕಲಾ ಪರಂಪರೆಗೆ ಮಹತ್ವದ ಕೊಡುಗೆಯೆನಿಸಿವೆ. ಉದ್ಧರಣೆಗಳಲ್ಲಿ ಒಂದು ಪದದ ಅರ್ಥ ಇನ್ನಾವ ಕೋಶದಲ್ಲಿಯೂ ಸಿಗಷ್ಟು ನಿಖರ, ನಿರ್ದಿಷ್ಟ ಮತ್ತು ತತ್ತ್ವಪರವಾದದ್ದು ಎಂಬುದನ್ನು ಗಮನಿಸಿದರೆ ಉದ್ಧರಣೆಗಳು ಶಬ್ದಕೋಶವೆನಿಸಿದೆ. ಉದಾ. ಪರಮಾನಂದವೇ ಪ್ರಸಾದ, ಪರಿಪೂರ್ಣತ್ವವೇ ಗುರು, ಅಖಂಡತ್ವವೇ ಭಕ್ತ, ಪ್ರಕಾಶತ್ವವೇ ಜಂಗಮ ನಿತ್ಯತ್ವವೇ ಲಿಂಗ -ಇಂಥ ಪರಿಭಾಷೆಗಳಿಗೆ ಇದಕ್ಕಿಂತಲೂ ಹೆಚ್ಚಿನ ಅರ್ಥಗಳು ದುರ್ಲಭ. ಹೆಸರೇ ಸೂಚಿಸುವಂತೆ ಅನಾಧಿಭಕ್ತ, ಅಷ್ಠಾವರಣ, ಅನಾದಿಜಂಗಮ, ಶೂನ್ಯಲಿಂಗ, ಮಹಾಲಿಂಗ, ಮಂತ್ರಪಂಚೀಕರಣ, ಲಿಂಗಪಂಚೀಕರಣ, ಲಿಂಗ ಷಡಾಕ್ಷರಿ, ಅಂಗಷಡಾಕ್ಷರಿ ಮುಂತಾದ ಉದ್ಧರಣೆಗಳು ಲಿಂಗಾಯತ ಧರ್ಮದ ವಿಧಿಕ್ರಮಗಳನ್ನು ನಿರೂಪಿಸುವುದಾಗಿದೆ. ಬಹುತೇಕ ಉದ್ಧರಣೆಗಳಲ್ಲಿ ವಿವರಣೆ ಇರುವುದು ಕನ್ನಡ ವರ್ಣಮಾಲೆಗಳು. ವರ್ಣಮಾಲೆಗಳಿಗೆ ವಿಶಿಷ್ಠ ಅರ್ಥ ನೀಡುವುದರ ಮೂಲಕ ಅಕ್ಷರ ಸಂಸ್ಕೃತಿಗೆ ಸಾಂಖ್ಯ-ಯೋಗ ಸಂಸ್ಕೃತಿಯ ಮೆರಗನ್ನು ನೀಡಲಾಗಿದೆ.
ಒಟ್ಟಿನಲ್ಲಿ ವಿದ್ವಾಂಸರಾದ ಡಾ. ಎಂ.ಎಂ. ಕಲಬುರ್ಗಿಯವರು ಜ.ಶ್ರೀ ಶಿವರಾತ್ರೀಶ್ವರ ಗ್ರಂಥಮಾಲೆಯಿಂದ ಪ್ರಕಟವಾದ ವೃಷಭೇಂದ್ರ ವಿಳಾಸ ಕೃತಿಯ ಬೆನ್ನುಡಿಯಲ್ಲಿ “ಬೌದ್ಧ ಗ್ರಂಥಗಳಲ್ಲಿ ಆರಂಭವಾದ ಅಕ್ಷರಪಠ್ಯ-ಚಿತ್ರಪಠ್ಯ ಕಲೆಗಳ ಸಂಯೋಜನ ಪದ್ಧತಿ, ಜೈನ ಪ್ರತಿಷ್ಠಾಕಲ್ಪ ಮೊದಲಾದ ಗ್ರಂಥಗಳಲ್ಲಿ ಬೆಳೆದು, ಮೈಸೂರು ಅರಸರ ಕಾಲದಲ್ಲಿ ಒಂದು ನಿರ್ದಿಷ್ಟ ಪರಂಪರೆಯಾಗಿ ಕರ್ನಾಟಕದಲ್ಲಿಯೂ ಕಾಣಿಸಿಕೊಂಡಿತು… ಲಿಂಗಾಯತ ಹಸ್ತಪ್ರತಿಗಳಲ್ಲಿ ಇಂತ ಸಮೃದ್ಧ ಕಲಾಪ್ರಜ್ಞೆ ಮೊದಲು ಕಾಣುವುದು ಉದ್ಧರಣೆ ಪಟಲಗಳಲ್ಲಿ…..ಕನ್ನಡದಲ್ಲಿ ಈ ಮೊದಲು ಸಚಿತ್ರ ಕಾವ್ಯ ಸಂಪಾದನೆಯ ಯೋಗ್ಯ ಮಾದರಿಗಳು ಕಂಡುಬರುವುದಿಲ್ಲ. ಚಿತ್ರ ಪಠ್ಯವನ್ನು ಮೂಲ ರೂಪದಲ್ಲಿ ಉಳಿಸಿಕೊಂಡು, ಅಕ್ಷರ ಪಠ್ಯವನ್ನು ಆಧುನಿಕಗೊಳಿಸಿಕೊಂಡು ಇವೆರಡನ್ನೂ ಒಂದೇ ಪುಟದಲ್ಲಿ ವಿನ್ಯಾಸಗೊಳಿಸುತ್ತಾ ವೃಷಭೇಂದ್ರ ವಿಳಾಸ ಕರತಿ ಸಂಪಾದನೆಗೊಂಡಿರುವ ಬಗ್ಗೆ ಹೇಳಿರುವ ಪ್ರಶಂಸನೀಯ ಮಾತುಗಳ ಹಿಂದೆ ನಮ್ಮ ಸಚಿತ್ರ ಹಸ್ತಪ್ರತಿಗಳ ಸಂಪಾದನೆ ಯಾವ ರೀತಿಯಾಗಿರಬೇಕೆಂಬುದರ ಕಡೆಗೆ ವಿದ್ವಾಂಸರ ಗಮನವನ್ನು ಸೆಳೆಯುತ್ತಾರೆ. ಪ್ರಸ್ತುತ ಉದ್ಧರಣೆ ಸಾಹಿತ್ಯ ಸಂಪಾದನೆ ಅಕ್ಷರಪಠ್ಯ (ವಾಚ್ಯ) ಮತ್ತು ಚಿತ್ರಪಠ್ಯ(ಪಟಲ)ಗಳ ಸಂಯೋಜನೆಯ ಪ್ರಯತ್ನವಾಗಿದೆ.
ಪರಿಷ್ಕರಣ
ಕರ್ನಾಟಕದಲ್ಲಿ ಉದ್ಧರಣೆ ಸಾಹಿತ್ಯ ಸಂಪತ್ತು ಹೇರಳವಾಗಿದೆ. ಧರ್ಮಸ್ಥಳದ ಶ್ರೀ ಮಂಜುನಾಥ ಸಂಶೋಧನ ಪ್ರತಿಷ್ಠಾನ, ಗದುಗಿನ ಶ್ರೀ ತೋಂಟದಾರ್ಯ ಸಂಸ್ಥಾನಮಠ, ಮೈಸೂರು ವಿಶ್ವವಿದ್ಯಾಲಯ ಹಸ್ತಪ್ರತಿ ಭಂಡಾರ, ಧಾರವಾಡ ಆರ‍್.ಸಿ.ಹಿರೇಮಠ ಕನ್ನಡ ಅಧ್ಯಯನ ಪೀಠದ ಹಸ್ತಪ್ರತಿ ಭಂಡಾರಗಳಲ್ಲದೆ ಬಹುತೇಕ ಮಠ-ಮಾನ್ಯಗಳ ಒಡೆತನದಲ್ಲಿ ಉದ್ಧರಣೆಗಳು ಸಂರಕ್ಷಣೆಗೊಂಡಿವೆ. ಪ್ರಕಟಣೆಯ ದೃಷ್ಟಿಯಿಂದ ಭಾಷ್ಯಾಚಾರ್ಯರಾದ ಸದಾಶಿವಚಾರ್ಯ ಗಿರಿಯಾಪುರ ಇವರು ಆತ್ಮೋದ್ಧರಣ ಸಾಹಿತ್ಯದ ಇಪ್ಪತೊಂದು ಸುವಾಚ್ಯ-ಸಚಿತ್ರ ಪ್ರತಿಯೊಂದನ್ನು ಅಚ್ಚಾಕಿಸಿದ್ದಾರೆಂದು ಶ್ರೀ ಜ.ಚ.ನಿ. ಅವರು ಅಭಿಪ್ರಾಯಪಟ್ಟಿದ್ದಾರೆ (ಗೌರವ ಪುಟ ೧೫೯). ಈ ಪ್ರಯತ್ನವನ್ನು ಬಿಟ್ಟರೆ ಕರ್ನಾಟಕದಲ್ಲಿ ಉದ್ಧರಣೆ ಸಾಹಿತ್ಯದ ಪ್ರಕಟಣೆಯಾದಂತಿಲ್ಲ.
ಪ್ರಸ್ತುತ ಸಂಪಾದನೆಗೆ ನಾನು ಕನ್ನಡ ವಿಶ್ವವಿದ್ಯಾಲಯದ ಹಸ್ತಪ್ರತಿ ಭಂಡಾರವನ್ನು ಮಾತ್ರ ಆಶ್ರಯಿಸಿದ್ದೇನೆ. ಉದ್ಧರಣೆ ವಾಚ್ಯವನ್ನು ಪ್ರತ್ಯೇಕ ಪುಸ್ತಕದಲ್ಲಿ ಬರೆದಿರುವ ಕ್ರ.ಸಂ. ೩೮೦ರ ಕಾಗದ ಪ್ರತಿ ಕಂಪ್ಲಿ ಕಲ್ಗುಡಿ ಸಿದ್ಧಪ್ಪ ಅವರ ಮನೆಯಲ್ಲಿ ದೊರೆತದ್ದು. ೩೬ ಪುಟಗಳಲ್ಲಿ ೨೩ ಉದ್ಧರಣೆಗಳ ವಾಚ್ಯವನ್ನು ಬರೆಯಲಾಗಿದೆ. ಕೊನೆಯಲ್ಲಿ ಪ್ಲವಂಗ ಸಂವತ್ಸರ ಚೈತ್ರ ಶುದ್ಧ ೨ ಯಿಂದುವಾರದಲ್ಲು ಬೆಂಗಳೂರಲ್ಲಿ ಇರುವ ಕೋಟಿಲಿಂಗಶಾಸ್ತ್ರಿ ಕುಮಾರ ಶರಭಯ್ಯನವರು ಬರೆದುಕೊಟ್ಟಿದ್ದು ಕಂಪ್ಲಿಯಲ್ಲಿರುವ ಕಲ್ಗುಡಿ ದೊಡ್ಡಪ್ಪನವರಿಗೆ ಉದ್ಧರಣೆ ವಾಚ್ಯದ ವಹಿರುಜು ಎಂಬ ಉಲ್ಲೇಖವಿದೆ. ಇದರಿಂದ ಇದನ್ನು ಪ್ರತಿ ಮಾಡಿದವನು ಶರಭಯ್ಯ. ಇದರ ಗಾತ್ರ ೧೨ “* ೯.೫” ಅಳತೆಯಾಗಿದೆ. ಪ್ರಸ್ತುತ ಸಂಪಾದನೆಗೆ ಈ ಕೃತಿಯನ್ನು ಮೂಲವಾಗಿರಿಸಿಕೊಂಡಿದ್ದೇನೆ. ಇನ್ನು ಉದ್ಧರಣೆ ಪಟಲಗಳ ಬಳಕೆಯಲ್ಲಿ ೨ ಸಚಿತ್ರ ಹಸ್ತಪ್ರತಿಗಳನ್ನು ಬಳಸಿಕೊಂಡಿದ್ದೇನೆ. ೧೩“*೧೦.೫” ಅಳತೆಯ ೩೨ ಚಿತ್ರಗಳನ್ನೊಳಗೊಂಡ ಕ್ರ.ಸಂ.೩೮೧ರ ಪ್ರತಿ ಕಂಪ್ಲಿ ಕಲ್ಗುಡಿ ಸಿದ್ಧಪ್ಪನವರ ಮನೆಯಲ್ಲಿ ದೊರೆತದ್ದು. ಇದರಲ್ಲಿ ಕೊನೆಯ ಮತ್ತು ಆದಿಭಾಗದ ಕೆಲವು ಚಿತ್ರಗಳು ತೃಟಿತಗೊಂಡಿವೆ. ಹೀಗಾಗಿ ಸುಸ್ಥಿತಿಯಲ್ಲಿರುವ, ಬಣ್ಣಗಾರಿಕೆಯಿಂದ ಪ್ರಸನ್ನವಾಗಿರುವ ಕೆಲವು ಚಿತ್ರಗಳನ್ನು ಸಂಪಾದನೆಗೆ ಬಳಸಿಕೊಳ್ಳಲಾಗಿದೆ. ಉಳಿದಂತೆ ಕ್ರ.ಸಂ. ೫೦೮ರ ಸಾ.ಶಿ.ಮರುಳಯ್ಯ ಬೆಂಗಳೂರು ಇವರಿಂದ ದೊರೆತ ಹಸ್ತಪ್ರತಿಯ ಚಿತ್ರಗಳನ್ನು ಇಲ್ಲಿ ಅಡಕಗೊಳಿಸಲಾಗಿದೆ.
ಕೃತಜ್ಞತೆಗಳು
ಉದ್ಧರಣೆ ಸಾಹಿತ್ಯ ಸಂಪಾದನೆ ಹಸ್ತಪ್ರತಿಶಾಸ್ತ್ರ ವಿಭಾಗ ವೈಯಕ್ತಿಕ ಯೋಜನೆ. ಈ ಯೋಜನೆಯ ಸಮಗ್ರತೆಗೆ ವ್ಯಾಪಕ ಕ್ಷೇತ್ರಕಾರ್ಯಬೇಕು. ಯಾಕೆಂದರೆ ಭಿನ್ನ ಸ್ವರೂಪದ, ವಿಭಿನ್ನ ವರ್ಣದ ಉದ್ಧರಣೆಗಳು ದೊರೆಯುತ್ತವೆ. ಸಾಮ್ಯ-ವೈಸಾಮ್ಯದ ಅಧ್ಯಯನಕ್ಕಾದರೂ ಸಮಗ್ರ ಚಿತ್ರಗಳನ್ನು ನೀಡುವುದು ನ್ಯಾಯ ಸಮ್ಮತ. ಇದು ಒಬ್ಬರಿಂದಾಗುವ ಕೆಲಸವಲ್ಲ. ಆದ್ದರಿಂದ ನಾವು ಸಂಗ್ರಹಿಸಿದ ಹಸ್ತಪ್ರತಿಗಳ ಸಂಗ್ರಹಾಲಯದ ಅಪ್ರಕಟಿತ ಮತ್ತು ಉಪೇಕ್ಷಿತ ಸಾಹಿತ್ಯವನ್ನು ಬೆಳಕಿಗೆ ತರಬೇಕೆಂಬ ಆಶಯದಿಂದ ಈ ಕಾರ್ಯವನ್ನು ಕೈಗೆತ್ತಿಕೊಂಡಿರುವೆ. ಅಂದರೆ ಇದು ಪರಿಪೂರ್ಣವಾಗಿದೆ ಎಂದು ನಾನು ಹೇಳುವುದಿಲ್ಲ. ಅದರಲ್ಲೂ ಉದ್ಧರಣೆಗಳ ಸಂಖ್ಯಾನಿರ್ಣಯ ಇನ್ನೂ ನಿಖರವಾಗಿಲ್ಲ. ಇಲ್ಲಿ ಸಂಪಾದನೆಗೊಂಡ ಉದ್ಧರಣೆಗಳಲ್ಲದೆ ರಥೋದ್ಧರಣೆ, ಮಿಶ್ರಾರ್ಫಣೋದ್ಧರಣೆ ಕರಣಾರ್ಪಣೋದ್ಧರಣೆ ಹೆಸರಿನ ಉಲ್ಲೇಖಗಳು ಇವೆ. ಹೀಗಾಗಿ ಪ್ರಸ್ತುತ ಕೃತಿ ೨೩ ಉದ್ಧರಣೆಗಳನ್ನು ಮಾತ್ರ ಒಳಗೊಂಡಿದೆ. ಮುಂದೆ ಈ ಕ್ಷೇತ್ರದ ತುಲನಾತ್ಮಕ ಮತ್ತು ವಿಸ್ತೃತ ಅಧ್ಯಯನಕ್ಕೆ ಬಹುದೊಡ್ಡ ಅವಕಾಶ ಮತ್ತು ಆಹ್ವಾನವಿದೆ.
ಈ ಯೋಜನೆಗೆ ಹಸ್ತಪ್ರತಿ ಭಂಡಾರವನ್ನು ಬಳಸಿಕೊಳ್ಳಲು ಸಹಕರಿಸಿದ ನನ್ನ ವಿಭಾಗದ ಪ್ರಾಧ್ಯಾಪಕ ಮಿತ್ರ ಸೌಜನ್ಯವನ್ನು ನೆನೆಯಲೇಬೇಕು. ಯೋಜನೆಗೆ ಶೈಕ್ಷಣಿಕವಾಗಿ ಅನುಮೋದಿಸಿದ ಮಾನ್ಯ ಕುಲಪತಿಗಳಾದ ಡಾ.ಎ.ಮುರಿಗೆಪ್ಪ ಅವರಿಗೆ, ಪ್ರಸಾರಾಂಗದ ನಿರ್ದೇಶಕರು ಮತ್ತು ಮಾನ್ಯ ಕುಲಸಚಿವರಾದ ಡಾ. ಮಂಜುನಾಥ ಬೇವಿನಕಟ್ಟಿ ಅವರಿಗೆ, ಈ ಸಂಪಾದಿತ ಕೃತಿಯ ಕರಡು ಪ್ರತಿಯನ್ನು ಪರಿಶೀಲಿಸಿ ಪ್ರಕಟಿಸಲು ಶಿಫಾರಸು ಮಾಡಿದ ಗೆಳೆಯ ಡಾ. ಪರಮಶಿವಮೂರ್ತಿ ಅವರಿಗೆ ಉಪಕೃತನಾಗಿರುವೆ. ಅಕ್ಷರ ಮತ್ತು ಸಚಿತ್ರ ಜೋಡಣೆಯನ್ನು ಶ್ರದ್ಧೆಯಿಂದ ಪೂರೈಸಿಕೊಟ್ಟ ಹೊಸಪೇಟೆಯ ಯಾಜಿ ಗ್ರಾಫಿಕ್ಸ್ ನ ಶ್ರೀಮತಿ ಸವಿತಾ ಯಾಜಿ ಮತ್ತು ಶ್ರೀ ಗಣೇಶ ಯಾಜಿ ಅವರಿಗೆ ಕೃತಜ್ಞತೆಗಳು. ಕೃತಿಯನ್ನು ಪ್ರಕಟಿಸುವಲ್ಲಿ ಶ್ರಮವಹಿಸಿದ ಪ್ರಸಾರಾಂಗದ ಸಹಾಯಕ ನಿರ್ದೇಶಕರಾದ ಶ್ರೀ ಸುಜ್ಞಾನಮೂರ್ತಿ ಅವರಿಗೂ ಮುಖಪುಟ ವಿನ್ಯಾಸ ಮಾಡಿದ ಶ್ರೀ ಕೆ.ಕೆ. ಮಕಾಳಿ ಅವರಿಗೂ ಉಪಕೃತನಾಗಿದ್ದೇನೆ.
 
ಡಾ. ಕೆ.ರವೀಂದ್ರನಾಥ
ಉದ್ಧರಣೆ ಸಾಹಿತ್ಯ: ಶಬ್ದಪಾರಮಾರ್ಗಮಶಕ್ಯಂ
ಕರ್ನಾಟಕದ ಆಧುನಿಕ ಚರಿತ್ರೆಯಲ್ಲಿ ಕರ್ನಾಟಕ ಏಕೀಕರಣ ಒಂದು ಮಹತ್ವಪೂರ್ಣ ಐತಿಹಾಸಿಕ ಘಟನೆ. ಹಾಗೆಯೇ ಕನ್ನಡ ವಿಶ್ವವಿದ್ಯಾಲಯದ ಸ್ಥಾಪನೆಯೂ ಮತ್ತೊಂದು ಮಹತ್ವದ ಘಟನೆ. ಕನ್ನಡ-ಕನ್ನಡಿಗ-ಕರ್ನಾಟಕ ಸಂಸ್ಕೃತಿಯ ಕಲ್ಪನೆಯಡಿಯಲ್ಲಿ ಅಸ್ವಿತ್ವಕ್ಕೆ ಬಂದ ಕನ್ನಡ ವಿಶ್ವವಿದ್ಯಾಲಯದ ಹರವು ವಿಸ್ತಾರವಾದ್ದು. ಈ ಕಾರಣದಿಂದ ಕನ್ನಡ ವಿಶ್ವವಿದ್ಯಾಲಯದ ಆಶಯ ಮತ್ತು ಗುರಿ ಇತರ ವಿಶ್ವವಿದ್ಯಾಲಯಗಳಿಗಿಂತ ಭಿನ್ನ ಹಾಗೂ ಪ್ರಗತಿಪರ. ಕನ್ನಡದ ಸಾಮರ್ಥ್ಯವನ್ನು ಎಚ್ಚರಿಸುವ ಕಾಯಕವನ್ನು ಉದ್ದಕ್ಕೂ ಅದು ನೋಂಪಿಯಿಂದ ಮಾಡಿಕೊಂಡು ಬಂದಿದೆ. ಕರ್ನಾಟಕತ್ವದ ‘ವಿಕಾಸ’ ಈ ವಿಶ್ವವಿದ್ಯಾಲಯದ ಮಹತ್ತರ ಆಶಯವಾಗಿದೆ.
ಕನ್ನಡ ಅಧ್ಯಯನ ಮೂಲತಃ ಶುದ್ಧ ಜ್ಞಾನದ, ಕಾಲ, ದೇಶ, ಜೀವನ ತತ್ವದ ಪರವಾಗಿರುವುದರ ಜೊತೆಗೆ ಅಧ್ಯಯನವನ್ನು ಒಂದು ವಾಗ್ವಾದದ ಭೂಮಿಕೆ ಎಂದು ನಾವು ಭಾವಿಸಬೇಕಾಗಿದೆ. ಕನ್ನಡ ಬದುಕಿನ ಚಿಂತನೆಯ ಭಾಗವೆಂದೇ ಅದನ್ನು ರೂಪಿಸಿ ವಿವರಿಸಬೇಕಾಗಿದೆ. ಅಂದರೆ, ದೇಸಿ ಬೇರುಗಳ ಗುರುತಿಸುವಿಕೆ ಕನ್ನಡ ಅಧ್ಯಯನದ ಮುಖ್ಯ ಭಿತ್ತಿಯಾಗಬೇಕಾಗಿದೆ. ಕನ್ನಡ ಸಂಸ್ಕೃತಿಯು ಬಹುತ್ವದ ನೆಲೆಗಳನ್ನು ಆಧರಿಸಿ ರೂಪುಗೊಂಡಿದೆ. ಸಮಾಜಮುಖಿ ಚಿಂತನೆಗಳ ವ್ಯಾಪಕ ಅಧ್ಯಯನ ಬದುಕಿನ ಸಂಕೀರ್ಣ ಲಕ್ಷಣಗಳ ಸ್ವರೂಪವನ್ನು ಇದು ಪರಿಚಯಿಸುತ್ತದೆ. ನಾವು ಇದನ್ನು ಎಲ್ಲ ವಲಯಗಳಲ್ಲಿ ಕನ್ನಡದ ಅನುಷ್ಠಾನದ ಮೂಲಕ ಉಳಿಸಿ, ಬೆಳೆಸಬೇಕಾಗಿದೆ. ಆಗ ಕನ್ನಡ ಸಂಸ್ಕೃತಿಯು ವಿಶ್ವಪ್ರಜ್ಞೆಯಾಗಿ ರೂಪುಗೊಳ್ಳಲು ಸಾಧ್ಯವಾಗುತ್ತದೆ. ‘ಕನ್ನಡದ್ದೇ ಮಾದರಿ’ಯ ಶೋಧ ಇಂದಿನ ಮತ್ತು ಬರುವ ದಿನಗಳ ತೀವ್ರ ಅಗತ್ಯವಾಗಿದೆ.
ಕನ್ನಡ ಸಂಸ್ಕೃತಿಯ ಭಾಗವಾಗಿರುವ ಕನ್ನಡ ಅಧ್ಯಯನವು ಕಾಲದಿಂದ ಕಾಲಕ್ಕೆ ಹೊಸ ತಿಳಿವಳಿಕೆಯನ್ನು ತನ್ನ ತೆಕ್ಕೆಗೆ ಜೋಡಿಸಿಕೊಳ್ಳುತ್ತ ಬಂದಿದೆ. ಹೀಗಾಗಿ ವಿದೇಶಿ ಮತ್ತು ದೇಶಿ ವಿದ್ವಾಂಸರು ತೊಡಗಿಸಿಕೊಂಡ ಈ ವಿದ್ವತ್ ಕ್ಷೇತ್ರದಲ್ಲಿ ಮುಂದಿನ ವಿದ್ವಾಂಸರು ಕಾಲದಿಂದ ಕಾಲಕ್ಕೆ ಹೊಸಬೆಳೆಯನ್ನು ತೆಗೆಯುತ್ತ ಬಂದಿದ್ದಾರೆ. ಕನ್ನಡ ಅಧ್ಯಯನ ಪಳೆಯುಳಿಕೆಯ ಶಾಸ್ತ್ರವಾಗದೆ, ಬದಲಾಗುತ್ತಿರುವ ಕಾಲಮಾನದಲ್ಲಿ ಎದುರಾಗುತ್ತಿರುವ ಆಹ್ವಾನಕ್ಕೆ ತಕ್ಕಂತೆ ತನ್ನ ಗತಿಯನ್ನು ಬದಲಾಯಿಸಿಕೊಳ್ಳುತ್ತ ಬಂದಿರುವುದು ಗಮನಿಸತಕ್ಕ ಅಂಶ. ಸಾಂಪ್ರದಾಯಿಕ ಚಿಂತನೆಗಳು ಆಧುನೀಕರಣದ ಈ ಕಾಲಘಟ್ಟದಲ್ಲಿ ಸಕಾಲಿಕಗೊಳ್ಳುವುದು ಅನಿವಾರ್ಯವಾಗಿದೆ. ಮಾಹಿತಿ ತಂತ್ರಜ್ಞಾನದ ಮೂಲಕ ಜಗತ್ತಿನ ಜ್ಞಾನಪ್ರವಾಹವೇ ನಮ್ಮ ಅಂಗೈಯೊಳಗೆ ಚುಳುಕಾಗುಯನ್ನು ಶೋಧಿಸಲು ಭಾಷಾ ಆಧುನೀಕರಣ ಮತ್ತು ಪ್ರಮಾಣೀಕರಣದ ಪ್ರಕ್ರಿಯೆಗಳ ನೆಲೆಯಲ್ಲಿ ಅಧ್ಯಯನದ ಹೊಸ ಸಾಧ್ಯತೆಗಳನ್ನು ಅನುಲಕ್ಷಿಸಿ ಭಾಷಾನೀತಿ, ಭಾಷಾ ಯೋಜನೆ ರೂಪಿಸವುದು ಅನಿವಾರ್ಯ ಹಾಗೂ ಅವಶ್ಶಕವಾಗಿದೆ. ಆಗ ಅಧ್ಯಯನದ ಸ್ವರೂಪ ಹಾಗೂ ಬಳಕೆಯ ವಿಧಾನದಲ್ಲಿ ಪರಿವರ್ತನೆ ಸಾಧ್ಯವಾಗುತ್ತದೆ.
ನಮ್ಮೆದುರು ನುಗ್ಗಿ ಬರುತ್ತಿರುವ ಜಾಗತೀಕರಣಕ್ಕೆ ಪ್ರತಿರೋಧವಾಗಿ ನಮ್ಮ ದೇಶೀಯ ಜ್ಞಾನಪರಂಪರೆಯನ್ನು ಮರುಶೋಧಿಸಿ ಆ ಮೂಲಕ ಕುಸಿಯುತ್ತಿರುವ ನಮ್ಮ ಬೇರುಗಳನ್ನು ಬಲಗೊಳಿಸಿಕೊಳ್ಳಬೇಕಾಗಿದೆ. ಭಾಷೆ, ಸಾಹಿತ್ಯ, ವ್ಯಾಕರಣ, ಛಂದಸ್ಸು, ಚರಿತ್ರೆ, ಕೃಷಿ, ವೈದ್ಯ, ಪರಿಸರ ಮುಂತಾದ ಅಧ್ಯಯನ ವಿಷಯಗಳನ್ನು ಹೊಸ ಆಲೋಚನೆಯ ನೆಲೆಯಲ್ಲಿ ವಿಶ್ಲೇಷಿಸಬೇಕಾಗಿದೆ. ಆಧುನಿಕ ವಿಜ್ಞಾನ, ತಂತ್ರಜ್ಞಾನವೇ ‘ಜ್ಞಾನ’ಎಂದು ರೂಪಿಸಿರುವ ಇಂದಿನ ಆಲೋಚನೆಗೆ ಪ್ರತಿಯಾಗಿ ಈ ಜ್ಞಾನಶಾಖೆಗಳಲ್ಲಿ ಹುದುಗಿರುವ ದೇಶಿ ಪರಂಪರೆಯ ಜ್ಞಾನದ ಹುಡುಕಾಟ ನಡೆಯಬೇಕಾಗಿದೆ. ಅಂತಹ ಪ್ರಯತ್ನಗಳಿಗೆ ಬೇಕಾದ ಮಾರ್ಗದರ್ಶಕ ಸೂತ್ರಗಳ ಹಾಗೂ ಆಕರ ಪರಿಕರಗಳ ನಿರ್ಮಾಣದ ನೆಲೆ ತುಂಬ ಮುಖ್ಯವಾಗಿದೆ. ಕನ್ನಡ ವಿಶ್ವವಿದ್ಯಾಲಯವು ಕಳೆದ ಹದಿನಾರು ವರ್ಷಗಳಿಂದ ಈ ಕೆಲಸಗಳನ್ನು ಹಲವು ಯೋಜನೆಗಳ ಮೂಲಕ ರೂಪಿಸಿಕೊಂಡಿದೆ, ರೂಪಿಸಿಕೊಳ್ಳುತ್ತಿದೆ. ಇದೊಂದು ಚಲನಶೀಲ ಪ್ರಕ್ರಿಯೆಯಾಗಿದೆ. ಸಮಕಾಲೀನ ಭಾಷಿಕ, ಸಾಂಸ್ಕೃತಿಕ ಸಮಸ್ಯೆಗಳಿಗೆ ಮುಖಾಮುಖಿಯಾಗುತ್ತ ಕನ್ನಡ ನಾಡುನುಡಿಯನ್ನು ಹೊಸದಾಗಿ ಶೋಧಿಸುತ್ತ, ವಿವರಿಸುತ್ತ ಬಂದಿದೆ. ಅಂದರೆ ಕನ್ನಡದ ಅರಿವಿನ ವಿಕೇಂದ್ರೀಕರಣವೇ ವರ್ತಮಾನದ ಹೊಸ ಬೆಳವಣಿಗೆ. ಇದು ಕನ್ನಡ ವಿಶ್ವವಿದ್ಯಾಲಯದ ಜೀವಧಾತುವಾಗಿದೆ.
ಆಧುನಿಕ ಪೂರ್ವ ಕರ್ನಾಟಕದ ಸಾಂಸ್ಕೃತಿಕ ಮಹತ್ವವನ್ನು ಅರಿತುಕೊಳ್ಳುವಲ್ಲಿ ನಮಗೆ ಅನೇಕ ಆಕರ ಸಾಮಗ್ರಿಗಳು ನೆರವಾಗುತ್ತವೆ. ಅವುಗಳಲ್ಲಿ ತಾಳೆಗರಿ, ಕೋರಿ ಕಾಗದ, ಕಡತ ರೂಪದ ಹಸ್ತಪ್ರತಿಗಳು ಪ್ರಮುಖವಾಗಿವೆ. “ಹಸ್ತಪ್ರತಿಶಾಸ್ತ್ರ” ವೆಂಬ ಪ್ರತ್ಯೇಕ ವಿಭಾಗವನ್ನು ಕನ್ನಡ ವಿಶ್ವವಿದ್ಯಾಲಯ ತೆರೆಯುವುದರ ಮೂಲಕ ಈ ಶಾಸ್ತ್ರಕ್ಕೆ ಸಮಗ್ರತೆಯ ರೂಪು ಕೊಟ್ಟಿದೆ. ಹಸ್ತಪ್ರತಿಗಳ ಸರ್ವೇಕ್ಷಣೆ, ಸಂಗ್ರಹ, ಸಂಪಾದನೆ ಹಾಗೂ ಪ್ರಕಟಣೆಯಲ್ಲಿ ವಿಭಾಗದ ಸದಸ್ಯರು ಕ್ರಿಯಾಶೀಲವಾಗಿ ತೊಡಗಿಸಿಕೊಂಡಿದ್ದಾರೆ. ಅವರಲ್ಲಿ ಮುಖ್ಯಸ್ಥರಾದ ಡಾ.ಕೆ. ರವೀಂದ್ರನಾಥ ಅವರ “ಉದ್ಧರಣೆ ಸಾಹಿತ್ಯ” ಸಂಪಾದನೆಗೆ ಸಚಿತ್ರ ಹಸ್ತಪ್ರತಿಯೊಂದನ್ನು ಶಾಸ್ತ್ರೀಯವಾಗಿ ಸಂಪಾದಿಸಿಕೊಟ್ಟ ಗೌರವ ಸಲ್ಲುತ್ತದೆ. ಅವರಿಗೆ ಕನ್ನಡ ವಿಶ್ವವಿದ್ಯಾಲಯದ ಕೃತಜ್ಞತೆಗಳು.
ಈ ಗ್ರಂಥವನ್ನು ಅಚ್ಚುಕಟ್ಟಾಗಿ ಹೊರ ತಂದಿರುವ ಪ್ರಸಾರಾಂಗದ ನಿರ್ದೇಶಕರಾದ ಡಾ.ಮಂಜುನಾಥ ಬೇವಿನಕಟ್ಟಿ ಮತ್ತು ಸಹಾಯಕ ನಿರ್ದೇಶಕ ಶ್ರೀ ಬಿ.ಸುಜ್ಞಾನಮೂರ್ತಿ ಅವರಿಗೆ ಅಭಿನಂದನೆಗಳು.
ಡಾ.ಎ. ಮುರಿಗೆಪ್ಪ
ಕುಲಪತಿ
ಉದ್ಧರಣೆ ಸಾಹಿತ್ಯ: ಕವಳಿಗಳ ತಂದು ನೋಡಿರೆ !
ಪ್ರಾಚೀನ ಕರ್ನಾಟಕದ ಸಾಹಿತ್ಯ-ಸಂಸ್ಕೃತಿಯ ತಿಳುವಳಿಕೆಯನ್ನು ಮನಗಾಣಿಸಲು ಹಲವಾರು ಆಕರಗಳು ನೆರವಾಗುತ್ತವೆ. ಅವುಗಳಲ್ಲಿ ಭಾಷಾ ಸಾಮಗ್ರಿಗಳಾದ ಹಸ್ತಪ್ರತಿಗಳು ಪ್ರಮುಖವಾಗಿವೆ. ಹಸ್ತಪ್ರತಿಗಳ ಸಂ‌ಗ್ರಹ, ಸೂಚೀಕರಣ, ಸಂಪಾದನೆ ಹಾಗೂ ಅಧ್ಯಯನಕ್ಕೆ ಇನ್ನೂರು ವರ್ಷಗಳ ಇತಿಹಾಸವಿದೆ. ಇತ್ತೀಚಿನ ದಿನಗಳಲ್ಲಿ ಅವುಗಳ ಅಧ್ಯಯನ ಕ್ರಮದಲ್ಲಿ ನೂತನ ಪ್ರಯೋಗಗಳು ನಡೆಯುತ್ತಲಿವೆ. ಹಸ್ತಪ್ರತಿ ಅಧ್ಯಯನಕ್ಕಾಗಿಯೇ ಸ್ವತಂತ್ರ ವಿಭಾಗವನ್ನು ಸ್ಥಾಪಿಸಿದ ಉದಾಹರಣೆಗಳು ಭಾರತದಲ್ಲಿ ವಿರಳ. ಆದರೆ ಹಂಪಿ ಕನ್ನಡ ವಿಶ್ವವಿದ್ಯಾಲಯ ಇದಕ್ಕಾಗಿಯೇ ಪ್ರತ್ಯೇಕ ವಿಭಾಗವೊಂದನ್ನು ಸ್ಥಾಪಿಸಿರುವುದು ಪ್ರಮುಖ ಅಂಶವಾಗಿದೆ.
ಕನ್ನಡ ವಿಶ್ವವಿದ್ಯಾಲಯದ ಹಸ್ತಪ್ರತಿಶಾಸ್ತ್ರ ವಿಭಾಗ ಹಸ್ತಪ್ರತಿ ಸರ್ವೇಕ್ಷಣೆ, ಸಂಗ್ರಹ, ಸಂರಕ್ಷಣೆ, ಸಂಶೋಧನೆ ಮತ್ತು ಪ್ರಕಟಣೆ-ಈ ಐದು ಹಂತಗಳಲ್ಲಿ ತನ್ನ ಯೋಜನೆಗಳನ್ನು ಪೂರೈಸುತ್ತಾ ಬರುತ್ತಲಿದೆ. ವಿಭಾಗದ ಪ್ರಾಧ್ಯಾಪಕರು ಸಾಮೂಹಿಕ ಮತ್ತು ವೈಯಕ್ತಿಕ ನೆಲೆಯಲ್ಲಿ ಯೋಜನೆಗಳನ್ನು ಹಾಕಿಕೊಂಡಿದ್ದಾರೆ. ಕರ್ನಾಟಕದ ಹಳ್ಳಿಹಳ್ಳಿಗೂ ವ್ಯಾಪಕ ಕ್ಷೇತ್ರಕಾರ್ಯ ಕೈಗೊಂಡು ಹಸ್ತಪ್ರತಿಗಳನ್ನು ಸಂಗ್ರಹಿಸಿ-ಸಂರಕ್ಷಿಸುವುದು ವಿಭಾಗದ ಮೊದಲ ಆದ್ಯತೆ. ಈಗಾಗಲೇ ಬಳ್ಳಾರಿ, ಕೊಪ್ಪಳ, ರಾಯಚೂರು, ಬಾಗಲಕೋಟೆ, ಬಿಜಾಪುರ, ಚಿತ್ರದುರ್ಗ ಜಿಲ್ಲೆಗಳಲ್ಲಿ ವ್ಯಾಪಕ ಕ್ಷೇತ್ರಕಾರ್ಯ ಕೈಗೊಂಡು ತಾಳೆಗರಿ, ಕಡತ, ಕಾಗದ ರೂಪದ ನಾಲ್ಕು ಸಾವಿರ ಹಸ್ತಪ್ರತಿಗಳನ್ನು ಸಂಗ್ರಹಿಸಲಾಗಿದೆ. ಸಂಗ್ರಹಿಸಿದ ಹಸ್ತಪ್ರತಿಗಳನ್ನು ಸಿಟ್ರಿನಲ್ ಆಯಿಲ್, ಕಂಪ್ಯೂಟರ‍್, ಸ್ಕ್ಯಾನರ‍್, ಡಿಜಿಟಲೈಜೇಶನ್ ಮುಂತಾದ ಪಾರಂಪರಿಕ ಮತ್ತು ಆಧುನಿಕ ರೀತಿಯಲ್ಲಿ ಸಂರಕ್ಷಿಸಲಾಗುತ್ತಿದೆ. ಹಸ್ತಪ್ರತಿಗಳ ವಿವರಣಾತ್ಮಕ ಸೂಚಿಯನ್ನು ವೈಜ್ಞಾನಿಕ ರೀತಿಯಲ್ಲಿ ಸಂಪುಟಗಳಲ್ಲಿ ಪ್ರಕಟಿಸಲಾಗುತ್ತಿದೆ. ಈಗಾಗಲೇ ನಾಲ್ಕು ಸಂಪುಟಗಳು ಪ್ರಕಟಗೊಂಡಿದ್ದು, ಇನ್ನೆರಡು ಸೂಚೀ ಸಂಪುಟಗಳ ಕಾರ್ಯ ಆರಂಭವಾಗಿದೆ. ಸಂಗ್ರಹಿಸಿದ ಹಸ್ತಪ್ರತಿಗಳ ಅಪ್ರಕಟಿತ ಮತ್ತು ಉಪೇಕ್ಷಿತ ಕೃತಿಗಳ ಪರಿಷ್ಕರಣ ಮತ್ತು ಪ್ರಕಟಣೆಯನ್ನು ಕೈಗೆತ್ತಿಕೊಳ್ಳಲಾಗುತ್ತಿದೆ. ವಿಭಾಗ ಮಾಲೆಯಡಿ ಈಗಾಗಲೇ ೩೬ಕ್ಕೂ ಹೆಚ್ಚು ಕೃತಿಗಳು ಪ್ರಕಟವಾಗಿದೆ. ಎಮ್ಮೆಬಸವನ ಕಾಲಜ್ಞಾನ ಸಾಹಿತ್ಯ, ಬಸವಯುಗದ ವಚನೇತರ ಸಾಹಿತ್ಯ, ಹಳೆಯ ಲಾವಣಿಗಳು, ಸ್ವರವಚನ ಸಂಪುಟ, ಹಸ್ತಪ್ರತಿಗಳ ಭಾಷಿಕ ರಚನೆ, ಗುಂಡಬ್ರಹ್ಮಯ್ಯಗಳ ಸಾಹಿತ್ಯ, ಚಿದಾನಂದಾವಧೂತ ಚಾರಿತ್ರ‍್ಯ ಕರಸ್ಥಲ ಸಾಹಿತ್ಯ, ನಾಗಲಿಂಗಸ್ವಾಮಿ ತತ್ತ್ವಪದಗಳು, ಕನ್ನಡ ಟೀಕಾಸಾಹಿತ್ಯ, ಕನ್ನಡ ದಾಖಲು ಸಾಹಿತ್ಯ, ಕನ್ನಡ ಹಸ್ತಪ್ರತಿಗಳ ಬಹುಪಠ್ಯೀಯ ನೆಲೆಗಳು, ಹಯರತ್ನಶ್ರೇಣಿ, ಜೈನಹಾಡುಗಳು, ಹೊಸ ಕುಮಾರರಾಮನ ಸಾಂಗತ್ಯ, ಹಸ್ತಪ್ರತಿ ಕ್ಷೇತ್ರಕಾರ್ಯ ಇತ್ಯಾದಿ ಕೃತಿಗಳಲ್ಲದೆ ಹಸ್ತಪ್ರತಿ ಅಧ್ಯಯನ, ಹಸ್ತಪ್ರತಿ ವ್ಯಾಸಂಗ ಸಂಪುಟಗಳು ಈ ಕ್ಷೇತ್ರದ ವ್ಯಾಪ್ತಿಯನ್ನು ಹಿಗ್ಗಿಸಿವೆ.
ವಿಭಾಗದ ಕಾರ್ಯ ವೈಖರಿಯನ್ನು ಮಾನ್ಯಮಾಡಿ ವಿಶ್ವವಿದ್ಯಾಲಯ ಧನಸಹಾಯ ಆಯೋಗ (U.G.C.) ಹಸ್ತಪ್ರತಿ ಸಂರಕ್ಷಣೆಗಾಗಿ ೫ ವರ್ಷಕ್ಕೆ ೧೦ ಲಕ್ಷ, ಪ್ರಧಾನ ಸಂಶೋಧನ ಯೋಜನೆಯಡಿ ಹಸ್ತಪ್ರತಿ ಲಿಪಿಕಾರರ ಚರಿತ್ರೆಗೆ ೨ ಲಕ್ಷ, ತುಳು ಪಾಡ್ದನಗಳ ಸಂಗ್ರಹಕ್ಕೆ ೫ ಲಕ್ಷ, ಕರ್ನಾಟಕ ಹಾಲುಮತ ಸಂಸ್ಕೃತಿಯ ದಾಖಲೀಕರಣ ಹಾಗೂ ವಿಶ್ಲೇಷಣೆಗೆ ೬ ಲಕ್ಷ, ಬಳ್ಳಾರಿ ಜಿಲ್ಲಾ ಶಾಸನೋಕ್ತ ಸ್ಥಳನಾಮಗಳ ಅಧ್ಯಯನಕ್ಕೆ ೪ ಲಕ್ಷ ಅನುದಾನವನ್ನು ಕೊಡಮಾಡಿದೆ. ನ್ಯಾಷನಲ್ ಮಿಷನ್ ಫಾರ‍್ ಮ್ಯಾನುಸ್ಕ್ರಿಪ್ಟ್ಸ್ ಸಂಸ್ಥೆಯಿಂದ ಉತ್ತರ ಕರ್ನಾಟಕ ಹಸ್ತಪ್ರತಿ ಸಂರಕ್ಷಣೆ ಮತ್ತು ಸಂಗ್ರಹಕ್ಕಾಗಿ ವಿಶೇಷ ಅನುದಾನ ಬಿಡುಗಡೆ ಮಾಡಿದೆ.
ಹಸ್ತಪ್ರತಿಗಳ ತಿಳುವಳಿಕೆ ಮತ್ತು ಜಾಗೃತಿ ಮೂಡಿಸುವ ಉದ್ದೇಶದಿಂದ ನಾಡಿನ ಶೈಕ್ಷಣಿಕ ಸಂಸ್ಥೆಗಳ ಸಹಯೋಗದಲ್ಲಿ ತರಬೇತಿ ಶಿಬಿರಗಳನ್ನು ಆಯೋಜಿಸಿದೆ. ಹಸ್ತಪ್ರತಿಗಳ ಅರ್ಥ, ಸ್ವರೂಪ, ಪ್ರಕಾರ, ಸಂಗ್ರಹ, ಸಂರಕ್ಷಣಾ ಕ್ರಮಗಳನ್ನು ಮತ್ತು ಲಿಪಿ, ಭಾಷೆ, ಬರವಣಿಗೆಗಳ ವಿಧಾನವನ್ನು ಪ್ರಾಯೋಗಿಕವಾಗಿ ತರಬೇತಿ ನೀಡಲಾಗುವುದು. ಬೆಳಗಾವಿ, ಗದಗ, ಶಿವಯೋಗಮಂದಿರ, ತಾಳಿಕೋಟೆ, ಬೀದರ, ಧಾರವಾಡ, ಚಿತ್ರದುರ್ಗಗಳಲ್ಲಿ ಇಂಥ ಶಿಬಿರಗಳು ನಡೆದಿವೆ. ಹಸ್ತಪ್ರತಿಗಳು, ಶಾಸನಗಳು, ಗುಡಿಗುಂಡಾರಗಳು, ಕೋಟೆ-ಕೊತ್ತಲುಗಳು, ಕೆರೆ-ಬಾವಿಗಳು ನಮ್ಮ ಸಂಸ್ಕೃತಿಯ ಪುರಾವೆಗಳು. ಅವುಗಳ ಬಗ್ಗೆ ಜನಜಾಗೃತಿ ಮೂಡಿಸುವ ಉದ್ದೇಶದಿಂದ “ಐತಿಹಾಸಿಕ ಪರಂಪರೆ ಉಳಿಸಿ ಸಪ್ತಾಹ” ಕಾರ್ಯಕ್ರಮವನ್ನು ಪ್ರತಿವರ್ಷ ವಿಭಾಗ ಏರ್ಪಡಿಸುತ್ತಾ ಬಂದಿದೆ. ಈಗಾಗಲೇ ಅಂದಾಜು ಇಪ್ಪತ್ತೈದಕ್ಕೂ ಹೆಚ್ಚು ಇಂಥ ಕಾರ್ಯಕ್ರಮಗಳನ್ನು ನಡೆಸಿದೆ.
ಅಖಿಲ ಕರ್ನಾಟಕ ಹಸ್ತಪ್ರತಿ ಸಮ್ಮೇಳನವನ್ನು ವಿಭಾಗ ಆಯೋಜಿಸುತ್ತಲಿದೆ. ಪ್ರಾಚೀನ ಸಾಹಿತ್ಯ, ಸಂಸ್ಕೃತಿ, ಹಸ್ತಪ್ರತಿ, ಗ್ರಂಥಾಸಂಪಾದನ ಕ್ಷೇತ್ರದಲ್ಲಿ ಸಾಧನೆಗೈದ ವಿದ್ವಾಂಸರೊಬ್ಬರ ಸಾಹಿತ್ಯ ಸಂಸ್ಕರಣೆ, ಲೌಕಿಕ ಶಾಸ್ತ್ರ ಕೃತಿಗಳ ಗೋಷ್ಠಿಗಳು, ಈ ಸಮ್ಮೇಳನದ ವಿಶೇಷತೆಗಳಾಗಿವೆ. ಮಂಗಳೂರು, ಸಂಕೇಶ್ವರ, ಬಿಜಾಪುರ, ತುಮಕೂರು, ಸೇಡಂ, ಬಸವನಬಾಗೇವಾಡಿಗಳಲ್ಲಿ ಈ ಸಮ್ಮೇಳನಗಳು ಯಶಸ್ವಿಯಾಗಿ ನಡೆದಿವೆ. ಈಗಾಗಲೆ ಹತ್ತರ ಸಂಭ್ರಮವನ್ನು ಪೂರೈಸಿರುವ ವಿಭಾಗ ಅದರಂಗವಾಗಿ ಡಿ.ಎಲ್.ಎನ್. ದತ್ತಿನಿಧಿ, ದಕ್ಷಿಣ ಭಾರತೀಯ ಗ್ರಂಥ ಸಂಪಾದನೆ, ಹಸ್ತಪ್ರತಿ ತಜ್ಞರ ಭಾವಚಿತ್ರ ಅನಾವರಣ, ಎಂ.ವಿ.ಸೀತಾರಾಮಯ್ಯ ಸಂಸ್ಮರಣೆ, ಹಸ್ತಪ್ರತಿ ಕ್ಷೇತ್ರದಲ್ಲಿ ದುಡಿದ ಮಹನೀಯರಿಗೆ ಗೌರವ ಸಮರ್ಪಣೆ ಮುಂತಾದ ರಚನಾತ್ಮಕ ಯೋಜನೆಗಳನ್ನು ಅನುಷ್ಠಾನಗೊಳಿಸಿದೆ.
ಜಾಗತೀಕರಣದ ಈ ಹೊತ್ತಿನಲ್ಲಿ ಹಸ್ತಪ್ರತಿಗಳಂಥ ಪ್ರಾಚೀನ ಆಕರ ಸಾಮಗ್ರಿಗಳನ್ನು ಸಂಗ್ರಹಿಸುವ, ಅಧ್ಯಯನ ಮಾಡುವ ಅಗತ್ಯವಿದೆಯೇ? ಎಂಬ ಪ್ರಶ್ನೆ ಶೈಕ್ಷಣಿಕ ವಲಯದಲ್ಲಿ ಸುಳಿದಾಡುತ್ತಿದೆ. ಈ ಪ್ರಶ್ನೆಗೆ ಉತ್ತರವೆಂಬಂತೆ ಹಸ್ತಪ್ರತಿಶಾಸ್ತ್ರ ವಿಭಾಗವು ವೈಚಾರಿಕ ನೆಲೆಯಲ್ಲಿ ತನ್ನ ವಿಧಾನವನ್ನು ರೂಪಿಸಿಕೊಂಡು ಮುನ್ನೆಡೆದಿದೆ. ನಿರಂತರ ಚರ್ಚೆ-ಸಂವಾದಗಳನ್ನು ಏರ್ಪಡಿಸುವುದು, ಪುಸ್ತಕ ರೂಪದಲ್ಲಿ ಪ್ರಕಟಿಸುವುದು ವಿಭಾಗದ ಗುರುತರ ಜವಾಬ್ದಾರಿಯಾಗಿದೆ. ಈಗಾಗಲೇ ವಿಭಾಗ ಮಾಡಲೆಯ ಮೂಲಕ ಮೂವತ್ನಾಲ್ಕು ಪುಸ್ತಕಗಳನ್ನು ಪ್ರಕಟಿಸಲಾಗಿದೆ. ಈ ಮಾಲೆಯ ೩೫ನೆಯ ಪುಸ್ತಕವಾಗಿ ಬೆಳಕು ಕಾಣುತ್ತಲಿದೆ; “ಉದ್ಧರಣೆ ಸಾಹಿತ್ಯ”.
ಉದ್ಧರಣೆ ಸಾಹಿತ್ಯಕ್ಕೆ ಲಿಂಗಾಯತ ಧರ್ಮದಲ್ಲಿ ವಿಶೇಷ ಸ್ಥಾನವಿದೆ. ವಾಚ್ಯ-ವರ್ಣಗಳಿಂದ ಕೂಡಿದ ಈ ಸಾಹಿತ್ಯ ಲಿಂಗಾಯತರ ಚಿತ್ರ ಸಾಹಿತ್ಯಕ್ಕೆ ನೀಡಿದ ಅಪೂರ್ವ ಕಾಣಿಕೆಯೆನಿಸಿದೆ. ವಾಚ್ಯಬೇರೆ, ಚಿತ್ರಬೇರೆ ಇರುವ ಇಲ್ಲವೇ ವಾಚ್ಯ-ಚಿತ್ರಗಳೆರಡೂ ಕೂಡಿಯೇ ಇರುವ ಉದ್ಧರಣೆ ಸಾಹಿತ್ಯವನ್ನು ಪ್ರಕಟಿಸಿದ ಆರಂಭದ ಹೆಗ್ಗಳಿಕೆ ಬಹುಶಃ ಕನ್ನಡ ವಿಶ್ವವಿದ್ಯಾಲಯದ ಹಸ್ತಪ್ರತಿಶಾಸ್ತ್ರ ವಿಭಾಗಕ್ಕೆ ಸಲ್ಲುತ್ತದೆಂದು ಭಾವಿಸುತ್ತೇನೆ. ಸಂಸ್ಕೃತಿ ಪ್ರಿಯರು ಈ ಕೃತಿಯನ್ನು ಪ್ರೀತಿಯಿಂದ ಬರಮಾಡಿಕೊಳ್ಳುತ್ತಾರೆಂದು ಆಶಿಸುತ್ತೇನೆ. ೨೧.೧೨.೨೦೧೦
ಡಾ. ಕೆ. ರವೀಂದ್ರನಾಥ
ಮುಖ್ಯಸ್ಥರು

ಉದ್ಧರಣೆ ಸಾಹಿತ್ಯ: ೧. ಅನಾಧಿ ಭಕ್ತೋದ್ಧರಣೆ
ಶ್ರೀ ವೀರಶೈವ ಸಿದ್ಧಾಂತ ಸ್ಥಾಪನಾಚಾರ್ಯರಪ್ಪ ಆದ್ಯರ ಅನುಮತದಿಂ ಉದ್ಧರಿಸಿದ ಕುಟಿಲ ಕುಹಕ ಯಂತ್ರಂಗಳಲ್ಲದ| ಶಿವಜ್ಞಾನ ಸಾಧನವಪ್ಪ ಶಿವಮಂತ್ರಂ ನ್ಯಾಸ ಶಿವತತ್ತ್ವ ಸ್ಥಾಪಿತ| ಶಿವಲಿಂಗಾಂಗ ಸಂಬಂಧ ಪ್ರತಿಪಾದಕಾಗಮಗ್ರಂಥಾರ್ಥ ವಾಚ್ಯಂಗಳಿಂ| ಕೆಲವು ವಚನಂಗಳಿಂ| ಸಂಗ್ರಹಿಸಿದ ಉದ್ಧರಣೆಯ ಪಟಲವಿದು| ಶಿವಲಿಂಗಾಂಕಿತ ಶಾಸನವೆಂದು ಶಿವಶರಣರವಧರಿಪುದು| ಪ್ರಥಮದಲಿ ಅನಾದಿ ಭಕ್ತನ ಉದ್ಧರಣೆಯ ಸಂಬಂಧ||
ಸರ್ವಶೂನ್ಯ ನಿರಾಲಂಬ ವಸ್ತುವಿನ| ಚಿನ್ನಾದ, ಚಿದ್ಬಿಂದು, ಚಿತ್ಕಳೆ ಸ್ವರೂಪವಾದ| ಲಿಂಗಜಂಗಮದ ಗರ್ಭೀಕರಿಸಿಕೊಂಡಿಪ್ಪ ಚಿತ್ಕಲಾ ಸ್ವರೂಪವಾದ ಅನಾದಿ ಭಕ್ತನ ನಿಲುವೆಂತೆದೊಡೆ||
ಸತ್ತು ಚಿತ್ತಾನಂದ ನಿತ್ಯಪರಿಪೂರ್ಣ ಅಖಂಡ ಬ್ರಹ್ಮ ಸ್ವರೂಪವಪ್ಪ, ಗುರು, ಲಿಂಗ, ಜಂಗಮ, ಪಾದೋಪಕ, ಪ್ರಸಾದ ಭಕ್ತಿಗಳೆಂಬ ಷಡ್ವ್ರತಾಚಾರವು| ಆಚಾರ, ನಿಷ್ಠೆ, ಜ್ಞಾನ, ಅನುಭಾವ, ಸಮರಸ, ಸಾವಧಾನ ಅಳವಟ್ಟಿ ಸರ್ವಾಂಗದಲ್ಲಿ ಸಾಹಿತ್ಯವಾಗಿ ಬಳಿಕ ಅಷ್ಟಾವರಣದಿಂದ್ದಲಂಕೃತವಾಗಿರ್ಪ| ಅನಾಧಿ ಭಕ್ತನ ಅಂಗ ಸಂಬಂಧವನ್ನುದ್ಧರಿಸುವ ಕ್ರಮವೆಂತೆಂದೊಡೆ||
ಆವದಾನೊಂದು ಶೆವ್ಯವಾದ ಪತ್ರ ಮಧ್ಯದಲಿ| ಒಂದಂಗುಲ ಪ್ರಮಾಣಿನ| ಚೌಕಮಂ ಬರೆದು| ಬಳಿಕದರ ನಟ್ಟನಡುಮಧ್ಯವೆ ಊರ್ಧ್ವ ಭಾಗಮೆನಿಸುವುದಲ್ಲಿ ‘ಹ’ ಕಾರ ಪ್ರಣಮವನು ಪರಮ ತೇಜೋರಾಶಿಯೆನಿಪ ಪರಮವಸ್ತು ಸ್ವರೂಪವೆಂದು ಬರೆದು| ಅದರ ವಾನುಭಾಗದಲ್ಲಿ ‘ಅ’ ಕಾರವ| ಪೂರ್ವಭಾಗದಲ್ಲಿ ‘ಉ’ ಕಾರವ| ಪಶ್ಚಿಮಭಾಗದಲ್ಲಿ ‘ಮ’ +ಕಾರವ| ದಕ್ಷಿಣಭಾಗದಲ್ಲಿ ‘ಓ’ ಕಾರವನಾದೊಡೆ| ಚಿನ್ನಾದ, ಚಿದ್ಬಿಂದು, ಚಿತ್ಕಲಾ ತೇಜೋಮಯವಪ್ಪ ಚಿತ್ಪ್ರಾಣ, ಚಿದ್ಗಂಗ, ಚಿತ್ಸಿಖಿ| ಚಿದಾಕಾಶ ಸ್ವರೂಪವೆಂಬ ಭಾವನೆಯಿಂ ಬರೆಯಲದು| ಸೂಕ್ಷ್ಮಕರ್ನ್ನಿಕಾವರಣ| ಕಾರಣ ತನು ಸಂಬಂಧವೆನಿಸಿತ್ತು||
ಬಳಿಕಾ ಚೌಕಮಂ ಬಳಸಿ ಅರ್ಧಾಂಗುಲ ಪ್ರಮಾಣವ ಹೆಚ್ಚಿಸಿ| ಮತ್ತೊಂದು ಚೌಕಮಂ ಬರೆದು| ಮಧ್ಯ ನೀಳರೇಖೆಗಳೆರಡರ ಪೂರ್ವಪಟದ ತುದಿಗಳನ್ನು ಉನ್ನತವಂ ಮಾಡಲು| ಸಮದಿ ಸಮದ ಮನೆಗಳು ನಾಲ್ಕು ಹುಟ್ಟುವವದರೊಳು||
ಪೂರ್ವದಿಕ್ಕಿನ ಮನೆಯಲ್ಲಿ ಬಸವಕ್ಷರವಾ| ಆತ್ಮತ್ರಯವ| ಲಿಂಗತ್ರಯ ಸ್ವರೂಪವೆಂದು| ಪಶ್ಚಿಮ ದಿಕ್ಕಿನ ಮನೆಯಲ್ಲಿ ಅಟಮಾಕ್ಷರವಾ|ತನುತ್ರಯ| ಅಂಗತ್ರಯ ಸ್ವರೂಪವೆಂದು ವಿಮುಖವಾಗಿ ಬರೆವುದು| ದಕ್ಷಿಣ ದಿಕ್ಕಿನ ಮನೆಯಲ್ಲಿ ಒಂದರಿದೊಂದು ಊರ್ಧ್ವ ಮುಖವಾಗಿ ಷಟ್ವ್ರಾಸಾದ ಪ್ರಣಮಂಗಳಂ| ಷಟ್ಕರು ಷತ್ಸಾದಾಖ್ಯ ಲಿಂಗ ಸ್ವರೂಪವೆಂದು| ಉತ್ತರ ದಿಕ್ಕಿನ ಮನೆಯಲ್ಲಿ| ಒಂದರಿಂದೊಂದು ಅಧೋಮುಖವಾಗಿ ಷಡ್ವಿಧಮೂಲ ಪ್ರಣಮಂಗಳಂ| ಷಟ್ ತತ್ವ, ಷಡ್ವಿಧ, ಚಿದಂಗ ಸ್ವರೂಪವೆಂದು ಬರೆಯಲದು ಹೃದಯಂತಸ್ಥ್ಯವಾದ ಕರ್ನ್ನಿಕಾವರ್ಣ| ಕಾರಣ ಸೂಕ್ಷ್ಮತನು ಸಂಬಂಧವೆನಿಸುವುದು||
ಬಳಿಕಾ ಚೌಕದ ಅಷ್ಟದಿಕ್ಕುಗಳಲ್ಲಿ ಮಧ್ಯ ಚೌಕದ ಪ್ರಮಾಣನ ಮನೆಗಳ ನಾಲ್ಕುನಾಲ್ಕಾಗಿ| ಮೂವತ್ತೆರಡು ಮನೆಗಳಂ ಪೂರ್ವಾಪರಮನೆಗಳೆರಡರ ಮೇಲೆ ಎರಡು ಮನೆಗಳಂ ಬರೆದು| ಅದರೊಳು| ಈಶಾನ್ಯ ಇಂದ್ರಾಗ್ನಿಗಳ ಮೇಲೆ ಎರಡೆರಡು ಮನೆಗಳ ಕ್ರಮದಿಂ ನಮಃ ಶಿವಾಯ ಓಂ ಎಂಬ ನಕಾರ ಷಡಾಕ್ಷರಂಗಳಂ ಬರೆದವರಲ್ಲಿ| ಅಖಂಡತ್ವವೇ ಭಕ್ತ, ಪರಿ ಪೂರ್ಣತ್ವವೇ ಗುರು, ನಿತ್ಯತ್ವವೇ ಲಿಂಗ, ಚಿತ್ಪ್ರಾಕಾಶವೇ ಜಂಗಮ, ಪರಮಾನಂದವೇ ಪ್ರಸಾದ, ಚಿದ್ರಸವೇ ಪಾದೋದಕ, ಎಂಬ ಷಡ್ವಿಧ ಭಕ್ತ ಲಕ್ಷಣಂಗಳಂ ಸಂಬಂಧಿಸುವುದು| ಅವರಗಳ ಷಡ್ವಿಧ ಭವನಂಗಳಲ್ಲಿ| ‘ಮ’ ಶಿವಾಯ| ‘ಓಂ’ ‘ನ’ ಯೆಂಬ ‘ಮ’ ಕಾರ ಷಡಾಕ್ಷರಂಗಳಂ ಬರೆದವರಲ್ಲಿ ಪರಿಪೂರ್ಣತ್ವವೇ ಗುರು, ನಿತ್ಯತ್ವವೇ ಲಿಂಗ, ಚಿತ್ಪ್ರಾಕಾಶವೇ ಜಂಗಮ, ಪರಮಾನಂದವೇ ಪ್ರಸಾದ, ಚಿದ್ರಸವೇ ಪಾದೋದಕ, ಅಖಂಡತ್ವವೇ ಭಕ್ತ, ಎಂಬ ಷಡ್ವಿಧವು| ಗುರು ಲಕ್ಷಣಂಗಳಂ ಸಂಬಂಧಿಸುವುದು|
ಬಳಿಕಾ ವಿಧದಿಂದುಳಿದ ಮನೆಗಳಲ್ಲಿ ಶಿ, ಮ, ವಾ, ಯ, ‘ಓಂ’ ನ ಎಂಬ ಶಿಕಾರ ಷಡಾಕ್ಷರಂಗಳಂ ಬರೆದವರಲ್ಲಿ| ನಿತ್ಯತ್ವವೇ ಲಿಂಗ, ಪರಿಪೂರ್ಣತ್ವವೇ ಗುರು, ಚಿತ್ಪ್ರಾಕಾಶವೇ ಜಂಗಮ, ಪರಮಾನಂದವೇ ಪ್ರಸಾದ, ಚಿದ್ರಸವೇ ಪಾದೋದಕ, ಅಖಂಡತ್ವವೇ ಭಕ್ತನೆಂಬ ಡಡ್ವಿಧಲಿಂಗ ಲಕ್ಷಣಂಗಳಂ ಸಂಬಂಧಿಸುವುದು| ‘ವಾ’‘ಮ’‘ಶಿ’‘ಯ’‘ಓಂ’‘ನ’ ಎಂಬ ‘ವ’ ಕಾರ ಷಡಾಕ್ಷರಂಗಳಂ ಬರೆದು ಅವರಲ್ಲಿ ಚಿತ್ಪ್ರಾಕಾಶವೇ ಜಂಗಮ, ಪರಿಪೂರ್ಣತ್ವವೇ ಗುರು, ನಿತ್ಯತ್ವವೇ ಲಿಂಗ, ಪರಮಾನಂದವೇ ಪ್ರಸಾದ, ಚಿದ್ರಸವೇ ಪಾದೋದಕ, ಅಖಂಡತ್ವವೇ ಭಕ್ತ, ಎಂಬ ಷಡ್ವಿಧವು ಚರಲಕ್ಷಣಂಗಳ ಸಂಬಂಧಿಸುವುದು| ‘ಯ’‘ಮ’‘ಶಿ’‘ವ’‘ಓ’‘ನ’ ಯೆಂಬ ಯಕಾರ ಷಡಾಕ್ಷರಂಗಳಂ ಬರೆದವರಲ್ಲಿ| ಪರಮಾನಂದವೇ ಪ್ರಸಾದ, ಪರಿಪೂರ್ಣತ್ವವೇ ಗುರು, ನಿತ್ಯತ್ವವೇ ಲಿಂಗ, ಚಿತ್ಪ್ರಾಕಾಶವೇ ಜಂಗಮ, ಚಿದ್ರಸವೇ ಪಾದೋದಕ, ಅಖಂಡತ್ವವೇ ಭಕ್ತ, ಎಂಬ ಷಡ್ವಿಧವು ಶೇಷಲಕ್ಷಣಂಗಳಂ ಸಂಬಂಧಿಸುವುದು| ‘ಓಂ’‘ಮ’‘ಶಿ’‘ವಾ’‘ಮ’‘ನ’ ಯೆಂಬ ಓಂಕಾರ ಷಡಾಕ್ಷರಗಳಂ ಬರೆದವರಲ್ಲಿ ಚಿದ್ರಸವೇ ಪಾದೋದಕ, ಪರಿಪೂರ್ಣತ್ವವೇ ಗುರು, ನಿತ್ಯತ್ವವೇ ಲಿಂಗ, ಚಿತ್ಪ್ರಾಕಾಶವೇ ಜಂಗಮ, ಪರಮಾನಂದವೇ ಪ್ರಸಾದ, ಅಖಂಡತ್ವವೇ ಭಕ್ತನೆಂಬ ಷಡ್ವಿಧವು ತೀರ್ಥಲಕ್ಷಣಂಗಳಂ ಸಂಬಂಧಿಸುವುದು| ಬಳಿಕಾ ಪ್ರಕಾರದಿಂ ಮೂವ್ವತ್ತಾರಂಗ, ಮೂವ್ವತ್ತಾರು ಲಿಂಗ, ಮೂವತ್ತಾರು ಭಕ್ತಿಗಳಂ ಸಂಬಂಧಿಸಲು ಷಟ್ತ್ರಂಶಮಂತ್ರಾಚಾರ, ಲಿಂಗಾಂಗ ಸಂಬಂಧ ಸ್ವರೂಪನಿಂ | ಸ್ಥೂಲ ತನು ಸಂಬಂಧವೆನಿಸುವುದು|
ಇನ್ನು ದಕ್ಷಿಣೋತ್ತರ ಮನೆಗಳೆರಡರ ಮೇಲೆರಡೆರಡು ಮನೆಗಳಂ ಪುಟ್ಟಿಸಲು ದ್ವಾದಶಾಕೃತಿಯಾಗಿಪ್ವರ ಮೂಲೆಮೂಲೆಗಳ ತುದಿಯಲ್ಲಿ ದ್ವಾದಶದಳಂಗಳಂ ಬರೆದು| ಈಶಾನ್ಯ ದಳದಲ್ಲಿ ‘ನ’ ಕಾರವ ಅಲ್ಲಿ ಗುರುವ ಉಜ್ಞಿದಳದಲ್ಲಿ ‘ಮ’ ಕಾರವ ಅಲ್ಲಿ ಲಿಂಗವ, ದಕ್ಷಿಣ ಮನೆಗಳೆರಡರಲ್ಲಿ ‘ಶಿ’ ಕಾರ ‘’ಉ’ ಕಾರವ| ಅಲ್ಲಿ ಜಂಗಮವ, ಪ್ರಸಾದವ| ನೈರುತ್ಯದಳದಲ್ಲಿ ‘ಯ’ ಕಾರವ| ಅಲ್ಲಿ ಪಾದೋದಕವ| ವಾಯುವ್ಯದಳದಲ್ಲಿ ‘ಅ’ ಕಾರವ| ಅಲ್ಲಿ ವಿಭೂತಿಯ, ಉತ್ತರದ ಮನೆಗಳೆರಡರಲ್ಲಿ ‘ಟ’ ಕಾರ ‘ಮ’ ಕಾರವ ಬರದಲ್ಲಿ ರುದ್ರಾಕ್ಷಿ, ಪಂಚಾಕ್ಷರಿಯ ಸಂಬಂಧಿಸಲು – ಇವು ಅಷ್ಟಾವರ್ಣವೆನಿಸಿರ್ಪವು|
ಇನ್ನು ಈಶಾನ್ಯದಳದ ಮುಂದಣ ದಳವಾದಿಯಾಗಿ, ಉಳಿದ ಶೂನ್ಯದಳಂಗಳೆಂಟರಲ್ಲಿ ಪರಿವಿಡಿದೆಂಟು ತೆರನಾದ ಅಂಗಾಂಗ, ಮಂತ್ರಾಂಗ, ಶಿವಾಂಗ, ಶಕ್ತ್ಯಾಂಗ, ಬ್ರಹ್ಮಾಂಗ, ಜ್ಞಾನಾಂಗ, ಪದಾರ್ಥಾಂಗ, ಪ್ರಸಾಂಗಗಳಂ ಸಂಬಂಧಿಸಲು ಇಂತಿ ಸರ್ವಾಚಾರ ಸಂಪತ್ತು ಜ್ಞಾನ ಕ್ರಿಯಾ ಭೇದದಿಂ ಇಷ್ಟಪ್ರಾಣ ಸಂಯುಕ್ತವಾಗಿಹವು| ದೃಶ್ಯಾದೃಶ್ಯಾಂಗ, ಸಂಬಂಧವಾಗಿಹವು| ಮತ್ತಂ ಪಶ್ಚಿಮದಲ್ಲಿ ನಿರಂಜನಲಿಂಗ, ಶಿಖಿಯಲ್ಲಿ ಶೂನ್ಯಲಿಂಗ, ಬ್ರಹ್ಮರಂಧ್ರದಲ್ಲಿ ಚಿದಂಬರ, ಭೂಮಧ್ಯದಲ್ಲಿ ಶಿವಶಕ್ತಿ, ವಿಶುದ್ಧಿಯಲ್ಲಿ ಪಂಚಶಕ್ತಿ, ಪಂಚಕಲೆ, ಪಂಚಮುಖ, ಪಂಚಸಾದಾಖ್ಯ ಪಂಚನಾದ, ಪಂಚಮೂರ್ತಿ, ಅನಾಹುತದಲ್ಲಿ ಈಶ್ವರಾಷ್ಟಕ, ಮಣಿಪೂರಕದಲ್ಲಿ ಮಹೇಶ್ವರ ಪಂಚವಿಶತಿ| ಸ್ವಾಧಿಷ್ಠಾನದಲ್ಲಿ ರುದ್ರೆಕಾದಶ| ಆಧಾರದಲ್ಲಿತ್ರಯೊವಯ ಹಿರಣ್ಯ ಗರ್ಭ ವಿರಾಣ್ಮೋರ್ತಿ| ಸ್ವಾಯಕವಾಗಿಹವು| ಮತ್ತಂ, ಸೃಷ್ಟಿಕ್ರಮನಾಭ್ಯಾಂತರದಲ್ಲಿ| ಚಿದಾಕಾಶದಲ್ಲಿ ಚಿದ್ವಾಯು, ಅದರೊಳು ಚಿದಗ್ನಿ ಇದರಿಂ ಚಿಜ್ಜಲ, ಅಲ್ಲಿ ಚಿದ್ ಭೂಮಿಯುದಿಸಿ, ಸಕಲತತ್ತ್ವ ಜನನ ಸ್ಥಿತಿ ಕಾರಣವಾಗಿರ್ದು.
 
ಇಂತು ಅನಾಧಿ ಭಕ್ತನ ಉದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೨. ಜ್ಞಾನ ಅಷ್ಟಾವರಣೋದ್ಧರಣೆ
ಹೀಗೆ ಸಗುಣ ನಿರ್ಗುಣ ಸ್ವಭಾವ ಚಾರಿಕ್ರವನುಳ್ಳ| ಅನಾದಿ ಭಕ್ತನ ಅಂಗದಲ್ಲಿ ಅಲಂಕೃತಮಾಗಿ ತೋರುವ ಅಷ್ಟಾವರ್ಣದ ಜ್ಞಾನ ಸಾಧನ ಸಂಪತ್ತುವನುದ್ಧರಿಸುವ ಕ್ರಮವೆಂತೆಂದೊಡೆ||
ಚಕ್ರಾಕೃತಿಯಂ ತಿರುಹಿ ಅದರ ಮಧ್ಯದಲ್ಲಿ ಕರ್ಣಿಕಾವರ್ಣಮಂ ಬಳಸಿ, ಚತುರ್ವಿಧ ಸ್ಥಾನಭೇದ ಮಾಗಿರ್ದ ಅಷ್ಟದಳಂಗಳಂ ಬರೆದವರಲ್ಲಿ, ಪೂರ್ವದಳ ಮೊದಲುಗೊಂಡು, ತ್ರಿವಿಧ ತ್ರಿವಿಧ ದರ್ಶಭೇದವನೊಳಗೊಂಡಿರ್ಪ| ಅಷ್ಟಾವರ್ಣಮಂ ಉದ್ಧರಿಸಿ ಕೈಕಾವರ್ಣ ತಂತ್ರ ವಿಧಾನದಿಂ| ಸಂಬಂಧಿಸುವ ಭೇದವೆಂತೆಂದೊಡೆ|
ಶ್ರೀಗುರುವಿನ ಪಾದವೇ ಅವಿರಳ ಘನಲಿಂಗ, ತನ್ಮೂರ್ತಿಯೇ ಆರ್ಯನು| ತತ್ಸಂಬಂಧವಾದ ಸುಜ್ಞಾನವೇ ಚರಮೂರ್ತಿ, ಶಿವಲಿಂಗದ ಪೀಠವೇ ಗುರು, ಗೋಮುಖವೇ ಚರಮೂರ್ತಿ, ಗೋಳಕವೇ ಶಿವಲಿಂಗ, ಶ್ರೀಜಂಗಮದ ಶ್ರೀಪಾದವೇ ಅವಿರಳ ಪುನಲಿಂಗ ತನ್ಮೂರ್ತಿಯೇ ಚರಮೂರ್ತಿ, ತತ್ಸಂಬಂಧದ ಸುಜ್ಞಾನವೇ ಶ್ರೀದೇಶೀಕಾಶೇಷ, ಸ್ವಯವೇ ಮಹಾ ಘನಲಿಂಗ, ತದೃಚಿಯೇ ಚರಮೂರ್ತಿ, ಪರಿಣಾಮವೇ ಶ್ರೀಗುರು, ಪಾದೋದಕದ ಸ್ವರೂಪವೇ ಶ್ರೀಗುರು, ತಚ್ಛದ್ರರಸವೇ ಶಿವಲಿಂಗ, ಶಿವನ ಮುಖದಾನಂದವೇ ಚರಮೂರ್ತಿ, ಭಸ್ಮಸ್ವಯವೇ ಶಿವಲಿಂಗ, ತದ್ಗತಮಂತ್ರವೇ ಚರಮೂರ್ತಿ, ದ್ವಂದ್ವಗ್ರಸ್ಥ ಚೈತನ್ಯವೇ ಶ್ರೀಗುರು, ಅಕ್ಷಿಮೂಲವೇ ಶ್ರೀಗುರು ತನ್ನಾಳವೆ ಶಿವಲಿಂಗ, ತನ್ಮೂಖವೇ ಚರಮೂರ್ತಿ, ನ,ಮವರ್ಣವೇ ಶಿವಲಿಂಗ, ಶಿವಾಕ್ಷರವೇ ಚರಮೂರ್ತಿ, ‘ಯ’ಕಾರವೇ ಶ್ರೀಗುರು|
ಇನ್ನು ತತ್ಪೂರ್ವ ಸಂಬಂಧವನೇ ನಾಮಾಕ್ಷರದಲ್ಲಿ ಸಂಬಂಧಿಸಲ್ಪಟ್ಟುದದೆಂತ್ತೆಂದೊಡೆ ‘ಗು’ಕಾರವೇ ಚರ, ‘ಮ’ಕಾರವೇ ಲಿಂಗ, ದ್ವಂದ್ವೀಕರಿಸಿದ ಜ್ಞಾನವೇ ಗುರು, ಲಿಂಗಾಕಾರವೇ ಗುರು, ಬಿಂದುವೇ ಲಿಂಗ, ‘ಗ’ಕಾರವೇ ಚರ, ‘ಜ’ ಕಾರವೇ ಗುರು, ‘ಗ’ ಕಾರವೇ ಲಿಂಗ, ‘ಮ’ ಕಾರವೇ ಚರ, ‘ಪ್ರ’ಕಾರವೇ ಚರ, ‘ಸ’ಕಾರವೇ ಲಿಂಗ, ‘ದ’ ಕಾರವೇ ಗುರು, ‘ಪ’ ಕಾರ ‘ದ’ಕಾರವೇ ಗುರು, ‘ವು’ಕಾರ ‘ದ’ಕಾರವೇ ಲಿಂಗ, ಉಭಯ ಸಂಬಂಧವೇ ಚರ ‘ವೀ’ಎಂಬಕ್ಷರವೇ ಲಿಂಗ, ‘ಭೂ’ ಎಂಬ ವರ್ಣವೇ ಚರ, ‘ಶೀ’ಎಂಬ ಅಕ್ಷರವೇ ಗುರು, ‘ರು’ಕಾರವೇ ಜಂಗಮ, ‘ದ್ರಾ’ಕಾರವೇ ಗುರು, ‘ಕ್ಷಾ’ಕಾರವೇ ಲಿಂಗ, ‘ಮ’ಕಾರವೇ ಲಿಂಗ, ಬಿಂದುವೇ ಚರ, ‘ತ್ರ’ಕಾರವೇ ಗುರು|
ಮತ್ತಂ, ಶಕ್ತಿರೂಪು ಶಿವರೂಪಾದ ಕಾರಣ ಗುರು ಶಬ್ದಕ್ಕೆ ನಿರ್ವಚನ; ಲಯಸ್ಥಿತಿ ಸೃಷ್ಟಿಕಾರಣವಾದುದಾಗಿ ಲಿಂಗ ಶಬ್ದಕ್ಕೆ ನಿರ್ವಚನ, ತ್ಹ್ರೆಮೂರ್ತಿ ಸ್ವರೂಪವಾದ ಕಾರಣ| ಶರಶಬ್ದಕ್ಕೆ ನಿರ್ವಚನ, ಪ್ರಸಾದ ಭಕ್ತಿ ಮುಕ್ತಿ ಸ್ವರೂಪವಾದ ಕಾರಣ ಶೇಷಶಬ್ದಕ್ಕೆ ನಿರ್ವಚನ, ಸುಜ್ಞಾನ ದೋಷನಾಶನ ಜನ್ಮಸಹಾನ ಕರ್ಮ ಛೇದನದಿಂದುದಕ ಶಬ್ದಕ್ಕೆ ನಿರ್ವಚನ. ಶಕ್ತಿರೂಪು, ತೇಜೋರೂಪು ಶಿವರೂಪಿನಿಂಭೂತಿ ಶಬ್ದಕ್ಕೆ ನಿರ್ವಚನ, ಬಿಂದು ಕಳಾನಾದ ಶಿವವೆಂಬೀ ಚತುರ್ವಿಧ ಧಾತು ಶಬ್ದದಿಂ ರುದ್ರಾಕ್ಷ ಶಬ್ದಕ್ಕೆ ನಿರ್ವಚನ, ಚಿತ್ಕಾಳಾಮಾಲ ಪ್ರಕಾಶ ಸುನಾದ ಸುಜ್ಞಾನದಿಂ ಮಂತ್ರ ಶಬ್ದಕ್ಕೆ ನಿರ್ವಚನ, ಗುರುವೇ ಇಷ್ಟಲಿಂಗವೇ, ಪ್ರಾಣಜಂಗಮವೇ, ಭಾವ ಪ್ರಸಾದವೇ, ಚಿತ್ಕಾಯ ಪಾಮೋದಕವೇ ಶರಣ ವಿಭೂತಿಯೇ, ಅಂತರಂಗದ ಚಿತ್ಪ್ರಾಕಾಶ ರುದ್ರಾಕ್ಷಿಯೇ, ಚತುರ್ದಶ ಇಂದ್ರಿಯಂಗಳು| ಮಂತ್ರವೇ ಷಟ್ಟ್ರಕಾರವಾದ ಮಂತ್ರ ತತ್ತ್ವಕರಣಂಗಳು.
ಮುಂದೆ ಲಿಂಗಾರ್ಚನಾಕ್ರಮ| ಇಷ್ಟಲಿಂಗವೇ ಕ್ಷಕಾರ ಸ್ವರೂಪು, ಪ್ರಾಣಲಿಂಗವೇ ಓಂ ಕಾರ ಸ್ವರೂಪು, ಭಾವ ಲಿಂಗವೇ ಹ್ರೂಂ ಕಾರ ಸ್ವರೂಪು, ಮತ್ತಂ| ಇಷ್ಟಲಿಂಗದ ಪೀಠದ, ಇಷ್ಟಲಿಂಗ ಗೋಮುಖವೇ, ಪ್ರಾಣಲಿಂಗವೇ, ಗೋಳಕವೇ ಭಾವಲಿಂಗ, ತಾರೆದಂಡೆಗಳೆರಡು ಇಷ್ಟಲಿಂಗ. ಕುಂಡಲಾಕೃತಿ – ಅರ್ಧಚಂದ್ರಾಕೃತಿಗಳೆರಡು ಪ್ರಾಣಲಿಂಗ ದರ್ಪಣಾಕೃತಿ, ಜ್ಯೋತಿರಾಕೃತಿಗಳೆರಡು ಭಾವಲಿಂಗ ‘ಹ’ ಕಾರ ಬಿಂದುಗಳೆರಡು ಇಷ್ಟಲಿಂಗ, ಮಂತ್ರ ಶೃಂಗಾಗ್ನಿ ಬೀಜಂಗಳೆರಡು ಪ್ರಾಣಲಿಂಗ, ದೀರ್ಘವೊಂದೇ ಭಾವಲಿಂಗ ಇಂತೀ ವಿವಿಧ ಪ್ರಕಾರದಲ್ಲಿ ಕರ, ಮನ, ಭಾವ ಸ್ಥಲದಲ್ಲಿ ಸಂಬಂಧಿಸಿ ತ್ರಿವಿಧವಂದೇ ಎಂದರಿದು ಮಾಡುವ ಪೂಜಾವಿಧಾನವೆಂತ್ತೆಂದೊಡೆ|
ಭೂತಿ ರುದ್ರಾಕ್ಷಿ ಧಾರಣಾಲಂಕಾರವೇ ಇಷ್ಟಲಿಂಗದ ಪೂಜೆ, ಪೂಜಾ ವಿಧಾನವೇ ಇಷ್ಟಲಿಂಗದಲ್ಲಿ ನ್ಯಸ್ಥವಾದ ಪ್ರಾಣಲಿಂಗದ ಪೂಜೆ, ಶ್ರದ್ದ್ಯಾಭಕ್ತಿಯ ಇಷ್ಟಲಿಂಗದಲ್ಲಿ ಸ್ಥಾಪ್ಯವಾದ ಭಾವಲಿಂಗದ ಪೂಜೆ.
ಬಹು ಪೂಜಾಕ್ರಮ| ಅಂತರಂಗದಲ್ಲಳವಡಿಸಿ ಮಾಡುವುದು ಪ್ರಾಣಲಿಂಗದ ಪೂಜೆ, ಮಾನಸ ಮಂತ್ರೋಚರಣವೇ ಪ್ರಾಣಲಿಂಗದಲ್ಲಿ ನೆಲೆಸಿದ ಇಷ್ಟಲಿಂಗದ ಪೂಜೆ ಧ್ಯಾನಾರೂಢವೇ ಪ್ರಾಣಲಿಂಗದಲ್ಲಿ ಸಂಬಂಧವಾದ ಭಾವಲಿಂಗದ ಪೂಜೆ, ಮನೋರ್ಲಯವೇ ಭಾವಲಿಂಗದ ಪೂಜೆ, ಸುಜ್ಞಾನವೇ ಭಾವಲಿಂಗದೊಳಗಣ ಇಷ್ಟಲಿಂಗದ ಪೂಜೆ, ಪರಿಣಾಮವೇ ಭಾವಲಿಂಗದಲ್ಲಿ ಕೂಡಿದ ಪ್ರಾಣಲಿಂಗದ ಪೂಜೆ, ಮತ್ತಂ| ಅಷ್ಟಾವರ್ಣವ ಧರಿಸಿದ ಭಕ್ತನು ಭಕ್ತಿ ಭಾವ ಭರಿತನಾದ ಕಾರಣ ಭಕ್ತನೆನಿಸಿಕೊಂಡ,
ಬಳಿಕಾ ಭಕ್ತಿಯೆಂಬ ತ್ರಯಾಕ್ಷರಕ್ಕೆ ನಿರ್ವಚನ| ಶ್ರದ್ದೆ ವಿಶ್ವಾಸದಿಂ ‘ಬ’ ಕಾರವಾಯಿತು. ನಿರ್ವವಂಚಕತ್ವದಿಂ ‘ಕ’ ಕಾರವಾಯಿತು, ದೃಢ ನಿಷ್ಠೆಯಿಂ ‘ತೀ’ ಯೆಂಬಕ್ಷರವಾಯಿತು, ಇಂತಪ್ಪ ಸ್ವರೂಪದರಿವನುಳ್ಳಾತನಾದ ಕಾರಣ ಜ್ಞಾನಿಯೆನಿಸಿಕೊಂಡವನು. ಆ ಜ್ಞಾನಿ ಶಬ್ದಕ್ಕೆ ನಿರ್ವಚನ| ಶಿವತತ್ತ್ವವ ವರ್ಧನವ ಮಾಡುವುದರಿಂ ’ಜ್ಞಾ’ ಕಾರವಾಯಿತು, ಸಂಸಾರ ಪ್ರಪಂಚಲ್ಲಮಂ ಲೋಪವಮಾಡುವುದರಿಂ ’ನ’ ಕಾರವಾಯಿತು, ಇಂತಾ ಸ್ವರೂಪವಾನರಿದಾ ಚರಿಸುವಾತನೀಗ ಅನಾದಿ ಭಕ್ತನೆನಿಕೊಂಬ, ಅಂತಪ್ಪ ಅನಾದಿ ಭಕ್ತ ನಯನವೇ ಲಿಂಗ, ತನ್ಮನದ ಜ್ಞಾನವೇ ಜಂಗಮ, ಆ ಸುಜ್ಞಾನ ಪರಿಪೂರ್ಣವೇ ಶ್ರೀಗುರು, ತದ್ಬಕ್ತನೇ ಶೇಷ, ಆ ಜ್ಞಾನದ ಸಾರವೇ ಪಾದೋದಕ, ಆ ಜ್ಞಾನದ ಪ್ರಕಾಶವೇ ವಿಭೂತು, ಆಯಾ ಕರಣಂಗಳ ಮೇಲೆ ಕರದ ಜ್ಞಾನಸಾರಾಮೃತ ವೃಷ್ಟಿಯೇ ರುದ್ರಾಕ್ಷಿ, ಆ ಭಕ್ತನ ನಾಮವೇ ಮಂತ್ರ, ಇಂತಪ್ಪ ಅಷ್ಟವರ್ಣವ ಧರಿಸಿರ್ದ ಭಕ್ತನೇ ಪರಬ್ರಹ್ಮ ವಸ್ತುವೆಂದು ಶರಣೆಂದವರು, ಧನ್ಯರಹರು| ಹರಹರ ಶಿವಶಿವಾ ಜಯಜಯತು ಶರಣು ಕರುಣಾಕರ ತ್ರಾಹಿಮಾಂ ಭಕ್ತವತ್ಸಲಾ ಮತ್ಪ್ರಾಣನಾಥ ಮಹಾಲಿಂಗ ಗುರು ಶಿವ ಸಿದ್ದೇಶ್ವರ ಪ್ರಭುವೇ||
 
ಅನಾದಿ ಭಕ್ತನ ಜ್ಞಾನ ಅಷ್ಟಾವರ್ಣೋದ್ದರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೩. ಅನಾದಿ ಜಂಗಮೋದ್ಧರಣೆ
ಇಂತಪ್ಪ ಸರ್ವಾಚಾರ ಸಂಪತ್ತಂಗವಾಗಿ ಸಕಲ ಕಲಾಮೂರ್ತಿಗಳ ಗರ್ಭೀಕರಿಸಿ ಕೊಂಡು, ಅಷ್ಟಾವರ್ಣದಿಂದಲಂಕೃತವಾಗಿ ವಿರಾಜಿಸುವ, ಅನಾದಿ ಭಕ್ತನಂತರಂಗದಲ್ಲಿ ಶಿವಧರ್ಮವೆಂಬ ಕಂದದೊಡನೆ ಕೂಡಿದ ಸುಜ್ಞಾನವೆಂಬ ನಾಳವನುಳ್ಳ ಚಂದ್ರನ ಹೋಲುವ ಕಾಂತಿಯಿಂದೆಸೆವ ನಿತ್ತ್ಯೆಶ್ವರ್ಯವೆಂಬದಳಾಷ್ಟಕಂಗಳಿಂ| ವೈರಾಗ್ಯವೆಂಬ ಕರ್ನಿಕೆಯಿಂ| ಶ್ರೀರುದ್ರಗಣಂಗಳೆಂಬ ಕಿಂಜಲ್ಕಂಗಳಿಂದೊಪ್ಪುವ ಹೃತ್ಕಮಲ ಮಧ್ಯದ ಶೀತ ರಕ್ತ ಕೃಷ್ಣವರ್ಣವನ್ನುಳ್ಳ ಚಂದ್ರಸೂರ್ಯಾಗ್ನಿ ಮಂಡಲ ತ್ರಯದ ಮೇಲೆ ಅವುಮಾಕ್ಷ್ರರತ್ರಯ ಏಕವಾದ ಪ್ರಣಮ ಪೀಠಾಗ್ರದಲ್ಲಿ ಧ್ಯಾನ ಸ್ವರೂಪವಾಗಿ ಚಿನ್ಮಯ, ಚಿದ್ರೂಪ, ಚಿದಾನಂದ, ಸುಜ್ಞಾನ ಭರಿತವೆನಿಸಿ, ಸಕಲ ತತ್ತ್ವಗರ್ಭಗರ್ಭೀಕೃತವಾದ ಅನಾದಿ ಜಂಗಮದ ಅಂಗಸಂಬಂಧವನು ಧರಿಸುವ ಕ್ರಮವೆಂತೆಂದೊಡೆ|
ಪೂರ್ವಪರ ಉತ್ತರ ದಕ್ಷಿಣಕ್ಕೆ ಹತ್ತು ಹತ್ತು ರೇಖೆಗಳೊಳಗೆ ಒಂಭತ್ತೊಂಬತ್ತಂಗಲ ಪ್ರಮಾಣಿನ ಮಧ್ಯರೇಖೆಗಳ ನಾಲ್ಕು ನಾಲ್ಕನು ಉಳುಹಿ ಮಿಕ್ಕ ರೇಖೆಗಳೆಡಬಲ ಕೊಂದೊಂದಂಗುಲ ಕಿರಿದಾಗಿ, ಪದಮಧ್ಯಸ್ಥಾನಮಂ ಬಿಟ್ಟು ಬರೆಯಲು ಐವತ್ತಾರು ಮನೆಗಳಾದವವರೊಳು ಪೂರ್ವಪರಕ್ಕೆರಡೆರಡು, ಉತ್ತರ ದಕ್ಷಿಣಕ್ಕೆ ಮುರು ಮೂರು ಮನೆಗಳಂ ಬಿಡಲು, ಮಧ್ಯದಲ್ಲಿ ನೀಳವಾಗಿ ಮೂರು ಅಡ್ಡಲಾಗಿ ಐದು ಸಾಲಿನ ಮನೆಗಳುಳಿದರ್ಪವರ ಮಧ್ಯದಲ್ಲಿ ಐದು ಅಡ್ಡ ರೇಖೆಗಳಂ| ಪೂರ್ವದಿಕ್ಕಿನ ನಾಲ್ಕುರೇಖೆಗಳ ಎರಡಂಗುಲಮಂ ಹೆಚ್ಚಿಸಿ ಎರಡಡ್ಡ ರೇಖೆಗಳಂ ಆ ಮೇಲೆ ನಡುವಣೆರಡು ರೇಖೆಗಳನೊಂದಗುಲವಹೆಚ್ಚಿಸಿ ಅಡ್ಡ ರೇಖೆಯೊಂದನು ಅದರ ತುದಿಯಲ್ಲಿ ಗೋಳಾಕಾಕಾರಮಂ, ಎಂಟು ದಿಕ್ಕಿನಲ್ಲಿ ಎಂಟು ದಳಗಳಂ ಬರೆಯಲು| ಅಂಗ ಪ್ರತ್ಯಾಂಗ ಸಾಂಗಾಂಗ ಉಪಾಂಗನ್ಯಾಸ ಮುಗೀತು| ಇನ್ನು ಮಂತ್ರನ್ಯಾಸ ಸ್ಥಳಕುಳ ಸಂಬಂಧವೆಂತೆಂದೊಡೆ| ಮೇಲಣ ಗೋಳಕಾಕಾರದ ಮನೆಯೆ ಪಶ್ಚಿಮದಲ್ಲೀ ನ್ಯಾಸವಾದ ‘ಹ’ ಕಾರವೇ ನಿತ್ಯ ನಿರಾಲಂಬ, ನಿರಂಜನ ಬ್ರಹ್ಮ| ಅದರ ಕೆಳಗಣ ಮನೆಯೇ ಶಿಖಿ, ಅಲ್ಲಿ ನ್ಯಾಸವಾದಕ್ಷರವೇ ನಿತ್ಯ, ನಿರಾಳ, ನಿಃಶೂನ್ಯ ಬ್ರಹ್ಮ| ಅದರ ಕೆಳಗಣ ದ್ವಾದಶ ಕೋಷ್ಟಂಗಳೇ ಬ್ರಹ್ಮರಂದ್ರದಲ್ಲಿ ಉತ್ತರದಿಂ ದಕ್ಷಿಣಕ್ಕಾಗಿ ಸಾಲುಗೊಂಡು ನ್ಯಾಸವಾದ ಚಿನ್ನಾದ, ಚಿದ್ಬಿಂದು, ಚಿತ್ಕಾಳ ರೂಪವಾದ ಬಸವಾಕ್ಷರ ತ್ರಯವೂ. ಸತ್ಯಾದಿ ಲಕ್ಷಣವನ್ನುಳ್ಳ ಹ್ರೂಂ, ಹ್ರಿಂ, ಹ್ರೊಂ, ಹ್ರೈಂ, ಹ್ರಾಂಹ, ಹಃ – ಎಂಬ ಷಟ್ ಪ್ರಸಾದ ಮಂತ್ರವು| ಶಿವ ಶಕ್ತ್ಯಾತ್ಮಕವಾದ ಅಟಮಾಕ್ಷರ ತ್ರಯವೆಂಬಿವು| ನಿತ್ಯ ನಿರವಯ ನಿಷ್ಕಳ ಬ್ರಹ್ಮ. ಅದರ ಕೆಳಗಣ ಮನೆಯೇ ಭ್ರೂಮಧ್ಯ ಅಲ್ಲಿ ನ್ಯಾಸವಾದ ಓಂಕಾರವೇ ನಿತ್ಯ ಪರಿಪೂರ್ಣ ಪರಂಜ್ಯೋತಿ ಪರಬ್ರಹ್ಮ|
ಮತ್ತಂ, ಪ್ರತ್ಯಾಂಗ ಸಂಬಂಧದಿಂ ವದನೆವೆನಿಸುವದು| ಅದರ ಕೆಳಗಣ ಮನೆಯು| ಅದರೆಡಬಲದ ಮನೆಗಳೆರಡು ಆತ್ಮತ್ರಯಃ ಅಲ್ಲಿ ನ್ಯಾಸವಾದ ನಾದಸುನಾದ ಮಹಾನಾದ ಸ್ವರೂಪವಾದ ಓಂ, ಅ, ಬ ಎಂಬಕ್ಷರತ್ರಯವೇ ತತ್ತ್ವತ್ರಯವು| ಅದರ ಕೆಳಗಣ ಮಧ್ಯಭವನವೇ ವಿಶುದ್ಧಿ| ಅಲ್ಲಿ ನ್ಯಾಸವಾದ ‘ಯ’ ಕಾರವೇ ವಿಜ್ಞಾನ ಬ್ರಹ್ಮ. ಅದರ ಕೆಳಗಣ ಮನೆಯೇ ಅನಾಹುತ| ಅಲ್ಲಿ ನ್ಯಾಸವಾದ ‘ವ’ ಕಾರವೇ ಆನಂದಬ್ರಹ್ಮ, ಅದರ ಕೆಳಗಣ ಮನೆಯೇ ಹೃತ್ಕಮಲ ಕರ್ನಿಕಾಕುಹರ| ಅಲ್ಲಿ ನ್ಯಾಸವಾದ ಅವಾಜ್ಞವೇ ಸರ್ವಚೈತನ್ಯಾತ್ಮಕವಾಗಿ ಕೆಳಗೆ ಬೆಳಗುವ ಪರಮಾತ್ಮ ತತ್ತ್ವ| ಅದರ ಕೆಳಗಣ ಮನೆಯೇ ಮಣಿಪೂರಕ| ಅಲ್ಲಿ ನ್ಯಾಸವಾದ ‘ಶಿ’ಕಾರವೇ ಕಲಾಬ್ರಹ್ಮ. ಬಳಿಕ ಅಂಗ ಸಂಬಂಧದಿಂ ಶರೀರ ಮಧ್ಯವೆನಿಸುವುದು ಅದರ ಕೆಳಗಣ ಮನೆಯೇ ಸ್ವಾದಿಷ್ಟಾನದಲ್ಲಿ ನ್ಯಾಸವಾದ ‘ಮ’ಕಾರವೇ ಪಿಂಡ ಬ್ರಹ್ಮ. ಅದರ ಕೆಳಗಣ ಮನೆಯೇ ಆಧಾರದಲ್ಲಿ ನ್ಯಾಸವಾದ ‘ನ’ಕಾರವೇ ಮೂರ್ತಿಬ್ರಹ್ಮ| ಅದರ ಕೆಳಗಣ ಮನೆಯು| ಅದರಡಬಲದ ಮನೆಗಳೆರಡು ಅಂಗತ್ರಯದಲ್ಲಿ ನ್ಯಾಸವಾದ ಬಿಂದು, ಚಿದ್ಬಿಂದು, ಮಹಾ ಬಿಂದು ಸ್ವರೂಪವಾದ ‘ವು’‘ಸ’‘ಕ್ಷ’ ಎಂಬ ಅಕ್ಷರತ್ರಯವೇ ಶಕ್ತಿತ್ರಯವು| ಇವೇ ನವಚಕ್ರ ಸ್ಥಾನದಲ್ಲಿ ಪೂರ್ವೋಕ್ತ ಕಲಾಮೂರ್ತಿ ಸಂಬಂಧವನ್ನರಿವುದು| ಸ್ಥಲಕುಳ ಸಂಬಂಧವನಾದೊಡೆ ಮುಂದಣ ನವಚಕ್ರೋದ್ಧರಣೆಯಲ್ಲಿ ನೋಡಿಕೊಂಬುದು| ಇಂತಿವು ಕಾರಣತನು ಸಂಬಂಧವೆಂದರಿವುದು|
ಇನ್ನು ನಾದವೆಂಬ ಪೆಸರನ್ನುಳ್ಳ ಓಂಕಾರದ ನ್ಯಾಸದ ಮನೆಯ ಕೆಳಗಣ ಷಡ್ವಿಧ ಭವನಂಗಳಲ್ಲಿ ನ್ಯಾಸವಾಗಿರ್ದು| ನಕಾರಾದಿ ಷಡ್ವರ್ನಂಗಳೆ ಸರ್ವಜ್ಞತ್ವ ಪ್ರತ್ಯತ್ವ ಅನಾದಿ ಬೋಧಕತ್ವ, ಸ್ವತಂತ್ರತ್ವ, ನಿತ್ಯತ್ವ, ಅಲುಪ್ತ ಶಕ್ತ್ಯತ್ವವೆಂದಿ ಚಿದಂಗ ಷಟ್ಸ್ಥಲವು| ಬಕಾರನ್ಯಾಸದ ಮನೆಯ ಕೆಳಗಣ ಷಡ್ವಿಧ ಭವನಂಗಳಲ್ಲಿ ನ್ಯಾಸವಾದ ಹ್ರೀಂ ಕಾರದಿ ಷಡ್ವರ್ನಂಗಳೇ ಶಿವ, ಸದಾಶಿವ, ಈಶ, ಬ್ರಹ್ಮೇಶ, ಈಶ್ವರ, ಈಶಾನ್ಯವೆಂಬ ಷಟ್ಸಾದಾಖ್ಯ ನಾಮಲಿಂಗಗಳು. ಇಂತಿವು ಸೂಕ್ಷ್ಮತನು ಸಂಬಂಧವೆಂದರಿವುದು| ಇನ್ನು ವಿಶುದ್ದಿ ಅನಾಹುತದ ಮನೆಯ ಸೋಂಕಿರ್ದ ಮನೆಗಳೆರಡ ಹೊಂದಿರ್ದ ಭುಜದ್ವಯದಲ್ಲಿ ನ್ಯಾಸವಾದ ‘ವ’ಕಾರ ‘ಯ’ಕಾರಂಗಳು. ಕೆಳಗಣ ಮನೆಗಳೆರಡು ಭುಜದ್ವಯದಲ್ಲಿ ನ್ಯಾಸವಾದ ಪಾದಸ್ಥಾನ, ಅಲ್ಲಿ ನ್ಯಾಸವಾದ ನಕಾರ ಮಕಾರಂಗಳು ಶರೀರ ಮಧ್ಯಸ್ಥವಾದ ಶಿಕಾರವು ವದನ ಸಂಬಂಧವಾದ ಓಂಕಾರವೆಂಬಿವು ಷಡ್ವಿಧ ಮಹಾತತ್ತ್ವಗಳೆನಿಸಿ ಸರ್ವಕಾರಣವಾಗಿಹವು|
ಇನ್ನು ಉತ್ತರ – ಈಶಾನ್ಯ ಮಧ್ಯವಿ ದಿಕ್ಕಿನ ಮನೆ ಮೊದಲು| ಅಗ್ನಿ, ಯಮ, ಮಧ್ಯದಿ ದಿಕ್ಕಿನ ಮನೆ ಕಡೆಯಾಗಿ ಪಂಕ್ತಿ ಪಲ್ಲಟಮಲ್ಲದೆ ಷಟ್ತ್ರಿಂಶ ಭವನಂಗಳೇ ಷಟ್ತ್ರಿಂಶ ತತ್ತ್ವಂಗಳು| ಅಲ್ಲಿ ನ್ಯಾಸವಾದ ನಕಾರಾದಿ ಷಟ್ತ್ರಿಂಶ ಮಿಶ್ರ ಪ್ರಣಮಂಗಳೇ ಷಟ್ತ್ರಿಂಶ ಅಂಗಸ್ಥಲಂಗಳು, ಅವಕ್ಕೆ ವಿವರಾ|
ಆಚಾರಾಂಗ ಗೌರವಾಂಗ, ಶಿವಾಂಗ, ಚರಾಂಗ, ಪ್ರಸಾರಾಂಗ, ಮಹಾದಾಂಗ – ಎಂಬ ಭಕ್ತನ ಅಂಗವಾರು| ಆಚಾರ ನಿಷ್ಠೆ, ಗುರುನಿಷ್ಠೆ, ಚರನಿಷ್ಠೆ, ಪ್ರಸಾದನಿಷ್ಠೆ, ಮಹಾದನಿಷ್ಠೆ – ಎಂಬ ಮಹೇಶ್ವರನ ಅಂಗವಾರು. ಆಚಾರಾವಧಾನಿ ಗೌರವಾವಧಾನಿ, ಲಿಂಗಾವಧಾನಿ, ಚರಾವಧಾನಿ, ಪ್ರಸಾದಾವಧಾನಿ, ಮಹಾವಧಾನಿ, ಎಂಬ ಪ್ರಾಣಲಿಂಗಿಯಂಗವಾರು| ಸಾದ್ಯ, ಭೇದ್ಯ, ಯೋಗ್ಯ, ಸನ್ನಹಿತ, ಮಹಾವುಭಾವ- ಎಂಬ ಆಯತ, ಸ್ವಯತ, ಸನ್ನಹಿತ, ಕಳಾಗ್ರಹಕ, ಮನೋಮಗ್ನತೆ, ಘನಸಮರಸ – ಎಂಬ ಶರಣನಂಗವಾರು| ಆಚಾರತೃಪ್ತಿ, ಗೌರವತೃಪ್ತಿ, ಲಿಂಗತೃಪ್ತಿ, ಚರತೃಪ್ತಿ, ಪ್ರಸಾದತೃಪ್ತಿ, ಮಹಾನುಭಾವ ನಿರ್ಭಾವ, ತೃಪ್ತಿ – ಎಂಬ ಐಕ್ಯನಂಗವಾರು| ಇಂತಿವರಲ್ಲಿ ಅಂತರ್ಗತವಾದ ಲಿಂಗಸ್ಥಳ ಷಟ್ತ್ರಂಶವವಕ್ಕೆ ವಿವರ|
ಕ್ರಿಯೆ, ಮಂತ್ರ, ವೇಧೆ, ಯಜನ, ಈಳನ, ನಿರೀಕ್ಷಣಾ – ಎಂಬ ಆಚಾರ ಲಿಂಗಸ್ಥಲವಾರು| ಕ್ರಿಯಾದೀಕ್ಷೆ, ಮಂತ್ರದೀಕ್ಷೆ, ಬೋಧಾದೀಕ್ಷೆ, ಪ್ರಸನ್ನದೀಕ್ಷೆ, ನಿರ್ವಾಣದೀಕ್ಷೆ – ಎಂಬ ಗುರುಲಿಂಗಸ್ಥಲವಾರು| ಕರಸ್ಥಲ, ನಯನಸ್ಥಲ, ಹೃದಯಸ್ಥಲ, ಮಂತ್ರಸ್ಥಲ, ತ್ರಿಕೂಟಸ್ಥಲ, ಲಯಸ್ಥಲ – ಎಂಬ ಶಿವಲಿಂಗಸ್ಥಲವಾರು| ಸ್ವಯ, ಸ್ವತಂತ್ರ, ಚರ, ಪರಿಣಾಮಿ, ನೀರು, ಪಾಧಿಕ, ಪರಿಪೂರ್ಣ – ಎಂಬ ಚರಲಿಂಗಸ್ಥಲವಾರು| ಇಂದ್ರಿಯಾನಂದ, ಪ್ರಾಣಾನಂದ, ಜ್ಞಾನಾನಂದ, ಭಾವಾನಂದ, ತುರ್ಯಾನಂದ, ಮಹಾದಾನಂದ – ಎಂಬ ಪ್ರಸಾದಲಿಂಗಸ್ಥಲವಾರು| ಪಿಂಡಾಕಾಶ, ಬಿಂದಾಕಾಶ, ಮಹಾದಾಕಾಶ, ಭಾವಾಗಮ್ಯ, ಸರ್ವತತ್ವಾಶ್ರಯ, ಪರಿಪೂರ್ಣಪ್ರಕಾಶ – ಎಂಬ ಮಹಾಲಿಂಗಸ್ಥಲವಾರು| ಇಂತಿವು ಸ್ಥೂಲತನು ಸಂಬಂಧವಾಗಿಹವೆಂದರಿವುದು|
ಇನ್ನು ಈಶಾನ್ಯ – ಇಂದ್ರ ದಿಕ್ಕಿನ ಮಧ್ಯದಳವಾದಿಯಾಗಿ ಅಷ್ಟದಂಗಳಗಲ್ಲಿ ನ್ಯಾಸವಾದ ‘ಬ’‘ಸ’‘ವ’‘ಆ’‘ಟ’‘ಮ’‘ಹ’ ‘ಕ್ಷ’ಎಂಬ ಅಷ್ಟಕ್ಷರಂಗಳೇ ಸತ್ತು ಚಿತ್ತಾನಂದ, ನಿತ್ಯ, ಪರಿಪೂರ್ಣ ತೇಜೋಮುಖನಾಮವನುಳ್ಳ ನಿರ್ಗುಣ, ಅಷ್ಟಾವರ್ಣ, ಸ್ವರೂಪವೆಂದರಿವುದು|
ಇನ್ನು ಜ್ಞಾನ ಮುದ್ರಾಲಕ್ಷಣ, ಬ್ರಹ್ಮಾಂಡವೇ ಕಿರೀಟ, ಗಗನವೇ ಮುಖ, ಸಮಸ್ತ ದಿಕ್ಕುಗಳೆ ಭುಜಂಗಳು, ಚಂದ್ರಸೂರ್ಯರೇ ನೇತ್ರಂಗಳು, ನಿರ್ವಯ ಸ್ವರೂಪವೇ ಶರೀರ ಪಾತಾಳವೇ ಪಾದಾರವಿಂದವು, ಕರಸ್ಥಲದಲ್ಲಿ ಶೂನ್ಯಲಿಂಗವು ಸಮಸ್ತ ಮೇಘಗಳೇ ಜಡೆಗಳು, ಚಂದ್ರ ಜ್ಯೋತಿಯೇ ಭಸ್ಮ ಲೇಪನವು, ಸಮಸ್ತ ವೇದಂಗಳೇ ಸತ್ಕ್ರಿಯೆಗಳು, ನಕ್ಷತ್ರಂಗಳೇ ಪುಷ್ಪಮಾಲೆ, ಕುಲಪರ್ವತಗಳೇ ರುದ್ರಾಕ್ಷ ಮಾಲಾಭರಣ, ಸಮುದ್ರಂಗಳೇ ಕಮಂಡಲ, ಸೃಷ್ಟಿಮಯವಾದ ಜಗತ್ತೇ ಕಂಥೆ, ಪೃಥ್ವಿಯೇ ಸಿಂಹಾಸನವು, ದಿವಾರಾತ್ರಿಗಳೇ ಅಕಲ್ಪಿತ ಮಟವು, ತ್ರಿಕಾಲಂಗಳೇ ಜ್ಞಾನಸಂಪತ್ತು, ಷಡುಋತುಗಳೇ ಷಟ್ಸ್ಥಲಂಗಳು, ಮಹಾಶೇಷವೇ ಕಟಿಸೂತ್ರವು ಸಮಸ್ತ ಶಿವ ಮಂತ್ರ ವಿದ್ಯೆಯೇ ಜ್ಞಾನಮುದ್ರೆ, ಮೇರುಗಿರಿಯೆ ದಂಡಿಕೋಲು, ಗುಣತ್ರಯವೇ ಕರ್ಪೂರ, ಕುಲವೇ ಶಿವಕುಲವು ನವಸ್ಪತಿಗಳೇ, ರೋಮಂಗಳು, ಇಂತಿಪ್ಪ ಅನಾದಿಜಂಗಮವು ತನ್ನ ಮುಖ, ಬಾಹು, ತೊಡೆ, ಪಾದಾದಿ ಅವಯವಂಗಳಲ್ಲಿ ಬ್ರಾಹ್ಮಣ, ಕ್ಷತ್ರಿಯ ವೈಶ್ಯ, ಶೂದ್ರ ಮೊದಲಾದ ಸಕಲ ಜಗತ್ತು ನಿರ್ಮಿಸಿ, ತಾನು ಜಗದ್ಧಿತಾರ್ಥವಾಗಿ ಸಾಕಾರಮಂ ಧರಿಸಿ ಸರ್ವಲಕ್ಷಣ ಸಂಪೂರ್ಣನಾಗಿರ್ಪ ಜಂಗಮದ ಸ್ವರೂಪ ಸಂಬಂಧವೆಂತೆಂದೊಡೆ|
ಪಾದ ತಳದಲ್ಲಿ ಅತಳಲೋಕ, ಪಾದೋರ್ಧ್ವದಲ್ಲಿ ವಿಕಳಲೋಕ, ಜಂಘೆಯಲ್ಲಿ ಸುತಳಲೋಕ, ಜಾನುವಿನಲ್ಲಿ ತಳಾತಳ ಲೋಕ, ಉರುವಿನಲ್ಲಿ ಮಹಾತಳಲೋಕ, ಗುಹ್ಯದಲ್ಲಿ ರಸಾತಳಲೋಕ, ಕಟಿಯಲ್ಲಿ ಪಾತಾಳಲೋಕ, ನಾಭಿಯಲ್ಲಿ ಭೂಲೋಕ ಕುಕ್ಷಿಯಲ್ಲಿ ಭುವಲೋಕ, ಹೃದಯದಲ್ಲಿ ಸ್ವರ್ಗಲೋಕ, ವೀಕ್ಷೆಯಲ್ಲಿ ಮಹಾಲೋಕ, ಕಂಟದಲ್ಲಿ ಜನಲೋಕ, ಲಲಾಟದಲ್ಲಿ ತಪಲೋಕ, ಮೂರ್ಧ್ನಿಯಲ್ಲಿ ಸತ್ಯಲೋಕ, ಇಂತಿವಾದಿಯಾಗಿ ಬ್ರಹ್ಮಾಂಡದ ಗುಣಂಗಳೆಲ್ಲವೂ ತನುಗುಣಂಗಳಲ್ಲಿ ಅಡಗಿಸಿಕೊಂಡು ತಾನಾಜಗದ ಉತ್ಪತ್ಯ, ಸ್ಥಿತಿ, ಲಯರಹಿತನಾಗಿ ಗುಣತ್ರಯ ರೂಪವಾದ ತ್ತ್ರೈಮೂರ್ತ್ಯಾತ್ಮಿಕವೆನಿಪ ಜಂಗಮವೆಂಬ ಅಕ್ಷರತ್ರಯವೇ ನಾಮಸಂಜ್ಞೆಯಾಗಿ, ದೀರ್ಘವೇ ಶಿರಸ್ಸು. ಬಿಂದುವೇ ಮುಖ, ಹ್ರಸ್ವ ಶೃಂಗಗಳೇ ಭುಜಂಗಳು, ಹಕಾರವೇ ದೇಹ, ಆವೃತ್ತ ರೇಖೆಯೇ ಪದಂಗಳು, ಇಂತಪ್ಪ ಮಂತ್ರ ವಿಗ್ರಹ ಮೂರ್ತಿಯ ಶಿರದಲ್ಲಿ ಓಂಕಾರ, ಸೃತಿ ಪುಟದಲ್ಲಿ ಯಕಾರ, ತ್ವಕ್ಕಿನಲ್ಲಿ ವಕಾರ, ನೇತ್ರ ಯುಗ್ಮದಲ್ಲಿ ಶಿಕಾರ, ಜಿಹ್ವೆಯಲ್ಲಿ ಮಕಾರ, ನಾಸಾಪುಟದಲ್ಲಿ ನಕಾರ, ಬಳಿಕೀ ಷಡಕ್ಷರಿಯೇ ಮುಖ, ಭುಗಯುಗ ದೇಹ ಮಧ್ಯಪದದ್ವಯ, ಷಡಾಧಾರಂಗಳಲ್ಲಿ ಸಂಬಂಧವಾಗಿರ್ಪ ಕಾರಣ, ಹಸ್ತ ಪಾದ ಅಂಗುಲಿಗಳಲ್ಲಿ ಪಂಚಾಕ್ಷರಿ ನ್ಯಾಸವಾಗಿರ್ಪವು! ಇಂತೀ ಮೂವತ್ತೆಂಟ ಪ್ರಣಮ ಸ್ವರೂಪವಾಗಿ ತನ್ನತ ಸ್ಮರಿಸಿಕೊಳ್ಳುತ್ತಿರ್ದ ಜಂಗಮದ ಜಪ ಪೂಜಾ ಲಕ್ಷಣವೆಂತೆಂದೊಡೆ!
ಕರಸ್ಥಲದಲ್ಲಿ ಶಿವಲಿಂಗವು ಬಾಹ್ಯೋಪಚಾರಂಗಳಲ್ಲಿ ಲೋಲುಪ್ತವಾಗಿ, ಅಂತರಮಗ ಛೇದಿಸಿ ಷಡಾಧಾರ ಚಕ್ರಂಗಳಲ್ಲಿ ಚತುರ್ವಿಧ ಬಿಂದು ಲಿಂಗ, ಷಡ್ವಿಧ ಧಾತುಲಿಂಗ, ದಶವಿಧಕ್ಷೇತ್ರಲಿಂಗ, ದ್ವಾದಶವಿಕೃತಿಲಿಂಗ, ಷೋಡಶ ಕಲಾಲಿಂಗ, ಆತ್ಮವಿದ್ಯಾಲಿಂಗ ವೆಂದಾರು ತೆರೆನಾಗಿರ್ಪವಾ ಲಿಂಗಾಂಗಳಂತರಂಗದಲ್ಲಿ ಚಿದಕ್ಷ ಮಣಿಗಳಾಗಿರ್ಪವವದಕ್ಕೆ ವಿವರಾ| ಕಂಠಸ್ಥಾನದ ಸ್ವರಾಕ್ಷರ ಸ್ವರೂಪವಾದ ಶ್ರೀಕಂಠಾದಿ ಪದಿನಾರು ರುದ್ರರು, ವಿಕಲಾಕ್ಷರಾದಿ ದೇವತೆಗಳೆನಿಸುವ ಅನಾಹತ ಅಕ್ಷರ ಸ್ವರೂಪವಾದ ಕ್ರೋದೀಶಾದಿ ದ್ವಾದಶ ರುದ್ರರು, ಮಣಿಹಾರ ಅಕ್ಷರಸ್ವರೂಪವಾದ ದಾರುಕಾದಿ ದಶರುದ್ರರು, ಸ್ವಾದಿಷ್ಠಾನ ಸ್ವರೂಪವಾದಕ್ಸಿಖಿಯಾದಿ ಆರುರುದ್ರರು, ಆಧಾರಕ್ಷರ ಸ್ವರೂಪವಾದ ಪಿನಾಕೀಶ್ಯಾದಿ ನಾಲ್ವರು ರುದ್ರರು, ಆಜ್ಞಾ ಚಕ್ರಕ್ಷರ ಸ್ವರೂಪವಾದ ಶಿವ ಸಂವರ್ತ್ತಕದೆಂಬೀರ್ವರು ರುದ್ರರು| ತ್ರಿಶೂಲ ಕಪಾಲಂಗಳ ಧರಿಸಿ ರಕ್ತವರ್ಣ ಶರೀರದಿಂದಿರ್ಪರೀ ರುದ್ರ ಬೀಜಾಕ್ಷರಂಗಳೆ ಐವತ್ತು ಲೋಮವಿಲೋಮದೊಳೆಣಿಸೆ, ಶತರುದ್ರ ಬೀಜಂಗಳಾಗಿಹವವರಲ್ಲಿ ಓಂ ಹ್ರಾಂ ಹ್ರೀಂ| ನಮಃ ಶಿವಾಯ ಎಂಬ ಮಾಯಾಖ್ಯಂಗೊಡೆ ನೂರೆಂಟು ರುದ್ರ ಬೀಜಂಗಳಾಗಿ ಚಿದ್ರುದ್ರಾಕ್ಷಿಗಳೆಣಿಸಿರ್ಪವು ಇವು ತಾನೆ ಮರಳಿ ನೂರೆಂಟು ಶಕ್ತಿ ಬೀಜಂಗಳಾಗಿರ್ಪವದೆಂತೆಂದೊಡೆ|
ವಿಶುದ್ಯಾಕ್ಷರ ಸ್ವರೂಪವಾದ ಹರ್ನೋಧರಿ ಮೊದಲಾದ ಘೋಡಶ ಶಕ್ತಿಯರು, ವಿಶಾಲಾಕ್ಷರ ಸ್ವರೂಪಿಯರೆನಿಸುವ ಅನಾಹತಾಕ್ಷರ ಮಹಾಕಾಳಿ ಮೊದಲಾದ ದ್ವಾದಶಶಕ್ತಿಯರು, ಮಣಿಪೂರಕಾಕ್ಷರ ಸ್ವರೂಪವಾದ ವಿರಜೆ ಮೊದಲಾದ ಹತ್ತು ಶಕ್ತಿಯರು; ಸ್ವಾಧಿಷ್ಟಾನಕ್ಷರ ಸ್ವರೂಪವಾದ ವಾಗ್ಮೆಯೆ ಮೊದಲಾದ ಆರು ಶಕ್ತಿಯರು, ಆಧಾರಕ್ಷರ ಸ್ವರೂಪವಾದ ವಾಣಿ ಮೊದಲಾದ ನಾಲ್ಕು ಶಕ್ತಿಯರು, ಆಜ್ಞಾಚಕ್ರಕ್ಷರ ಸ್ವರೂಪವಾದ ವ್ಯಾಪಿನಿ ಮಾಯಾನ್ವಿತೆಯೆಂಬುಭಯ ಶಕ್ತಿಯರು, ಮಯಾಖ್ಯಂಗೂಡೆ ಮೊದಲೆಣಿಸಿದೊಳೆಣಿಸಲು ನೂರೆಂಟು ಶಕ್ತಿಗಳಾಗಿ ಚಿದ್ಗ್ರಂಥಿಗಳೆನಿಸಿ ಸಿಂಧೂರ ದೋಪಾದಿಯ ಶರೀರದಿಂ ಕೆನ್ನೈದಿಲು ಕಾಪಾಲಂಗಳಂ ಧರಿಸಲು ಪಟ್ಟ ಹಸ್ತಗಳಿಂ| ನೂರೆಂಟು ರುದ್ರರಿಗೆ ಸತಿ ಭಾವದಿಂದಿರ್ಪರೆಂಬುದರಿದು, ಬಳಿಕ ಲಿಂಗವೆ ಮಂತ್ರ, ಮಂತ್ರವೆ ಚಿತ್ತುವೆಂದು ತಿಳಿದು ಜಪಿಸಲು, ಪ್ರಾಣವಾಯು ವಿಕಾರವಳಿದ ಸುಜ್ಞಾನ ಸೂತ್ರವಾಗಿರ್ಪುದುದಕ್ಕೆ ಆ ನೂರೆಂಟು ಚಿದೃದ್ರಾಕ್ಷಿಗಳಂ ಅವರ ಮಧ್ಯದಲ್ಲಿ ನೂರೆಂಟು ಚಿದ್ಗ್ರಂಥಿಗಳಂ ಸಂಬಂಧಿಸಿಯಾದೊಡೆ ಅಂತುಮಲ್ಲದೆ ಇನ್ನೊಂದು ಪ್ರಕಾರ!
ಅಂತರಂಗದಲ್ಲಿ ಹವಳ ಮನಿಯೋಪಾದಿಯಲ್ಲಿ ಪ್ರಕಾಶಿಸುತ್ತಿರ್ದ ಊರ್ಧ್ವ ಕುಂಡಲಿಯೆಂಬ ಸೂತ್ರದಿಂದೆ ಪವಣಿಸಲು ತಕ್ಕ ರೋಹಪರೋಹದಿಂನೂರೆರಡು ವರ್ಣಂಗಳೊಳಗೆ ಹಂಸವೆಂಬೆರಡಕ್ಷರಂಗಳಂ ಮೇರುವಿಗೆ ತೆಗೆಯಲಾಗಿ ಮಿಕ್ಕ ನೂರು ವರ್ಣಂಗಳು ಅಷ್ಟಾವರ್ಗಾಕ್ಷರಂಗೂಡಿ ವೋರ್ವೊಕ್ತಕ್ರಮದಿಂ ಜಪಿಸಲು ಏಕವಿಂಶತಿ ಸಹಸ್ರ ಷಟ್ ಶತ ಜೀವಜಪವರಿತು ರೇಚಕವೇ ಪಂಚಾಕ್ಷರಿ, ಪೂರಕವೇ ಓಂಕಾರ, ಕುಂಭಕವೇ ಚಿತ್ ಶಕ್ತಿ ಸ್ವರೂಪಿಣಿ, ‘ಉ’ಕಾರ, ‘ಅ’ಕಾರ, ‘ಮ’ಕಾರ ವೆಂಬಕ್ಷರ ತ್ರಯಂಗಳನೊಳಗೊಂಡು ಶಿವಜಪವಾಯಿತು. ಅದು ನಿಮಿತ್ಯಂ, ಬಹಿರಂಗದಲ್ಲಿ ಗೋಮುಖಾವೃತ್ತವಾದ ಜಪಮಾಲಾ ಲಕ್ಷಣವನರಿದುದ್ಧರಿಸಲಾಯಿತು.
 
ಅನಾದಿ ಜಂಗಮ ಉದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೪. ಮಕುಟೋದ್ಧರಣೆ
ಇಂತಿ ಸಕಲ ನಿಷ್ಕಳ ಸ್ವಭಾವ ಚಾರಿತ್ರವನ್ನೊಳಗೊಂಡ ನಿರಾಲಂಬ ನಿಜ ಚೈತನ್ಯ ಜಂಗಮದ ಮಕುಟೋದ್ಧರಣೆಯ ಸಂಬಂಧವೆಂತೆಂದೊಡೆ|
ಮಧ್ಯ ಸ್ಥಾನದ ಶಿವಲಿಂಗಾಕೃತಿಯೇ ಶಿಖಾಗ್ರಹ ಶೂನ್ಯ ಲಿಂಗ, ಸಪ್ತಾವರಣದ ರೇಖೆಗಳೇ ಶಿರದ ಜಟಾಬಂಧ, ಅಷ್ಟೋತ್ತರ ಶತದಳಂ ನ್ಯಾಸಂಗಳೇ ಕೇಶ ಕೋಶಂಗಳು, ಇಂತಿವ್ರ ಮಂತ್ರಾಕ್ಷರ ಸಂಬಂಧವೆಂತೆಂದೊಡೆ|
ಲಿಂಗವ ಬಳಸಿರ್ದ ಬಟುವಿನಲ್ಲಿಹ ಅಷ್ಟದಳಂಗಳಲ್ಲಿ ಬಸವ, ಹ್ರಾಂ, ಹ್ರೀಂ, ಹ್ರೂಂ, ಹ್ರೆ, ಹ್ರಾಂ ಎಂಬ ಬಕರಾದಿ ಹ್ರಾಂ ಕಾರಾಂತ್ಯಮಾದ ಅಷ್ಟಾಕ್ಷರನ್ಯಾಸನಾಗಿಹವು, ಅದರಿಂ ಮ್ಯಾಲಣ ಬಟುವಿನಲ್ಲಿಹ ದ್ವಾದಶ ದಳಂಗಳಲ್ಲಿ ಹ್ರಾಂ, ಹ್ರಃ, ಅ, ಟ, ಮ, ಓಂ ನಮಃ ಶಿವಾಯನ ಹ್ರಾಂಕಾರಾದಿ ನಕಾರಾಂತ್ಯಮಾದ ದ್ವಾದಶಾಕ್ಷರ ನ್ಯಾಸವಾಗಿಹವು| ಅದರಿಂ ಮ್ಯಾಲಣ ಬಟುವಿನಲ್ಲಿಹ ಷೋಡಶ ದಳಂಗಳಲ್ಲಿ ಮ ಶಿವಾಯ ಓಂ ಹ್ರಾಂ ಹ್ರೀಂ ಹ್ರೂಂ ನಮಃ ಶಿವಾಯ ಓಂ ಹ್ರೀಂ ಶ್ರೀಂ ಎಂಬ ಮಕಾರಾದಿ ಶಿಶಾಕಾಂತ್ಯಮಾದ ಷೋಡಶಾಕ್ಷರ ನ್ಯಾಸವಾಗಿಹವು, ಅದರಿಂ ಮೇಲಣ ಬಟುವಿನಲ್ಲಿಹ ಇಪ್ಪತ್ತು ದಳಂಗಳಲ್ಲಿ ವಾಯ, ಓಂ, ಹ್ರಾಂ, ಹ್ರೀಂ, ನಮಃ, ಶಿವಾಯ ಓಂ ಹ್ರಾಂ ಹ್ರಿಂ ಹ್ರೂಂ ಹ್ರೊಂ ನಮಃ ಶಿವಾಯ| ವಕಾರಾದಿ ಯಾಕಾರಾಂತ್ಯಮಾದ ಇಪ್ಪತ್ತಕ್ಷರ ನ್ಯಾಸವಾಗಿಹವು ಇಂತಿವು ಮೂಲಮಂತ್ರಗಳೆನಿಸುವವು.
ಅದರಿಂ ಮ್ಯಾಲಣ ಬಟುವಿನಲ್ಲಿಹ ಇಪ್ಪತ್ನಾಲ್ಕು ದಳಂಗಳಲ್ಲಿ ಅ, ಆ, ಇ, ಈ, ಟ, ಟಾ, ರು, ರೂ, ಲು, ಲೂ, ಎ. ಐ, ಔ, ಅಂ, ಅಃ ಕ, ಖ, ಗ, ಘ, ಙ, ಚ, ಛ, ಜ, ಝ ಅಕಾರಾದಿ ಜಕಾರಾಂತ್ಯಮಾದ ಇಪ್ಪತ್ನಾಲ್ಕು ಅಕ್ಷರನ್ಯಾಸವಾಗಿಹವು, ಅದರಿಂ ಮ್ಯಾಲಣ ಬಟುವಿನಲ್ಲಿಹ ಇಪ್ಪತ್ತೆಂಟು ದಳಂಗಳಲ್ಲಿ ಝ,ಞ, ಟ, ಠ, ಡ, ಢ, ಣ, ತ, ಥ, ದ, ಧ, ನ, ಪ, ಫ, ಬ, ಭ, ಮ, ಯ, ರ, ಲ, ವ, ಶ, ಷ, ಸ, ಹ, ಳ, ಕ್ಷ ಅವಾಗ್ಜ| ಅವಾಗ್ಜವೆಂದೊಡೆ ವಾಚ್ಯಕ್ಕೆ ಬಾರದ ನಿರಂಜನ| ಹಕಾರ ನಾದಬಿಂದು ಸಮೇತವಾಗಿ ಸರ್ವಮಂತ್ರತತ್ವಾಧಾರ ಮಪ್ಪುದುರಿಂ| ಅಂತ್ಯಂನ್ಯಾಸ ಝಕಾರಾದಿ ಹಕಾರಾಂತ್ಯವಾದ ಇಪ್ಪತ್ತೆಂಟು ಅಕ್ಷರ ನ್ಯಾಸವಾಗಿಹವು. ಇಂತಿವರಲ್ಲಿ ಸರ್ವಮಂತ್ರಗಳಂತರ್ಗವಾದ ಕಾರಣ ಬೀಜಾಕ್ಷರ ಮಂತ್ರಗಳೆನಿಸದವು| ಇಂತಿವರ ವ್ಯುತ್ಪತ್ತ್ಯವೆಂತೆಂದೊಡೆ.
ನಿಷ್ಕಳ ಪ್ರಣಮದಿಂ ಬಸವಾಕ್ಷರ ತ್ರಯ, ಪ್ರಸಾದಾಕ್ಷರ ಷಡ್ವಿಧ, ಅ,ಟ, ಮಾಕ್ಷರತ್ರಯ, ಬೀಜಾಕ್ಷರ ಷಡ್ವಿಧ, ಮೂಲ ಪಂಚಾಕ್ಷರ, ಸ್ಥೂಲ ಪಂಚಾಕ್ಷರ, ಸೂಕ್ಷ್ಮ ಪಂಚಾಕ್ಷರ, ಮಾಯಾಖ್ಯ ಪಂಚಾಕ್ಷರ, ಪ್ರಸಾಧ ಪಂಚಾಕ್ಷರ, ನಾದಬಿಂದುವೆಂಬ ಅಕಾರ ಸಕಾರ ಅವಾಗ್ಜವೆಂಬ ನಿರಂಜನ ಹಕಾರ ಇಂತೀ ಐವತ್ತೆಂಟು ಪ್ರಣಮಂಗಳುದಿಸಿದವು. ಓಂಕಾರದಿಂ ಕ್ಷಕಾರ ’ಳ’ ಕಾರ ಹಕಾರಂಗಳು, ಮಕಾರದಿಂ ಅಕಾರಾದಿ ಷೋಡಶ ವರ್ಣಂಗಳು, ವಕಾರದಿಂ ಕಕಾರಾದಿ ದ್ವಾದಶ ವರ್ಣಂಗಳು, ಶಿಕಾರದಿಂ ದಂಡಕಾರಾದಿ ದಶವರ್ಣಂಗಳೂ, ವಕಾರದಿಂ ಬಕಾರಾದಿ ಷಡವರ್ಣಂಗಳು ನಕಾರದಿಂ ವಕಾರಾದಿ ಚತುವರ್ಣಂಗಳುದಿಸಿದವು. ಇಂತೀ ನೂರೊಂಭತ್ತು ಪ್ರಣಮಂಗಳೊಳಗೆ, ’ಅಂ’ ಕಾರ ಹಕಾರಂತರ್ಗವಾದುದರಿಂ ನೂರೆಂಟು ಪ್ರಣಮಂಗಳು ಗಣನೆಗೆ ಸಂಬಂಧವು. ಅದು ಕಾರಣ ಜಂಗಮದ ಮಕುಟವು ಸರ್ವ ಮಂತ್ರ ತತ್ವಾಲಯವೆಂದರಿವುದು.
ಇನ್ನು ಸೃಷ್ಟಿಯ ಕ್ರಮ| ಮಕುಟದಿಂ ಶೂನ್ಯ, ಆ ಶೂನ್ಯದಿಂ ಚಿದಂಬರ, ಆ ಚಿದಂಬರದಿಂ ಶಿವಶಕ್ತಿ, ಆ ಶಿವಶಕ್ತಿಯಿಂ ಪರಶಕ್ತಿ, ಆ ಪರಶಕ್ತಿಯಿಂ ಆದಿಶಕ್ತಿ, ಆ ಆದಿಶಕ್ತಿಯಿಂ ಇಚ್ಛಾಶಕ್ತಿ, ಆ ಇಚ್ಛಾಶಕ್ತಿಯಿಂ ಜ್ಞಾನಶಕ್ತಿ, ಆ ಜ್ಞಾನ ಶಕ್ತಿಯಿಂ ಕ್ರಿಯಾಶಕ್ತಿ, ಆ ಕ್ರಿಯಾಶಕ್ತಿಯ ಸಹಸ್ರಾಂಶದಿಂ ನಾದ ಕೋಟಿ, ಆ ನಾದ ಪಂಚಕದ ಸಹಸ್ರಾಂಶದಿಂ ಪಂಚಸಾದಖ್ಯ, ಆ ಸದಾಖ್ಯತತ್ತ್ವದ ಸಹಸ್ರಾಂಶದಿಂ ಈಶ್ವರಾಷ್ಟಕ, ಆ ಈಶ್ವರನ ಸಹಸ್ರಾಂಶದಿಂ ಮಹೇಶ್ವರ ಪಂಚವಿಂಶತಿ, ಆ ಮಹೇಶ್ವರ ಸಹಸ್ರಾಂಶದಿಂ ರುದ್ರೇಕಾದಶ, ಆ ರುದ್ರನ ಸಹಸ್ರಾಂಶದಿಂ ವಿಷ್ಣುದಶ, ಆ ವಿಷ್ಣುವಿನ ಸಹಸ್ರಾಂಶದಿಂ ಬ್ರಹ್ಮವನ, ಆ ಬ್ರಹ್ಮವನ ಸಹಸ್ರಾಂಶದಿಂ ಸ್ಥಾವರ ಜಂಗಮಾತ್ಮಕವಾದ ಸಕಲ ಜಗದುತ್ಪತ್ತಿಯಾಗಿರ್ಪುದೆಂದರಿದು
 
ಮುಕುಟೋದ್ಧರಣಿಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೫. ಶೂನ್ಯ ಲಿಂಗೋದ್ಧರಣಿ
ಇಂತು ಸರ್ವ ಮಂತ್ರಾಲಯವಪ್ಪ ಅನಾದಿ ಜಂಗಮದ ಮಕುಟದಿಂದುದಯವಾದ ಶೂನ್ಯಲಿಂಗೋದ್ಧರಣೆಯ ಸಂಬಂಧವೆಂತೆಂದೊಡೆ|
ಮಾತಾಪಿತ ಸಹೋದರ ಬಂಧು ಸತಿಸುತ ಕುಲಗೋತ್ರ ನಾಮರೂಪು ತನುಕರುಣಾದಿ ಭೋಗ ಭುವನ ಕಾಲೋಕಲ್ಪತ ಮಾಯೋಪಾದಿಗಳಿಲ್ಲದೆ ಬಾಹ್ಯಾಂಭ್ಯಾಂತರ ದಿಕ್ಕುವಿದಿಕ್ಕು ಆದ್ಯಾಂತರಹಿತವಾಗಿ ಜ್ವಲಿಸುತ್ತಿರ್ದ ಕಾಲಾಗ್ನಿ ಯೋಪಾದಿಯ ಕಾಂತಿಯಿಂ, ಕೋಟಿ ಮಿಂಚುಗಳ ಪ್ರಭಾವ ಪುಂಜವನೊಳಗೊಂಡು ಪ್ರಕಾಶಿಸುತ್ತಿರ್ದ ಶಿಖಾಗ್ರದ, ಸೂಕ್ಷ್ಮ ಚಿತ್ಕಲಾಲಿಂಗವು ಭಾವಮನ ದೃಷ್ಟಿಗಳಿಂ ಬಹಿಷ್ಕರಿಸಿ ವೃತ್ತಗೊಳಕ, ಗೋಮುಖಾಕಾರದಿಂ, ವ್ಯಕ್ತೀಕರಿಸಿ, ಸರ್ವಲಕ್ಷಣ ಸಂಪೂರ್ಣವಾಗಿ, ಪರಮಲೀಲೋಲ್ಲಾಸ ಭಕ್ತಿಭಾವ ಭರಿತಾಂತಃಕರಣನಾಗಿರ್ಪ ಅನಾದಿ ಜಂಗಮದ ವಾಮ ಕರದಲ್ಲಿ ಸ್ಥಾಪ್ಯವಾಗಿರ್ಪುವು| ಇದನ್ನುದ್ಧರಿಸುವ ಕ್ರಮವೆಂತೆಂದೊಡೆ|
ಲಿಂಗಾಕಾರವಪ್ಪಂತೆ ಪೂರ್ವಪರಕ್ಕೆ ನೀಳರೇಖೆಗಳಾರನು, ದಕ್ಷಿಣೋತ್ತರಕ್ಕೆ ಅಡ್ಡ ರೇಖೆಗಳೆಂಟನೂ, ಮೇಲೆ ಗೋಳಕಾಕಾರವನು ಬರೆಯಲು, ಗೋಳಕಕ್ಕೆ ಎರಡು ಪೂರ್ವ ಪೀಠಕ್ಕೆ ಒಂಭತ್ತು, ಅಧೋಪೀಠಕ್ಕೊಂಭತ್ತು, ಮನೆಗಳು ಪಟ್ಟುವವು. ಈ ವಿಧ ಮಂತ್ರನ್ಯಾಸಕ್ರಮ ಗೋಳಕದ ಮನೆಯಲ್ಲಿ ನ್ಯಾಸವಾದ ‘ಹ’ಕಾರವೇ ನಿರಂಜನ ತತ್ತ್ವ, ಅದರ ಕೆಳಗಣ ಮೂರು ಮನೆಯೇ ನಾಳ, ಅಲ್ಲಿ ನ್ಯಾಸವಾದ ಕ್ಷಕಾರವೇ ಶೂನ್ಯತತ್ತ್ವ, ಅದರ ಕೆಳಗಣ ಮುರು ಮನೆಗಳೇ ವರ್ತಳ, ಅಲ್ಲಿ ನ್ಯಾಸವಾದ ಬಸವಾಕ್ಷರವೇ ನಿಃಕಲತತ್ವ, ಅದರ ದಕ್ಷಿಣ ಮನೆಯಲ್ಲಿ ನ್ಯಾಸವಾದ ಉಕಾರವೇ ಈಶ್ವರ ತತ್ತ್ವ, ಉತ್ತರ ದಿಕ್ಕಿನ ಮನೆಯೇ ಗೋಮುಖ, ಅಲ್ಲಿ ನ್ಯಾಸವಾದ ಮಕಾರವೇ ಸದಾಶಿವತತ್ತ್ವ, ಅದರ ಕೆಳಗಣ ಮೂರು ಮನೆಯೇ ವರ್ತುಳದಂಡ, ಅಲ್ಲಿ ನ್ಯಾಸವಾದ ಯಕಾರ, ಓಂಕಾರ, ಸಕಾರಂಗಳೇ ಮಹಾಸಾದಾಖ್ಯ, ಶಿವಸಾದಾಖ್ಯ, ಅಮೂರ್ತಿಸಾದಾಖ್ಯ, ಅದರ ಕೆಳಗನ ಮನೆಯೇ ಮಧ್ಯ, ಅಲ್ಲಿ ನ್ಯಾಸವಾದ ಅಕಾರವೇ ರುದ್ರತತ್ತ್ವ, ಇಂತಿವು ಊರ್ಧ್ವ ಮುಖಂನ್ಯಾಸ ಶಿವಬೀಜಮಗಳೆಂದರಿವುದು. ಅದರ ಕೆಳಗಣ ಮನೆಯಲ್ಲಿ ನ್ಯಾಸವಾದ ‘ಶಿ’ ಕಾರವೇ ಇಚ್ಛಾಶಕ್ತಿ, ಅದರ ಕೆಳಗಣ ಮೂರು ಮನೆಗಳೇ ಕಂಡಿಕಾದಂಡ, ಅಲ್ಲಿ ನ್ಯಾಸವಾಗಿರ್ಪ ‘ನ’ಕಾರ “ಓಂ” ಕಾರ, ‘ಮ’ಕಾರವೇ ಕ್ರಿಯಾಶಕ್ತಿ, ಚಿಚ್ಛಕ್ತಿ, ಜ್ಞಾನಶಕ್ತಿ, ಅದರ ಕೆಳಗಣ ಐದು ಮನೆಗಳೇ ಶಕ್ತಿಪೀಠದಲ್ಲಿ ನ್ಯಾಸವಾದ ನಮಃಶಿವಾಯ ಎಂಬ ಪಂಚಾಕ್ಷರಂಗಳೇ ಪಂಚಶಕ್ತಿ – ಇಂತಿವು ಅಧೋಮುಖಂನ್ಯಾಸ ಶಕ್ತಿ ಬೀಜಂಗಳೆಂದರಿವುದು.
ಮತ್ತಂ, ಊರ್ಧ್ವ ಪೀಠಿಕೆಯಲ್ಲಿ ನ್ಯಾಸವಾದ ನಮಃಶಿವಾಯ ಎಂಬ ಪಂಚಾಕ್ಷರವೇ ಪಂಚಬ್ರಹ್ಮ, ವರ್ತುಳ ಮಧ್ಯದ ಓಂಕಾರವೇ ಪರಬ್ರಹ್ಮ, ಎಡಬಲದ ಕೆಳಗಣ ಮನೆಯ ಬಸವಾಕ್ಷರವೇ ಶಿವ ಸದಾಶಿವ ಮಹೇಶ್ವರತತ್ತ್ವ, ಇಂತಿವು ಊರ್ಧ್ವ ಮುಖಂನ್ಯಾಸ ಶಿವಬೀಜಂಗಳೆಂದರಿವುದೂ.
ಇನ್ನು ಅಧಃ ಪೀಠಿಕೆಯಲ್ಲಿ ನ್ಯಾಸವಾದ ನಮಃ ಶಿವಾಯ ಎಂಬ ಪಂಚಾಕ್ಷರಂಗಳೇ ಪಂಚಶಕ್ತಿ, ಖಂಡಿಕಾದಂಡ ಮಧ್ಯದ ಓಂಕಾರವೇ ಚಿಚ್ಛಕ್ತಿ, ಅದರ ಎಡಬಲ ಹಿಂದಣ ‘ಅ’‘ಟ’ ಮಾಕ್ಷರವೇ ಶಕ್ತಿ ತ್ರಯವು. ಇಂತಿವು ಅಧೋಮುಖಂನ್ಯಾಸ ಶಕ್ತಿ ಬೀಜಂಗಳೆಂದರಿವುದೂ.
ಲಿಂಗಲಕ್ಷಣ ಉಪದೇಶಕ್ರಮ| ಇನ್ನು ಲಿಂಗದ ಗೋಳಕದಲ್ಲಿ ಅನಾದಿ ಜಂಗಮ, ಶೂನ್ಯಲಿಂಗ ಚಿದಂಬರ, ಶಿವಶಕ್ತಿ ನಾಳದಲ್ಲಿ, ಪಂಚಶಕ್ತಿ, ಪಂಚಮುಖ, ಪಂಚಸಾದಾಖ್ಯ, ಪಂಚನಾದ, ಪಂಚಮೂರ್ತಿ, ಗೋಮುಖದಲ್ಲಿ. ಈಶ್ವರಾಷ್ಠಕ, ವರ್ತುಳದಲ್ಲಿ, ಮಹೇಶ್ವರ, ಪಂಚವಿಂಶತಿ, ಮಧ್ಯದಲ್ಲಿ, ರುದ್ರೇಕಾದಶ ಪೀಠದಲ್ಲಿ ತ್ರಯಾವಯ, ಹಿರಣ್ಯಗರ್ಭ, ವಿರಾಣ್ಮೂರ್ತಿಬ್ರಹ್ಮ, ವಿಷ್ಣುಗಳಂ ಗರ್ಭೀಕರಿಸಿಕೊಂಡು ಷಡ್ ಧ್ವಜಗ ಜನ್ಮ ಭೂಮಿಯಾಗಿರ್ಪುದೆಂದರಿವುದು. ವಾಮಕರಸ್ಥಲದಲ್ಲಿ ಅಂಗುಷ್ಠಾಗ್ರದತ್ತಣ ಗೋಮುಖವಾಗಿ ಕನಿಷ್ಟ ಅನಾಮಿಕಾಂಗುಲಿಯಿಂ ಪಿಡಿವುದೀಗ ಧಾರಣಕ್ರಮ.
ಇನ್ನು ಅಷ್ಠ ವಿಧಾರ್ಚನೆ ಮೊದಲಾದ ನಿತ್ಯನೇಮ ಪೂಜಾಕ್ರಿಯೆಗಳಲ್ಲಿ ಸುಲಭನಾಗಿ ಯಥೋಚಿತ ಭಕ್ತಿ ಭಾವ ಸ್ವತಂತ್ರ ಲೀಲಾಚಾರಿತ್ರನಾಗಿ ಮಾಡುವ ನಿಯತ ಪೂಜಾರತಿ ಈಗ ಅರ್ಚನಕ್ರಮ. ಮತ್ತ ಮೀ ಲಿಂಗದ ಷಟ್ ಸ್ಥಾನಗಳಲ್ಲಿ ಶಿರಭುಜ ನಡು ಪಾದಂಗಳಲ್ಲಿ ನಮಃಶಿವಾಯ ಎಂಬ ಮೂಲಮಂತ್ರ ಸಂಬಂಧವನ್ನು ಆದಿಪ್ರಣವ, ಅಕಾರ ಪ್ರಣವ, ಟಕಾರ ಪ್ರಣವ, ಮಕಾರ ಪ್ರಣವ, ಬಿಂದು ಪ್ರಣವ, ನಾದಪ್ರಣವ, ಸಂಬಂಧವನು, ನಾದ ಬಿಂದು ಕಳಾ ಸಂಬಂಧವನು. ಮತ್ತಂ,
||ವಚನ||
ನಿರಾಳದಷ್ಟದಳಕಮಲದೊಳಗೆ
ನಿರಂಜನ ಚೌಕ ಮಧ್ಯನೋಡಾ
ಅದರ ಬೀಜಾಕ್ಷರದ ಭೇದವನಾರು ಬಲ್ಲರೋ
ನಿರಂಜನ ಪ್ರಣವ, ಅವಾಚ್ಯ ಪ್ರಣವ, ಕಲಾಪ್ರಣವ
ಆದಿ ಪ್ರಣವ, ಅನಾದಿ ಪ್ರಣವ, ಅಕಾರ ಪ್ರಣವ
ಟಕಾರ ಪ್ರಣವ ಮಕಾರ ಪ್ರಣವ ಜ್ಯೋತಿ ಪ್ರಣವ
ಅಖಂಡ ಜ್ಯೋತಿ ಪ್ರಣವ ಅಖಂಡ ಮಹಾಜ್ಯೋತಿ ಪ್ರಣವ
ಗೋಳಾಕಾಕಾರ ಪ್ರಣವ ಅಖಂಡ ಗೋಳಕಾಕಾರ ಪ್ರಣವ
ಅಖಂಡ ಮಹಾ ಗೋಳಕಾಕಾರ ಪ್ರಣವ ಇಂತೀ ನಿರಾಳದಷ್ಠದಳ
ಕಮಲದೊಳಗೆ ನಿರಂಜನ ಚೌಕಮಧ್ಯ ನೋಡಾ
ಇದರ ಬೀಜಾಕ್ಷರದ ಭೇದವಾ ನಿಜಲಿಂಗೈಕ್ಯರಲ್ಲದೆ
ಮಿಕ್ಕಿನ ವೇಷಧಾರಿಗಳೆತ್ತ ಬಲ್ಲರೈಯ್ಯ ಉರಿಲಿಂಗ ಪೆದ್ದಿ ಪ್ರಿಯ ವಿಶ್ವೇಶ್ವರಾ||
ಮತಂ ವಾಚ್ಯ|| ಮೂಲ ಪಂಚಾಕ್ಷರಿ ಮೊದಲಾಗಿ ಪಂಚಪಂಚಾಕ್ಷರಿ ಮೂವತ್ತೆಂಟು ಪ್ರಣವ ಸಂಬಂಧವನರಿದು ಸ್ಮರಿಸುವುದೀಗ ಧ್ಯಾನಲಕ್ಷಣ.
ಇನ್ನು ಪರಶಿವನ ಲೀಲೆಗೊದಗಿದ ಸರ್ವಾಚಾರ ಸಂಪತ್ತು ಅನಾದಿ ಚಿರ್ತ ಸ್ವರೂಪವಾದ ಶರಣನ ತ್ಯಾಗಂಗದಲ್ಲಿ ನಿಂದು ಭೋಗಾಂಗದಲ್ಲಿ ಬೆಳಗಿ, ಯೋಗಾಂಗದಲ್ಲಿ ಪ್ರಜ್ವಲಿಸಿ, ಇಷ್ಟ ಪ್ರಾಣ ಭಾವರೂಪವಾಗಿ ಗುರುಲಿಂಗ ಜಂಗಮವೆನಿಸಲವರ ಏಕಪ್ರಸನ್ನವೇ ಪ್ರಸಾದ, ತದೇಕ ಚೈತನ್ಯ ರಸ, ಪ್ರವಾಹವೇ ಪಾದೋದಕ, ತದ್ರೂಪವೇ ಭಕ್ತ, ಆ ಭಕ್ತನ ಅವಿರಳದರಿವೇ ಜಂಗಮ, ಆ ಜಂಗಮದ ಮೂಲಜ್ಞಾನವೇ ಶೂನ್ಯಲಿಂಗ, ಆ ಲಿಂಗವೇ ಶಿವಾದಿರುದ್ರಾಂತ್ಯಮಾದ ಭಾವನ್ನ ಕಲಾಮೂರ್ತಿಗಳ ಬ್ರಹ್ಮಾದಿತೃಣಾಂತ್ಯಮಾದ ಸಮಸ್ತ ಸೃಷ್ಟಿಗಳ ಉತ್ಪತ್ತಿ ಕಾರಣವಾಗಿಹುದು. ಇಂತಿವರ ಗರ್ಭೀಕರಿಸಿಕೊಂಡಿರ್ಪ ಅನಾದಿ ಪಿಂಡದಲ್ಲಿ ಅಭಿನ್ನ ಜ್ಞಾನಜನಿಸಿ ಸಂಸಾರ ಹೇಯಮಂ ಮಾಡಿ ಗುರುಕರಣವಂ ಪಡೆದು ಲಿಂಗವನಂಗದಲ್ಲಿ ಧರಿಸಿ ವಿಭೂತಿ ರುದ್ರಾಕ್ಷಿಯನಂಲಂಕರಿಸಿ, ಪ್ರಣವಪಂಚಾಕ್ಷರಿಯ ಜಪಿಸಿ, ಭಕ್ತಿಸ್ಥಲನಂಗಂಗೊಂಡು ಉಭಯ ಸ್ಥಲದಲ್ಲಿ ನಿಂದು ತ್ರಿವಿಧ ಸಂಪನ್ನನಾಗಿ ಚತುರ್ವಿಧ ಸಾರಾಯ ಸಾಂಗವಾಗಿ ಉಪಾಧಿಯನ್ನುಪದೇಶಿಸಿ, ನಿರುಪಾಧಿಕನೆನಿಸಿ ಸಹಜಮಾಟ ವಿಡಿದು ಗುರುಲಿಂಗ, ಶಿವಲಿಂಗ, ಚರಲಿಂಗ, ತ್ರಿವಿಧ ತ್ರಿವಿಧದಲ್ಲಿ ಆಯತವಾಗಿ ತ್ರಿವಿಧ ಷಡ್ವಿಧ ಷಟ್ತ್ರಿಂಶ ಅಂಗ ಲಿಂಗಾವಧಾನಿಯಾದ ಭಕ್ತನು ಆಚಾರಲಿಂಗದಲ್ಲಿ ಐಕ್ಯವಾಗಿ ನೈಷ್ಠಿಕಾಮುಖದಿಂ ಮಹೇಶ್ವರ ಸ್ಥಲವನಂಗೊಂಡು ಲಿಂಗನಿಷ್ಠಾಪರನಾಗಿ ಪೂರ್ವಾಶ್ರಯವಾಗ ದ್ವೈತ ಆಹ್ವಾನ, ಅಷ್ಠತನು, ಮೂರ್ತಿ ಸರ್ವಗತ ನಿರಸನಾಗಿ ಶಿವಜಗನ್ಮಯನೆನಿಸಿ, ಭಕ್ತ ದೇಹಿಕ ಲಿಂಗವೆಂದಂಗೀಕರಿಸಿ ಆಗಮಲಿಂಗ ಕಾಯಲಿಂಗ, ಆಚಾರಲಿಂಗ ತ್ರಿವಿಧ ತ್ರಿವಿಧದಲ್ಲಿ ಆಯತವಾಗಿ ತ್ರಿವಿಧ ಷಡ್ವಿಧ ಷಟ್ತ್ರಿಂಶ ಅಂಗಲಿಂಗಾವಧಾನಿಯಾದ ಮಹೇಶ್ವರನ ಗುರುಲಿಂಗದಲ್ಲಿ ಐಕ್ಯವಾಗಿ ಸಾವಧಾನ ಮುಖದಿಂ ಪ್ರಸಾದಿ ಸ್ಥಲವನಂಗಂಗೊಡು ಗುರು, ಲಿಂಗ, ಲಿಂಗಮ, ಭಕ್ತ, ಶರಣ ಪ್ರಸಾದ ಮಹತ್ವವಿಡಿದು ಅನುಗ್ರಹಲಿಂಗ, ಅರ್ಪಿತಲಿಂಗ, ತನುಗುಣಲಿಂಗ, ತ್ರಿವಿಧ ತ್ರಿವಿಧದಲ್ಲಿ ಆಯತವಾಗಿ ತ್ರಿವಿಧ ಷಡ್ವಿಧ ಷಟ್ತ್ರಂಶ ಅಂಗಲಿಂಗಾವಧಾನಿಯಾದ ಪ್ರಸಾದಿ ಶಿವಲಿಂಗದಲ್ಲಿ ಐಕ್ಯನಾಗಿ, ಅನುಭಾವ ಮುಖದಿಂ ಪ್ರಾಣಲಿಂಗಸ್ಥಲವನಂಗಂಗೊಂಡು ಪ್ರಾಣವನಂಗರ್ಚಿಸಿ ಶಿವಯೋಗದಲ್ಲಿ ಸಮಾಧಿಯನೈದಿ, ಲಿಂಗ ಮನೋಮೂರ್ತಿಯಾಗಿ ಅಂಗಲಿಂಗಸಂಬಂಧವಳಪಟ್ಟು ಒಲವು ಲಿಂಗ, ನಿರೂಪಲಿಂಗ, ಪ್ರಸಾದ ಲಿಂಗ, ಪಾದೋಪಕ ಲಿಂಗ, ತ್ರಿವಿಧತ್ರಿವಿಧದಲ್ಲಿ ಆಯತವಾಗಿ ತ್ರಿವಿಧ ಷಡ್ವಿಧ ಷಟ್ತ್ರಿಂಶ ಅಂಗಲಿಂಗಾವಧಾನಿಯಾದ ಪ್ರಾಣಲಿಂಗ ಜಂಗಮ ಲಿಂಗದಲ್ಲಿ ಐಕ್ಯವಾಗಿ ಆನಂದಮುಖದಿಂದ ಶರಣಸ್ಥಲ ವನಂಗಂಗೊಂಡು ತಾಮಸ ನಿರಸನವಾಗಿ ನಿರ್ದೇಶನ ನೆಲೆಗೊಳಿಸಿ ಶೀಲಸಂಪಾದನೆಯನರಿದು. ನಿಷ್ಟತಿಲಿಂಗ, ಆಕಾಶಲಿಂಗ, ಪ್ರಕಾಶಲಿಂಗ ತ್ರಿವಿಧ ತ್ರಿವಿಧದಲ್ಲಿ ಆಯತವಾಗಿ ತ್ರಿವಿಧ ಷಡ್ವಿಧ ಷಟ್ತ್ರಿಂಶ ಅಂಗಲಿಂಗಾವಧಾನಿಯಾದ ಶರಣನು ಪ್ರಸಾದ ಲಿಂಗದಲ್ಲಿ ಐಕ್ಯವಾಗಿ ಸಮರಸಮುಖದಿಂ ಐಕ್ಯಸ್ಥಲ ವನಂಗಂಗೊಂಡು, ಸರ್ವಾಚಾರ ಸಂಪನ್ನನಾಗಿ ಏಕಭಾಜನ, ಸಹಭೋಜನ ಅಳವಟ್ಟು ಕೊಂಡದ್ದು ಪ್ರಸಾದ, ನಿಂದುದ್ದು ಓದಗರ ಚರಚರನಾಸ್ತಿಯೆಂಬ ಗುರುಪ್ರಸಾದ ತ್ರಿವಿಧಲಿಂಗ, ಭಾಂಡಭಾಜನ, ಅಂಗಲೇಪನವೆಂಬ ಲಿಂಗ ಪ್ರಸಾದ, ತ್ರಿವಿಧಲಿಮಗ, ಸ್ವಯಪರನಾಸ್ತಿ, ಭಾವಾಭಾವನಷ್ಟ, ಜ್ಞಾನಶೂನ್ಯವೆಂಬ ಜಂಗಮಪ್ರಸಾದ ತ್ರಿವಿಧಲಿಂಗದಾಯಕವಾದ ಐಕ್ಯನು ಮಹಾಲಿಂಗದಲ್ಲಿ ಸಮರಸವಾಗಿ ಅರಿವತಿರು ಮರಹು ನಷ್ಟವಾಗಿ ನಿಜದಲ್ಲಿ ನಿಂದು ನಿಬ್ಬೆರಗಾಗಿ ನಿಶ್ಯಬ್ದ ಗಂಭೀರವಾಗಿರ್ಪ ಷಟ್ಸ್ಥಲ ಬ್ರಹ್ಮ ಸೂಚನೆಯನ್ನರಿದು ಲಿಂಗದ ಷಡ್ವಿದ ತ್ರಿವಿಧ, ಅಭಯ ಏಕ ಸ್ಥಾನವನರಿದು ಸಂಬಂಧಿಸಿ ಲಿಂಗಸುಖ ಸಂಪನ್ನ ನಾಗಿರ್ಪುದೀಗ ಅನುಭಾವ ಲಕ್ಷಣ!
ಇನ್ನು ಸೃಷ್ಟಿ ಕ್ರಮ ನಿರ್ದೇಶ : ಮತ್ತಂ ಈ ಶೂನ್ಯ ಲಿಂಗದಲ್ಲಿ ನಿಃಷ್ಕಲಲಿಂಗ ಆನಿಷ್ಕಲಲಿಂಗದಿಂ ಪರಶಕ್ತಿ ಆಪರಶಕ್ತಿಯಿಂ ನಾದ ಬಿಂದುಗಳು ಆ ನಾದ ಬಿಂದುಗಳೇ ಮಹಾಲಿಂಗ, ಆ ಮಹಾಲಿಂಗದಿಂ ಸದಾಶಿವ ಇಚ್ಛಾಶಕ್ತಿ, ಆ ಸದಾಶಿವ ಇಚ್ಛಾ ಶಕ್ತಿಯಿಂ ಈಶ್ವರ ಜ್ಞಾನ ಶಕ್ತಿ, ಆ ಈಶ್ವರ ಜ್ಞಾನಶಕ್ತಿಯಿಂ ರುದ್ರಕ್ರಿಯಾಶಕ್ತಿ, ಆ ರುದ್ರ ಕ್ರಿಯಾಶಕ್ತಿಯಿಂ ವಿಷ್ಣುಶಕ್ತಿ ಆ ವಿಷ್ಣುಶಕ್ತಿಯಿಂ ಬ್ರಹ್ಮ ಸರಸ್ವತಿ, ಆ ಬ್ರಹ್ಮ ಸರಸ್ವತಿಯಿಂ ಜಗತ್ ಸಚರಾಚರಂಗಳುದಯವಾದವೆಂದರಿವುದು.
 
ಶೂನ್ಯಲಿಂಗೋದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೬. ಚಿದಂಬರೋದ್ಧರಣೆ
ಇಂತು ಅನಾದಿಭಕ್ತನ ಹೃತ್ಕಮಲ ಕರ್ನಿಕಾಪೀಠದಲ್ಲಿ ಸ್ವತ ಸಿದ್ಧವಾಗಿರ್ಪ ನಿರಂಜನ ಜಂಮದ ಮಕುಟದಿಂ ಜನಿಸಿದ, ಶೂನ್ಯಲಿಂಗದಿಂದಾದ, ಚಿದಂಬರ ವನುದ್ಧರಿಸುವ ಕ್ರಮವೆಂತೆಂದೊಡೆ||
ನವರಂಗ ಚೌಕದೋಪಾದಿಯಲ್ಲಿ ಲಕ್ಷಿಸಿ ಪೂರ್ವಾಪರ ಉತ್ತರ ದಕ್ಷಿಣಕ್ಕೆ ದ್ವಾದಶ ರೇಖೆಗಳ ಹೊರ ತುದಿಯಲ್ಲಿ ತ್ರಿಶೂಲಂಗಳಂ, ಅಗ್ರದಲ್ಲಿ ಶ್ರೀಕಾರಂಗಳಂ, ಮಧ್ಯ ಚೌಕದಲ್ಲಿ ವೃತ್ತದ್ವಯಂಗಳಂ ಬರೆಯಲು ಯಂತ್ರನ್ಯಾಸ ಮುಗಿಯಿತು|
ಇನ್ನು ವರ್ಣೋದಯನ್ಯಾಸ ಕ್ರಮ. ದಿವ್ಯನಾದ ನಿರಾವರಣ ಬಿಂದು ನಿರುಪಮ ಕಲೆ ಈ ತ್ರಿವಿಧವು ಸ್ವರೂಪೀಕರಿಸಿ ಅವಾಗ್ಜಪ್ರಣಮವಾಯಿತು, ಆ ಪ್ರಣವನಾದ ಚೈತನ್ಯವೇ ಓಂಕಾರವಾಯಿತು. ಓಂಕಾರದ ಚಿನ್ನಾದವೇ ಅಕಾರ, ಚಿದ್ಬಿಂದುವೇ ‘ಉ’ಕಾರ, ಚಿತ್ಕಳೆಯೇ ‘ಮ’ಕಾರ ಈ ತ್ರಿವಿಧ ಒಂದಾಗಿ ಓಂಕಾರವಾಯಿತು. ಆ ಓಂಕಾರದ ಪಂಚಕೃತಿಗಳಿಂದುದಯವಾದ ಪಂಚಾಕ್ಷರವೇ ಲೋಮವಿಲೋಮದಿಂ ಸಕಲ ಸಂಬಂಧದಿಂ ಅವಾಗ್ಜಂಗೂಡಿ ನೂರಮೂವತ್ತಾರು ವರ್ಣಂಗಳಾದವು. ಇದರೊಳು ಹಕಾರವನೆ ಮಧ್ಯವೃತ್ತದಲ್ಲಿ ನಮಃಶಿವಾಯ, ಯವಶಮಃನ, ಶಿವಾಯ ನಮಃ ಎಂಬ ಪಂಚದಶ ವರ್ಣಂಗಳಂ ಮ್ಯಾಲಣ ವೃತ್ತದಲ್ಲಿ ಪೂರ್ವ ದಿಕ್ಕು ಬಳಿಗೊಂಡು ಬಲ ಪ್ರದಕ್ಷಿಣವಾಗಿ ಬರೆದು ಬಳಿಕಾ ಅಗ್ನಿ ದಿಕ್ಕಿನ ಮನೆಗಳಿಪ್ಪತ್ತೈದರಲ್ಲಿ ನಮಃ ಶಿವಾಯ, ವಾನಮಃ, ಶ, ಮಃ ಶಿವಾಯನ, ಯನಮಃ, ಶಿವಾ, ಶಿವಾಯನಮಃ, ಎಂಬ ಪಂಚವಿಶಂತಿ ವರ್ಣಂಗಳಂ| ಯಮದಿಕ್ಕಿನ ಮನೆಗಳೈದರಲ್ಲಿ ಹ್ರೆಂ, ಶ್ರೀಂ, ಕ್ಷೂಂ, ಸಾಂ, ಕ್ಲಿಂ ಎಂಬ ಪಂಚವರ್ಣಂಗಳಂ| ನೈರುತ್ಯ ದಿಕ್ಕಿನ ಮನೆಗಳಿಪ್ಪತ್ತೈದರಲ್ಲಿ ಯವಾಶಿವಃ,ನ, ಶಿಮಃನಯವಾ, ನಯವಾಶಿಮಃ, ವಾಶಿಮಃನಯ, ಮಃ ನಯವಾಶಿ, ಎಂಬ ಪಂಚವಿಶಂತಿ ವರ್ಣಂಗಳಂ, ವರುಣದಿಕ್ಕಿನ ಮನೆಗಳೈದರಲ್ಲಿ ಕ್ಲಿಂ, ಸಾಂ, ಓಂ, ಹ್ರೆಂ, ಕ್ಷೂಂ, ಎಂಬ ಪಂಚವರ್ಣಂಗಳಂ ವಾಯುವ್ಯ ದಿಕ್ಕಿನ ಮನೆಗಳಿಪ್ಪತ್ತೈದರಲ್ಲಿ ನವಾಮಃ ಯಶಿ, ಮಃಯಶಿನವಾ, ಶಿವವಾಮಃಯ, ವಾಮಃಯಶಿನ, ಯಶಿನವಾಮಃ ಎಂಬ ಪಂಚವಿಶಂತಿ ವರ್ಣಂಗಳಂ, ಕುಭೇರ ದಿಕ್ಕಿನ ಮನೆಗಳೈದರಲ್ಲಿ ಓಂ, ಹ್ರೆಂ, ಕ್ಷೂಂ, ಕ್ಲಿಂ, ಸಾಂ, ಎಂಬ ಪಂಚವರ್ಣಂಗಳಂ, ಈಶಾನ್ಯ ದಿಕ್ಕಿನ ಮನೆಗಳಿಪ್ಪತ್ತೈದರಲ್ಲಿ ಶಯಮಃ, ವಾನ, ವಾನ, ಶಿಯಮಃ, ಯಮಃ, ವಾನಶಿ, ನಶಿಯಮಃವಾ, ಮಃವಾನಶಿಯ, ಎಂಬ ಪಂಚವಿಶಂತಿ ವರ್ಣಂಗಳಂ, ಇಂದ್ರದಿಕ್ಕಿನ ಮನೆಗಳೈದರಲ್ಲಿ ಕ್ಷೂಂ, ಕ್ಲಿಂ, ಸಾಂ, ಶ್ರಿಂ, ಹ್ರೆಂ ಎಂಬ ಪಂಚವರ್ಣಂಗಳಂ ಬರೆಯಲು ವರ್ಣನ್ಯಾಸ ಮುಗಿಯಿತು.
ಇನ್ನು ತತ್ತ್ವಸಂಬಂಧ ಪಂಚಶಕ್ತಿ, ಪಂಚಕಲೆ, ಪಂಚಸಾದಾಖ್ಯ, ಪಂಚಮುಖ ಪಂಚಮೂರ್ತಿ, ಇಪ್ಪತ್ತೈದು ಅಗ್ನಿದಿಕ್ಕಿನ ಮನೆಗಳ ವರ್ಣಸ್ವರೂಪ| ಮಹೇಶ್ವರನ ನಿರ್ಗುಣಮೂರ್ತಿ, ಇಪ್ಪತ್ತೈದು, ನೈರುತ್ಯದಿಕ್ಕಿನ ಮನೆಗಳ ವರ್ಣ ಸ್ವರೂಪ ಪಂಚನಾದ, ಈಶ್ವರಾಷ್ಟಕ, ರುದ್ರೇಕಾದಶ, ನಿಜಾತ್ಮತತ್ತ್ವ, ಈ ಇಪ್ಪತ್ತೈದು ವರುಣದಿಕ್ಕಿನ ಮನೆಗಳ ವರ್ಣಸ್ವರೂಪು ಆತ್ಮತತ್ತ್ವ, ಇಪ್ಪತ್ತೈದು ಈಶಾನ್ಯ ದಿಕ್ಕಿನ ಮನೆಗಳ ವರ್ಣಸ್ವರೂಪು ಶ್ರೀತತ್ತ್ವ ಸಂಬಂಧವಾದ ಮೂವತ್ತಾರು ತತ್ತ್ವಂಗಳ ಮಧ್ಯವೃತ್ತದ ಹಕಾರ ಆದಿಯಾಗಿ ಮ್ಯಾಲಣ ವೃತ್ತದ ನಕಾರವ ಬಳಿಗೊಂಡು ಇಂದ್ರ ದಿಕ್ಕು ಮೊದಲಾದ ನಾಲ್ಕು ದಿಕ್ಕಿನ ಮನೆಗಳ ವರ್ಣ ಸ್ವರೂಪವೆಂದರಿವುದು|
ಇನ್ನೊಂದು ಪ್ರಕಾರ ಅಗ್ನಿ ದಿಕ್ಕಿನ ಕೋಷ್ಠಂಗಳ ಇಪ್ಪತ್ತೈದು ವರ್ಣಕ್ಕೆ ವಿವರ| ನಕಾರವೇ ಸತ್ತು, ಮಕಾರವೇ ಚಿತ್ತು, ಶಿಕಾರವೇ ಆನಂದ, ವಕಾರವೇ ನಿತ್ಯ, ಯಕಾರವೇ ಪರಿಪೂರ್ಣ ಮತ್ತಂ ವಕಾರವೇ ಲಿಂಗಕ್ಷೇತ್ರ ಸಂಜ್ಞ, ಯಕಾರವೇ ಅನಾದಿ ಸೌಗ್ನ, ನಕಾರವೇ ಪರಸೌಗ್ನ, ಮಕಾರವೇ ಗೂಢಸೌಗ್ನ ಶಿಕಾರವೇ ಶರೀರಸ್ಥಸೌಗ್ನ ಮತ್ತಂ ಮಕಾರವೇ ಪೀಠಬ್ರಹ್ಮ ಶಿಕಾರವೇ ಕಲಾಬ್ರಹ್ಮ, ವಕಾರವೇ ಆನಂದಬ್ರಹ್ಮ, ಯಕಾರವೇ ವಿಜ್ಞಾನ ಬ್ರಹ್ಮ, ನಕಾರವೇ ಮೂರ್ತಿಬ್ರಹ್ಮ. ಮತ್ತಂ ಯಕಾರವೇ ಸದಾಶಿವ, ನಕಾರವೇ ಈಶಾನ್ಯ, ಮಕಾರವೇ ಈಶ್ವರ. ಶಿಕಾರವೇ ಬ್ರಹ್ಮೇಶ್ವರ, ವ ಕಾರವೇ ಈಶ್ವರ, ಮತ್ತಂ ಶಿಕಾರವೇ ಶಿವತತ್ತ್ವ, ವಕಾರವೇ ಈಶ್ವರತತ್ತ್ವ, ಯಕಾರವೇ ಸದಾಶಿವತತ್ತ್ವ, ನಕಾರವೇ ಆತ್ಮತತ್ತ್ವ ಮಕಾರವೇ ವಿದ್ಯಾತತ್ತ್ವ.
ಇನ್ನು ಯಮದಿಕ್ಕಿನ ಕೋಷ್ಠಂಗಳ ಬೀಜಾಕ್ಷರವೈದಕ್ಕೆ ವಿವರ| ಹ್ರೆಂ ಎಂಬುದೇ ನಿರಂಜನ, ಶ್ರೀಂ ಎಂಬುದೇ ಮಹಾಸೌಗ್ನ, ಕ್ಷೂಂ ಎಂಬುದೇ ಪರಬ್ರಹ್ಮ, ಸೌಂ ಎಂಬುದೇ ಶಿವಮೂರ್ತಿ, ಕ್ಲಿಂ ಎಂಬುದೇ ಪರತತ್ತ್ವ!
ಇನ್ನು ನೈರುತ್ಯ ದಿಕ್ಕಿನ ಕೋಷ್ಠಂಗಳ ಇಪ್ಪತ್ತೈದು ವರ್ಣಕ್ಕೆ ವಿವರ. ಯಕಾರವೇ ಪರಶಕ್ತಿ, ವಕಾರವೇ ಆದಿಶಕ್ತಿ, ಶಿಕಾರವೇ ಇಚ್ಛಾಶಕ್ತಿ, ಮಕಾರವೇ ಜ್ಞಾನಶಕ್ತಿ, ನಕಾರವೇ ಕ್ರಿಯಾಶಕ್ತಿ. ಮತ್ತಂ ಶಿಕಾರವೇ ಮೂರ್ತಿಸಾದಾಖ್ಯ, ಮಕಾರವೇ ಕರ್ತೃಸಾದಾಖ್ಯ, ನಕಾರವೇ ಕರ್ಮಸಾದಾಖ್ಯ, ಯಕಾರವೇ ಶಿವಸಾದಾಖ್ಯ, ವಕಾರವೇ ಅಮೂರ್ತಿ ಸಾದಾಖ್ಯ. ಮತ್ತಂ ನಕಾರವೇ ನಿವೃತ್ತಿಕಲೆ, ಯಕಾರವೇ ಶಾಂತಾತೀತಕಲೆ, ವಕಾರವೇ ಶಾಂತಿಕಲೆ, ಶಿಕಾರವೇ ವಿದ್ಯಾಕಲೆ, ಮಕಾರವೇ ಪ್ರತಿಷ್ಠಾಕಲೆ. ಮತ್ತಂ ವಕಾರವೇ ತತ್ಪುರುಷಮುಖ, ಶಿಕಾರವೇ ಅಘೋರಮುಖ, ಮಕಾರವೇ ವಾಮದೇವಮುಖ, ನಕಾರವೇ ಸದ್ಯೋಜಾತಮುಖ, ಯಕಾರವೇ ಈಶಾನ್ಯ ಮುಖ. ಮತ್ತಂ ಮಕಾರವೇ ಅಪ್ಪು, ನಕಾರವೇ ಪೃಥ್ವಿ, ಯಕಾರವೇ ಆಕಾಶ, ವಕಾರವೇ ವಾಯು, ಶಕಾರವೇ ಅಗ್ನಿ.
ಇನ್ನು ವರುಣ ದಿಕ್ಕಿನ ಕೋಷ್ಠಂಗಳ ಬೀಜಾಕ್ಷರವೈದಕ್ಕೆ ವಿವರ : ಕ್ಲಿಂ ಎಂಬುದೆ ಶಿತ್ ಶಕ್ತಿ, ಸೌಂ ಎಂಬುದೆ ಮಹಸಾದಾಖ್ಯ, ಓಂ ಎಂಬುದೇ ಶಾಂತಾತೀತೋತ್ತರ ಕಲೆ, ಹ್ರೆಂ ಎಂಬುದೆ ಗೋಪ್ಯ ಮುಖ, ಕ್ಷೊಂ ಎಂಬುದೆ ಆತ್ಮತತ್ವ|
ಇನ್ನು ವಾಯುವ್ಯ ದಿಕ್ಕಿನ ಕೋಷ್ಠಂಗಳ ಇಪ್ಪತ್ತೈದು ವರ್ಣಕ್ಕೆ ವಿವರ : ನಕಾರವೇ ಆಸ್ತಿ, ವಕಾರವೇ ನಾಡಿ, ಯಕಾರವೇ ರೋಮ, ಮಕಾರವೇ ಮಾಂಸ, ಶೀಕಾರವೇತ್ವಕ್ಕು, ಮತ್ತಂ ಮಕಾರವೇ ರುಧಿರ, ಯಕಾರವೇ ಶ್ಲೇಷ್ಮ, ಶಿಕಾರವೇ ಶುಕ್ಲ, ನಕಾರವೇ ರಸ, ವಕಾರವೇ ಪಿತ್ತ| ಮತ್ತಂ| ವಕಾರವೇ ಯೋಗ, ಮಕಾರವೇ ವಲ್ಗನ, ಯಕಾರವೇ ವಿಯೋಗ, ಶಿಕಾರವೇ ಭಯ, ನಕಾರವೇ ರಾಗ, ವಕಾರವೇ ಲಜ್ಞೆ, ಮಕಾರವೇ ದ್ವೇಷ|
ಇನ್ನು ಕುಭೇರ ದಿಕ್ಕಿನ ಕೋಷ್ಠಂಗಳ ಬೀಜಾಕ್ಷರವೈದಕ್ಕೆ ವಿವರ : ಓಂ ಎಂಬುದೇ ಕಠಿಣ, ಹ್ರೆಂ ಎಂಬುದೇ ಮೃದು, ಕ್ಷೂಂ ಎಂಬುದೇ ಓಷ್ಠ, ಕ್ಲಿಂ ಎಂಬುದೇ ಚಲನೆ, ಸೌಂ ಎಂಬುದೇ ಶೂನ್ಯ|
ಇನ್ನು ಈಶಾನ್ಯ ದಿಕ್ಕಿನ ಕೋಷ್ಠಂಗಳ ಇಪ್ಪತ್ತೈದು ವರ್ಣಕ್ಕೆ ವಿವರ : ಶಿಕಾರವೇ ಪಾದ, ಯಕಾರವೇ ವಾಕು, ಮಕಾರವೇ ಗುಹ್ಯ, ವಕಾರವೇ ವಾಣಿ, ನಕಾರವೇ ಪಾಯು. ಮತ್ತಂ ವಕಾರವೇ ಸ್ಪರ್ಶನ, ನಕಾರವೇ ಗಂಧ, ಶಿಕಾರವೇ ರೂಪು, ಯಕಾರವೇ ಶಬ್ದ, ಮಕಾರವೇ ರಸ, ಮತ್ತಂ, ಯಕಾರವೇ ಶ್ರೋತ್ರ, ಮಕಾರವೇ ಜಿಹ್ವೆ, ವಕಾರವೇ ತ್ವಕ್ಕು, ನಕಾರವೇ ನಾಸಿಕ, ಶಕಾರವೇ ನೇತ್ರ, ಮತ್ತಂ ನಕಾರವೇ ಪ್ರಾಣ, ಶಿಕಾರವೇ ವ್ಯಾನ, ಯಕಾರವೇ ಸಮಾನ, ಮಕಾರವೇ ಅವಾನ, ವಕಾರವೇ ಉದಾನ. ಮತ್ತಂ ಮಕಾರವೇ ಬುದ್ಧಿ, ಬಕಾರವೇ ಮನ, ನಕಾರವೇ ಚಿತ್ತ, ಶಿಕಾರವೇ ಅಹಂಕಾರ, ಯಕಾರವೇ ಜ್ಞಾನ.
ಇನ್ನು ಇಂದ್ರ ದಿಕ್ಕಿನ ಮನೆಗಳ ಬೀಜಾಕ್ಷರ ವೈದಕ್ಕೆ ವಿವರ| ಕ್ಷೂಂ ಎಂಬುದೇ ಮನನ, ಕ್ಲಿಂ ಎಂಬುದೇ ತೃಪ್ತಿ, ಸೌಂ ಎಂಬುದೇ ಹೃದಯ, ಶ್ರೀಂ ಎಂಬುದೇ ಚೇತನ, ಹ್ರೆಂ ಎಂಬುದೇ ಭಾವ|
ಇನ್ನು ಎರಡನೆಯ ವೃತ್ತದ ಹದಿನೈದು ವರ್ಣಂಗಳಿಗೆ ವಿವರ : ನಕಾರವೇ ಋಗ್ವೇದ, ಮಕಾರವೇ ಯಜುರ್ವೇದ, ಶಿಕಾರವೇ ಸಾಮವೇದ, ವಕಾರವೇ ಅಥರ್ವಣವೇದ, ಯಕಾರವೇ ಗಾಯತ್ರಿ ವೇದ| ಅಲ್ಲಿಂದ ಮುಂದೆ ಯಕಾರವೇ ಮಹಾದೇವ, ವಕಾರವೇ ಭೀಮ, ಶಿಕಾರವೇ ಹರ, ಮಕಾರವೇ ಮೃಡ, ನಕಾರವೇ ಭವ, ಅಲ್ಲಿಂದ ಮುಂದೆ ಶಿಕಾರವೇ ನೀಲವರ್ಣ, ವಕಾರವೇ ಶ್ವೇತವರ್ಣ, ಯಕಾರವೇ ಸ್ಪಟಿಕ ವರ್ಣ, ನಕಾರವೇ ಪೀತವರ್ಣ, ಮಕಾರವೇ ರಕ್ತವರ್ಣ|
ಇನ್ನು ಮಧ್ಯ ವೃತ್ತದ ವರ್ಣಕ್ಕೆ ವಿವರ : ಹಕಾರವೇ ಸಹಸ್ರ ವೇದ ಉಪಮಾತೀತ, ಮಾಣಿಕ್ಯ ವರ್ಣ, ಸ್ವರೂವೆಂದರಿದು ಸಂಬಂಧಿಸುವುದು. ಮತ್ತಮೀ ಯಂತ್ರವೇ ಮಹಾದಾಕಾಶಮಯವಪ್ಪ ಕಂಥೇ, ವೃತ್ತದ್ವಯವೇ ಪ್ರಕೃತಿ ಪುರುಷ ರೂಪುವಪ್ಪ, ಕಂಠತಾಲು ರೇಖೆಗಳೇ ಗುಣತ್ರಯಗಳಿಂ ಮುಪ್ಪುರಿಗೂಡಿದ ದಾರಂಗಳು, ತ್ರಿಶೂಲಂಗಳೇ ಅವಗಾಹನ, ಪ್ರತ್ಯಾಗಾರ ದಕ್ಷಿಣಾಗ್ನಿ ಸ್ವರೂಪವಾದ ಆಯುಧ, ಸೂತ್ರಂಗಳು, ಶ್ರೀ ಕಾರಂಗಳೇ ಅಷ್ಠ ಮಹದೈಶ್ವರ್ಯ ಸ್ವರೂಪವಾದಲಂಕಾರಂಗಳು. ಅಕ್ಷರ ನ್ಯಾಸಂಗಳೇ ಸಕಲತತ್ತ್ವ ಸ್ವರೂಪವಾದ ಸೂತ್ರಕೋಶಂಗಳು, ಇಂತಿವು ಪ್ರವೃತ್ತಿ ಮಾರ್ಗವನುಳ್ಳ ಪಂಚಪ್ರಣವ ಸಂಬಂಧವೆಂದರಿವುದು. ಆ ಬಿಂದುನಾದ ಕಲೆ ಶಕ್ತಿ ಶಿವಸ್ವರೂಪವಾದ ಟ. ಆ. ಮ. ಓಂ ಎಂಬ ಪಂಚಪ್ರಣಮಂಗಳು ಪರಿವಿಡಿಯಿಂ ಜಾಗ್ರಾದಿ ಪಂಚವ್ಯವಸ್ಥೆಗಳಲ್ಲಿ ಸಂಬಂಧವಾದ ನಿವೃತ್ತಿ ಮಾರ್ಗವೆಂತೆಂದೊಡೆ|
ಇನ್ನು ಮಂತ್ರ ಸಂಬಂಧ ಮೂಲ ಪಂಚಾಕ್ಷರವಾರು, ಸ್ಥೂಲ ಪಂಚಾಕ್ಷರ ಒಂಭತ್ತು, ಸೂಕ್ಷ್ಮ ಪಂಚಾಕ್ಷರ ಐದು, ಮಾಯಾಖ್ಯ ಪಂಚಾಕ್ಷರವೆಂಟು, ಪ್ರಸಾದ ಪಂಚಾಕ್ಷರ ಹತ್ತು. ನಿರಂಜನ ಶೂನ್ಯ, ನಿಃಷ್ಕಲ, ಮೂಲ ಪ್ರಣಮವೆಂಬಿವು, ನಾಲ್ಕು ಷಡಾಕ್ಷರಮಂತ್ರವಾರು, ಆ ಷಡಕ್ಷರ ರೂಪವಾದ ಅಕಾರಾದಿ ಬೀಜಾಕ್ಷರ ಮಂತ್ರವೈವತ್ತೆರಡು ಇಂತೀ ಶತಮಂತ್ರಾಕ್ಷರಂಗಳು|
ಅಗ್ನಿದಿಕ್ಕು ಮೊದಲಾದ ನಾಲ್ಕು ದಿಕ್ಕಿನ ಮನೆಗಳ ವರ್ಣಸ್ವರೂಪ ಬ,ಸ,ವ,ಅ,ಟ,ಮ ಎಂಬ ಬೀಜಾಕ್ಷರ ಮಂತ್ರವಾರು. ಹ್ರಾಂ ಹ್ರಿಂ ಹ್ರುಂ ಹ್ರೈಂ, ಹ್ರಾಂ ಹ್ರಃ ಎಂಬ ಕೀಲಕ ಮಂತ್ರವಾರು. ಓಂ ಹ್ರಾಂ ಹೃದಯಾಯ ನಮಃ ಓಂ ಹ್ರಿಂ ಸಿರಸೆ ಸ್ವಹ ಓಂ, ಹ್ರೂಂ ಶಿಖಾಯ ವೌಷಟೀ| ಓಂ, ಹ್ರೃ ಕವಚಾಯ| ಹುಂ, ಓಂ ಹ್ರಾಂ ನೇತ್ರತ್ರಯಾಯವೌಷಟೀ| ಓಂ ಹ್ರಃ ಅಸ್ತ್ರಾಯ ಪಟೀ ಎಂಬ ನ್ಯಾಸಾಕ್ಷರ ಮಂತ್ರವಾರು, ಓಂ, ಹ್ರಂ ನೇತ್ರನಾಂ ಸದ್ಯೋಜಾತಾಯ ನಮಃ, ಓಂ ಹ್ರಿಂ ಮಾಂ ವಾಮದೇವಾಯ ನಮಃ, ಓಂ ಹ್ರಾಂ ಶಿ ಅಘೋರಾಯನಮಃ, ಓಂ, ಹ್ರೃಂ ವಾಂ ತತ್ಪರುಷಾಯ ನಮಃ, ಓಂ ಹ್ರಾಂ ಎಂಬ ಈಶಾನಾಯ ನಮಃ, ಓಂ ಹ್ರಃ ಓಂ ಹೃದಯಾಯ ನಮಃ ಎಂಬ ವದನಾಕ್ಷರ ಮಂತ್ರವಾರು, ಓಂ ಹ್ರಾಂ ನಾಂ ಸರ್ವಜ್ಞ ಶಕ್ತಿಧಾಮ್ನೆ ನಮಃ, ಓಂ, ಹಿಂ, ಮಾಂ ತೃಪ್ತಿಶಕ್ತಿಧಾಮ್ನೆನಮಃ, ಓಂ ಹ್ರೂಂ ಶಿಂ ಅನಾದಿಶಕ್ತಿಧಾಮ್ನೆ ನಮಃ, ಓಂ, ಹ್ರೈಂ, ವಾಂ, ಸ್ವತಂತ್ರಶಕ್ತಿನಾಮ್ನೆ ನಮಃ, ಓಂ, ಹ್ರಾಂ, ಯಾಂ ನಿತ್ಯಶಕ್ತಿಧಾಮ್ನೆ ನಮಃ, ಓಂ ಹ್ರಃ, ಓಂ ಅಲುಪ್ತ ಶಕ್ತಿಧಾಮ್ನೆ ನಮಃ, ಎಂಬ ಶಕ್ತಿ ಷಡಾಂಗ ಮಂತ್ರವಾರು. ಓಂ ಹ್ರಾಂ ಶಿಂ, ಶಿವಲಿಂಗಾಯ ನಮಃ, ಓಂ ಹ್ರೈಂ, ವಾಂ ಜಂಗಮ ಲಿಂಗಾಯನಮಃ, ಓಂ ಹ್ರಾಂ ಯಾಂ ಪ್ರಸಾದಲಿಂಗಾಯ ನಮಃ, ಓಂ ಹ್ರಃ ಓಂ ಮಹಾಲಿಂಗಾಯ ನಮಃ, ಎಂಬ ಲಿಂಗಾಕ್ಷರ ಮಂತ್ರವಾರು. ಇಂತೀ ಚತ್ತೀಶ ಮಂತ್ರಗಳು ಮಧ್ಯವೃತ್ತದ ಹಕಾರವಾದಿಯಾಗಿ ಮ್ಯಾಲಣ ವೃತ್ತದ ನಕಾರ ಬಳಿಗೊಂಡು ಇಂದ್ರದಿಕ್ಕು ಮೊದಲಾದ ನಾಲ್ಕು ದಿಕ್ಕಿನ ಮನೆಗಳ ವರ್ಣ ಸ್ವರೂಪ. ಜ್ಞಾನಶೂನ್ಯಸ್ಥಲ ನಿಷ್ಪತ್ತಿ ಸ್ಥಾನ ವಾದುದರಿಂದಾನುಳುಹಿ ಉಳಿದ ಪಿಂಡಾದಿ ಶತಸ್ಥಲಂಗಳ ಇಂದ್ರ ದಿಕ್ಕು ಮೊದಲಾದ ನಾಲ್ಕು ದಿಕ್ಕಿನ ಮನೆಗಳ ವರ್ಣ ಸ್ವರೂಪ, ತ್ರಿವಿಧ ತ್ರಿವಿಧ ಮಿಶ್ರ ಷಡ್ವಿಧ ಅಂಗಲಿಂಗ ಸ್ಥಲಂಗಳ ಮೂವತ್ತಾರನು ಪೂರ್ವೊಕ್ತ ಕ್ರಮದಂತೆ ಅರಿವುದು.
ಇನ್ನೊಂದು ಪ್ರಕಾರ ಭಕ್ತನ ಯೋಗಾಂಗವೈದನು, ಮಹೇಶ್ವರನ ಯೋಗಾಂಗ ವೈದನು, ಪ್ರಸಾದಿಯ ಯೋಗಾಂಗವೈದನು, ಪ್ರಾಣಲಿಂಗಿಯ ಯೋಗಾಂಗವೈದನು, ಶರಣನ ಯೋಗಾಂಗವೈದನು, ಅಗ್ನಿದಿಕ್ಕಿನ ಮನೆಗಳ ವರ್ಣಂಗಳಲ್ಲಿ ಇವರಲ್ಲಿ ಉಳಿದವೈದನು, ಯಮದಿಕ್ಕಿನ ಮನೆಗಳ ವರ್ಣಂಗಳಲ್ಲಿ ಆಚಾರಲಿಂಗ ಮಿಶ್ರವೈದನು, ಗುರುಲಿಂಗ ಮಿಶ್ರವೈದನು, ಶಿವಲಿಂಗ ಮಿಶ್ರವೈದನು, ಜಂಗಮಲಿಂಗ ಮಿಶ್ರವೈದನು, ಪ್ರಸಾದಲಿಂಗ ಮಿಶ್ರವೈದನು, ನೈರುತ್ಯ ದಿಕ್ಕಿನ ಮನೆಗಳ ವರ್ಣಂಗಳಲ್ಲಿ ಇವರಲ್ಲಿ ಉಳಿದವೈದನು ವರುಣ ದಿಕ್ಕಿನ ಮನೆಗಳ ವರ್ಣಂಗಳಲ್ಲಿ ಶ್ರದ್ಧಾಭಕ್ತಿ ಮಿಶ್ರವೈದನು, ನೈಷ್ಠಿಕಾ ಭಕ್ತಿ ಮಿಶ್ರ ವೈದನು, ಸಾವಧಾನಭಕ್ತಿ ಮಿಶ್ರವೈದನು, ಅನುಭಾವ ಭಕ್ತಿ ಮಿಶ್ರವೈದನು, ಆನಂದಭಕ್ತಿ ಮಿಶ್ರವೈದನು, ವಾಯುವ್ಯ ದಿಕ್ಕಿನ ಮನೆಗಳ ವರ್ಗಗಳಲ್ಲಿ ಇವಲ್ಲಿ ಉಳಿದವೈದನು, ಕುಭೇರದಿಕ್ಕಿನ ಮನೆಗಳ ವರ್ಣಂಗಳಲ್ಲಿ ಗಂಧಪ್ರಸಾದ ಮಿಶ್ರವೈದನು, ರಸಪ್ರಸಾದ ಮಿಶ್ರವೈದನು, ರೂಪುಪ್ರಸಾದ ಮಿಶ್ರವೈದನು, ಸ್ಪರ್ಶನಪ್ರಸಾದ ಮಿಶ್ರವೈದನು, ಶಬ್ದಪ್ರಸಾದ ಮಿಶ್ರವೈದನು,ಈಶಾನ್ಯ ದಿಕ್ಕಿನ ಮನೆಗಳ ವರ್ಣಂಗಳಲ್ಲಿ ಅವರಲ್ಲಿ ಉಳಿದವೈದನು, ಪೂರ್ವ ದಿಕ್ಕಿನ ಮನೆಗಳ ವರ್ಣಂಗಳಲ್ಲಿ, ಐಕ್ಯನ ಯೋಗಾಂಗವೈದನು, ಮಹಾಲಿಂಗ ಮಿಶ್ರವೈದನು, ಸಮರಸಭಕ್ತಿ ಮಿಶ್ರವೈದನು, ಮ್ಯಾಲಣ ವೃತ್ತದ ವರ್ಣಂಗಳಲ್ಲಿ ಇವರಲ್ಲಿ ಉಳಿದ ಸ್ಥಲಮೂರನು, ತೃಪ್ತಿಪ್ರಸಾದ ಮಿಶ್ರವೈದನು, ಮಧ್ಯವೃತ್ತದ ವರ್ಣಂಗಳಲ್ಲಿ ಪೂರ್ವೋಕ್ತ ಕ್ರಮದಂತೆ ವಣ್ ಪಲ್ಲಟ ಸ್ಥಲ ಪಲ್ಲವನರಿದು ಸಂಬಂಧಿಸುವುದು.
ಇನ್ನುಳಿದ ಸಕೀಲಂಗಳನು ಇವರಲ್ಲಿ ತಿಳಿವುದು. ಮತ್ತಂ ಯಂತ್ರವೇ ಚಿದಂಬರವೆಂಬ ಕಂಥೇ ವೃತ್ತದ್ವಯಂಗಳೇ ಜ್ಞಾನ ಕ್ರಿಯಾರೂಪವಾದ ಕಂಠಕಾಲು ರೇಖೆಗಳೇ ಭಕ್ತಿಜ್ಞಾನ ವೈರಾಗ್ಯ ಮುಪ್ಪರಿಗೂಡಿದದಾರಂಗಳು, ತ್ರಿಶೂಲಂಗಳೆ ಜ್ಞಾತೃ, ಜ್ಞಾನಜ್ಞೇಯ ಧ್ಯಾನ, ಧಾರಣ, ಸಮಾಧಿ ತತ್ತ್ವಜ್ಞಾನಾನುಭವ, ಶಿವ ಮಂತ್ರಸ್ಮರಣೆ, ವಸ್ತು ಲಕ್ಷಾನುಸಂಧಾನ, ಕ್ಷಮೆ, ಧೃತೆ, ವಿರಾಗ, ಎಂಬಾಯುಧ ಸೂತ್ರಂಗಳು. ಶ್ರೀಕಾರಂಗಳೇ ಆರಾರು ತೆರೆನಾದ ಮಿಶ್ರಾಷ್ಟಾವರಣ ನಾಲ್ವತ್ತೆಂಟು ವಿಧ ಮಾಗಿರ್ಪವು. ಅಂತಲ್ಲದೆ ನಾಲ್ವತ್ತೆಂಟು ತೆರನಾದ ಅಷ್ಟವಿಧ ಸಕೀಲಂಗಳನಾದಡು ಆಗಲಿ ಇಂತಿವು ಅಲಂಕಾರಗಳು. ಅಕ್ಷರ ನ್ಯಾಸವೇ ಸರ್ವಾಚಾರ ಸ್ವರೂಪವಾದ ಸೂತ್ರಕೋಶಂಗಳೆಂದರಿವುದು.
ಇನ್ನು ಸೃಷ್ಟಿಕ್ರಮ ಹಕಾರವೇ ಸಾಕ್ಷಾತ್ ಪರಸಿವನು, ಆ ಪರಶಿವ ನಿಂದಾದುದೇ ಓಂಕಾರ, ಆ ಓಂಕಾರವೇ ಪರಮಾತ್ಮ, ಆ ಪರಮಾತ್ಮನಿಂದಾದ ಅನಾದಿಬಿಂದು, ಆ ಬಿಂದುವಿನಿಂ ಕಲೆ, ಆ ಕಲೆಯಿಂ ಶಕ್ತಿ, ಆ ಶಕ್ತಿಯಿಂ ಸತ್ತು, ಆ ಸತ್ತುವಿನಿಂ ಚಿತ್ತು, ಆ ಚಿತ್ತುವಿನಿಂ ಪರಮತೇಜೋರಾಶಿ ಎನಿಸುವ ಶಿವತತ್ತ್ವ, ಆ ಶಿವತತ್ವದಿಂ ಸದಾಶಿವ, ಆ ಸದಾಶಿವನಿಂ ಈಶ್ವರ, ಆ ಈಶ್ವರನಿಂ ರುದ್ರ, ಆ ರುದ್ರನಿಂ ವಿಷ್ಣು, ಆ ವಿಷ್ಣುವಿನಿಂ ಬ್ರಹ್ಮ, ಆ ಬ್ರಹ್ಮನಿಂ ಜಗತ್ ಸಚರಾಚರವಾಯಿತ್ತೆಂದರಿವುದು.
 
ಚಿದಂಬರೊದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೭. ಷಡ್ಬ್ರಂಹ್ಮೊದ್ಧರಣೆ
ಇಂತು ಸರ್ವಮಂತ್ರಾಧಾರವಾಗಿ ಸಕಲ ತತ್ವಂಗಳ ಗರ್ಭೀಕರಿಸಿಕೊಂಡಿರ್ಪ ಚಿದಂಬರದಿಂದುದಿಸಿದ ಶಿವಶಕ್ತಿ ಸಂಪುಟವಾದುದೇ ಘನಕೆ ಘನವಾದ ಪರಬ್ರಹ್ಮ, ಆ ಪರಬ್ರಹ್ಮವೇ ಷಡ್ವಿಧಮಾಗಿರ್ಪದುದನುದ್ಧರಿಸುವ ಕ್ರಮವೆಂತೆಂದೊಡೆ||
ಮೇಲಿನಿಂ ಕೆಳಗು ಬರೇ ನೀಳ ರೇಖೆಗಳೇಳನು ಬಳಿಕವರಲ್ಲಿ ಅಡ್ಡರೇಖೆಗಳೇಳನು ತೆಗೆಯಲು ಮೂವತ್ತಾರು ಮನೆಗಳಾದವು. ಆ ನೀಳರೇಖೆಗಳೇಳನ್ನು ನ್ನತವಂ ಮಾಡಿ ಮ್ಯಾಲಡ್ಡ ರೇಖೆಯಂ ತೆಗೆಯೆ ಷಡ್ವಿದ ಭವನವಾದವವರಲ್ಲಿ ಮೊದಲ ಮನೆಯ ಪರಿವಿಡಿಯಿಂ ಪರಬ್ರಹ್ಮ, ವಿಜ್ಞಾನಬ್ರಹ್ಮ, ಆನಂದಬ್ರಹ್ಮ, ಕಲಾಬ್ರಹ್ಮ, ಪಿಂಡಬ್ರಹ್ಮ, ಮೂರ್ತಿಬ್ರಹ್ಮ ಎಂಬ ಷಡ್ವಿಧ ಬ್ರಹ್ಮವನು.
ಬಳಿಕಾ ದಕ್ಷಣೆಯ ಭಾಗೆಯ ಅಡ್ಡ ರೇಖೆಗಳೇಳನುನ್ನತವ ಮಾಡಿ ನೀಳವೆರೆಡು ರೇಖೆಗಳಂ ತೆಗೆಯೆ ಹನ್ನೆರಡು ಮನೆಗಳಾದವರಲ್ಲಿ ಕಡೆಯ ಮ್ಯಾಲಣ ಮನೆಯ ತರಂಗೊಂಡು, ಆರರಲ್ಲಿ ಚಿಃಶಕ್ತಿ, ಪರಶಕ್ತಿ, ಆದಿಶಕ್ತಿ, ಇಚ್ಛಾಶಕ್ತಿ, ಜ್ಞಾನಶಕ್ತಿ, ಕ್ರಿಯಾಶಕ್ತಿ ಎಂಬ ಷಡ್ವಿಧ ಶಕ್ತಿಗಳಂ ಅದರೀಚೆ ಮ್ಯಾಲಣ ಮನೆಯ ಬಳಿವಿಡಿದು ಆರರಲ್ಲಿ ಶಿವಾಂಗ, ಭೂತಾಂಗ, ಯೋಗಾಂಗ, ಕಾಮಾಂಗ ವಿದ್ಯಾಂಗ, ಕರ್ಮಾಂಗವೆಂಬಾ ಷಡ್ವಿಧ ಲಿಂಗಮಂ.
ಮತ್ತಂ ಮೂವತ್ತಾರು ಮನೆಗಳೊಳಗೆ ಉತ್ತರ ಭಾಗೆಯ ಮೊದಲ ಮನೆಯ ಮ್ಯಾಲಣಿಂ ಕೆಳಗುಬರೆ. ಆರರಲ್ಲಿ ಶಿವ, ಕ್ಷೇತ್ರಜ್ಞ, ಕರ್ತಾರ, ಭಾವಚೈತನ್ಯ, ಅಂತಾರ್ಯಾಮಿ, ಎಂಬ ಷಡ್ವಿಧ ಮೂರ್ತಿಗಳಂ, ಬಳಕೀ ಪ್ರಕಾರದಿಂ ಎರಡನೆಯ ಪಂಕ್ತಿಯ ಮನೆಗಳಲ್ಲಿ ಸದಾಶಿವ, ಆಕಾಶ, ಶಬ್ದ, ಜ್ಞಾನ, ಶ್ರೋತ್ರ, ವಾಕು ಎಂಬ ಷಟ್ ತತ್ತ್ವಂಗಳಂ, ಮೂರನೆಯ ಪಂಕ್ತಿಯ ಮನೆಗಳಲ್ಲಿ ಈಶ್ವರ, ವಾಯು, ಸ್ಪರ್ಶನ, ಮನ, ತ್ವಕ್ಕು, ಪಾಣಿ ಎಂಬ ಷಟ್ ತತ್ತ್ವಂಗಳು, ನಾಲ್ಕನೆಯ ಪಂಕ್ತಿಯ ಮನೆಗಳಲ್ಲಿ ರುದ್ರ, ತೇಜ, ರೂಪು, ಅಹಂಕಾರ, ನೇತ್ರ, ಪಾದ ಎಂಬ ಷಟ್ ತತ್ತ್ವಂಗಳು, ಐದನೆಯ ಪಂಕ್ತಿಯ ಮನೆಗಳಲ್ಲಿ ವಿಷ್ಣು, ಅಪ್ಪು ರಸ, ಬುದ್ಧಿ ಜಿಹ್ವೆ, ಗುಹ್ಯೆ ಎಂಬ ಷಟ್ ತತ್ತ್ವಂಗಳಂ, ಆರನೆಯ ಪಂಕ್ತಿಯ ಮನೆಗಳಲ್ಲಿ ಬ್ರಹ್ಮ ಪೃಥ್ವಿ, ಗಂಧ, ಚಿತ್ತ, ಘ್ರಾಣ, ಪಾಯು ಎಂಬ ಷಟ್ ತತ್ತ್ವಂಗಳಂ ಬರೆಯಲು ಯಂತ್ರ ಲಕ್ಷಣ ತತ್ತ್ವಂನ್ಯಾಸ ಮುಗಿಯಿತು. ಇಂತಿವರ ಪ್ರವೃತ್ತಿ ಮಾರ್ಗವೆಂತೆಂದೊಡೆ :
ಆ ಷಡ್ವಿಧ ಬ್ರಹ್ಮ ಒಂದೊಂದು ಆರಾರಾಗಿ ಷಟ್ ತ್ರಿಂಶತತ್ತ್ವವಾದವವಕ್ಕೆ ವಿವರ : ಪರಬ್ರಹ್ಮದಿಂ ಶಿವ, ಕ್ಷೇತ್ರಜ್ಞ, ಕರ್ತಾರ, ಭಾವ ಚೈತನ್ಯ ಅಂತರ್ಯಾಮಿ, ಎಂಬ ಷಟ್ ತತ್ವಂಗಳಾದವು. ವಿಜ್ಞಾನಬ್ರಹ್ಮದಿಂ ಸದಾಶಿವ, ಆಕಾಶ, ಶಬ್ದ ಜ್ಞಾನ, ಶ್ರೋತ್ರ ವಾಕು ಎಂಬ ಷಟ್ ತತ್ವಂಗಳಾದವು. ಆನಂದಬ್ರಹ್ಮದಿಂ ಈಶ್ವರ, ವಾಯು, ಸ್ಪರ್ಶನ, ಮನ, ತ್ವಕ್ಕು, ಪಾಣಿಯೆಂಬ ಷಟ್‌ತತ್ವಂಗಳಾದವು. ಕಲಾಬ್ರಹ್ಮದಿಂ ರುದ್ರ ತೇಜ, ರೂಪು, ಅಹಂಕಾರ ನೇತ್ರ ಪಾದ, ಎಂಬ ಷಟ್ ತತ್ವಂಗಳಾದವು. ಪಿಂಡಬ್ರಹ್ಮದಿಂ ವಿಷ್ಣು, ಅಪ್ಪು, ರಸ, ಬುದ್ಧಿ, ಜಿಹ್ವೆ, ಗುಹ್ಯೆ ಎಂಬ ಷಟ್ ತತ್ವಂಗಳಾದವು. ಮೂರ್ತಿಬ್ರಹ್ಮದಿಂ ಬ್ರಹ್ಮ, ಪೃಥ್ವಿ, ಗಂಧ, ಚಿತ್ರ, ಘ್ರಾಣ, ವಾಯು ಎಂಬ ಷಟ್ ತತ್ವಂಗಳಾದವು. ಇಂತೀ ಬ್ರಹ್ಮವರ್ಗಮಂ ನಿರೂಪಿಸಿದ ತದನಂತರದಲ್ಲಿ ಶಕ್ತಿವರ್ಗಮಂ ನಿರೂಪಿಸಲ್ತಕ್ಕುದು.
ಪರಮ ಜ್ಞಾನಶಕ್ತಿಯಿಂ ಚಿದಾದಿ ಷಡ್ವಿಧ ಶಕ್ತಿಗಳುದಯವಾಗಿ ಶಿವಾಂಗ, ಭೂತಾಂಗ, ಯೋಗಾಂಗ, ಕಾಮಾಂಗ, ವಿದ್ಯಾಂಗ, ಕರ್ಮಾಂಗ, ಎಂಬ ಷಡಾಂಗ ಸ್ವರೂಪವಾಗಿ ಷಟ್ತ್ರಂಶ ತತ್ವಂಗಳಿಗೆ ಕಾರಣವಾಗಿರ್ಪವವಕ್ಕೆ ವಿವರ : ಬ್ರಹ್ಮ, ವಿಷ್ಣು, ರುದ್ರ, ಈಶ್ವರ, ಸದಾಶಿವ, ಶಿವನೆಂಬಾರಕ್ಕೆ ಶಿವಾಂಗ ಸ್ವರೂಪವಾದ ಚಿಶ್ಚಕ್ತಿಯೇ ಕಾರಣವು. ಭೂಮಿ, ಜಲ, ಅಗ್ನಿ, ಮಾರುತ, ಆಕಾಶ, ಕ್ಷೇತ್ರಜ್ಞ ಎಂಬಾರಕ್ಕೆ ಭೂತಾಂಗ ಸ್ವರೂಪವಾದ ಪರಶಕ್ತಿಯೇ ಕಾರಣವು. ಗಂಧ, ರಸ, ರೂಪು, ಸ್ಪರ್ಶನ, ಶಬ್ದ ಕರ್ತಾರ ಎಂಬಾರಕ್ಕೆ ಯೋಗಾಂಗ ಸ್ವರೂಪವಾದ ಆದಿಶಕ್ತಿಯೇ ಕಾರಣವು. ಚಿತ್ತ, ಬುದ್ಧಿ, ಅಹಂಕಾರ, ಮನ, ಜ್ಞಾನ, ಭಾವ ಎಂಬಾರಕ್ಕೆ ಕಾಮಾಂಗ ಸ್ವರೂಪವಾದ ಇಚ್ಛಾಶಕ್ತಿಯೆ ಕಾರಣವು. ಘ್ರಾಣ, ಜಿಹ್ವೆ, ನೇತ್ರ, ಶ್ರೋತ್ರ, ಚೈತನ್ಯ ಎಂಬಾರಕ್ಕೆ ವಿದ್ಯಾಂಗ ಸ್ವರೂಪವಾದ ಜ್ಞಾನಶಕ್ತಿಯೇ ಕಾರಣವು. ಪಯು, ಗುಹ್ಯ, ಪಾದ, ಪಾಣಿ, ವಾಕು, ಅಂತರ್ಯಾಮಿ ಎಂಬಾರಕ್ಕೆ ಕರ್ಮಾಂಗ ಸ್ವರೂಪವಾದ ಕ್ರಿಯಾಶಕ್ತಿಯೇ ಕಾರಣವು. ಇಂತಿವರ ನಿವೃತ್ತಿ ಮಾರ್ಗವೆಂತೆಂದೊಡೆ:
ಚಿದಾದಿ ಕರ್ಮಪರಿಯಂತಂ ಸೃಷ್ಟಿ ಪರಾದಿಮೂರ್ತಿ ಪರ್ಯಾಂತಂ ಸಂಹಾರವಾದಕ್ಕೆ ವಿವರ : ಶಿವ ಮೊದಲಾದರು ತತ್ವಂಗಳು. ಪರಬ್ರಹ್ಮದಲ್ಲಿ ಸದಾಶಿವ ಮೊದಲಾದರು ತತ್ವಂಗಳು. ವಿಜ್ಞಾನ ಬ್ರಹ್ಮದಲ್ಲಿ ಮೊದಲಾದರು. ತತ್ವಂಗಳು, ಆನಂದ ಬ್ರಹ್ಮದಲ್ಲಿ ರುದ್ರ ಮೊದಲಾದರು ತತ್ವಂಗಳು, ಕಲಾಬ್ರಹ್ಮದಲ್ಲಿ ವಿಷ್ಣು ಮೊದಲಾದರು ತತ್ವಂಗಳು, ಪಿಂಡಬ್ರಹ್ಮದಲ್ಲಿ ಬ್ರಹ್ಮ ಮೊದಲಾದರು ತತ್ವಂಗಳು, ಮೂರ್ತಿಬ್ರಹ್ಮದಲ್ಲಿ ಲೀಯವಾಗಲು, ಬ್ರಹ್ಮ ಮೊದಲಾದ ಷಡ್ವಿಧವು, ಶಿವಾಂಗ ಸ್ವರೂಪವಾದ ಚಿಶ್ಚಕ್ತಿಯಲ್ಲಿ ಭೂಮಿ ಮೊದಲಾದ ಷಡ್ವಿಧವು, ಭೂತಾಂಗ ಸ್ವರೂಪವಾದ ಪರಶಕ್ತಿಯಲ್ಲಿ ಗಂಧ ಮೊದಲಾದ ಷಡ್ವಿದವು, ಯೋಗಾಂಗ ಸ್ವರೂಪವಾದ ಆದಿಶಕ್ತಿಯಲ್ಲಿ ಚಿತ್ತ ಮೊದಲಾದ ಷಡ್ವಿಧವು, ಕಾಮಾಂಗ ಸ್ವರೂಪವಾದ ಇಚ್ಛಾಶಕ್ತಿಯಲ್ಲಿ ಘ್ರಾಣ ಮೊದಲಾದ ಷಡ್ವಿದವು, ವಿದ್ಯಾಂಗ ಸ್ವರೂಪವಾದ ಜ್ಞಾನಶಕ್ತಿಯಲ್ಲಿ ವಾಯು ಮೊದಲಾದ ಷಡ್ವಿದವು, ಕರ್ಮಾಂಗ ಸ್ವರೂಪವಾದ ಕ್ರಿಯಾಶಕ್ತಿಯಲ್ಲಿ ಅಡಗಿದವು.
ಇಂತಾಗಲಾ ಷಡ್ವಿಧ ಬ್ರಹ್ಮವು ತಾವು ಒಂದೊಂದರಲ್ಲಿ ಲೀಯವಾಗಿ, ಪರವಸ್ತುವಿನಲ್ಲಿ, ವಿಶ್ರಾಂತಿಯಾಗಲು ಕ್ರಿಯಾಶಕ್ತಿ, ಜ್ಞಾನಶಕ್ತಿಯ ಸಹಸ್ರಾಂಶದಲ್ಲಿ ಆ ಜ್ಞಾನಶಕ್ತಿ ಇಚ್ಛಾಶಕ್ತಿಯ ಸಹಸ್ರಾಂಶದಲ್ಲಿ, ಆ ಇಚ್ಛಾಶಕ್ತಿ ಆದಿಶಕ್ತಿಯ ಸಹಸ್ರಾಂಶದಲ್ಲಿ ಆ ಆದಿಶಕ್ತಿ ಪರಶಕ್ತಿಯ ಸಹಸ್ರಾಂಶದಲ್ಲಿ, ಆ ಪರಶಕ್ತಿ ಚಿತ್ ಶಕ್ತಿಯ ಸಹಸ್ರಾಂಶದಲ್ಲಿ ಲೀಯವಾಗಿ ಪರಮಜ್ಞಾನ ಶಕ್ತಿಯನೊಡಗೂಡಿ ಪರವಸ್ತುವಿನಲ್ಲಿ ವಿಶ್ರಾಂತಿಯಾಗಲೊಡನೆ ಆ ಪರತತ್ವ ನಿತ್ಯ ನಿರಾಳ ನಿಶ್ಚಿಂತ ನಿರ್ಮಾಯನಾಗಿ ಅದ್ವಿತೀಯ ಸ್ವರೂಪ ತಾನಾಗಿರ್ಪುದು. ಇಂತೀ ತತ್ವ ನಿರ್ಣಯವನರಿವುದೇ ಬ್ರಹ್ಮಜ್ಞಾನ, ಆ ಜ್ಞಾನವೇ ಸತ್ಯಾನಂದಮಯವಾಗಿರ್ಕುಂ|
 
ಷಡ್ಬ್ರಂಹ್ಮೊದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೮. ಪಂಚಮೂರ್ತಿ ಲಿಂಗೋದ್ಧರಣೆ
ಇಂತೀ ಷಡ್ಬ್ರಂಹ್ಮೊತ್ಪತ್ತಿ ವಿಶ್ರಾಂತಿಸ್ಥಾನವಪ್ಪ ನಿಷ್ಕಳ ಪರಶಿವನಿಂದಾದ ಪಂಚಮೂರ್ತಿ ಲಿಂಗೋದ್ಧರಣೆಯ ಸಂಬಂಧವೆಂತೆಂದೊಡೆ :
||ವಚನ||
ನಿಃಕಲ ಶಿವನ ಮಧ್ಯದಲ್ಲಿ ಚಿಚ್ಛಕ್ತಿ ಉದಯಿಸಿದಳು
ಆ ಚಿಚ್ಛಕ್ತಿಯ ಮಧ್ಯದಲ್ಲಿ ಶಾಂತ್ಯತೀತೋತೋತ್ತರೆಯೆಂಬ ಕಲೆ:
ಆ ಶಾಂತ್ಯತೀತೋತೋತ್ತರೆಯೆಂಬ ಕಲೆಯ ಮಧ್ಯದಲ್ಲಿ ಮಹಾಲಿಂಗ
ಆ ಮಹಾಲಿಂಗದ ಮಧ್ಯದಲ್ಲಿ ನಿರ್ಮುಕ್ತ ಸಾದಾಖ್ಯ
ಆ ನಿರ್ಮುಕ್ತ ಸಾದಾಖ್ಯದ ಮಧ್ಯದಲ್ಲಿ ಪಶುಪತಿಯೆಂಬ ಕಲಾಮೂರ್ತಿ
ಆ ಪಶುಪತಿಯೆಂಬ ಕಲಾಮೂರ್ತಿಯ ಮಧ್ಯದಲ್ಲಿ ಶಿವನೆಂಬ ಐಕ್ಯ
ಆ ಐಕ್ಯನ ಮಧ್ಯದಲ್ಲಿ ಉಪಮಾತೀತನು;
ಅ ಉಪಮಾತೀತನ ಮಧ್ಯದಲ್ಲಿ ಆತ್ಮನು
ಇಂತು ಮಹಾಸಾದಾಖ್ಯದ ಸೃಷ್ಟಿ.
ಆ ನಿಃಕಲ ಶಿವನ ಮಧ್ಯದಲ್ಲಿ ಪರಶಕ್ತಿ;
ಆ ಪರಶಕ್ತಿಯ ಮಧ್ಯದಲ್ಲಿ ಶಾಂತ್ಯತೀತೆಯೆಂಬ ಕಲೆ
ಆ ಶಾಂತ್ಯತೀತೆಯೆಂಬ ಕಲೆಯ ಮಧ್ಯದಲ್ಲಿ ಪ್ರಸಾದಲಿಂಗ
ಆ ಪ್ರಸಾದಲಿಂಗದ ಮಧ್ಯದಲ್ಲಿ ಶಿವಸಾದಾಖ್ಯ;
ಆ ಶಿವಸಾದಾಖ್ಯದ ಮಧ್ಯದಲ್ಲಿ ಮಹಾದೇವನೆಂಬ ಕಲಾಮೂರ್ತಿ
ಆ ಮಹಾದೇವನೆಂಬ ಕಲಾಮೂರ್ತಿಯ ಮಧ್ಯದಲ್ಲಿ ಕ್ಷೇತ್ರಜ್ಞನೆಂಬ ಶರಣ;
ಆ ಶರಣನ ಮಧ್ಯದಲ್ಲಿ ಸದಾಶಿವನು:
ಆ ಸದಾಶಿವನ ಮಧ್ಯದಲ್ಲಿ ಆಕಾಶ
ಇಂತು ಶಿವಸಾದಾಖ್ಯದ ಸೃಷ್ಟಿ.
ಆ ನಿಃಕಲ ಶಿವನ ಮಧ್ಯದಲ್ಲಿ ಆದಿಶಕ್ತಿ;
ಆ ಆದಿಶಕ್ತಿ ಮಧ್ಯದಲ್ಲಿ ಶಾಂತಿಯೆಂಬ ಕಲೆ;
ಆ ಶಾಂತಿಯೆಂಬ ಕಲೆಯ ಮಧ್ಯದಲ್ಲಿ ಜಂಗಮಲಿಮಗ
ಆ ಜಂಗಮಲಿಂಗದ ಮಧ್ಯದಲ್ಲಿ ಅಮೂರ್ತಿಸಾದಾಖ್ಯ
ಆ ಅಮೂರ್ತಿಸಾದಾಖ್ಯದ ಮಧ್ಯದಲ್ಲಿ ಭೀಮೇಶ್ವರನೆಂಬ ಕಲಾಮೂರ್ತಿ
ಆ ಭೀಮೇಶ್ವರನೆಂಬ ಕಲಾಮೂರ್ತಿಯ ಮಧ್ಯದಲ್ಲಿ ಕರ್ತಾರನೆಂಬ ಪ್ರಾಣಲಿಂಗಿ
ಆ ಕರ್ತಾರನೆಂಬ ಪ್ರಾಣಲಿಂಗಿಯ ಮಧ್ಯದಲ್ಲಿ ಈಶ್ವರ
ಆ ಈಶ್ವರನ ಮಧ್ಯದಲ್ಲಿ ವಾಯು
ಇಂತು ಅಮೂರ್ತಿಸಾದಾಖ್ಯದ ಸೃಷ್ಟಿ.
ಆ ನಿಃಕಲ ಶಿವನ ಮಧ್ಯದಲ್ಲಿ ಇಚ್ಛಾಶಕ್ತಿ
ಆ ಇಚ್ಛಾಶಕ್ತಿಯ ಮಧ್ಯದಲ್ಲಿ ವಿದ್ಯೆಯೆಂಬ ಕಲೆ
ಆ ವಿದ್ಯೆಯೆಂಬ ಕಲೆಯ ಮಧ್ಯದಲ್ಲಿ ಶಿವಲಿಂಗ
ಆ ಶಿವಲಿಂಗದ ಮಧ್ಯದಲ್ಲಿ ಮೂರ್ತಿಸಾದಾಖ್ಯ
ಆ ಮೂರ್ತಿ ಸಾದಾಖ್ಯದ ಮಧ್ಯದಲ್ಲಿ ಮಹಾರುದ್ರನೆಂಬ ಕಲಾಮೂರ್ತಿ
ಆ ಮಹಾರುದ್ರನೆಂಬ ಕಲಾಮೂರ್ತಿಯ ಮಧ್ಯದಲ್ಲಿ ಭಾವನೆಂಬ ಪ್ರಸಾದಿ.
ಆ ಭಾವನೆಂಬ ಪ್ರಸಾದಿಯ ಮಧ್ಯದಲ್ಲಿ ರುದ್ರನು
ಅ ರುದ್ರನ ಮಧ್ಯದಲ್ಲಿ ಅಗ್ನಿ
ಇಂತು ಮೂರ್ತಿಸಾದಾಖ್ಯದ ಸೃಷ್ಟಿ
ಆ ನಿಃಕಲ ಶಿವನ ಮಧ್ಯದಲ್ಲಿ ಜ್ಞಾನಶಕ್ತಿ
ಆ ಜ್ಞಾನಶಕ್ತಿಯ ಮಧ್ಯದಲ್ಲಿ ಪ್ರತಿಷ್ಠೆಯೆಂಬ ಕಲೆ
ಆ ಪ್ರತಿಷ್ಠೆಯೆಂಬ ಕಲೆಯ ಮಧ್ಯದಲ್ಲಿ ಗುರುಲಿಂಗ
ಆ ಗುರುಲಿಂಗದ ಮಧ್ಯದಲ್ಲಿ ಕರ್ತುಸಾದಾಖ್ಯ
ಆ ಕರ್ತುಸಾದಾಖ್ಯದ ಮಧ್ಯದಲ್ಲಿ ಸರ್ವನೆಂಬ ಕಲಾಮೂರ್ತಿ
ಆ ಸರ್ವನೆಂಬ ಕಲಾಮೂರ್ತಿಯ ಮಧ್ಯದಲ್ಲಿ ಚೈತನ್ಯವೆಂಬ ಮಾಹೇಶ್ವರ
ಆ ಚೈತನ್ಯವೆಂಬ ಮಾಹೇಶ್ವರನ ಮಧ್ಯದಲ್ಲಿ ವಿಷ್ಣು
ಆ ವಿಷ್ಣುವಿನ ಮಧ್ಯದಲ್ಲಿ ಅಪ್ಪು
ಇಂತು ಕರ್ತುಸಾದಾಖ್ಯದ ಸೃಷ್ಟಿ
ಆ ನಿಃಕಲ ಶಿವನ ಮಧ್ಯದಲ್ಲಿ ಕ್ರಿಯಾಶಕ್ತಿ
ಆ ಕ್ರಿಯಾಶಕ್ತಿಯ ಮಧ್ಯದಲ್ಲಿ ನಿವೃತ್ತಿಯೆಂಬ ಕಲೆ
ಆ ನಿವೃತ್ತಿಯೆಂಬ ಕಲೆಯ ಮಧ್ಯದಲ್ಲಿ ಆಚಾರಲಿಂಗ
ಆ ಆಚಾರಲಿಂಗದ ಮಧ್ಯದಲ್ಲಿ ಕರ್ಮಸಾದಾಖ್ಯ
ಆ ಕರ್ಮಸಾದಾಖ್ಯದ ಮಧ್ಯದಲ್ಲಿ ಭವನೆಂಬ ಕಲಾಮೂರ್ತಿ
ಆ ಭವನೆಂಬ ಕಲಾಮೂರ್ತಿಯ ಮಧ್ಯದಲ್ಲಿ ಅಂತರಾಮಿಯೆಂಬ ಭಕ್ತ
ಆ ಅಂತರಾಮಿಯೆಂಬ ಭಕ್ತನ ಮಧ್ಯದಲ್ಲಿ ಬ್ರಹ್ಮ
ಆ ಬ್ರಹ್ಮನ ಮಧ್ಯದಲ್ಲಿ ಪೃಥ್ವಿ.
ಆ ಬ್ರಹ್ಮನಿಂದ ನರರು ಸುರರು ಅಸುರರು ಅಂಡಜ ಸ್ವೇರಜ
ಉದ್ಭಿಜ ಜರಾಯುಜವೆಂಬ
ಸಕಲ ಚರಾಚರಂಗಳೆಲ್ಲವೂ ಹುಟ್ಟಿದವು.
ಇಂತಿವೆಲ್ಲವು ಶಿವನ ನೆನಹು ಮಾತ್ರದಿಂದಲಾದವಯ್ಯಾ
ಮಹಾಲಿಂಗಗುರು ಶಿವಸಿದ್ಧೇಶ್ವರಪ್ರಭುವೇ!
 
ಪಂಚಮೂರ್ತಿ ಲಿಂಗೋದ್ಧರಣೆಯ ಸಂಬಂಧ ಸಮಾಪ್ತ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೯. ಶಾಂಭವಿ ಚಕ್ರೋದ್ಧರಣೆ
ಇಂತೀ ಷಡ್ಬ್ರಂಹಾದಿ ಸಕಲ ದೇವತಾ ಮಂತ್ರಾಕ್ಷರ ಸ್ವರೂಪವಾಗಿ ಶಿವಜ್ಞಾನ ಮಯವ ಹೊಂದೀ ಶಾಂಭವೀ ಚಕ್ರವ ಉದ್ಧರಿಸುವ ಲಕ್ಷಣವನು, ಅಕ್ಷರಂಗಳ ಬರೆವ ಕ್ರಮವನು, ಆಧಿದೈವಂಗಳನು, ಸಮ್ಮ್ಯಜ್ಞಾನ ಸಾಧನ ಸಂಪತ್ತುವನು ಶೃತಿ ಗುರುವಚನಗಳಿಂ ಸಂಕ್ಷೇಪ ಮಾತ್ರವಾಗಿ ನಿರೂಪಿಸಲ್ತಕ್ಕದೆಂತೆಂದೊಡೆ:
ತತ್ವಜ್ಞರಾದವರು ಸುಸ್ಥಲದಲ್ಲಿ ವಾತುಲ ತಂತ್ರವಿಧಾನ ಪ್ರೋಕ್ತವಾಗಿ ಭುಜಪತ್ರದಲ್ಲಿ ಹನ್ನೆರಡಂಗುಲ ವಿಸ್ತಾರಮಂ ಕೊಂಡು ಗೋರಂಜನ, ಕುಂಕುಮ, ರಸ, ಕಸ್ತೂರಿ, ಕರ್ಪೂರ, ಅಗಿಲು ಶ್ರೀಗಂಧಗಳೊಡನೆ ಕೂಡಿ ಬರುವ ವರ್ಣಂಗಳಾವಾವೆಂದೊಡೇ:
ರಕ್ತವರ್ಣದ ಸೂತ್ರದಿಂ ಮೂಡಣ ದಿಕ್ಕಿನಿಂ ಪಡುವಣದಿಕ್ಕನೈದುವ ಹಾಂಗೆ ಎರಡು ಸೂತ್ರಂಗಳಂ ತೆಂಕಣಿಬಡಗನೈದುವ ಹಾಂಗೆ ಎರಡು ಸೂತ್ರಂಗಳಂ ಮಿಡಿಯಲಾಗಿ ಚತುಃಸೂತ್ರವಾತನವಾದ ಚಕ್ರಕ್ಷೇತ್ರವು ಗುಣಿತ ಪ್ರಮಾಣಕ್ಕೆ ನೂರಾನಾಲ್ವತ್ತು ನಾಲ್ಕಂಗುಲವಹುದು. ಬಳಿಕಾ ಚತುರಾಶ್ರಯ ಮಧ್ಯದಲ್ಲಿ ಮೂಡಪಡುವ ತೆಂಕ ಬಡಗವಾರಂಗುಲವಹ ಹಾಂಗೆ ಮಧ್ಯಸ್ಥಾನದಲ್ಲಿ ಕಪ್ಪೆಯಾಕಾರದ ಮೊನೆಯನೂರಿ, ಮತ್ತೊಂದು ಮೊನೆಗೆ ಬತ್ತಿಯಂ ಸುತ್ತಿ ಎರಡಂಗುಲ ಪ್ರಮಾಣದಿಂದ ಹಾಂಗೆ ಮಾಡಿ ಪಿತವರ್ಣದಿಂ ತಿರುಹಲದು ಕರ್ನಿಕಾವೃತ್ತವೆನಿಸುವುದು. ಆ ಕರ್ನಿಕಾವೃತ್ತದ ಬಹಿ ಪ್ರದೇಶದಲ್ಲಿ ಒಂದು ವೃತ್ತವಾ ಮೂರಂಗುಲ ಪ್ರಮಾಣದಿಂದ ಹಾಂಗೆ ರಕ್ತವರ್ಣದಿಂ ಮತ್ತೊಂದು ವೃತ್ತವಾನಾಲ್ಕಂಗುಲ ಪ್ರಮಾಣವಹ ಹಾಂಗೆ ಹೆಚ್ಚಿಸಿ ಕೃಷ್ಣವರ್ಣದಿಂ, ಮತ್ತೊಂದು ವೃತ್ತವಾವೈದಂಗುಲ ಪ್ರಮಾಣವಹ ಹಾಂಗೆ ಹೆಚ್ಚಿಸಿ ಶ್ವೇತವರ್ಣದಿಂ, ಮತ್ತೊಂದು ವೃತ್ತವಾ ಹಾಂಗೆ ಒಂದಾನೊಂದ ಬಳಸಿಕೊಂಡಿರ ಹಾಂಗೆ ತಿರುಹಲು ಮಧ್ಯದಲ್ಲಿ ವರ್ಣತ್ರಯಾತ್ಮಕವಾದ ವೃತ್ತತ್ರಯಂಗಳು ಮೂಡಲು ತ್ರಯಂಗಳೆನಿಸಿಕೊಂಬವು.
ಇನ್ನು ಕರ್ನಿಕಾ ವೃತ್ತದಲ್ಲಿ ಕವೆಯಾಕಾರವನೂರು ರಂಧ್ರವಂ ಮೂಡಲದು ಸೂಕ್ಷ್ಮಕರ್ನಿಕೆಯನಿಸುವುದು ಬಳಿಕದರ ಹೊರವಲಯದೋಳು ಸುತ್ತಿ ಬರೆಯೆಲೀ ಕಣಿಕೆಯಲ್ಲಿ ಶ್ವೇತವರ್ಣದಿಂದ ಕೇಸರ ಸಹಿತವಾ ನಾಲ್ಕೆಸಳನು ಅರ ಮ್ಯಾಲಣ ಒಂದನೆಯ ವೃತ್ತದ ಅಷ್ಟ ದಿಕ್ಕಿನಲ್ಲಿ ಅಷ್ಟಪತ್ರಂಗಳನ್ನು ಅದರ ಹೊರಗಣ ಎರಡನೇ ವೃತ್ತದಲ್ಲಿ ಎರಡು ದಳಂಗಳನ್ನು, ಎರಡು ಉಪದಳಂಗಳನ್ನು ಅದರ ಹೊರಗಣ ಮೂರನೇ ಆವರಣದಲ್ಲಿ ರಕ್ತವರ್ಣದಿಂ ಹದಿನಾರು ದಳಂಗಳನ್ನು, ಹದಿನಾರು ಪದಂಗಳನ್ನು ಬಾಹ್ಯವೃತ್ತದಲ್ಲಿ ಮೂವತ್ತೆರಡು ಮುಕುಲಾಕಾರಂಗಳಂ ಸುತ್ತಿ ಬರಲೂ ಚಕ್ರನ್ಯಾಸ ಮುಗಿಯಿತು.
ಇನ್ನು ಪೀತ ವರ್ಣದಿಂ ಬರೆವ ಅಕ್ಷರಂನ್ಯಾಸ: ಅ ಕರ್ನಿಕಾ ವೃತ್ತ ಮಧ್ಯದಲ್ಲಿ ಶಿವಬೀಜವೆಂಬ ಹಕಾರವನು, ಪೂರ್ವದಳದಲ್ಲಿ ಸಕಾರವನು, ದಕ್ಷಿಣ ದಳದಲ್ಲಿ ಅಕಾರವನು ಪಶ್ಚಿಮದಳದಲ್ಲಿ ಐ ಕಾರವನು, ಉತ್ತರದಳದಲ್ಲಿ ಕ್ಷಕಾರವನು ಬರೆವುದು. ಇನ್ನು ಆವರಣ ತ್ರಯಂಗಳಲ್ಲಿ ಬರೆವ ವ್ಯಾಪಕ ಸ್ವರವಿಕಲಾಕ್ಷರಂಗಳ ವಿವರ:
ಸಕಾರವನು ಪ್ರಥಮಾವರಣದ ಪೂರ್ವದಳದಲ್ಲಿ, ಅಕಾರವನು ಮಧ್ಯಾವರಣದ ಪೂರ್ವದಳದಲ್ಲಿ, ಆಕಾರವನು ಇಂದಾಗ್ನಿಗಳ ಮಧ್ಯದ ಅಪದಿನೈಶದಳದಲ್ಲಿ ಕಕಾರವನು ಬಾಹ್ಯ ವೃತ್ತದ ಇಂದ್ರದಳದಲ್ಲಿ, ಖ ಕಾರವನ ಇಂದ್ರಾಗ್ನಿಗಳ ಮಧ್ಯವಿದಿಕ್ಕಿನ ಮಧ್ಯದಳದಲ್ಲಿ, ಗಕಾರವನು ಅಪದಿಗ್ದಳದಲ್ಲಿ ಬರೆಯಲು ಇಂದ್ರದಳ ಮೊದಲಾದ ಮೂರು ದಳಂಗಳಲ್ಲಿ ಮೂರಕ್ಷರಂ ನ್ಯಾಸ ಮುಗಿಯಿತು. ಈ ಮೂರರ ಮುಂದಣ ಅಗ್ನಿ ದಳದಲ್ಲಿ ಸೇರಿದ ದಳದಲ್ಲಿ ಅಕ್ಷರಂ ನ್ಯಾಸವಿಲ್ಲಾ ಅದೇನು ಕಾರಣವೆಂದೊಡೆ.
ಸ್ಪರ್ಶಕ್ಷರ ಇಪ್ಪತ್ತೈದರೊಳಗೆ ಮಕಾರ ಒಂದು ಪ್ರಥಮಾವರಣದ ವ್ಯಾಪಕಾಕ್ಷರಂಗಳೊಳಗೆ ಸೇರಿದ ಕಾರಣ, ಅದನ್ನೊಂದು ಕಳೆದು ಉಳಿದ ಇಪ್ಪತ್ನಾಲ್ಕು ಅಕ್ಷರಂಗಳನು ಬಾಹ್ಯ ವೃತ್ತದಲ್ಲಿಯ ಮೂವತ್ತೆರಡು ದಳಂಗಳೊಳಗೆ ಇಪ್ಪತ್ನಾಲ್ಕು ದಳದಲ್ಲಿ ಜ್ಞಾಸವ ಮಾಡಿದೊಡೆ ಎಂಟು ದಳಂಗಳು ಉಳಿವುದು. ಅದು ಕಾರಣವವರಲ್ಲಿ ನ್ಯಾಸವಿಲ್ಲ. ಈ ಕ್ರಮದಿಂದನೆ ಈಶಾನ್ಯಾಂತ್ಯವಾಗಿ ತ್ರಿವರ್ಣಾಕ್ಷರಂಗಳ ನ್ಯಾಸವ ಮಾಡಬೇಕಾದುದು.
ಯಕಾರವನು ಪ್ರಥಮಾವರಣದ ಕುಭೇರ ದಳದಲ್ಲಿ, ಓಕಾರವನು ಮಧ್ಯಾವರಣದ ಕುಭೇರದಳದಲ್ಲಿ, ಔಕಾರವನು ಅದರ ಸಮೀಪದಳದಲ್ಲಿ, ಧಕಾರವನು, ಬಾಹ್ಯಾವರಣದ ಕುಭೇರದಳದಲ್ಲಿ, ನಕಾರ ಪಕಾರಂಗಳನು, ಮುಂದಣವೆರಡು ದಳಂಗಳಲ್ಲಿ, ಮಕಾರವನು, ಪ್ರಥಮಾವರಣದ ಈಶಾನ್ಯ ದಳದಲ್ಲಿ, ಅಕಾರ ಪತ್ತಿರ್ದ ಬಿಂದು ಸ್ವರೂಪವನು ಮಧ್ಯಾವರಣದ ಈಶಾನ್ಯದಳದಲ್ಲಿ ಬಿಂದು ದ್ವಿಭಾವನೈದು ಆಕಾರವ ಪೊತ್ತಿರ್ದ ವಿಸರ್ಗವನು, ಅದರ ಸಮೀಪದಳದಲ್ಲಿ, ಫಕಾರವನು ಬಾಹ್ಯಾವರಣದ ಈಶಾನ್ಯದಳದಲ್ಲಿ, ಬಕಾರ ಭಕಾರಂಗಳನು, ಮುಂದಣ ಎರಡು ದಳಂಗಳಲ್ಲಿ, ನ್ಯಾಸ ಮಾಡಲು ಈ ಆವರಣದ ತ್ರಯಂಗಳೊಳಗೆ ಪ್ರಥಮಾಪರಣದ ಪೂರ್ವದಳ ಮೊದಲಾದಂ ಕುರಿತು ಆಯಾದಳ ಲಕ್ಷಣಂಗಳಲ್ಲಿ ನ್ಯಾಸವಾದ ನಾಲ್ವತೆಂಟಕ್ಷರಂಗಳಿಗೆ ಐವತ್ತೊಂದಕ್ಷರಂಗಳ ವಿಭಾಗೆ ಸಂಖ್ಯೆಯಾವಂದೆಂದೊಡೆ.
ಸಾರ ಕಲಾನ್ಯಾಸದಲ್ಲಿಯು ಮಕಾರ ಯಕಾರ ಕೂಡಿಹುದಾಗಿ ಆ ಮಕಾರ ಯಕಾರ ಸಮೀಪಸ್ಥವಾಗಿಹುದು. ಅದು ನಿಮಿತ್ಯಂ ಆ ಮಕಾರವಾದಿಯಾಗಿ ವ್ಯಾಪಕಾಕ್ಷರ ಹತ್ತೊರೊಳಗೆ ಯ, ರ, ಲ, ವ, ಶೆ, ಷ, ಸ, ಹ, ಎಂಬ ಎಂಟಕ್ಷರ ಕೂಡಿಹವು. ಪ್ರಥಮ ವೃತ್ತದ ಈಶಾನ್ಯದ ಅಷ್ಠದಳಂಗಳಲ್ಲಿ ನ್ಯಾಸವಾದ ಭೇದವಿಲ್ಲದ ಕಾರಣ ಹಕಾರ ಶಿವಬೀಜವಪ್ಪ ಕಾರಣ ಸೂಕ್ಷ್ಮ ಕರ್ನಿಕೆಯಲ್ಲಿ ನ್ಯಸ್ತವಾಯಿತು. ಲಕಾರ, ಳ ಕಾರಗಳಿಗೆ ಭೇದವಿಲ್ಲದ ಕಾರಣ ಆ ಳ ಕಾರ ಲಕರ ಅಂತರ್ಗತವಾಯಿತು. ಅಲ್ಲಾ, ಆ ಳಕಾರ ಆತ್ಮ ಬೀಜವಪ್ಪಕಾರಣ ಕರ್ನಿಕಾದಳ ನೆಸ್ತವಾದ ಆತ್ಮಬೀಜವೆನಿಸುವ ಅಕಾರ ಅಂತರ್ಗತವಾದಡೆಯೂ ಅಹುದು. ಕ್ಷಕಾರ ವಿದ್ಯಾತತ್ತ್ವವಾದ ಕರಣ ಜ್ಞಾನಶಕ್ತಿ ಸ್ವರೂಪದಿಂ ಶಿವ ಸಾಮಿಪ್ಯವಾಗಿ ಬಡಗಲ ಕರ್ನಿಕಾದಳದಲ್ಲಿ ನ್ಯಸ್ತವಾಯಿತು. ಸ್ವರಾಕ್ಷರಂಗಳು ತತ್ತ್ವಬೀಜ ಮೂರ್ತಿಬೀಜಂಗಳೆಂದು ದ್ವಿರೂಪವಾಗಿಹ ಕಾರಣ ಮಧ್ಯ ವೃತ್ತದ ಪೂರ್ವಾದಷ್ಠದಳ ಅಷ್ಠುಪದಳಂಗಳಲ್ಲಿ ನ್ಯಾಸವಾದವು. ಸ್ಪರ್ಶಾಕ್ಷರಗಳಿಪ್ಪತ್ತು ನಾಲ್ಕು ಬಾಹ್ಯಾವೃತ್ತದ ಪೂರ್ವಾದಿಯಾಗಿ ಮೂರು ಮೂರು ದಳಂಗಳ ಮುಂದಣ ಉಪದಳಂಗಳಂ ಬಿಟ್ಟು ಇಪ್ಪತ್ನಾಲ್ಕು ದಳಂಗಳಲ್ಲಿ ನ್ಯಾಸವಾದವು. ಈ ಪರಿಯಿಂ ಚಕ್ರದಳಂಗಳಲ್ಲಿ ಏಕಪಂಚಸದ್ವರ್ಣ ನ್ಯಾಸ ಮುಗಿಯಿತು.
ಇನ್ನು ದೇವತಾನ್ಯಾಸ ಸೂಕ್ಷ್ಮಕರ್ನಿಕಾ ಮಧ್ಯದಲ್ಲಿ ಸಮಸ್ತ ಮಂತ್ರಾಧಾರ ರೂಪಿಣಿಯಾದ ಪರಶಕ್ತಿ ಪೂಜಾಯೋಗ್ಯಳು. ಆ ಸೂಕ್ಷ್ಮ ಕರ್ನಿಕೆಯ ಬಳಸಿದ್ದ ಕರ್ನಿಕಾ ವೃತ್ತದ ಪೂರ್ವಾದಿಯಾದ ಚತುರ್ದಳದಲ್ಲಿ ಅಂಬಿಕೆ, ಗಣಾನಿ, ಈಶ್ವರಿ, ಮನೋನ್ಮವಿ ಎಂಬ ನಾಲ್ವರು ಶಕ್ತಿಯರು ಕಾರಣವಾಗಿಹರು. ದ್ವಿತೀಯಾವರಣದ ವೃತ್ತದಾದ್ಯಷ್ಠದಳಂಗಳಲ್ಲಿ ಉಮೇಶ್ವರ, ಚಂಡೇಶ್ವರ, ನಂದೀಶ್ವರ, ಮಹಾಕಾಳ, ಭೃಂಗಿರಿಟಿ, ಗಣೇಶ್ವರ, ವೃಷಭೇಶ್ವರ, ಷಣ್ಮುಖ ಎಂಬ ಅಷ್ಟಗಣೇಶ್ವರರು ಕಾರಣವಾಗಿಹರು. ಉಳಿದ ದಳಂಗಳಲ್ಲಿ ಭವ, ಸರ್ವ, ರುದ್ರ, ಮಹದೇವ, ಸೋಮ, ಭೀಮ ಉಗ್ರ, ಪಶುಪತಿ ಎಂಬ ಅಷ್ಠ ಮೂರ್ತಿಗಳು ಕಾರಣವಾಗಿಹರು.
ಮೂರನೇ ಆವರಣದ ಇಪ್ಪತ್ನಾಲ್ಕು ದಳಂಗಳಲ್ಲಿ ಅನಂತ, ಸೂಕ್ಷ್ಮ ಶಿವೋತ್ತಮ, ಏಕನೇತ್ರ, ಏಕರುದ್ರ, ತ್ರಿಮೂರ್ತಿ, ಶ್ರೀಕಂಠ, ಶಿಖಂಡಿ, ಎಂಬ ಅಷ್ಠ ವಿದ್ಯೆಶ್ವರರು, ಇಂದ್ರ, ಅಗ್ನಿ, ಯಮ, ನೈರುತ್ಯ, ವರುಣ, ವಾಯುವ್ಯ, ಕುಭೇರ, ಈಶಾನ್ಯ ಎಂಬ ಅಷ್ಠ ದಿಕ್ಬಾಲಕರು, ಧರ, ದೃವ, ಸೋಮ, ಅಪ, ನಿಲ, ನಳ, ಪ್ರತ್ಯೇಶ, ಪ್ರಭಾವ ಎಂಬ ಅಷ್ಠವಸುಗಳು ಕಾರಣವಾಗಿಹರು.
ಮತ್ತಂ, ಈ ಚಕ್ರ ಬಂಧವನ್ನು ಶಾರದಾ ತಿಲಕದಲ್ಲಿ ಇನ್ನೊಂದು ಪ್ರಕಾರದಿಂದ ಹೇಳಲ್ಪಟ್ಟುದು, ಮಧ್ಯಬಟುವಿನಲ್ಲಿರ್ದ ಹಕಾರವೇ ಉಮೆ, ಅದರಿಂದ ಮೇಲಣ ಬಟುವಿನ ನಾಲ್ಕೆಸಳಲ್ಲಿಯ ನಾಲ್ಕಕ್ಷರಂಗಳೇ ನಾಲ್ಕು ಶಕ್ತಿ ಸ್ವರೂಪವನೈದಿದ ವಿವರ: ಸಕಾರವೇ ಅಂಬಿಕೆ, ಅಕಾರವೇ ಗಣಾನಿ, ಐಕಾರವೇ ಈಶ್ವರಿ, ಕ್ಷಕಾರವೇ ಮನೋನ್ಮನಿ ಅದರಿಂದ ಮೇಲಣ ಬಟುವಿನ ಎಂಟೆಸಳಲ್ಲಿಯ ಎಂಟಕ್ಷರಗಳೇ ಎಂಟು ಶಕ್ತಿ ಸ್ವರೂಪವನೈದುದರ ವಿವರ: ಸಕಾರವೇ ವಾಮೆ, ಷಕಾರವೇ ಜೇಷ್ಠೆ, ಶಕಾರವೇ ರೌದ್ರಿ, ವಕಾರವೇ ಕಾಳಿ, ಲಕಾರವೇ ಬಾಲೆ, ರಕಾರವೇ ಬಲಪ್ರಮಥನಿ, ಯಕಾರವೇ ಸರ್ವಭೂತದ ಮನಿ, ಮಕಾರವೇ ಮನೋನ್ಮನಿ ಅದರಿಂದ ಮ್ಯಾಲಣ ಬಟುವಿನ ಹದಿನಾರು ದಳಂಗಳಲ್ಲಿ ಹದಿನಾರಕ್ಷರಂಗಳು, ಹದಿನಾರು, ಗಣೇಶ್ವರರಾದ ವಿವರ: ಆಃ ಎಂಬುದೇ ಷಣ್ಮುಖ, ಅರಿ ಎಂಬುದೇ ಭವ, ಔಕಾರವೇ ಸರ್ವ, ಓಕಾರವೇ ರುದ್ರ, ಐಕಾರವೇ ಮಹಾದೇವ, ಏಕಾರವೇ ಸೋಮ, ಊಕಾರವೇ ಭೀಮ, ಉಕಾರವೇ ಉಗ್ರ ರೂಕಾರವೇ ಪಶುಪತಿ, ರುಕಾರವೇ ಉಮೇಶ್ವರ, ಆಕಾರವೇ ಚಂಡೇಶ್ವರ, ಟಕಾರವೇ ನಂದೀಶ್ವರ, ಈಕಾರವೇ, ಮಹಾಕಾಳ, ಇಕಾರವೇ ಭೃಂಗಿರಿಟಿ, ಆಕಾರವೇ ಗಣೇಶ್ವರ, ಅಕಾರವೇ ಮೃಷಭೇಶ್ವರ, ಅದರಿಂದ ಮ್ಯಾಲಣ ಬಟುವಿನ ಮೂವತ್ತೆರಡು ದಳಂಗಳೊಳಗೆ ಎಂಟು ದಳಂಗಳು ಶೂನ್ಯದಳಂಗಳು. ಉಳಿದ ಇಪ್ಪತ್ತು ನಾಲ್ಕು ದಳಂಗಳಲ್ಲಿ ಇಪ್ಪತ್ನಾಲ್ಕು ಅಕ್ಷರಂಗಳೆ ಅಷ್ಠವಿದ್ಯೇಶ್ವರರು, ಅಷ್ಠದಿಕ್ಪಾಲಕರು, ಅಷ್ಠವಸುಗಳಾದ ವಿವರ: ಶಕಾರವೇ ಅನಂತ, ಖಕಾರವೇ ಸೂಕ್ಷ್ಮ, ಗಕಾರವೇ ಶಿವೋತ್ತಮ, ಘಕಾರವೇ ಏಕನೇತ್ರ.
ಐನ್ಯಾಕಾರವೇ ಏಕರುದ್ರ, ಚಕಾರವೇ ತ್ರಿಮೂರ್ತಿ, ಛಕಾರವೇ ಶ್ರೀಕಂಠ, ಜಕಾರವೇ ಶಿಖಂಡಿ, ಝಕಾರವೇ ಇಂದ್ರ, ಞಕಾರವೇ ಅಗ್ನಿ, ಟಕಾರವೇ ಯಮ, ಠಕಾರವೇ ನೈರುತ್ಯ, ಡ ಕಾರವೇ ವರುಣ, ಢ ಕಾರವೇ ವಾಯುವ್ಯ, ಣಕಾರವೇ ಕುಭೇರ, ತಕಾರವೇ ಈಶಾನ್ಯ, ಢಕಾರವೇ ಧರ, ದಕಾರವೇ ದೃವ, ಧಕಾರವೇ ಸೋಮ, ನಕಾರವೇ ಅಪ, ಪಕಾರವೇ ನಿಲ, ಥಕಾರವೇ ನಳ, ಬಕಾರವೇ ಪ್ರತ್ಯೇಕ, ಭಕಾರವೇ ಪ್ರಭಾವ.
ಅದರಿಂದ ಮ್ಯಾಲಣ ಬಟುವಿನೊಳಗಿಹ ಮೂವತ್ತೆರಡು ದಳಂಗಳೊಳಗೆ ಇಂದ್ರ ದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು; ಇಂದ್ರ, ಸತ್ಯ ಭೃಂಗಿ, ಅಂತರ್ಲಕ್ಷ: ಅಗ್ನಿದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು: ಅಗ್ನಿ, ಪೂಹ, ವಿಧಿ, ದಮ, ಯಮ ದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು. ಯಮ, ಭಾಸ್ಕರ, ಪುಷ್ಪದತ್ತ, ಬಲ್ಲಾಟ ನೈರುತ್ಯ ದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು: ನೈರುತ್ಯ, ದೌವಾರಿಕ, ಸುಗ್ರೀವ, ಅರುಣ. ವರುಣದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು: ವರುಣ, ಅಸುರ, ಗಂಹಾರ, ವೇಗ; ವಾಯುವ್ಯ ದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು: ವಾಯುವ್ಯ, ನಾಗ, ಮುಖ್ಯ ಸೋಮ, ಕುಬೇರ ದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು: ಕುಭೇರ ಅಘೋರ, ದಿಶೆ, ಅದಿತಿ, ಈಶಾನ್ಯ ದಿಕ್ಕಿನ ನಾಲ್ಕು ದಳಂಗಳಲ್ಲಿ ವಾಸವಾದರು: ಈಶಾನ್ಯ ಪರ್ಜನ್ಯ, ಜಯಂತ, ಸಂಕ್ರ.
ಇನ್ನು ವಚನ||
ಅಣುವಿಂಗಣುವಾಗಿ ಮಹತ್ತಿಂಗೆ ಮಹತ್ತಾಗಿ,
ಪರಿಪೂರ್ಣವಾದ ಪರವೆಂಬ ಪ್ರಸಾದ ಮೂರ್ತಿಯ ಇರುವ
ಹೇಳಿಹೆನು ಕೇಳಿರಣ್ಣಾ,
ಮುಂದೆ ತಾರಾಬೀಜ, ಹಿಂದೆ ಸುನಾದ ಬೀಜ
ಬಲದಲ್ಲಿ ಆತ್ಮ ಬೀಜ ಎಡದಲ್ಲಿ ವಿದ್ಯಾಬೀಜ,
ಎಂಟರಲ್ಲಿ ಅಷ್ಟೈಶ್ವರ್ಯ, ಅಷ್ಟಶಕ್ತಿ ಬೀಜ,
ಹದಿನಾರಲ್ಲಿ ಕಲೆ, ಕಲಾಪತಿಗಳು
ಮೂವತ್ತೆರಡರಲ್ಲಿ ವಿಕಲೆ, ವಿಕಲಾಪತಿಗಳು
ಇಂತೀ ತ್ರಿಮಂಡಲ ಮಧ್ಯದ ಸೂಕ್ಷ್ಮ ಕರ್ಣಿಕೆಯಲ್ಲಿಯ ಶುದ್ಧ ಪ್ರಸಾದವನು ಮಹಾನುಭಾವರ ಸಂಗಮದಲ್ಲಿದ್ದರಿದೆನು ಕಾಣಾ ನಿಜಗುರು ಸ್ವತಂತ್ರ ಸಿದ್ಧಲಿಂಗೇಶ್ವರ||
ತನುವೆಂಬ ಭೂಮಿಯ ಮೇಲೆ ಶೃಂಗಾರದ ಇಂದ್ರಕೂಟಗಿರಿ ಯೆಂಬ ಕೈಲಾಸದಲ್ಲಿ ಉತ್ತರ ದಕ್ಷಿಣ ಪೂರ್ವ ಪಶ್ಚಿಮ ದಳದ ಆತ್ಮಶಕ್ತಿ, ಬಿಂದುನಾದಗಳ ಮಧ್ಯದಲ್ಲಿ ಶೂನ್ಯ ಸಿಂಹಾಸನವೆಂಬ ಸುಜ್ಞಾನ ಪೀಠದ ಮೇಲೆ ನೀವು ಮೂರ್ತಿಗೊಂಡಿಹರಾಗಿ ಕಂಡಕೆ ಹರುಷಿತನಾದೆನು.
ಸೂರ್ಯಮಂಡಲದ ದ್ವಾತ್ರಿಂಶದಳದ ರುದ್ರರು ರುದ್ರಶಕ್ತಿಯರು
ನಿಮ್ಮ ನೋಲೈಸುತ್ತಿಹರು
ಚಂದ್ರ ಮಂಡಲದ ಷೋಡಶ ದಳದ ರುದ್ರರು ರುದ್ರಶಕ್ತಿಯರು
ನಿಮ್ಮ ನೋಲೈಸುತ್ತಿಹರು
ಅಗ್ನಿ ಮಂಡಲದ ಅಷ್ಠದಳ ರುದ್ರರು, ರುದ್ರಶಕ್ತಿಯರು ನಿಮ್ಮ ನೋಲೈಸುತ್ತಿಹರು.
ಈ ಪರಿಯಿಂದ ದೇವರ ದೇವನ ಓಲಗವನೇನೆಂದು ಹೇಳುವೆನು
ಮತ್ತೆ ಭೇರಿ ಮೃದಂಗ ಸಾಗಸರ ಕೊಳಲು ವೀಣೆ, ಕಹಳೆ ಘಂಟಿ ಶಂಖನಾದ
ನಾನಾ ಬಹುವಿಧದ ಕೇಳಿಕೆಯ ಅವರಸರದಲ್ಲಿ ರಾಜಿಸುವ ರಾಜಯೋಗದ
ನಿಜಗುರು ಸ್ವತಂತ್ರ ಸಿದ್ಧಲಿಂಗೇಶ್ವರ ನಿಮ್ಮ ಶರಣರಾದ ರಾಜಯೋಗಿಗಳೇ ಬಲ್ಲರು.
ಹೃದಯ ಕಮಲದ ಅಷ್ಟದಳದ
ದ್ವಾತ್ರಿಂಶತ್ ಕುಸುಮ ಮಧ್ಯದಲ್ಲಿರ್ಪನಾ ಸೂರ್ಯ
ಆ ಸೂರ್ಯನ ಮಧ್ಯದಲ್ಲಿರ್ಪನಾ ಚಂದ್ರ
ಆ ಚಂದ್ರನ ಮಧ್ಯದಲ್ಲಿರ್ಪು ಅಗ್ನಿ
ಆ ಅಗ್ನಿಯ ಮಧ್ಯದಲ್ಲಿರ್ಪುದಾ ಕಾಂತಿ
ಆ ಕಾಂತಿಯ ಮಧ್ಯದಲ್ಲಿರ್ಪುದಾ ಸುಜ್ಞಾನ
ಆ ಸುಜ್ಞಾನದ ಮಧ್ಯದಲ್ಲಿರ್ಪನಾ ಚಿದಾತ್ಮ
ಆ ಚಿದಾತ್ಮನ ಮಧ್ಯದಲ್ಲಿರ್ಪುದು ಚಿತ್ಪ್ರಕಾಶ ರೂಪನಪ್ಪ ಪರಶಿವನು.
ಇಂತಪ್ಪ ಪರಶಿವನು
ಎನ್ನ ಸುಜ್ಞಾನ ಕಾಯದ ಮಸ್ತಕದ ಮೇಲೆ ಹಸ್ತವನಿರಿಸಿ
ಮನಭಾವ ಶರಣೇಂದ್ರಿಯಂಗಳಿಂ ಸ್ವರೂಪೀಕರಿಸಿ, ದೃಷ್ಟಿಗೆ ತೋರಿ
ಕೈಯಲ್ಲಿ ಲಿಂಗವ ಕೊಟ್ಟ ಚನ್ನಬಸವಣ್ಣನ ಶ್ರೀಪಾದಕ್ಕೆ
ನಮೋ ನಮೋ ಎಂದು ಬದುಕಿದೆನಯ್ಯಾ ಪ್ರಭುವೇ
ಕಪಿಲಸಿದ್ಧ ಮಲ್ಲಿಕಾರ್ಜುನಾ||
ಶಾಂಭವೀ ಚಕ್ರೋದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೦. ಮಹಾಲಿಂಗೋದ್ಧರಣೆ
ಇಂತೀ ಸರ್ವ ಮಂತ್ರ ದೇವತಾ ಮಯವಾದ ಶಿವಚಕ್ರವೆಂಬುದು ಶಿವತತ್ತ್ವದ ನಿಜವಾಸವೆನಿಸಿ, ಶಿವಶರಣರಲ್ಲಿ ಅಂತರ್ಗತವಾಗಿರ್ಪುದಾ ಶಿವತತ್ತ್ವವೇ ನಾದಲಿಂಗ, ಬಿಂದುಪೀಠ, ತೋಜೋಮೂರ್ತಿಯಾಗಿ ಆದ್ಯಾಂತರಹಿತವೆನಿಸಿ, ಸ್ಥೂಲ, ಸೂಕ್ಷ್ಮ ಭರಿತನಾಗಿ ಶಿವಶರಣರಲ್ಲಿ ಕರತಳಮಳಕವಾಗಿ ಪ್ರಕಾಶಿಸುತ್ತಿರ್ಪ ಮಹಾಲಿಂಗಾಕಾರವಾಗಿರ್ಪುದು. ಆ ಲಿಂಗ ಲಕ್ಷಣವ ಉದ್ಧರಿಸುವ ಭೇದವೆಂತೆಂದೊಡೆ:
ಶಿವಾಗಮ ಪ್ರಮಾಣಂಗಳಿಂ ವಿಸ್ತರಿಸಲಾಯಿತು. ಅದೆಂತೆಂದೊಡೆ, ಪೂರ್ವೋಕ್ತ ವಿಧಾನದಂತೆ ರಾಜಾನ್ನದ ಹಿಟ್ಟಿನಲ್ಲಿ ಅದ್ದಲ್ಪಟ್ಟು ಸೂತ್ರದಿಂ ಪೂರ್ವಾಪರವಾಗಿ ಹದಿನೆಂಟು ಸೂತ್ರಂಗಳಂ. ದಕ್ಷಿನೋತ್ತರವಾಗಿ ಹದಿನೆಂಟು ಸೂತ್ರಂಗಳಂ ಮಿಡಿಯಲು ಪೂರ್ವಾಪರ ದಕ್ಷಿಣೋತ್ತರಮುಖವಾಗಿ ಹದಿನೇಳು ಪಂಕ್ತಿಗಳುಳ್ಳ ಶಿವಲಿಂಗಾಕಾರವಾಹುದು.
ಆ ಲಿಂಗದ ಷಡ್ ಕ್ರಮ: ಅಧಃ ಪೀಠಿಕೆ ಎಂದು ಅಧಃ ಕಂಜವೆಂದು, ಕಂಠವೆಂದು (ಕಂಠವೆಂಬ ಶಬ್ಧಸ್ಥಾನಕ್ಕೆ ಮತ್ತೊಂದು ವೃತ್ತವೆಂಬ ನಾಮ ಸಲ್ಲುವುದು) ಊರ್ಧ್ವಬ್ಜವೆಂದು, ಊರ್ಧ್ವಪೀಠಿಕೆಯೆಂದು, ಆಜ್ಯಪ್ರದಾರಿಕೆಯಂದು, ಶಿವಲಿಂಗದ ಪೀಠಿದ ಕೆಳಗಣ ನಾಲ್ಕು ಕೋಷ್ಠ ಸ್ಥಾನ ಮೊದಲಾಗಿ ಶಿವಲಿಂಗಾಕಾರದ ಮೊದಲ ಪಂಕ್ತಿಯ ನಾಲ್ಕು ಕೋಷ್ಠಸ್ಥಾನ ಕಡೆಯಾಗಿ ಕ್ರಮದಿಂ ಷಡಾಂಗಂಗಳು ಹೇಳಲ್ಪಟ್ಟವು. ಇಂತಿವರಲ್ಲಿ ಷಟ್ ಚಕ್ರಾಕಾರ ನ್ಯಾಸಕ್ರಮ:
ಅಧಃಕಂಜಂದಿ ಕೆಳಗಣ ಅಧಃ ಪೀಠಿಕೆಯೇ ಆಧಾರಸ್ಥಾನ, ಅಲ್ಲಿಯ ಚತುಃ ಕೋಷ್ಠಗಳೆ ಚತುಃಪತ್ರ ಅವರಲ್ಲಿ ವ,ಶ,ಷ,ಸ, ಎಂಬ ನಾಲ್ಕಕ್ಷರಂಗಳು, ಆ ಆಧಾರದಿಂ ಮೇಲಣ ಅಧಃ ಕಂಜವೇ ಸ್ವಾದಿಷ್ಟ ಸ್ಥಾನ ಅಲ್ಲಿಯ ಷಟ್ಕೋಷ್ಠಂಗಳೇ ಷಡ್ದಳ, ಅದರಲ್ಲಿ ಬ, ಭ, ಮ, ಯ, ರ, ಲ ಎಂಬ ಷಡಾಕ್ಷರಂಗಳಂ. ಅದರಿಂದಂ ಮ್ಯಾಲಣ ವೃತ್ತವೇ ಮಣಿಪೂರಕ ಸ್ಥಾನ. ಅಲ್ಲಿಯ ದಶ ಕೋಷ್ಟಂಗಳೇ ದಶದಳ. ಅವರಲ್ಲಿ ಡ, ಢ, ಣ, ತ, ಥ, ದ, ಧ, ನ, ಪ, ಫ ಎಂಬ ದಶಾಕ್ಷರಂಗಳಂ, ಅದರಿಂ ಮೇಲಣ ಊರ್ಧ್ವ ಕಂಜವೆಂಬ ನಾಮವನುಳ್ಳ ಹೃದಯ ಸ್ಥಾನದಲ್ಲಿಯ ದ್ವಾದಶ ಕೋಷ್ಠಂಗಳೇ ದ್ವಾದಶದಳ. ಅವರಲ್ಲಿ ಕ, ಖ, ಗ, ಘ, ಙ, ಚ, ಛ, ಜ, ಝ, ಞ, ಟ, ಠ ಎಂಬ ದ್ವಾದಶಾಕ್ಷರಂಗಳಂ, ಅದರಿಂದಂ ಮೇಲಣ ಊರ್ಧ್ವ ಪೀಠಿಕೆಯೇ ಕಂಠಸ್ಥಾನ, ಅಲ್ಲಿಯ ಷೋಡಶಕೋಷ್ಟಂಗಳೇ ಷೋಡಶದಳ. ಅವರಲ್ಲಿ ಅ, ಆ, ಇ, ಈ, ಟ, ಟಾ, ರು, ರೂ, ಲು, ಲೂ, ಎ, ಐ, ಓ, ಔ, ಅಂ, ಆಃ, ಎಂಬ ಷೋಡಕ್ಷರಂಗಳಂ, ಅದರಿಂ ಮೇಲಣ, ಆಜ್ಯಪ್ರದಾರಿಕೆ ಎಂಬ ಆಜ್ಞಾಚಕ್ರದಲ್ಲಿಯ ನಾಲ್ಕು ಕೋಷ್ಠಂಗಳ ಮಧ್ಯದ ಎರಡು ದಳಂಗಳಲ್ಲಿ ಹಂ ಸಾ ಎಂಬಕ್ಷರ ದ್ವಯಂಗಳಂ. ಅಂತಲ್ಲದೆ, ಹಂ, ಕ್ಷಂ, ಎಂಬ ದ್ವವರ್ಣಂಗಳಾದಡೂ, ನ್ಯಾಸವಾ ಮಾಡಿದ ನಂತರದಲ್ಲಿ.
ಕುಟಿಲೆ, ಕುಂಡಲಿತರನಾದ ಪರಬಿಂದು, ಪರವಿದ್ಯೆ, ಶಬ್ದತತ್ತ್ವ, ಶಬ್ದಬ್ರಹ್ಮ, ಶಿವತತ್ತ್ವ, ಷಡ್ವಿಧಬೀಜ, ಶಿವಲಿಂಗಪೀಠ, ಯೋಗಪೀಠ, ಮಂತ್ರಪೀಠ, ಮ್ಯೊಮಶಕ್ತಿ, ವಿದ್ಯಾಶಕ್ತಿ, ವಾಗೀಶ್ವರಿ, ಅನಾಹತೆ, ಅಮೋಘ, ವಾಕುಳೆ – ಎಂಬಿವೇ ಬಿಂದು ಸೂತ್ರಂಗಳು. ಆ ಬಿಂದು ಸೂತ್ರಂಗಳೇ ಊರ್ಧ್ವ ಪ್ರದೇಶವಾದ ಹದಿನೆಂಟು ರೇಖೆಗಳು, ಬಳಿಕ ಕಾರಣ ಶರೀರಿ, ಸಮೇಷ್ಠ್ಯಾಭಿಮಾನಿ, ಆಜ್ಞೊಪಹಿತ, ಚೈತನ್ಯ, ಕಾರಣೋಪಾಧಿಕ, ಮಾಯೋಪಾಧಿಕ, ಮಾಯಾಭಾಸ, ಮಾಯಾವಿಜಯ ಜಗದ್ಯೋಗಿ, ಆನಂದಮಯ, ಅಕ್ಷರ, ಅವ್ಯಕ್ತ, ಅವ್ಯಾಕೃತ, ಸಬಲ ಬ್ರಹ್ಮ, ಸುಗುಣಬ್ರಹ್ಮ, ಪರಮ, ಪರದೇವತ, ತತ್ವದ ಮುಖ್ಯಾರ್ಥರೆಂಬಿವರೇ, ಆ ರೇಖೆಗಳ ಮಧ್ಯದ ಭವನ ಸ್ವರೂಪವೆಂದರಿವುದು.
ಬಳಿಕಾ ಭವನಂಗಳ ಮಧ್ಯದ ಏಕಪಂಚ ಸ್ವರ್ಣಂಗಳೇ ರುದ್ರಮೂರ್ತಿ, ಬೀಜಂಗಳೆಂಬದಕ್ಕರ್ದೊದಾಹರಣವು. ಶ್ರೀಕಂಠ ಅನಂತ, ಸೂಕ್ಷ್ಮ, ತ್ರಿಮೂರ್ತಿ, ಅಮರೇಶ್ವರ, ಅರ್ಘೇಶ, ಭಾರಭೂತಿ, ದಿತೀಶ, ಸ್ಥಾಣುಕ, ಹರ, ಚಂಡೇಶ, ಜಾತುಕ, ಸದ್ಯೋಜಾತ, ಅನುಗ್ರಹೇಶ್ವರ, ಅಕ್ರೂರ, ಮಹಸೇನ ಎಂಬ ಹದಿನಾರು ನಾಮವನುಳ್ಳ ರುದ್ರಮೂರ್ತಿಗಳು, ಕಂಠಸ್ಥಾನದ ಹದಿನಾರು ಸ್ವರಾಕ್ಷರ ಮೂರ್ತಿಗಳೆಂದರಿವುದು.
ಮರಳಿ ವಿಕಲಾಕ್ಷರಾಧಿ ದೇವತೆಗಳ ವಿವರ : ಕ್ರೋಧೀಶ, ಚಂಡೇಶ, ಪಂಚಾಂತಕ, ಶಿಮೋತ್ತಮ, ಏಕರುದ್ರ, ಕೂರ್ಮ, ಏಕನೇತ್ರ, ಚತುರಾನನ, ಅಜೇಶ, ಸರ್ವಸೋಮೇಶ, ಲಾಂಗುಲಿ ಎಂಬ ದ್ವಾದಶ ರುದ್ರಮೂರ್ತಿ, ಹನಾಹತಾಕ್ಷರ ಸ್ವರೂಪವೆಂದರಿದು ದಾರುಕ, ಅರ್ಧನಾರೀಶ್ವರ, ಉಮಾಕಾಂತ, ಆಷಾಡಿ, ದಂಡಿ ಅತ್ರಿರುದ್ರ, ಮೀನರುದ್ರ, ಮೇಷರುದ್ರ, ಲೋಹಿತ, ಶಿಬಿ, ಎಂಬ ದಶರುದ್ರು, ಮಣಿಪುರಾಕ್ಷರ ಸ್ವರೂಪವೆಂದರಿವುದು, ಸಕಲಾಂಡ, ದ್ವಿಲಂಡ, ಮಹಾಕಾಳ, ಕಪಾಲಿ, ಭುಜಂಗೇಶ ಪೀನಾಕೀಶ, ಎಂಬಾರು ರುದ್ರರು ಸ್ವಾದಿಷ್ಠಾನಕ್ಷರ ಸ್ವರೂಪವೆಂದರಿವುದು, ಖಡ್ಗೀಶ, ಬಕ, ಶ್ವೇತ, ಭೃಂಗೀಶರೆಂಬ ನಾಲ್ವರು ರುದ್ರರು, ಆಧಾರಾಕ್ಷಕ ಸ್ವರೂಪವೆಂದರಿವುದು. ಲಕುಲೀಶ ಶಿವರೆಂಬ ಈರ್ವರು ರುದ್ರರು, ಆಜ್ಞಾಚಕ್ರಾಕ್ಷರ ಸ್ವರೂಪವೆಂದರಿವುದು. ಸಂವರ್ತಕನೆಂಬಾ ರುದ್ರನೇ ಶಿವಾಕ್ಷರ ಸ್ವರೂಪನೆಂದರಿವುದು. ಇಂತಿ ಸಕಲ ವಿಕಲಾಕ್ಷರಂಗಳೆಂಬ ಏಕಪಂಚ ಸದ್ವರ್ಣಂಗಳು.
ತ್ರಿಶೂಲ ಕಪಲಾಂಗಳಂ ಧರಿಸಿ ರಕ್ತ ವರ್ಣದ ಸ್ವರೂಪವನ್ನುಳ್ಳ ಏಕಪಂಚಾ ಸದ್ರೂದ್ರ ಬೀಜಂಗಳಾದ ಕಾರಣ ಈ ವರ್ಣ ಪೂರ್ವಕವಾದ ಷಟ್ ಚಕ್ರಂಗಳು, ಶಿವ ಚಕ್ರಂಗಳೆಂದರಿವುದು. ಈ ಷಟ್ ಚಕ್ರಲಿತ್ತವಾದ ಏಕಪಂಚಾಸದ್ರುದ್ರಾಭಿದಾನವನುಳ್ಳ ವರ್ಣಂಗಳು ಶಿವಮಂತ್ರಗಳನ್ನುಚ್ಚರಿಸುವಲ್ಲಿ ಶಿವಬೀಜಂಗಳಾಗಿ, ಶಕ್ತಿ ಬೀಜಂಗಳಾಗಿರಹ ಕಾರಣ ಪೂರ್ವೊಕ್ತ ವಿಧಾನದಂತೆ ಆಧಾರಾಧಿ ಪಂಚ ಚಕ್ರಂಗಳಲ್ಲಿ ಅಕ್ಷರ ನ್ಯಾಸನ ಮಾಡಿ ಶೂನ್ಯಾಕಾರದೆಡೆ ಬಲದ ಮನೆಗಳಲ್ಲಿ ಕ್ಷಕಾರ ಳಕಾರಂಗಳಂ ಬರೆಯಲು ಏಕಪಂಚಾ ಸಚ್ಚಕ್ತಿ ಬೀಜಂಗಳೆಂಬುದಕ್ಕೆ ಅರ್ಥೋದಾಹರಣೆ, ಪೂರ್ಣೊದರಿ, ವಿರಜೆ, ಶಾಲ್ಮಲಿ, ಲೋಲಾಕ್ಷಿ, ವರ್ತುಳಾಕ್ಷಿ, ದೀರ್ಘಾಗ್ರಣಿ, ಧೀರ್ಘಮುಖಿ, ಗೋಮುಖಿ, ದೀರ್ಘಜಿಹ್ವೆ, ಕುಂಡೋಧರಿ, ಊರ್ಧ್ವಕೇಶಿ, ವಿಕೃತಮುಖಿ, ಜ್ವಾಲಾಮುಖಿ, ಉಲ್ಕಮುಖಿ, ವಿದ್ಯಾಮುಖಿ ಎಂಬ ಷೋಡಶ ರುದ್ರ ಶಕ್ತಿಯರು ಕಂಠಸ್ಥಾನದ ಸ್ವರಾಕ್ಷರ ಸ್ವರೂಪಿಯರೆಂದರಿವುದು.
ಮರಳಿ ವಿಕಲಾಕ್ಷರ ರುದ್ರ ಶಕ್ತಿಯರ ವಿವರ: ಮಹಾಕಾಳಿ, ಸರಸ್ವತಿ, ಗೌರಿ, ಮಂತ್ರಶಕ್ತಿ, ಆತ್ಮಶಕ್ತಿ, ಭೂತಮಾತೆ, ಲಂಬೋದರಿ, ದ್ರಾವಿಣಿ, ನಗರಿ, ಖೇಚರಿ, ಮಂಜರಿ, ರೂಪಿಣಿ – ಎಂಬ ದ್ವಾದಶ ಶಕ್ತಿಯರು ಅನಾಹತಾಕ್ಷರ ಸ್ವರೂಪಿಯರೆಂದರಿವುದು. ವಿರಜೆ, ಕಾಲೋಧರಿ, ಪೂತನೆ, ಭದ್ರಕಾಳಿ, ಯೋಗಿಣಿ, ಶಂಕಿನಿ, ಘರ್ಜನಿ, ಕಾಳಾರಾತ್ರಿ, ಕೂರ್ಧನಿ, ಕಪರ್ಧನಿ, ಎಂಬಾ ದಶ ಶಕ್ತಿಯರು, ಮಣಿಪೂರಕಾಕ್ಷರ ಸ್ವರೂಪಿಯರೆಂದರಿವುದು. ವಾಗ್ಮೆಯೆ, ಜಯೆ, ಸುಮುಖಿ, ಈಶ್ವರಿ, ರೇವತಿ, ಮಾಧವಿ, ಎಂಬಾ ಷಟ್ ಶಕ್ತಿಯರು ಸ್ವಾಧಿಷ್ಠಾನಕ್ಷರ ಸ್ವರೂಪಿಯರೆಂದರಿವುದು. ವಾರುಣೀ, ವಾಯಾವಿ, ರಕ್ಷೊವಧಾರಿಣಿ, ಸಹಜೆ ಎಂಬಾ ನಾಲ್ವರು ಶಕ್ತಿಯರು ಆಧಾರಕ್ಷರ ಸ್ವರೂಪಿಯರೆಂದರಿವುದು. ಲಕ್ಷ್ಮಿ, ವ್ಯಾಪಿ ನಿಯರೆಂಬುಭಯ ಶಕ್ತಿಯರು ಆಜ್ಞಾಚಕ್ರಾಕ್ಷರ ಸ್ವರೂಪಿಯರೆಂದರಿವುದು. ಮಾಯಾನ್ವಿತೆಯೆಂಬಾ ಶಕ್ತಿಯೇ ವಿದ್ಯಾಬೀಜ ಸ್ವರೂಪಿಯಂದರಿವುದು. ಸಿಂಧೂರದೋಪಾಧಿಯ ಕೆಂಪು ವರ್ಣದ ಶರೀರವನುಳ್ಳ ಕನೈದಿಲು ಕಪಾಳಂಗಳಿಂದಲಕರಿಸಲ್ಪಟ್ಟ ಹಸ್ತಂಗಳುಳ್ಳ ಐವತ್ತೊಂದು ಶಕ್ತಿದೇವತೆಯರು ಐವತ್ತೊಂದು ರುದ್ರಾಂಗ ಬೀಜಂಗಳ ಪೀಠದಲ್ಲಿ ಇರುತ್ತಿಹರು. ಮತ್ತಂ|| ಹಿಂದಣ ಚಕ್ರೋದ್ಧಾರಣೆ ಪಟಲದಲ್ಲಿ ಹ್ಯಾಂಗೆ ಕಲ್ಪಿಸಿಹವು ಹಾಂಗೆ ರುದ್ರರಂ, ರುದ್ರ ಶಕ್ತಿಯರಂ ಕಲ್ಪಿಸಿಹುದು.
ಇನ್ನು ಮಂತ್ರಂನ್ಯಾಸಃ ಓಂಕಾರ ಊರ್ಧೈ ತ್ರಿಕೋಷ್ಠದೊಳು ಅ.ಟ,ಮ, ಎಂಬ ಮಂತ್ರವನು, ಅದರೂರ್ಧ್ವ ತ್ರಿಕೋಷ್ಠದೊಳು ಬಸವ ಎಂಬ ಮಂತ್ರವನು, ಅದರ ಮ್ಯಾಲಣ ಕೋಷ್ಠದೊಳು ಕ್ಷಕಾರ ಮಂತ್ರವನು, ಅದರೊರ್ಧ್ವ ಕೋಷ್ಠದೊಳು ಹ ಕಾರ ಮಂತ್ರವನು, ಸಾಯಂಬುದಂ ಬರೆದಿರ್ದದರ ಊರ್ಧ್ವ ತ್ರಿಕೋಷ್ಠದೊಳು ಕ್ರಮದಿಂ ಹ್ರಾಂ, ಹ್ರಿಂ, ಹ್ರೂಂ, ಎಂಬ ತ್ರಿಮಂತ್ರಗಳನು ಹಂ ಎಂಬುದಂ ಬರೆದಿರ್ದದರ ಊರ್ಧ್ವತ್ರಿಕೋಷ್ಠದೊಳು ಹ್ರೃಂ ಹ್ರಾಂ, ಹ್ರಃ ಎಂಬಾ ತ್ರಿಮಂತ್ರಗಳಂ ನ್ಯಾಸವ ಮಾಡಲಿವು ಶಿವಾಂಗ ಮಂತ್ರಗಳೆನಿಸುವುವು. ಬಳಿಕಾ ಶೂನ್ಯ ತ್ರಯಂಗಳೇ ನೇತ್ರ ಜಿಹ್ವೆಗಳು, ದ್ವಿ ಶೂನ್ಯವೇ ಕರ್ಣಗಳೆಂದರಿವುದು.
ಇನ್ನು ಷಡಾಂಗಗಳಲ್ಲಿ ಷಡಾಂಗಮಂತ್ರಗಳಂ ನ್ಯಾಸಃ ಅಧಃಪೀಠಿಕೆಯಲ್ಲಿ ಓಂ ಹ್ರಾಂ ಹೃದಯಾಯನಮಃ ಎಂಬ ಹೃದಯ ಮಂತ್ರವನು, ಅಧಃ ಕಂಜದಲ್ಲಿ ಓಂ, ಹ್ರಿಂ ಸಿರಸೇ ಸ್ವಹ ಎಂಬ ಶಿರೋಮಂತ್ರವನು, ಕಂಠನ್ಯಾಸದಲ್ಲಿ, ಓಂ, ಹ್ರೂಂ, ಶಿಖಾಯವೌಷಟೇ ಎಂಬ ಶಿಖಾಮಂತ್ರವನ್ನೂ, ಊರ್ಧ್ವಕಂಜದಲ್ಲಿ ಓಂ, ಹ್ರೈಂ ಕವಾಚಾಯ ಹೂಂ ಎಂಬ ಕವಚ ಮಂತ್ರವನ್ನು, ಊರ್ಧ್ವ ಪೀಠಿಕೆಯಲ್ಲಿ ಓಂ, ಹ್ರಾಂ, ನೇತ್ರತ್ರಯಾಯ ವೌಷಟೀ ಎಂಬ ನೇತ್ರಮಂತ್ರವನು, ಆಜ್ಯ ಪ್ರದಾರಿಕೆಯಲ್ಲಿ ಓಂ ಹ್ರಂ ಅಸ್ತ್ರಾಯ ಪಟ ಎಂಬ ಅಸ್ತ್ರಯ ಮಂತ್ರವನು, ನ್ಯಾಸವ ಮಾಡುವುದು. ಇನ್ನು ಹಕಾರವನು ಆಜ್ಯ ಪ್ರದಾರಿಕೆಯ ಮೇಲಣಲಿಂಗದಲ್ಲಿ ಓಂಕಾರವ ಆಜ್ಯಪ್ರದಾರಿಕೆಯಲ್ಲಿ ಊರ್ಧ್ವ ಪೀಠಿಕೆಯಿಂದಲು, ಊರ್ಧ್ವಕಂಜ ಮುಟ್ಟಲು ಕ್ರಮದಿಂ ಮಕಾರವನು ವೃತ್ತದಲ್ಲಿ ಉಕಾರವನು ಅಧಃಕಂಜ, ಅಧಃ ಪೀಠಿಕೆಯಲ್ಲಿ ಆಕಾರವನು.
ಇನ್ನು ಷಡಕ್ಷರ ಮಂತ್ರಂನ್ಯಾಸ ಶಿವಲಿಂಗದಲ್ಲಿ ಓಂಕಾರವನು ಶಕ್ತಿಪೀಠದ ಊರ್ಧ್ವ ಪೀಠಿಕೆಯಲ್ಲಿ ಯಕಾರವನು. ಊರ್ಧ್ವ ಕಂಜದಲ್ಲಿ ವಕಾರವನು, ವೃತ್ತಮಧ್ಯದಲ್ಲಿ ಶಿಕಾರವನು, ಅಧಃಕಂಜದಲ್ಲಿ ಮಕಾರವನು, ಅಧಃ ಪೀಠಿಕೆಯಲ್ಲಿ ನಕಾರವನು ನ್ಯಾಸ ಮಾಡುವುದು.
ಇನ್ನು ನಮಃ ಶಿವಾಯನೆಂಬ ಸ್ಥೂಲ ಪಂಚಾಕ್ಷರಿ ಮಂತ್ರವನು, ಕ್ರಮದಿಂ ಆಧಾರಾದಿ ಪಂಚ ಚಕ್ರಂಗಳಲ್ಲಿ ನ್ಯಾಸ ಮಾಡುವುದು. ಇನ್ನು ಮಂತ್ರ ಮೂರ್ತಿ ಬೀಜಾಕ್ಷರಂಗಳಿಗೆ, ಅರ್ಥೋದಾಹರಣೆ ಸುರ್ವಜ್ಞಾತ್ವಾದಿ, ಷಡಂಗ ಶಕ್ತಿಗಳೇ ಅ, ಟ, ಮ, ಬ, ಸ, ವ ಎಂಬ ಮಂತ್ರಾಕ್ಷರ ಸ್ವರೂಪವೆಂದರಿವುದು. ಶಿವಾದಿ ಶಕ್ತಿಗಳೇ ಕ್ಷಕಾರ, ಹಕಾರ, ಮಂತ್ರಾಕ್ಷರ ಸ್ವರೂಪವೆಂದರಿವುದು, ಷಡ್ಬ್ರಹ್ಮವೇ ಷಡಂಗ ಮಂತ್ರ ಸ್ವರೂಪವೆಂದರಿವುದು, ಸರ್ವಜ್ಞತ್ವ, ಸರ್ವೇಶ್ವರತ್ವ, ಸರ್ವಾಣಿಯಂತ್ರತ್ವ, ಸರ್ವಾಂತರ್ಯಾಮಿತ್ವ, ಸರ್ವಾತ್ಮಕತ್ವ, ಸರ್ವಶಕ್ತಿತ್ವ ಎಂಬಾರು ಷಡಾಕ್ಷರ ಮಂತ್ರಸ್ವರೂಪವೆಂದರಿವುದು. ಉಪಾದಾನತ್ವ, ಅನುಪ್ರವೇಶತ್ವ, ನಿಯಮತತ್ತ್ವ, ರುದ್ರತ್ವ, ಶೃತ್ಯಾಚಾರ್ಯತ್ವ ಎಂಬ ಪಂಚಕವು ಸ್ಥೂಲ ಪಂಚಾಕ್ಷರಿ ಸ್ವರೂಪವೆಂದರಿವುದು. ಚಿತ್ಪ್ರಕಾಶತ್ವವೇ ಕ್ಷಳಾಕ್ಷರ ಸ್ವರೂಪವೆಂದರಿವುದು.
ಇನ್ನು ಷಡ್ವಿಧನ್ಯಾಸ ಚತುರ್ವಣವನುಳ್ಳ ಅಧಃ ಪೀಠಿಕೆಯಲ್ಲಿ ಕಾಲಾಗ್ನಿ ರುದ್ರ ಭುವನ ಮೊದಲಾದ ಅನಾಶ್ರಿತ, ಭುವನಕಡೆಯಾದ ಇನ್ನು ಇಪ್ಪತ್ನಾಲ್ಕು ಭುವನಧ್ವವನು ಷಡುವರ್ಣವನುಳ್ಳ ಅಧಃ ಕಂಜದಲ್ಲಿ ವ್ಯೋಮಾದಾಪಿಯೆಂಬ ಪದಾದಿಯಾದ ಎಂಭತ್ತೆಂಟು ಪದಧ್ವವನು ದಶವರ್ಣವನುಳ್ಳ ವೃತ್ತದಲ್ಲಿ ಅಕಾರಾದಿ ಕ್ಷಕಾರಾಂತ್ಯವಾದ ಐವತ್ತೆರಡು ವರ್ಣಧ್ವವನ್ನು ದ್ವಾದಶವರ್ಣವನುಳ್ಳ ಊರ್ಧ್ವ ಕಂಜದಲ್ಲಿ ಈಶಾನ್ಯಾದಿ ಸದ್ಯೋಜಾತ ಕಡೆಯಾದ ಮೂವತ್ತೆಂಟು ಕಲಾಧ್ವವನು, ಷೋಡಶ ವರ್ಣವನುಳ್ಳ ಊರ್ಧ್ವ ಪೀಠಿಕೆಯಲ್ಲಿ ಶಿವಾದಿ ಪೃಥ್ಯಾಂತಮಾದ ಮೂವತ್ತಾರು ತತ್ತ್ವಧ್ವವನು, ವರ್ಣದ್ವಯವನುಳ್ಳ ಆಜ್ಯಪ್ರದಾರಿಕೆಯಲ್ಲಿ ಸದ್ಯೋಜಾತಾದಿ ಪಂಚಬ್ರಹ್ಮ ಮಂತ್ರವೈದು, ಹೃದಯಾದಿ ಷಡಂಗ ಮಂತ್ರವಾರು, ಇಂತೀ ಏಕಾದಶ ಮಂತ್ರವಾದಿಯಾದ ಮಂತ್ರಧ್ವವನು ನ್ಯಾಸ ಮಾಡುವುದು.
ಇನ್ನು ಏಳು ಕೋಟಿ ಮಹಾಮಂತ್ರಗಳಿಂ ಮಂತ್ರಿಸಲ್ಪಟ್ಟ ಶಿವಲಿಂಗ ಮುಖ, ಕಲಾಶೇಷ, ಕ್ರಮ, ಶಶಿನಿ, ಅಗವ, ಜೇಷ್ಠ, ಮರೀಚಿ, ಜ್ವಾಲಿನಿ ಈ ಐದು ಈಶಾನ್ಯ ಮುಖದ ಕಲೆಗಳು. ತಮ ಮೋಹ, ಜಯ, ನಿದ್ರ, ಮೃತ್ಯು, ಮಾಯೆ, ಭಯೆ, ಜರೆ, ಈ ಎಂಟು ಅಘೋರ ಮುಖದ ಕಲೆಗಳು, ರಾಜ, ರಕ್ಷರತಿ, ಪಾಲ್ಯ, ಕಾಮಿನಿ, ಸಂಜೀವಿನಿ, ಕ್ರಿಯೆ, ವೃದ್ಧಿ, ಛಾಯೆ, ಧಾತ್ರಿ, ಬ್ರಹ್ಮಿಣಿ, ಮೋಹಿನಿ, ಅಭಯೆ, ಈ ಹನ್ನೆರಡು ವಾಮದೇವ ಮುಖದ ಕಲೆಗಳು, ಸಿದ್ಧಿ, ವೃದ್ಧಿ, ಧೃತಿ, ಲಕ್ಷ್ಮೀ, ಮೇದ, ಕಾಂತಿ, ಸ್ವಾದ, ಮತಿ ಈ ಎಂಟು ಸದ್ಯೋಜಾತ ಮುಖದ ಕಲೆಗಳೆಂದು ಅರಿವುದು.
ಇನ್ನೊಂದು ಪ್ರಕಾರ ಶ್ರೀ ಪರಮೇಶ್ವರಂಗೆ ಓಂಕಾರವೇ ಚರ್ಮ, ಏಕಾರವೇ ರಕ್ತ, ಲೂಕಾರವೇ ಮಾಂಸ, ರುಕಾರವೇ ಮೆದಸ್ಸು, ಟಕಾರವೇ ಮಜ್ಜೆ, ಞಕಾರವೇ ಅಸ್ತಿ, ಅಕಾರವೇ ಶುಕ್ಲ, ವಾಯುರಂದ್ರವೇ ಆಕಾರ, ಗುಹ್ಯಾರಂದ್ರವೇ ಅಂ ಕಾರ, ರಸನರಂಧ್ರವೇ ಔಕಾರ, ಪಿಂಗಳನಾದವೇ ಐಕಾರ, ಈಡ ನಾಳವೇ ಲುಕಾರ, ದಕ್ಷಿಣ ನೇತ್ರದ್ವಾರವೇ ರೂಕಾರ, ವಾಮನೇತ್ರದ್ವಾರವೇ ಟಾಕಾರ, ದಕ್ಷಿಣಶ್ರೋತ್ರ ದ್ವಾರವೇ ಈಕಾರ, ವಾಮ ಶ್ರೋತ್ರದ್ವಾರವೇ ಪಕಾರ, ಭಾಳನೇತ್ರದ್ವಾರವೇ ಹ್ರೂಂಕಾರ, ಸುಷುಮ್ನನಾಳವೆ ಹಕಾರ, ಅಪರಾರ್ಧ ಮೂರುವರೆ ಕೋಟಿ ಮಂತ್ರಗಳೇ ಸರ್ವಾಂಗದ ರೋಮಾವಳಿ, ಪೂರ್ವದ ಮೂರುವರೆ ಕೋಟಿ ಮಂತ್ರಗಳೇ ಸ್ಥೂಲದೇಹ, ಏಕಾದಶ ಮಂತ್ರಗಳೇ ಸೂಕ್ಷ್ಮದೇಹ, ಪಂಚಪ್ರಸಾದ ಮಂತ್ರಗಳೇ ಕಾರಣದೇಹ.
ಬಳಿಕಿನ್ನೊಂದು ಪ್ರಕಾರ! ಅಕಾರ ಆ ಕಾರಂಗಳೇ ಮೂರ್ಧ್ನಿ ಲಲಾಂಟಂಗಳು, ಇ ಕಾರ ಈ ಕಾರಂಗಳೆ ದಕ್ಷಿಣ ವಾಮನೇತ್ರಂಗಳು, ಟಕಾರ ಟಾಕರಂಗಳೇ, ದಕ್ಷಿಣ ವಾಮ ಶ್ರೋತ್ರಂಗಳು, ರುರೂಕಾರಂಗಳೇ ದಕ್ಷಿಣ ವಾಮ ನಾಸಪುಟಂಗಳು, ಲುಕಾರ ಲೂಕಾರಂಗಳೇ ದಕ್ಷಿಣ ವಾಮ ಕಪಾಲಂಗಳು, ಎ ಐ ಕಾರಂಗಳೇ ಮೇಲು ಕೆಳಗಣ ದಂತಪಂಕ್ತಿಗಳು, ಓಕಾರ ಔಕಾರಗಳೇ, ಮೇಲು ಕೆಳಗಣ ಓಷ್ಠಂಗಳು, ಅಂಕಾರ ಆಃ ಕಾರಂಗಳೇ ಮೇಲು ಕೆಳಗಣ ವಸಡುಗಳು.
ಇನ್ನೊಂದು ಪ್ರಕಾರ: ಕಾದಿ ಪಂಚಾಕ್ಷರಗಂಳೇ ದಕ್ಷಿಣ ಪಂಚ ಹಸ್ತಂಗಳು, ಚಾದಿ ಪಂಚಾಕ್ಷರಂಗಳೇ ವಾಮ ಪಂಚಹಸ್ತಂಗಳು, ಟಾದಿ ಪಂಚಾಕ್ಷರಂಗಳೇ ದಕ್ಷಿಣ ಪಾದಂಗಳು, ತಾದಿ ಪಂಚಾಕ್ಷರಂಗಳೇ ವಾಮಪಾದಂಗಳು ಪಕಾರವೇ ಉದರ ಫಕಾರವೇ ಬಲದ ಪಾರ್ಶ್ವ, ಬಕಾರವೇ ಎಡದ ಪಾರ್ಶ್ವ, ಭಕಾರವೇ ಸ್ಕಂದ, ಮಕಾರವೇ ಹೃದಯ, ಯಕಾರವಾದಿ ಸಂಕಾರಾಂತ್ಯ ಮಾದಕ್ಷರಂಗಳೇ ತ್ವಗಾದಿ ಸಪ್ತಧಾತುಗಳು, ಹಕಾರವೇ ಆತ್ಮನು, ಳಕಾರವೇ ಶಕ್ತಿ, ಕ್ಷಕಾರವೇ ಪೂಜಕರ ಜನ್ಮಾದಿ ರಿಪು ವಿಷಯವಾದ ಕ್ರೋಧ ರೂಪ ಮಾಗಿರ್ಕ್ಕಂ|
ಇನ್ನು ಅಷ್ಠ ವರ್ಗಾಕ್ಷರ ಲಿಂಗತ್ರಯದ ಸಂಬಂಧ. ಟ, ಇ, ಟ, ಎ, ಒ, ಅಂ, ಈ ಆರು ಪುಲ್ಲಿಂಗ ಸಂಬಂಧ, ಆ, ಈ ಟಾ, ಐ, ಔ, ಆಃ ಈ ಆರು ಸ್ತ್ರೀಲಿಂಗ ಸಂಬಂಧ. ರು ರೂ ಲು ಲೂ ಈ ನಾಲ್ಕು ನಪುಂಸಕ ಲಿಂಗ ಸಂಬಂಧ. ಕ, ಗ, ಜ, ಜ, ಟ, ಡ, ತ, ದ, ಪ, ಬ, ಚ, ಕ್ಷ – ಈ ಹನ್ನೆರಡು ಪುಲ್ಲಿಂಗ ಸಂಬಂಧ. ಖ, ಘ, ಛ ಝ, ಠ, ಢ, ಢ, ಧ, ಫ, ಭ, ತ, ಹ, – ಈ ಹನ್ನೆರಡು ಸ್ತ್ರೀಲಿಂಗ ಸಂಬಂಧ. ಉಳಿದೆಲ್ಲವು ನಪುಂಸಕ ಲಿಂಗ ಸಂಬಂಧ. ಇಂತೀ ಸ್ವರ ವಿಕಲ ವ್ಯಾಪಕವೆಂಬ ತ್ರಿವಿಧ ರೂಪಮಾದಕ್ಷರಂಗಳು, ನಾದಬಿಂದು ಕಲೆ ತ್ರಯ, ಪದತ್ರಯ ತತ್ತ್ವತ್ರಯ ಸಂಬಂಧವಾಗಿರ್ಪುವೆಂದರಿವುದು.
ಇನ್ನು ಅ. ಆ. ಇ – ಈ ಮೂರು ಪೃಥ್ವಿ ಸಂಬಂಧ. ಈ, ಟ, ತಾ ಇವು ಮೂರು ಅಷ್ಟ ಸಂಬಂಧ. ರುರೂಲು ಈ ಮೂರು ಅನ್ನ ಸಂಬಂಧ. ಲೂ ಎ ಙ ಇವು ಮೂರು ವಾಯು ಸಂಬಂಧ. ಒಔಅಂ ಇವು ಮೂರು ಆಕಾಶ ಸಂಬಂಧ ಆಹ ಒಂದೇ ಆತ್ಮ ಸಂಬಂಧ.
ಇನ್ನು ಅವರ್ಗ ಆಕಾಶ ಸಂಬಂಧ, ಶ ವರ್ಗ ಮಾರುತ ಸಂಬಂಧ. ಚವರ್ಗ, ಟ ವರ್ಗಗಳೆರಡು ಅಗ್ನಿ ಸಂಬಂಧ. ತ ವರ್ಗ ಪ ವರ್ಗಂಗಳೆರಡು ಅಪ್ಪು ಸಂಬಂಧ. ಯ ವರ್ಗ, ಶವರ್ಗಂಗಳೆರಡು ಪೃಥ್ವಿ ಸಂಬಂಧವೆಂದರಿವುದು. ಇನ್ನು ಊರ್ಧ್ವ ಪೀಠಿಕೆಯಲ್ಲಿ ನಾಲ್ವತೆಂಟು ಹಂಸ ವೆಂಬೆರಡು, ಹಳಕ್ಷ ಎಂಬವು ಮೂರು ಓಂಕಾರದ ಷಟ್ ಕೃತಿಯಲ್ಲಿ ಐವತ್ತು ಪಂಚಾಕ್ಷರಿ ಅಂತು ಕೂಡಿ ನೂರೆಂಟು ಪ್ರಣವ, ಸೂಸುವವು ಐವತ್ಮೂರು ತುಂಬುವವು ಐವತ್ತೈದು, ಅಂತು ಕೂಡಿ ನೂರೆಂಟು ಪ್ರಣವ ಊರ್ಧ್ವ ಪೀಠಿಕೆಯಲ್ಲಿ ಐವತ್ತೆರಡು ಷಡಾಧಾರವಾರು, ಅಧಃ ಪೀಠಿಕೆಯಲ್ಲಿ ಐವತ್ತು, ಅಂತುಕೊಡಿ ನೂರೆಂಟು ಪ್ರಣವ ಷಡಕ್ಷರಿಯಲ್ಲಿ ಐವತ್ತು ಪಂಚಾಕ್ಷರಿಯಲ್ಲಿ ನಲ್ವತ್ತೆಂಟು, ಷಡಾಕ್ಷರಿ ಪಂಚಾಕ್ಷರಿ ಅಂತು ಕೂಡಿ ನೂರೆಂಟು ಪ್ರಣವ ಇನ್ನು ಬ, ಸ, ವ, ಅ, ಟ, ವ, ಹ, ಕ್ಷ ಎಂಬವು ಅಷ್ಠಾವರಣ ಪ್ರಣವ ಈ ಮಂತ್ರ ಸಂಬಂಧವನ್ನರಿವುದು.
ಇಂತೀ ಸರ್ವ ಕಾರವಣವಪ್ಪ ಮಹಾಲಿಂಗವೇ ಕರಸ್ಥಲದ ಇಷ್ಠಲಿಂಗವೆಂದರಿವುದು ಆ ಶಿವಲಿಂಗ ಷಡ್ಸ್ಥಾನಂಗಳಲ್ಲಿ ಸರ್ವಾಚಾರ ಸಂಪತ್ತಿನ ಸ್ಥಳ, ಕುಳ ಸಂಬಂಧವನರಿವಡೆ ಶೂನ್ಯಲಿಂಗೋದ್ಧರಣೆಯಲ್ಲಿ ನೋಡಿಕೊಂಬುವದು.
ಇನ್ನು ಪೀಠ, ವೃತ್ತ, ಮಧ್ಯ, ಗೋಮುಖ, ವರ್ತುಳ, ನಾಳ, ಗೋಳಕ, ಶಿಖಿ, ಪಶ್ಚಿಮವೆಂಬ ನವಸ್ಥಾನಂಗಳಲ್ಲಿ ಸ್ಥಳ ಕುಳ ಮಂತ್ರ ಸಂಬಂಧವರನರಿವಡೆ ಮುಂದೆ ನವಚಕ್ರದಲ್ಲಿ ವಿಚಾರಿಸಿಕೊಳ್ಳುವುದು.
ಇನ್ನು ಸೃಷ್ಟಿಯ ಕ್ರಮ: ಮತ್ತಂ, ಅನಂತಮೂರ್ತಿಗಳನು, ಅನಂತ ತತ್ವಂಗಳನು ಅನಂತರ ಮಂತ್ರಗಳನು, ಅಖಿಲ ಬ್ರಹ್ಮಾಂಡ ಭುವನ ಭವನಾಶ್ರಿತ ಚರಾಚರಾದಿ ಸಮಸ್ತ ಪ್ರಪಂಚಮಮ ಸೃಜಿಸಿ ಗರ್ಭೀಕರಿಸಿಕೊಂಡು ಅವರ ಲಯಗಮನ ಸ್ಥಿತಿ ಕಾರಣವೆನಿಸಿ, ಅಖಂಡ ಪರಿಪೂರ್ಣ ಗೋಳಾಕಾಕಾರ ತೇಜೋಮೂರ್ತಿಯಾಗಿ ಭಕ್ತಿಲೀಲಾ ವಿನೋದ ಕಾರಣ, ಸುಗುಣ ನಿರ್ಗುಣಾನಂದ ಲೀಲೆಯ ನಟಿಸುತ್ತಿರ್ಪ.
 
ಮಹಾಲಿಂಗೋದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೧. ವೃಷಭೋದ್ಧರಣೆ
ಇಂತಪ್ಪ ನಿತ್ಯ ನಿರವಯ ನಿರಂಜನ ಸತ್ಯಜ್ಞಾನಾನಂದಮಯವಪ್ಪ ಅಖಂಡ ತೇಜೋಮೂರ್ತಿಯಾದ ಮಹಾಘನಲಿಂಗವು, ಸ್ವಲೀಲೆಯಿಂದ ಸಕಲ ತತ್ತ್ವ ಬ್ರಹ್ಮಾಂಡ ಜಗತ್ ಸಚರಾಚರಂಗಳಂ ರಚಿಸಿ, ತಾನವಕ್ಕಾಧಾರ ಕರ್ತೃವೆನಿಸಿ ತನಗೊಂದಾಧಾರವ ಯೋಚಿಸಿಲಾಕ್ಷಣ, ತನ್ನನಾದಿ ಚಿಚೈತನ್ಯವೇ ಸ್ಪುರಿಸಿ ಮೂರ್ತಿಗೊಂಡು ಷಡುಸ್ಥಲ ಜ್ಞಾನವೇ ಪ್ರಾಣ, ಪಂಚಾಚಾರವೇ ಅಂಗವಾಗಿ ಭಸ್ಮೋದ್ದೋಳಿತ ವಿಗ್ರಹ ಗಾತ್ರದಿಂ ರುದ್ರಾಕ್ಷಭರಣ, ರಚಿತಾಲಂಕಾರದಿಂ, ಪಂಚಾಕ್ಷರಿ ಮಂತ್ರಭಾಷಾ ಸಮೇತನಾಗಿ, ಭಕ್ತಿ ಭಾವಂತಕರಣದಿಂ ಕರಕಮಲಮಂ ಮುಗಿದು ಬಿನ್ನವಿಸುತ್ತಿರ್ದ ಜಗದಾನಂದ ಕಾರಣ ಪುರುಷನಾದ ಭಕ್ತನಪ್ಪಾ ನಂದಿಕೇಶ್ವರನೇ ಸದ್ಧರ್ಮ ವಾಹನನೆನಿಸಿ ಜಗವನುದ್ಧರಿಸಿದ ವೃಷಭೇಶ್ವರನ ಸ್ವರೂಪು ಲಕ್ಷಣ ಭಕ್ತಿ ಪ್ರಭಾವತಿಶಯವೆಂತೆಂದೊಡೆ |
ಅಕಾರ ಟಕಾರಂಗಳೇ ಶೃಂಗಗಳು, ಮಕಾರವೇ ಮುಖ, ಓಂಕಾರವೇ ಶಿರಸ್ಸು, ಯಕಾರವೇ ಕರ್ಣಂಗಳು, ವಕಾರವೇ ತ್ವಕ್ಕು, ಶಿ ಕಾರವೇ ನೇತ್ರಂಗಳು, ನಕಾರವೇ ನಾಸಪುಟಂಗಳು, ಬಿಂದು ಕಳೆಗಳೇ ದಂತಪಂಕ್ತಿಗಳು, ಮಕಾರವೇ ಜಿಹ್ವೆ, ನಾದವೇ ಓಂಕಾರ ಸ್ವರ, ಬಸವಾಕ್ಷರ ತ್ರಯವೇ ಕೊರಳು, ಹಿಳಿಲು ಬೆನ್ನಸುಳಿ, ಹ್ರಂ, ಹ್ರಿಂ, ಹ್ರುಂ, ಹ್ರೈಂ, ಹ್ರಾಂ, ಹ್ರಃ ಎಂಬವೇ ಬಾಲ ಪೃಷ್ಠ ವೃಷಣ, ಗುಹ್ಯ, ನಾಭಿ, ಗರ್ಭ, ಸಪ್ತಕೋಟಿ ಮಹಮಂತ್ರಗಳೇ ರೋಮಂಗಳು, ಪರೆ, ಪಶ್ಯಂತಿ, ಮಧ್ಯಮೆ, ವೈಖರಿ ಎಂಬ ಚತುಃಸ್ವರೂಪಂಗಳೇ ಚರಣಂಗಳು, ಹ್ರಿಂಕಾರವೇ ಅಂಗ, ಹಕಾರವೇ ಪ್ರಾಣ, ಇಂತಪ್ಪ ಮಂತ್ರ ಮೂರ್ತಿಯಾದ ವೃಷಭೇಶ್ವರನ ಸರ್ವಕಲಾ ಸಾರೋದ್ಧಾರವೆಂತೆಂದೊಡೆ|
ಅ ಜ ಪ ಗಾಯತ್ರಿಯೇ ಶೃಂಗಗಳು, ಪರಮಶಿವಾಗಮವೇ ಶಿರಸ್ಸು, ಧನುರ್ವೇದ ಗಾಂಧರ್ವವೇದಂಗಳೇ ಕರ್ಣಂಗಳು, ಆಯುರ್ವೇದ ಅರ್ಥವೇದಂಗಳೇ ನೇತ್ರಂಗಳು, ಹ್ರಸ್ವ ದೀರ್ಘಂಗಳೇ ನಾಪುಟಂಗಳು, ವ್ಯಾಪಕಾಕ್ಷರವೇ ಮುಖ, ಸ್ವರಾಕ್ಷರವೇ ದಂತಪಂಕ್ತಿಗಳು, ವಿಕಲಾಕ್ಷರವೇ ಜಿಹ್ವೆ, ಸ್ವರಕರಣಂಗಳೆ ಓಂಕಾರ ರವ, ಆಗಮಂಗಳೇ ಕಂಠ, ಸ್ಮೃತಿಗಳೇ ಹಿಣಿಲು, ಪುರಾಣಂಗಳೇ ಬೆನ್ನುಸುಳಿ, ಶಾಸ್ತ್ರಂಗಳೇ ಬಾಲ, ತರ್ಕ ತಂತ್ರಗಳೇ ಪೃಷ್ಠ. ಉಪನಿಷತ್ತುಗಳೇ ವೃಷಣ. ರಹಸ್ಯಾಗಮಗಳೇ ಗುಹ್ಯ, ಸರ್ವಪದಾರ್ಥ ಸಿದ್ಧಿಯೇ ನಾಭಿ, ಸರ್ವತತ್ವಂಶರ್ಗತವೆ ಗರ್ಭ, ಉಪಶಾಸ್ತ್ರಂಗಳೆ ರೋಮಂಗಳು, ಉದಾತ್ತನುದಾತ್ತ ಸ್ಪುರಿತ ಪ್ರಚಯಂಗಳೇ ಚರಣಂಗಳು, ವೇದಂಗಳೇ ಅಂಗ, ಪರಮ ವೀರಶೈವಾಗಮವೇ ಪ್ರಾಣ, ಇಂತಪ್ಪ ಸರ್ವಜ್ಞತ್ವ ಮೂರ್ತಿಯಾದ ವೃಷಭೇಶ್ವರನ ಭಕ್ತಿ ಸಾರೋದ್ಧಾರ ಪ್ರಭಾವವೆಂತೆಂದೊಡೆ| ನಿರ್ಮೋಹ ನಿರಹಂಕಾರವೇ ಶೃಂಗಗಳು, ನಮಸ್ಕಾರವೇ ಶಿರಸ್ಸು ಅಂತರ‍್ ಬಾಹ್ಯ ನಾದಂಗಳೇ ಕರ್ನಂಗಳು, ಮನನ ನಿಧಿಧ್ಯಾಸನಂಗಳೇ ನೇತ್ರಂಗಳು, ಶಿವಧ್ಯಾನ ಸಂಸ್ಕಾರ ಸಾರಭವವೇ ನಾಸಪುಟಂಗಳು, ಸತ್ಯವೇ ಮುಖ ಸದ್ಗುಣ ಗಣವೇ ದಂತಪಂಕ್ತಿಗಳು, ಶಿವರತಿ ಸಾರ ಸೌಖ್ಯವೇ ಜಿಹ್ವೆ, ಶಿವಾನುಭಾವ ಪ್ರತಿಪಾದಕ ಗುಣ ಷಟ್ಕವೇ ಓಂಕಾರ ರವ, ದೃಢಭಾವವೇ ಕಂಠ, ನಿಷ್ಠಿಯೇ ಹಿಣಿಲು, ಏಕದೇವ ವೃಷ್ಠಾವಹಿತ್ವವೇ ಬೆನ್ನಸುಳಿ ಭವಸಾರೋತ್ತಾರ ಪಾರಾವಾರ ಗುಣವೇ ಬಾಲ, ಅಲೌಕಿಕ ಸ್ಥತಿಯೇ ಪೃಷ್ಠ, ಇಷ್ಠಾರ್ಥಸಿದ್ಧಿಕರವೇ ವೃಷಣ, ಶಿವಜ್ಞಾನ ರಹಸ್ಯವೇ ಗುಹ್ಯ, ಚಿದಾಕಾಶವೇ ನಾಭಿ, ಶಿವಕಥಾ ಮಹಿಮಾಗುಣ ಗರ್ಭಿಕೃತವೇ ಗರ್ಭ, ಸಕಲ ಕ್ರಿಯಾ ಸಂಪತ್ತೇ ರೋಮಂಗಳು, ಕರ್ಮ, ಭಕ್ತಿ, ಜ್ಞಾನ, ವೈರಾಗ್ಯಂಗಳೇ ಚರಣಂಗಳು, ಸದ್ಭಕ್ತಿಯೇ ಅಂಗ, ಸಮ್ಯಜ್ಞಾನವೇ ಪ್ರಾಣ, ಇಂತಿಪ್ಪ ಭಕ್ತಿ ಪ್ರಭಾವ ಮೂರ್ತಿಯಾದ ವೃಷಭೇಶ್ವರನ ಸರ್ವದೇವತಾ ಸಾರೋದ್ಧಾರವೆಂತೆಂದೊಡೆ|
ಶೃಂಗಾಗ್ರದಲ್ಲಿ ತುಂಬುರ ನಾರದಾದಿಗಳು, ತನ್ಮಧ್ಯದಲ್ಲಿ ಅಜಹರಿಗಳು, ಶಿರದಲ್ಲಿ, ಮೇರು ಮಂದಾರಾದಿಗಳು, ಲಲಾಟದಲ್ಲಿ ವೀರ ಕವೀರ ಭದ್ರಾದಿಗಳು, ಕರ್ಣಂಗಳಲ್ಲಿ ರುದ್ರಾದಿಗಳು, ನೇತ್ರಂಗಳಲ್ಲಿ ಶಶಿರವಿಗಳು, ನಾಸಪುಟಂಗಳಲ್ಲಿ ವಾಯು ಪುರುಷ ಭೂದೇವತೆಯ ಮುಖದಲ್ಲಿ ಮಹಾಗಣಂಗಳು, ದಂತಂಗಳಲ್ಲಿ ಭೃಂಗೀಶ್ವರಾದಿ ನಿರ್ಮಾಯ ಗಣಂಗಳು, ಜಿಹ್ವೆಯಲ್ಲಿ ಮಂತ್ರ ಮೂರ್ತಿಗಳು, ಓಂಕಾರ ರವದಲ್ಲಿ ನಾದ ಮೂರ್ತಿಗಳು, ಕಂಠದಲ್ಲಿ ಭೂವನ ಭುವೇಶ್ವರರು, ಹಿಣಿನಲ್ಲಿ ಪ್ರಥಮ ಗಣಧೀಶ್ವರರು, ಬೆನ್ನು ಸುಳಿಯಲ್ಲಿ ಉಮಾಮಹೇಶ್ವರರು, ಬಾದಂಡರೋಮಂಗಳಲ್ಲಿ ಸಕಲದೇವಾದಿ ದೇವರ್ಕಳು, ಪೃಷ್ಠದಲ್ಲಿ ಯಕ್ಷ ರಾಕ್ಷಸಾದಿಗಳು, ವೃಷಣದಲ್ಲಿ ಪುಣ್ಯತೀರ್ಥ ಮಹಾಪುರುಷರು, ಗುಹ್ಯದಲ್ಲಿ ಗುಹ್ಯಕಾದಿಗಳು, ನಾಭಿಯಲ್ಲಿ ಸಿದ್ಧ ವಿದ್ಯಾಧರರು, ಗರ್ಭದಲ್ಲಿ ಮನುಮುನಿಗಳು, ರೋಮಂಗಳಲ್ಲಿ ಚರಾಚರ ಜೀವರಾಶಿಗಳು, ಜಾಣುಜಂಘೆಗಳಲ್ಲಿ ಗ್ರಹರಾಶಿ ತಾರಾ ಪಂಥಗಳು, ಚರಣಂಗಳಲ್ಲಿ ಚತುರ್ಯುಗ, ಚತುರ್ವೇದ, ಚತುರ್ತಾದ, ಚತುಃಫಲಂಗಳು, ಅಂಗದಲ್ಲಿ ಅನಂತ ದಿವ್ಯಕ್ಷೇತ್ರಂಗಳು, ಪ್ರಾಣದಲ್ಲಿ ಪರಂಜ್ಯೋತಿರ್ಲಿಂಗಂಗಳಿಹವು. ಇಂತಪ್ಪ ಸರ್ವದೇವತಾ ಧಾರಮಪ್ಪ ವೃಷಭೇಶ್ವರನಿಂದಾದ ಸೃಷ್ಟಿಯ ಕ್ರಮವೆಂತೆಂದೊಡೆ|
ಗೋಮಯ ಗೋಮೂತ್ರದಿಂ ಪೃಥ್ವಿ ಜಲಂಗಳು, ತೇಜಸ್ಸಿನಿಂದ ಅಗ್ನಿ, ಉಶ್ವಾಸ, ನಿಶ್ವಾಸದಿಂ ವಾಯು, ಶಬ್ದದಿಂದಾಕಾಶ, ಕಂಗಳ ಕ್ರಾಂತಿಯಿಂ ರವಿಶಶಿಗಳು, ಬುದ್ಧಿ ಪ್ರಭಾವದಿಂದಾತ್ಮನೆಂಬೀ ಅಷ್ಠ ತನುಗಳುದಯವಾಗಿ, ಜಗತ್ ಸಚರಾಚರಗಳಾದವು. ಇಂತೀ ಸಕಲ ಜಗದಾಧಾರ ರಕ್ಷಣ ಕರ್ತೃವಪ್ಪ ವೃಷಭೇಶ್ವರನ ಅಲಂಕೃತೋಪಕರಣಂಗಳಾದವೆಂದೊಡೆ|
ಜ್ಞಾನ ಧ್ಯಾನಂಗಳೇ ಕೋಡಣಚುಗಳು, ಮಹಾನಾದ ಸುನಾದವೇ ಕಿವಿಯ ಚಮರಿ, ಶಿವಕೀರ್ತನ ಪ್ರಭಾಮಂಡಲವೇ ಕನ್ನಡಿ, ಅಣಿಮಾದೃಷ್ಟೈಶ್ವರ್ಯವೇ ಮುಖರಂಭ, ಸಮತೆಯೇ ವಾಗ್ಯೆ, ವಿಶ್ವಾಸ ಶ್ರದ್ದೆಯೇ ಕೊರಲದಂಡೆ, ಸತ್ಯಾಚಲ ಭಾಷೆಯೇ ಕೊರಲ ಗಂಟೆ, ವೇದಾದಿ ಉಘ್ಘಡಣೆಯೇ ಉರುಗೆಜ್ಜೆ ಹಾರಧ್ವನಿ, ಪ್ರಣಮೊಚರಣೆಯೇ ಅಂದುಗೆ ರವ, ದಯವೇ ಕಿಂಕಣಿದೊಡರು, ಪಂಚವರ್ಣ ಪ್ರಭಾವ ಪುಂಜವೇ ಹಲ್ಲಣ, ಸರ್ವಕಲಾರಸಿಕವೇ ಬಿಗಿವು, ಪರಮವೈರಾಗ್ಯವೇ ಅಂಕಣಿ, ನಿತ್ಯವೇ ಅಕ್ಕರಿಕೆ, ಇಂತಿ ಸರ್ವ ಲಕ್ಷಣ ಸಂಪನ್ನನಾಗೊಪ್ಪುವ ವೃಷಭೇಶ್ವರನ ಮುಖವೇ ಗೋಮುಖ. ಬಿಂದು ಪೀಠ, ಓಂಕಾರ ನಾದವೇ ಶಿಖಾಗ್ರದ ತೇಜೋಮಯಲಿಂಗ, ಇಂತೀನಾದಬಿಂದು ಸಂಯುಕ್ತವಾದುದೇ ಶಿವಲಿಂಗ, ಆ ಶಿವಲಿಂಗ ವೃಷಭೇಶ್ವರನ ಸಂಬಂಧದಲ್ಲಿ ಅಗಲದಿರ್ಪ ಕಾರಣ ಲಿಂಗಾವಲೋಕನ ದರ್ಶನ ಕಾಂಕ್ಷೆಯುಳ್ಳವರಿಗೆ ವೃಷಣ ಸ್ಪರ್ಶನ ಶೃಂಗ ಮಧ್ಯಾವಲೋಕವಿಲ್ಲದಿರಲು ಆ ದರ್ಶನ ಸ್ಪರ್ಶನ ನಿಷ್ಟಲ, ಅಂತಲ್ಲದೇ ಲಿಂಗಧಾರಣ ಸಂಪನ್ನರಿಗಾದುದು ವೃಷಲಿಂಗ ತದ್ಭಾವವಾದ ಬಸವಲಿಂಗಾ ಎಂಬ ಪರಮ ಮಂತ್ರೋಚ್ಛರಣವಿಲ್ಲದಿರಲು ದರ್ಶನ ಸ್ಪರ್ಶನಧಾರಣಾದಿಗಳು ನಿಷ್ಪಲ, ಅದು ಕಾರಣ ಬಸವಲಿಂಗ ನಾಮೋಚ್ಛರಣ ಜಪಕ್ರಿಯಾ ಲಕ್ಷಣವೆಂತೆಂದೊಡೆ|
ಓಂ, ಹ್ರಂ ಶುದ್ಧ ಗುರುಬಸವ, ಓಂ, ಹ್ರಿಂ ನಮಃ ಶಿವಾಯ ಗುರುವಿನ ಗುರುಬಸವ, ಓಂ, ಹ್ರಾಂ ಸಿದ್ಧ ಗುರುಬಸವ, ಓಂ, ಹ್ರೊಂ ಅಟಮ ಚರಾಚರ ಬಸವ, ಓಂ ಹ್ರಾಂ, ಮಹಾಪ್ರಸಿದ್ಧ ಗುರುಬಸವ, ಓಂ, ಹ್ರಃ ಬಸವ ಪವಿತ್ರ ಭಾವನ ಭಾವನ ಬಸವ ಎಂಬ ಅಷ್ಟಾಂಗನ್ಯಾಸ ಚತುಃಸಾರಾಯ ಮಂತ್ರವನ್ನುಚ್ಚರಿಸಲು ಸರ್ವಸಿದ್ಧಿ|
 
ವೃಷಭೋದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೨. ನವಚಕ್ರೋದ್ಧರಣಿ
ಇಂತಪ್ಪ ಪರಮ ಕಾರಣ ಪುರುಷನಾದ ನಂದಿ ನಾಮಾಂಕಿತ ವೃಷಭಲಿಂಗ ಮೂರ್ತಿ ಬಸವೇಶ್ವರನು ಷಟ್ ಸ್ಥಲಾನುಭಾವ ಸಂಪನ್ನನೆನಿಸಿ, ಸದ್ಭಕ್ತಿಸ್ಥಲುವನುವಾಗಿ, ಜಂಗಮ ಪ್ರಾಣವವದಾನದಲಿಂಗ ಲಿಂಗಚೈತನ್ಯ ವಿಡಿದಿರ್ಪ ಕಾರಣ, ತತ್ಪ್ರಾಣಲಿಂಗ ಪ್ರತಿಷ್ಠಾ ಸಂಬಂಧಪಟ್ಟ ಶಿವಯೋಗಿ ಲಕ್ಷಣ ಲಕ್ಷಿತವಾದ ನವಚಕ್ರ ಭೇದವೆಂತೆಂದೊಡೆ|
ಹೃತ್ಕಮಲ ಕರ್ನಿಕಾ ಕುಹಕ ಮಧ್ಯಸ್ತವಾದ ಸತ್ಪ್ರಣಮ ಜ್ಞಾನ ಚೈತನ್ಯದಿಂದಣುಚಕ್ರ ಆ ಅಣುಚಕ್ರದಿಂ ಪಶ್ಚಿಮ, ಆ ಪಶ್ಚಿಮ ಚಕ್ರದಿಂ ಶಿಕಾಚಕ್ರ, ಆ ಶಿಖಾ ಚಕ್ರದಿಂ ಬ್ರಹ್ಮ ಚಕ್ರ, ಆ ಬ್ರಹ್ಮ ಚಕ್ರದಿಂ ಜ್ಞಾನಚಕ್ರ, ಆ ಜ್ಞಾನ ಚಕ್ರದಿಂ ವಿಶುದ್ಧಿ ಚಕ್ರ, ಆ ವಿಶುದ್ಧಿ ಚಕ್ರದಿಂ ಅನಾಹತ ಚಕ್ರ, ಆ ಅನಾಹುತ ಚಕ್ರದಿಂ ಮಣಿಪೂರಕ ಚಕ್ರ, ಆ ಮಣಿಪೂರಕ ಚಕ್ರದಿಂ ಸ್ವಾದಿಷ್ಠಾನ ಚಕ್ರ, ಆ ಸ್ವಾದಿಷ್ಠಾನ ಚಕ್ರದಿಂ ಆಧಾರಚಕ್ರ ಜನಿತವಾದವು. ಇಂತೀ ದಶವಿಧ ಚಕ್ರಂಗಳೊಳಗೆ ಅಣುಚಕ್ರವೆಂಬುದು ಸರ್ವ ಶೂನ್ಯ ನಿರಾಲಂಬವಾಗಿ ನಿರಾಳ ಸ್ಥಾನವಾದ ಕಾರಣ ಉಳಿದ ನವಚಕ್ರ ಸಂಬಂಧದ ವಚನ.
ಗುರು ಸ್ಥಾನದಲ್ಲಿ ಆಧಾರಚಕ್ರ ಪೃಥ್ವಿಯೆಂಬ ಮಹಾಭೂತ, ಆ ಭೂತ ಪೀತ ವರ್ಣ, ಚತುಃಕೋಣೆ, ಚೌದಳಪದ್ಮ ಆ ಪದ್ಮ ಸುವರ್ಣದ ವರ್ಣ, ಆ ದಳದಲ್ಲಿ ವ, ಶ, ಷ, ಸ ಎಂಬ ನಾಲ್ಕಕ್ಷರ. ಆ ಕರ್ನಿಕಾ ಮಧ್ಯದಲ್ಲಿ ನಕಾರವೆಂಬ ಬೀಜಾಕ್ಷರ, ಆ ನಕಾರ ಬೀಜಾಕ್ಷರ ಅದು ಪೆಣ್ದುಂಬಿನಾದ. ಅಲ್ಲಿ ಆಚಾರಲಿಂಗ, ಅದಕ್ಕೆ ಪೀತವರ್ಣವನುಳ್ಳ ಸದ್ಯೋಜಾತ ಮುಖ, ನಿವೃತ್ತಿಕಲಾ ಪರ್ಯಾಯ ನಾಮವನುಳ್ಳ ಕ್ರಿಯಾಶಕ್ತಿ. ಆ ಶಕ್ತಿ ಪೀತವರ್ಣ, ಅಲ್ಲಿ ಕರ್ಮ ಸಾದಾಖ್ಯ. ಅನಾದಿಯೆಂಬ ಸಂಜ್ಞೆ ಪಶ್ಚಿಮ ದಿಕ್ಕು, ಅಲ್ಲಿ ಋಗ್ವೇದವನುಚ್ಚರಿಸುತ್ತಾ ಸುಚಿತ್ತವೆಂಬ ಹಸ್ತದಿಂ ಸುಗಂಧ ದ್ರವ್ಯವನು ಘ್ರೂಣವೆಂಬ ಮುಖಕ್ಕೆ ಶ್ರದ್ಧಾ ಭಕ್ತಿಯಿಂದರ್ಪಿಸುವಳಾ ಶಕ್ತಿ. ಬ್ರಹ್ಮ ಪೂಜಾರಿ ಶಕ್ತಿ ಡಾಕಿನಿ ಭವನಧೀದೇವತೆ ಯಿಂತಿವೆಲ್ಲಕ್ಕೂ ಮಾತೃಸ್ಥಾನವಾಗಿಬಹದು. ನಕಾರವೆಂಬ ಬೀಜಾಕ್ಷರ ಅದು ಪ್ರಣಮದ ತಾರಕಾಕೃತಿಯಲ್ಲಿಹುದು, ಓಂ, ಓಂ, ಓಂ, ನಾಂ, ನಾಂ, ನಾಂ ಎಂಬ ಬ್ರಹ್ಮನಾದ ಮಂತ್ರಮೂರ್ತಿ ಪ್ರಣಮಕ್ಕೆ ನಮಸ್ಕಾರವು, ಇದು ಪ್ರಥಮ ಚಕ್ರ ಭಕ್ತಸ್ಥಲ.
ಅಲ್ಲಿಂದ ಮ್ಯಾಲೆ, ಲಿಂಗಸ್ಥಾನದಲ್ಲಿ ಸ್ವಾದಿಷ್ಠಾನ ಚಕ್ರ ಅಪ್ಪುವೆಂಬ ಮಹಾಭೂತ, ಆ ಭೂತಕ್ಕೆ ಶ್ವೇತವರ್ಣ, ಧನುರ್ಗತಿ, ಅಲ್ಲಿ ಷಡುದಳ ಪದ್ಮ, ಆ ಪದ್ಮ ಪಚ್ಚೇವರ್ಣ, ಆ ದಳದಲ್ಲಿ ಬ, ಭ, ಮ, ಯ, ರ, ಲ ಎಂಬಾರಕ್ಷರ, ಆ ಕರ್ನಿಕಾ ಮಧ್ಯದಲ್ಲಿ ಮಕಾರವೆಂಬ ಬೀಜಾಕ್ಷರ, ಆ ಮಕಾರ ರಕ್ತವರ್ಣ, ಅದು ವೀಣಾನದ ಅಲ್ಲಿ ಗುರುಲಿಂಗ ಅಲ್ಲಿ ಶ್ವೇತವರ್ಣವನುಳ್ಳ ವಾಮದೇವ ಮುಖ, ಪ್ರತಿಷ್ಠಾಕಲಾ ಪರ್ಯಾಯ ನಾಮವನುಳ್ಳ ಜ್ಞಾನ ಶಕ್ತಿ. ಆ ಶಕ್ತಿ ಶ್ವೇತವರ್ಣ, ಅಲ್ಲಿ ಕರ್ತೃ ಸಾದಾಖ್ಯಲಿಂಗಕ್ಷೇತ್ರವೆಂಬ ಸಂಜ್ಞೆ, ಉತ್ತರದಿಕ್ಕು, ಅಲ್ಲಿ ಯಜುರ್ವೇದವನುಚ್ಚರಿಸುತ್ತಾ ಸುಬದ್ಧಿಯೆಂಬ ಹಸ್ತದಿಂ ಸುರಸದ್ರವ್ಯವನು ಜಿಹ್ವೆಯೆಂಬ ಮುಖಕ್ಕೆ ನೆಷ್ಠಿಕಾ ಭಕ್ತಿಯಿಂದರ್ಪಿಸುವಳಾ ಶಕ್ತಿ. ವಿಷ್ಣು ಪೂಜಾರಿ. ಆ ಶಕ್ತಿ ಕಾಕಿನಿ ಮೃಡನಧಿದೇವತೆ, ಇಂತಿವೆಲ್ಲಕ್ಕೂ ಮಾತೃಸ್ಥಾನವಾಗಿಹುದು. ಮಕಾರವೆಂಬ ಬೀಜಾಕ್ಷರ ಅದು ಪ್ರಣಮದ ದಂಡಾಕೃತಿಯಲ್ಲಿಹುದು. ಓಂ, ಓಂ, ಓಂ, ಮಾಂ, ಮಾಂ, ಮಾಂ ಎಂಬ ಬ್ರಹ್ಮನಾದ ಮಂತ್ರಿಮೂರ್ತಿ ಪ್ರಣಮಕ್ಕೆ ನಮಸ್ಕಾರವು. ಇದು ದ್ವಿತೀಯ ಚಕ್ರ ಮಹೇಶ್ವರಸ್ಥಲ.
ಅಲ್ಲಿಂದ ಮ್ಯಾಲೆ ನಾಭಿ ಸ್ಥಾನದಲ್ಲಿ ಮಣಿಪೂರಕ ಚಕ್ರ. ಅಗ್ನಿಯೆಂಬ ಮಹಾಭೂತ. ಆ ಭೂತ ರಕ್ತವರ್ಣ, ತ್ರಿಕೋಣೆ ದಶದಳ ಪದ್ಮ, ಪದ್ಮ ಕೃಷ್ಣವರ್ಣ, ಆ ದಳದಲ್ಲಿ ಡ, ಢ, ಣ, ತ, ಥ, ದ, ಧ, ನ, ಪ, ಫ ಎಂಬ ಹಸ್ತಾಕ್ಷರ, ಆ ಕರ್ನಿಕಾ ಮಧ್ಯದಲ್ಲಿ ಶಿಕಾರವೆಂಬ ಬೀಜಾಕ್ಷರ. ಆ ಶಿಕಾರ ನೀಲವರ್ಣ, ಅದು ಘಂಟಾನಾದ, ಅಲ್ಲಿ ಶಿವಲಿಂಗ, ಅದಕ್ಕೆ ಕಪ್ಪು ವರ್ಣವನುಳ್ಳ ಅಘೋರಮುಖ, ವಿದ್ಯಾಕಲಾ ಪರ್ಯಾಯ ನಾಮವನುಳ್ಳ ಇಚ್ಚಾಶಕ್ತಿ, ಆ ಶಕ್ತಿ, ಕೆಂಪುವರ್ಣ, ಅಲ್ಲಿ ಮೂರ್ತಿ ಸಾದಾಖ್ಯ. ಶರೀರಸ್ತನೆಂಬ ಸಂಜ್ಞೆ, ದಕ್ಷಿಣ ದಿಕ್ಕು, ಅಲ್ಲಿ ಸಾಮವೇದವನುಚ್ಚರಿಸುತ್ತಾ, ನಿರಹಂಕಾರವೆಂಬ ಹಸ್ತದಿಂ ಸುರೂಪುದ್ರವ್ಯವನು ನೇತ್ರವೆಂಬ ಮುಖಕ್ಕೆ ಸಾವಧಾನ ಭಕ್ತಿಯಿಂದರ್ಪಿಸುವಳಾ ಶಕ್ತಿ. ರುದ್ರ ಪೂಜಾರಿ, ಶಕ್ತಿ ಲಾಕಿನಿ ಹರನಧಿದೇವೆ, ಇಂತಿವೆಲ್ಲಕ್ಕೂ ಮಾತೃಸ್ಥಾನದಲ್ಲಿಹುದು. ಶಿಕಾರವೆಂಬ ಬೀಜಾಕ್ಷರ, ಅದು ಪ್ರಣಮದ ಕುಂಡಲಾಕೃತಿಯಲ್ಲಿಹುದು. ಓಂ, ಓಂ, ಓಂ, ಶಿಂ, ಶಿಂ, ಶಿಂ ಎಂಬ ಬ್ರಹ್ಮನಾದ ಮಂತ್ರ, ಮೂರ್ತಿ ಪ್ರಣಮಕ್ಕೆ ನಮಸ್ಕಾರವು. ಇದು ತೃತೀಯ ಚಕ್ರ ಪ್ರಸಾದಿಸ್ಥಲ.
ಅಲ್ಲಿಂದ ಮ್ಯಾಲೆ ಹೃದಯ ಸ್ಥಾನದಲ್ಲಿ ಅನಾಹತ ಚಕ್ರ, ವಾಯುವೆಂಬ ಮಹಾಭೂತ, ಆ ಭೂತ, ಮಾಂಜಿಷ್ಠವರ್ಣ, ಷಟ್ಕೋಣಿ, ದ್ವಾದಶ ದಶದಳ ಪದ್ಮ, ಆ ಪದ್ಮ ಕುಂಕುಮ ವರ್ಣ, ಆ ದಳದಲ್ಲಿ ಕ, ಖ, ಗ, ಘ, ಙ, ಚ, ಛ, ಜ, ಝ, ಞ, ಟ, ಠ ಎಂಬ ಹನ್ನೆರಡಕ್ಷರ. ಆ ಕರ್ನಿಕಾ ಮಧ್ಯದಲ್ಲಿ ವಕಾರವೆಂಬ ಬೀಜಾಕ್ಷರ, ಆ ವಕಾರ ಶ್ವೇತವರ್ಣ, ಅದು ಭೇರಿನಾದ, ಅಲ್ಲಿ ಜಂಗಮ ಲಿಂಗ, ಅದಕ್ಕೆ ಕೆಂಪು ವರ್ಣವನುಳ್ಳ ತತ್ಪುರುಷ ಮುಖ, ಶಾಂತಿಕಲಾ ಪರ್ಯಾಯ ನಾಮವನುಳ್ಳ ಆದಿಶಕ್ತಿ, ಆ ಶಕ್ತಿ ಮಾಂಜಿಷ್ಠ ವರ್ಣ, ಅಲ್ಲಿ ಆ ಮೂರ್ತಿ ಸಾದಾಖ್ಯ, ಗೂಡವೆಂಬ ಸಂಜ್ಞೆ, ಪೂರ್ವದಿಕ್ಕು. ಅಲ್ಲಿ ಅಥರ್ವಣ ವೇದವನುಚ್ಚರಿಸುತ್ತಾ ಸಮನವೆಂಬ ಹಸ್ತದಿಂ ಸುಸ್ಪರ್ಶನ ದ್ರವ್ಯವನು ತ್ವಕ್ಕೆಂಬ ಮುಖಕ್ಕೆ ಅನುಭಾವ ಭಕ್ತಿಯಿಂದರ್ಪಿಸುವಳಾ ಶಕ್ತಿ. ಈಶ್ವರ ಪೂಜಾರಿ. ಶಕ್ತಿ ಕಂಕಾಳಿನಿ, ಭೀಮನಧಿದೇವತೆ. ಇಂತಿವೆಲ್ಲಕ್ಕೂ ಮಾತೃಸ್ಥಾನವಾಗಿಹುದು ವಕಾರವೆಂಬ ಬೀಜಾಕ್ಷರ. ಅದು ಪ್ರಣಮದ ಆರ್ಧ ಚಂದ್ರಾಕೃತಿಯಲ್ಲಿಹುದು. ಓಂ, ಓಂ, ಓಂ, ವಾಂ, ವಾಂ, ವಾಂ ಎಂಬ ಬ್ರಹ್ಮನಾದ ಮಂತ್ರ ಮೂರ್ತಿ ಪ್ರಣಮಕ್ಕೆ ನಮಸ್ಕಾರವು. ಇದು ನಾಲ್ಕನೆಯ ಅನಾಹುತ ಚಕ್ರ, ಪ್ರಾಣಲಿಂಗಿಸ್ಥಲ.
ಅಲ್ಲಿಂದ ಮ್ಯಾಲೆ ಕಂಠಸ್ಥಾನದಲ್ಲಿ ವಿಶುದ್ಧಿ ಚಕ್ರ, ಆಕಾಶವೆಂಬ ಮಹಾಭೂತ, ಆ ಭೂತ ಕೃಷ್ಣವರ್ಣ, ವರ್ತುಳಾಕಾರ, ಅಲ್ಲಿ ಷೋಡಶದಳಪದ್ಮ, ಆ ಪದ್ಮಶ್ವೇತವರ್ಣ, ಆ ದಳದಲ್ಲಿ ಅ, ಆ, ಇ, ಈ, ಟ, ಟಾ, ರು, ರೂ, ಲು, ಲೂ, ಎ, ಙ, ಓ, ಔ, ಅಂ, ಆಃ ಎಂಬ ಹದಿನಾರಕ್ಷರ. ಆ ಕರ್ನಿಕಾ ಮಧ್ಯದಲ್ಲಿ ಯಕಾರವೆಂಬ ಬೀಜಾಕ್ಷರ. ಆ ಯಕಾರವ ಸ್ಪಟಿಕವರ್ಣ. ಅದು ಮೇಘಧ್ವನಿ, ಅಲ್ಲಿ ಪ್ರಸಾದಲಿಂಗ, ಅದಕ್ಕೆ ಸ್ಪಟಿಕ ವರ್ಣವನುಳ್ಳ ಈಶಾನ್ಯ ಮುಖ, ಶಾಂತಾತೀತೆಂಬ ಕಲಾ ಪರ್ಯಾಯ ನಾಮವನುಳ್ಳ ಪರಶಕ್ತಿ. ಆ ಶಕ್ತಿ ಕಪೋತವರ್ಣ ಅಲ್ಲಿ ಶಿವಸಾದಾಖ್ಯ ಪರವಂಬ ಸಂಜ್ಞೆ ಊರ್ಧ್ವದಿಕ್ಕು ಅಲ್ಲಿ ಗಾಯತ್ರಿ ವೇದವನುಚ್ಚರಿಸುತ್ತಾ ಸುಜ್ಞಾನವೆಂಬ ಹಸ್ತದಿಂದ ಸುಶಬ್ದದ್ರವ್ಯವನು ಶ್ರೋತ್ರವೆಂಬ ಮುಖಕ್ಕೆ ಆನಂದ ಭಕ್ತಿಯಿಂದರ್ಪಿಸುವಳಾ ಶಕ್ತಿ. ಸದಾಶಿವಪೂಜಾರಿ, ಅಲ್ಲಿ ಶಕ್ತಿ ಶಾಕಿನಿ, ಮಹಾದೇವನಧಿ ದೇವತೆ ಇಂತಿವೆಲ್ಲವಕ್ಕೂ ಮಾತೃ ಸ್ಥಾನವಾಗಿಹುದು ಯಾಕಾರವೆಂಬ ಬೀಜಾಕ್ಷರ ಅದು ಪ್ರಣಮದ ದರ್ಪಣಾ ಕೃತಿಯಲ್ಲಿಹುದು. ಓಂ, ಓಂ, ಓಂ, ಯಾಂ, ಯಾಂ, ಯಾಂ ಎಂಬ ಬ್ರಹ್ಮನಾದಮಂತ್ರ ಮೂರ್ತಿ ಪ್ರಣಮಕ್ಕೆ ನಮಸ್ಕಾರವು. ಇದು ಐದನೆಯ ಚಕ್ರ ಶರಣಸ್ಥಲ.
ಇಲ್ಲಿಂದ ಮ್ಯಾಲೆ ಭೂ ಮಧ್ಯಸ್ಥಾನದಲ್ಲಿ ಆಜ್ಞಾಚಕ್ರ, ಮನವೆಂಬ ಮಹಾಭೂತ, ಆ ಭೂತ ತಮಂದಾಕಾರ. ಅಲ್ಲಿ ದ್ವಿದಳ ಪದ್ಮ, ಆ ಪದ್ಮ ಅನಂತ ಮಿಂಚಿನವರ್ಣ, ಆ ದಳದಲ್ಲಿ ಹಂಸಾವೆಂಬೆರಡಕ್ಷರ, ಆ ಕರ್ನಿಕಾ ಮಧ್ಯದಲ್ಲಿ ಓಂಕಾರವೆಂಬ ಬೀಜಾಕ್ಷರ, ಆ ಓಂಕಾರ ಅನಂತ ಬೀಜಾಕ್ಷರಂಗಳ ಗರ್ಭೀಕರಿಸಿಕೊಂಡಿಹುದು. ನಾದಬಿಂದು ಕಳೆಗಳಿಗೆ ಆಶ್ರಯವಾಗಿಹುದು. ತತ್ಪದ, ತ್ವಂಪದ, ಅಸಿಪದಬೆಂಬುದನೊಳಗೊಂಡು ಉತ್ತುಂಗ ಕಿರಣ ರಾಶಿಯೆಂಬಂತೆ ತೇಜೋವರ್ಧನಕ್ಕೆ ತಾನೇಯಾಗಿರ್ಪುದು. ಅಲ್ಲಿ ಪ್ರಣಮನಾದ, ಮಹಾಲಿಂಗ ಅದಕ್ಕೆ ಪಾತಾಳ ದಿಕ್ಕನನ್ನುಳ್ಳ ಹೃದಯ ಮುಖ, ಶಾಂತಾತೀತ್ತೋತ್ತರ ಕಲಾ ಪರ್ಯಾಯ ನಾಮವನುಳ್ಳ ಚಿತ್ ಶಕ್ತಿ. ಆ ಶಕ್ತಿ ಮಹಾಘನ ಬೆಳಕಿನ ವರ್ಣ, ಅಲ್ಲಿ ನಿರ್ಮುಕ್ತಿ ಸಾದಾಖ್ಯ ನಿರಾಳವೆಂಬ ಸಂಜ್ಞೆ, ಗಂಭೀರದಿಕ್ಕು ಅಲ್ಲಿ ಅಜಪವನುಚ್ಚರಿಸುತ್ತಾ ಸದ್ಭಾವ ಹಸ್ತದಿಂದ ತೃಪ್ತಿಯಿಂದ ದ್ರವ್ಯವನು ಹೃದಯವೆಂಬ ಮುಖಕ್ಕೆ ಸತುರಸ ಭಕ್ತಿಯಿಂದ ಅರ್ಪಿಸುವಳಾ ಶಕ್ತಿ. ಪರಶಿವ ಪೂಜಾರಿ ಆ ಶಕ್ತಿ ಹಾಕಿನಿ. ಮಹಾ ಶ್ರೀಗುರುವಧಿದೇವತೆ, ಇಂತಿವೆಲ್ಲಕ್ಕೂ ಮಾತ್ರ ಸ್ಥಾನವಾಗಿಹುದು. ಓಂಕಾರವೆಂಬ ಬೀಜಾಕ್ಷರ, ಅದು ಪ್ರಣಮದ ಜ್ಯೋತಿರಾಕೃತಿಯಲ್ಲಿಹುದು. ಓಂ, ಓಂ, ಓಂ ಎಂಬ ಬ್ರಹ್ಮನಾದ ಮಂತ್ರ ಮೂರ್ತಿ ಪ್ರಣಮಕ್ಕೆ ನಮಸ್ಕಾರವು ಇದು ಆರನೆಯ ಚಕ್ರ, ಐಕ್ಯಸ್ಥಲ.
ಇಲ್ಲಿಂದ ಮ್ಯಾಲೆ ಅಜರಂಧ್ರ ಮಧ್ಯದಲ್ಲಿ ಬ್ರಹ್ಮಚಕ್ರ, ಆ ಚಕ್ರಕ್ಕೆ ಸಹಸ್ರದಳ ಪದ್ಮ, ಅನಂತ ಜ್ಯೋತೀರ್ವಣ, ಸಹಸ್ರಾಕ್ಷರ, ಅನಂತ ವೇದಗಳನ್ನೊಳಗೊಂಡಿರ್ಪ ಅಖಂಡ ಪ್ರಣಮವೇ ಮಂತ್ರ, ಅನಂತಕೋಟಿ ಸೂರ್ಯ ಪ್ರಕಾಶವನ್ನುಳ್ಳ ನಿಷ್ಕಳ ಲಿಮಗ ಪರಮಾತ್ಮನಧಿದೇವತೆ, ಅಕ್ಷರಾತ್ಮಕ ಸುನಾದ ಅನಾದಿಯೆಂಬ ಕಲೆ, ಅಗಮ್ಯ ಸಾದಾಖ್ಯ, ಅಪ್ರಮಾಣವೆಂಬ ಸಂಜ್ಞೆ, ನಿರ್ಮಾಯ ಶಕ್ತಿ. ಅವಿರಳದ್ರವ್ಯ ನಿರಂಜನ ಭಕ್ತಿ. ಅಗಣಿತ ಪೂಜೆ, ಇಂತಿವೆಲ್ಲಕ್ಕೂ ಮಾತೃಸ್ಥಾನವಾಗಿಹುದು. ಪ್ರಣಮದ ಗೋಪ್ಯಮಪ್ಪ ಬೀಜಾಕ್ಷರ, ಆ ಪ್ರಣಮ ಬೀಜಾಕ್ಷರ ಸಕಲ ನಿಷ್ಕಳವ ಹೊಂದಿದ್ದು ಬ್ರಹ್ಮನಾದ ಮಂತ್ರ ಮೂರ್ತಿಯಾಗಿ ಅನಿರ್ವಾಚ್ಯವಾಗಿ ನಿರಾವರಣ, ನಿರಾಲಂಬ ಬಿಂದು ತಾನೆಯಾಗಿಹುದು. ಆ ನಿರಾವರಣ ಬಿಂದುವಿಗೆ ನಮಸ್ಕಾರವು.
ಅಲ್ಲಿಂದ ಮ್ಯಾಲೆ ಮಸ್ತಕಾಗ್ರದಲ್ಲಿ ಶಿಖಾಚಕ್ರ, ತ್ರಿದಳ ಪದ್ಮ ಮಹಾಜ್ಯೋತಿವರ್ಣ, ನಿಃಭ್ರಾಂತಶಕ್ತಿ, ನಿರುಪಮಕಲೆ, ನಿರ್ನಾಮ ಸಂಜ್ಞೆ, ಅವಿರಳ ಸಾದಾಖ್ಯ, ಕ್ಷಕಾರಮಂತ್ರ ಕಲಾಗ್ನಿ ಪ್ರಕಾಶವನ್ನುಳ್ಳ ಮಹಾಶೂನ್ಯಲಿಂಗ, ಪರಮಾತ್ಮನು ಪೂಜಾರಿ, ಮಹಾಲಿಂಗವೇ ಅಧಿದೇವತೆ, ಅಕ್ಷರಾತ್ಮಕಲಿಂಗ ದಿವ್ಯನಾದ ಪರಿಪೂರ್ಣ ಭಕ್ತಿ.
ಇಲ್ಲಿಂದ ಮ್ಯಾಲೆ ಪಶ್ಚಿಮ ಚಕ್ರ, ಏಕದಳ ಪದ್ಮ ಹವಣಿಸಬಾರದ ತೇಜ ಏಕಾಕ್ಷರ ಕುರುಹಿಗೆ ಬಾರದನಾದ ಅಪ್ರದರ್ಶನ ವರ್ಣ, ನಿರುಪಾಧಿಕ ಶಕ್ತಿ, ಸರ್ವಾತ್ಮನೆಂಬ ಜಂಗಮವೇ ಅಧಿದೇವತೆ, ಪರಿಪೂರ್ಣ ಜಂಗಮಲಿಂಗ, ಅಕ್ಷರಾತೀತ, ನಿಶಬ್ದ ಬ್ರಹ್ಮವಾಗಿಹುದು. ಇಂತಪ್ಪ ಲಿಂಗಾಂಗವೇ ತಾನಾಗಿ ಅವಿರಳ ಜಂಗಮ ಭಕ್ತಿಯ ಮಾಡಬಲ್ಲತನೇ ಬಸವಪ್ರಿಯ ಕೂಡಲ ಚನ್ನಸಂಗಯ್ಯನಲ್ಲಿ ಸಂಗನ ಬಸವಣ್ಣನಯ್ಯಾ ಪ್ರಭುವೆ ತಿಳಿಯಬಲ್ಲ ಪರಮರಹಸ್ಯ, ಪ್ರಣಮಕಾರಕ ಸಂಪೂರ್ಣ.
ಇನ್ನು ಮಂತ್ರ ಸಕೀಲ ಸ್ಥಳ ಕುಳ ಸಂಬಂಧ ಆಧಾರದಲ್ಲಿ ನಕಾರ, ಸ್ವಾದಿಷ್ಠನದಲ್ಲಿ ಮಕಾರ, ಮಣಿಪೂರಕದಲ್ಲಿ ಶಿಕಾರ, ಅನಾಹುತದಲ್ಲಿ ವಕಾರ, ವಿಶುದ್ಧಿಯಲ್ಲಿ ಯಕಾರ, ಅಗ್ನಿಯಲ್ಲಿ ಓಂಕಾರ, ಬ್ರಹ್ಮ ರಂಧ್ರದಲ್ಲಿ ಅಕಾರ, ಒಕಾರ, ಓಂಕಾರ, ಶಿಖಿಯಲ್ಲಿ ಟಕಾರ, ಸಕಾರ, ಕ್ಷಕಾರ, ಪಶ್ಚಿಮದಲ್ಲಿ ಮಕಾರ, ವಕಾರ, ಹಕಾರ, ಸಂಬಂಧ, ಇಂತೀ ಹದಿನೈದು ಪ್ರಣಮವ ನವವಿಧ ಲಿಂಗಾಂಗ ಸ್ಥಲಂಗಳನೊಳಗೊಂಡು, ನಾದತ್ರಯ, ಬಿಂದುತ್ರಯ, ಕಲಾತ್ರಯ, ಸ್ವರೂಪಿನಿಂ ಲಿಂಗತ್ರಯ ಸಂಬಂಧವಾಗಿಹುದು.
ಮತ್ತಂ, ತಾರೆ, ನಾ ಹ್ರಾಂ ಎಂಬ ಮೂರು ಆಧಾರದಲ್ಲಿ, ದಂಡೆ, ಮ, ಹ್ರಿಂ ಎಂಬ ಮೂರು ಸ್ವಾಧೀಷ್ಠಾನದಲ್ಲಿ ಟ, ಸಾ, ಕ್ಷಾ ಎಂಬ ಮೂರು ಶಿಖಿಯಲ್ಲಿ ಸಂಬಂಧ, ಈ ಒಂಭತ್ತು ಲಿಂಗತ್ರಯ ಸ್ವರೂಪಿನಿಂ ಇಷ್ಟಲಿಂಗ ಸಂಬಂಧವಾಗಿಹುದು. ಕುಂಡಲಿ, ಶಿ, ಹ್ರೂಮ ಎಂಬ ಮೂರು ಮಣಿಪೂರಕದಲ್ಲಿ ಅರ್ಧಚಂದ್ರ, ವಾ, ಹ್ರೈಂ ಎಂಬ ಮೂರು ಅನಾಹತದಲ್ಲಿ ಮ, ವಾ, ಹ ಎಂಬ ಮೂರು ಪಶ್ಚಿಮದಲ್ಲಿ ಸಂಬಂಧ, ಈ ಪೂರ್ವೋಕ್ತ ಬಿಂದು ಸಹ ಹತ್ತು ಕಲಾತ್ರಯ ಸ್ವರೂಪಿನಿಂ ಪ್ರಾಣಲಿಂಗ ಸಂಬಂಧವಾಗಿಹವು, ದರ್ಪಣ, ಯ, ಹ್ರಾಂ ಎಂಬ ಮೂರು ವಿಶುದ್ಧಿಯಲ್ಲಿ ಜ್ಯೋತಿ ಓ ಹ್ರಃ ಎಂಬ ಮೂರು ಆಗ್ನೆಯಲ್ಲಿ ಅ, ಬ, ಓಂ ಎಂಬ ಮೂರು ಬ್ರಹ್ಮರಂಧ್ರದಲ್ಲಿ ಸಂಬಂಧ. ಈ ಒಂಭತ್ತು ಪೂವೋಕ್ತ ಬಿಂದು ಕಲಾ ಸಹ ಹನ್ನೊಂದು ನಾದತ್ರಯ ಸ್ವರೂಪಿನಿಂ ಭಾವಲಿಂಗ ಸಂಬಂಧವಾಗಿಹವು.
ಮತ್ತಂ, ನಕಾರದಲ್ಲಿಯ ನ, ಮ, ಶಿ, ವಾ ಈ ನಾಲ್ಕು ಆಧಾರದಲ್ಲಿ ಮಕಾರದಲ್ಲಿಯ ನ, ಮ, ಶಿ, ವಾ, ಈ ನಾಲ್ಕು ಸ್ವಾದಿಷ್ಠಾನದಲ್ಲಿ ಇವರಲ್ಲಿ ಉಳಿದ ಯ ಓಂ, ಯ, ಓಂ ನಾಲ್ಕು ಶಿಖೆಯಲ್ಲಿ ಸಂಬಂಧ, ಈ ಹನ್ನೆರಡು ಪ್ರಣವ ಸ್ವರೂಪವಾದ ಭಕ್ತನ ಅಂಗ ೯ ಆಚಾರಲಿಂಗ ಸ್ಥಲ ೯, ಶ್ರದ್ಧಾಭಕ್ತಿ ೯, ಮಹೇಶ್ವರನಂಗ ೯, ಗುರುಲಿಂಗಸ್ಥಲ ೯, ನೈಷ್ಠಿಕ ಭಕ್ತಿ ೯, ಈ ನಲ್ವತ್ತೆಂಟು ಬಿಂದುತ್ರಯ ಸ್ವರೂಪಿನಿಂ ಇಷ್ಠಲಿಂಗ ಸಂಬಂಧವಾಗಿಹವು. ಶಿಕಾರದಲ್ಲಿ ಹ, ನ, ಮ, ಶಿ, ವಾ ಈ ನಾಲ್ಕು ಮಣಿಪೂರಕದಲ್ಲಿ, ವ ಕಾರದಲ್ಲಿ ನ, ಮ, ಶಿ, ವಾ ಈ ನಾಲ್ಕು ಅನಾಹತದಲ್ಲಿ ಇವರಲ್ಲಿ ಉಳಿದ ಯ, ಓಂ, ಯ, ಓಂ ಈ ನಾಲ್ಕು ಪಶ್ಚಿಮದಲ್ಲಿ ಸಂಬಂಧ, ಈ ಹನ್ನೆರಡು ಪ್ರಣಮ, ಸ್ವರೂಪವಾದ ಪ್ರಸಾದಿಯಂ ೯, ಶಿವಲಿಂಗಸ್ಥಲ ೯, ಸಾವಧಾನ ಭಕ್ತಿ ೯, ಪ್ರಾಣಲಿಂಗಿಯ ಅಂಗ ೯, ಜಂಗಮ ಲಿಂಗಸ್ಥಲ ೯, ಅನುಭವ ಭಕ್ತಿ ೯, ಈ ನಲವತ್ತೆಂಟು ಕಲಾತ್ರಯ ಸ್ವರೂಪಿನಿಂ ಪ್ರಾಣಲಿಂಗ ಸಂಬಂಧವಾಗಿಹವು, ಯಕಾರದಲ್ಲಿ ನ, ಮ, ಶಿ, ವಾ ಈ ನಾಲ್ಕು ವಿಶುದ್ಧಿಯಲ್ಲಿ ಓಂಕಾರದಲ್ಲಿಯ ನ, ಮ, ಶಿ, ವಾ, ಈ ನಾಲ್ಕು ಆಗ್ನೆಯಲ್ಲಿ ಇದರಲ್ಲಿ ಉಳಿದ ಯ, ಓಂ, ಯ, ಓಂ ಈ ನಾಲ್ಕು ಬ್ರಹ್ಮ ರಂಧ್ರದಲ್ಲಿ ಸಂಬಂಧ ಈ ಹನ್ನೆರಡು ಪ್ರಣಮ ಸ್ವರೂಪವಾದ ಶರಣ ನಂಗ ೯, ಪ್ರಸಾದ ಲಿಂಗಸ್ಥಲ ೯, ಆನಂದ ಭಕ್ತಿಯ ಐಕ್ಯನ ಅಂಗ ೯, ಮಹಾಲಿಂಗಸ್ಥಲ ೯, ಸಮರಸ ಭಕ್ತಿ ೯, ಈ ನಲವತ್ತೆಂಟು ನಾದತ್ರಯ ಸ್ವರೂಪಿನಿಂ ಭಾವಲಿಂಗ ಸಂಬಂಧವಾಗಿಹವು.
ಇನ್ನು ಪಿಂಡ, ಪಿಂಡಜ್ಞಾನ, ಸಂಸಾರಹೇಯ ಗುರುಕರಣ, ದೀಕ್ಷಾಗುರು, ಶಿಕ್ಷಾಗುರು, ಜ್ಞಾನಗುರು ಈ ಏಳು ಲಿಂಗಧಾರಣ, ಕ್ರಿಯಾಲಿಂಗ, ಭಾವಲಿಂಗ, ಜ್ಞಾನಲಿಂಗ ಈ ನಾಲ್ಕು ವಿಭೂತಿ, ರುದ್ರಾಕ್ಷಿ – ಈ ಎರಡೂ ಇಂತೀಸ್ಥಲ ಸಹ ಹದಿಮೂರು, ಆಧಾರದಲ್ಲಿ ಮಹೇಶ್ವರ, ಕ್ರಿಯಾಗಮ, ಭಾವಾಗಮ, ಜ್ಞಾನಾಗಮ ಈ ನಾಲ್ಕು ಲಿಂಗನಿಷ್ಠೆ, ಸಕಾಯ, ಆಕಾಯ, ಪರಕಾಯ ಈ ನಾಲ್ಕು ಪೂರ್ವಾಶ್ರಯ. ನಿರಸನ, ವಾಗದ್ವೈತ ನಿರಸನ, ಆಹ್ವಾನ ನಿರಸನ, ಅಷ್ಠತನುಮೂರ್ತಿ ನಿರಸನ ಈ ನಾಲ್ಕು ಇಂತೀ ಸ್ಥಲ ಸಹ ಹನ್ನೆರಡು, ಸ್ವಾದಿಷ್ಠಾನದಲ್ಲಿ ಸರ್ವೆಗತ ನಿರಸನ. ಧರ್ಮಾಚಾರ, ಭಾವಾಚಾರ, ಜ್ಞಾನಾಚಾರ, ಶಿವಜಗನ್ಮಯ ಭಕ್ತದೇಹಿ, ಕಲಿಂಗ ಈ ಆರು. ಪಂಚಾಕ್ಷರಿ, ಸ್ವಯ, ಚರ, ಪರ ಈ ನಾಲ್ಕು ಭಕ್ತ, ಉಭಯ ತ್ರಿವಿಧ ಸಂಪತ್ತು ಚತುರ್ವಿಧ ಸಾರಾಯ, ಉಪಾಧಿ, ನಿರುಪಾಧಿ ಸಹಜಮಾಟ ಈ ಏಳು ಇಂತೀ ಸ್ಥಲ ಸಹ ೧೭ ಶಿಖಿಯಲ್ಲಿ ಸಂಬಂಧ. ಈ ೪೨ ಬಿಂದು, ಪರಬಿಂದು ಅಪರ, ಬಿಂದು ಸ್ವರೂಪವಾದ ಟ, ಸಾ, ಕ್ಷ ಎಂಬ ಅಕ್ಷರ ತ್ರಯಾತ್ಮಕವಾಗಿಹವು. ಪ್ರಸಾದಿ ಕಾಯಾನುಗ್ರಹ, ಇಂದ್ರಿಯಾನುಗ್ರಹ, ಪ್ರಾಣಾನುಗ್ರಹ, ಈ ೪ ಗುರುಮಹಾತ್ಮೆ, ಲಿಂಗಮಹಾತ್ಮೆ, ಜಂಗಮ ಮಹಾತ್ಮೆ, ಭಕ್ತ ಮಹಾತ್ಮೆ ಈ ೪, ಶರಣ ಮಹಾತ್ಮೆ, ಕಾಯಾರ್ಪಿತ, ಕರಣಾರ್ಪಿತ, ಭಾವಾರ್ಪಿತ, ಈ ೪ ಇಂತೀ ಸ್ಥಲಸಹ ೧೨ ಮಣಿ ಪೂರಕದಲ್ಲಿ ಸಂಬಂಧ.
ಪ್ರಾಣಲಿಂಗಿ, ಜೀವಾತ್ಮ, ಅಂತರಾತ್ಮ ಪರಾತ್ಮ ಈ ೪ ಪ್ರಾಣಲಿಂಗಾರ್ಚನ, ಶಿವಯೋಗ ಸಮಾಧಿ ನಿರ್ದೆಹಾಗಮ, ನಿರ್ಭಾವಾಗಮ, ನಷ್ಟಾಗ, ಈ ೪, ಲಿಂಗ ನಿಜ, ಆದಿಪ್ರಸಾದಿ, ಅಂತ್ಯ ಪ್ರಸಾದಿ, ಶೈವ ಪ್ರಸಾದಿ, ಈ ೪ – ಇಂತಿ ಸ್ಥಲಸಹ ೧೩ ಅನಾಹತದಲ್ಲಿ ಸಂಬಂಧ. ಅಂಗಲಿಂಗ ದೀಕ್ಷಾಪಾದೋದಕ, ಶಿಕ್ಷಾ ಪಾದೋದಕ, ಜ್ಞಾನ ಪಾದೋದಕ, ಈ ೪. ಪ್ರಸಾದ ಮಹಾತ್ಮೆ ಈ ೧ ಶಿಷ್ಯ. ಶಿಶ್ರೂಷೆ, ಸೇವ್ಯ ಈ ೩ – ಇಂತೀ ಸ್ಥಲಸಹ ಪಶ್ಚಿಮದಲ್ಲಿ ಈ ೩೩. ಕಲೆ ಪರಕಲೆ, ಅಪರಕಲೆ ಸ್ವರೂಪವಾದ ಮ, ವಾ, ಹ ಎಂಬ ಅಕ್ಷರ ತ್ರಯಾತ್ಮಕವಾಗಿಹವು.
ಶರಣ, ಕ್ರಿಯಾನಿಷ್ಪತಿ, ಭಾವನಿಷ್ಪತಿ, ಜ್ಞಾನ ನಿಷ್ಪತಿ, ಈ ೪, ತಾಮಸನಿರಸ ಈ ೧. ನಿರ್ದೇಶ, ಪಿಂಡಾಕಾಶ, ಬಿಂದಾಕಾಶ, ಮಹಾದಾಕಾಶ ಈ ೪. ಇಂತೀ ಸ್ಥಲ ಸಹ ವಿಶುದ್ಧಿಯಲ್ಲಿ ಐಕ್ಯಗೊಂಡದ್ದು ಪ್ರಸಾದ, ನಿಂದುದ್ದು ಓಗರ ಚರಾಚರ ನಾಸ್ತಿ ಈ ೪. ಸರ್ವಾಚಾರ ಸಂಪತ್ತು ಈ ೧. ಭಾಂಡ, ಭಾಜನ, ಅಂಗಲೇಪನ, ಈ ೩, ಇಂತೀ ಸ್ಥಲ ಸಹ, ಆಗ್ನೆಯಲ್ಲಿ ಏಕಭಾಜನ ಈ ೧. ಸಹ, ಭೋಜನ ಸ್ವಯಪರಿವರಿಯಿಂದ ಭಾವಾನಷ್ಠ. ಜ್ಞಾನಶೂನ್ಯ. ಈ ನಾಲ್ಕು ಶೀಲಸಂಪಾದನೆ, ಕ್ರಿಯಾಪ್ರಕಾರ, ಭಾವ ಪ್ರಕಾಶ, ಜ್ಞಾನ ಈ ೪ – ಇಂತೀ ಸ್ಥಲ ಸಹ ಬ್ರಹ್ಮರಂಧ್ರದಲ್ಲಿ ಸಂಬಂಧ ಈ ೨೬. ನಾದ ಪರನಾದ, ಪರನಾದ ಸ್ವರೂಪಿನಿಂ ಅ, ಬ, ಓಂ, ಎಂಬ ಅಕ್ಷರ ತ್ರಯಾತ್ಮಕವಾಗಿಯವು, ಈ ನಾಲ್ಕು ಸ್ಥಲ ಸಂಬಂಧವನು ಅನಾದಿಭಕ್ತ ಮೊದಲಾದ ಕೆಲವು ಉದ್ಧರಣೆಗಳಲ್ಲಿ ಸಂಬಂಧಿಸುವುದು.
 
ನವಚಕ್ರೋದ್ಧರಣೆಯ ಸಂಬಂಧ ಸಮಾಪ್ತಿ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೩. ತತ್ತ್ವ ಪಂಚೀಕರಣೋದ್ಧರಣೆ
ಇಂತಪ್ಪ ನವಚಕ್ರ ಭೇದ ಪರೀಕ್ಷಿತನಾದ ಶಿವಯೋಗಿಯ ಸಂಬಂಧವಾದ ತತ್ತ್ವ ಪಂಚೀಕರಣೋತ್ಪತ್ಯದ ನಿರ್ದೇಶನವೆಂತೆಂದೊಡೆ|
ಅಪ್ರತಿಮ ನಿತ್ಯ ನಿರಂಜನ ಪರಶಿವನ ಸಲೀಲಾನಂದವ ನೆನೆಹೆ ಪರಶಕ್ತಿ, ಅಪರಶಕ್ತಿ ಸಮೇತವಾಗಿ ನಾದಮೂರ್ತಿಯಾಗಿ, ತೋರ್ವುದೇ ಅನುಪಮ ಮಹಾ ಘನಲಿಂಗ, ಆ ಲಿಂಗದ ಚಿತ್ ಚೈತನ್ಯ ಪ್ರಭಾವವೇ ಮೂರ್ತಿಗೊಂಡು ಸರ್ವ ಲಕ್ಷಣ ಸಂಪನ್ನನೆನೆಪ ಸದಾಶಿವನಾದ. ಆ ಸದಾಶಿವನ ಸ್ವಲೀಲಾರ್ಥವಾಗಿ ಗೋಪ್ಯ ಮುಖದಿಂದಾತ್ಮನು ದಯವಾದ ಕೂಡಲೇ ಪಂಚವಕ್ತ್ರದಿಂ ಪಂಚಭೂತಂಗಳುದಿಸಿ ತತ್ವಾತ್ಮಕ ಶರೀರವಾಯಿತು. ಇಂತೀ ಶರೀರ ಸಂಬಂಧವಾದ ಆತ್ಮತತ್ತ್ವ ಭೂತಂಗಳಿಗೆ ವಿವರ.
ಆಕಾಶದಂಶ : ಆತ್ಮನಲ್ಲಿ ಭಾವ, ಆಕಾಶದಲ್ಲಿ ಜ್ಞಾನ, ವಾಯುವಿನಲ್ಲಿ ಮನ ಅಗ್ನಿಯಲ್ಲಿ ಬುದ್ಧಿ, ಅಪ್ಪುವಿನಲ್ಲಿ ಚಿತ್ತ, ಪೃಥ್ವಿಯಲ್ಲಿ ಅಹಂಕಾರ, ಇಂತಿವು ಆಕಾಶದಂಶಗಳು, ವಾಯುವಿನಂಶ : ಆತ್ಮನಲ್ಲಿ ಚೇತನ, ಆಕಾಶದಲ್ಲಿ ಸಮಾನ, ವಾಯುವಿನಲ್ಲಿ ವ್ಯಾನ, ಅಗ್ನಿಯಲ್ಲಿ ಉದಾನ, ಅಪ್ಪುವಿನಲ್ಲಿ ಅಪಾನ, ಪೃಥ್ವಿಯಲ್ಲಿ ಪ್ರಾಣ ಇಂತಿವು ವಾಯುವಿನಂಶಗಳು. ಅಗ್ನಿಯ ಅಂಶ : ಆತ್ಮನಲ್ಲಿ ಹೃದಯ ಆಕಾಶದಲ್ಲಿ ಶ್ರೋತ್ರ, ವಾಯುವಿನಲ್ಲಿ ತ್ವಕ್ಕು, ಅಗ್ನಿಯಲ್ಲಿ ನೇತ್ರ, ಅಪ್ಪುವಿನಲ್ಲಿ ಜಿಹ್ವೆ, ಪೃಥ್ವಿಯಲ್ಲಿ ಘ್ರಾಣ ಇಂತಿವು ಅಗ್ನಿಯ ಅಂಶಗಳು ಅಪ್ಪುವಿನಂಶ : ಆತ್ಮನಲ್ಲಿ ತೃಪ್ತಿ, ಆಕಾಶದಲ್ಲಿ ಶಬ್ದ, ವಾಯುವಿನಲ್ಲಿ ಸ್ಪರ್ಶನ, ಅಗ್ನಿಯಲ್ಲಿ ರೂಪು, ಅಪ್ಪುವಿನಲ್ಲಿ ರಸ, ಪೃಥ್ವಿಯಲ್ಲಿ ಗಂಧ, ಇಂತಿವು ಅಪ್ಪುವಿನಂಶಗಳು, ಪೃಥ್ವಿಯ ಅಂಶ : ಆತ್ಮನಲ್ಲಿ ಮನನ, ಆಕಾಶದಲ್ಲಿ ವಾಕು, ವಾಯುವಿನಲ್ಲಿ ಪಾಣಿ, ಅಗ್ನಿಯಲ್ಲಿ ಪಾದ, ಅಪ್ಪುವಿನಲ್ಲಿ ಗುಹ್ಯ, ಪೃಥ್ವಿಯಲ್ಲಿ ಪಾಯು ಇಂತಿವು ಪೃಥ್ವಿಯ ಅಂಶಗಳು.
ಇನ್ನು ಆತ್ಮನಲ್ಲಿ ಆಕಾಶಭಾವ, ಆತ್ಮನಲ್ಲಿ ವಾಯುಚೇತನ, ಆತ್ಮನಲ್ಲಿ ಅಗ್ನಿಹೃದಯ, ಆತ್ಮನಲ್ಲಿ ಅಪ್ಪು, ತೃಪ್ತಿ, ಆತ್ಮನಲ್ಲಿ ಪೃಥ್ವಿಮನನ ಇಂತಿವು ಆತ್ಮನ ಪಂಚೀಕೃತಿಗಳು. ಆಕಾಶದಲ್ಲಿ ಆಕಾಶಜ್ಞಾನ, ಆಕಾಶದಲ್ಲಿ ವಾಯು ಸಮಾನ, ಆಕಾಶದಲ್ಲಿ ಅಗ್ನಿ ಶ್ರೋತ್ರ, ಆಕಾಶದಲ್ಲಿ ಅಪ್ಪುಶಬ್ದ, ಆಕಾಶದಲ್ಲಿ ಪೃಥ್ವಿವಾಕು ಇಂತಿವು ಆಕಾಶದ ಪಂಚೀಕೃತಿಗಳೂ, ವಾಯುವಿನಲ್ಲಿ ಆಕಾಶಮನ, ವಾಯುವಿನಲ್ಲಿ ವಾಯುವ್ಯಾನ, ವಾಯುವಿನಲ್ಲಿ ಅಪ್ಪುಸ್ಪರ್ಶನ, ವಾಯುವಿನಲ್ಲಿ ಪೃಥ್ವಿ ಪಾಣಿ ಇಂತಿವು ವಾಯುವಿನ ಪಂಚೀಕೃತಿಗಳೂ, ಅಗ್ನಿಯಲ್ಲಿ ಆಕಾಶಬುದ್ಧಿ, ಅಗ್ನಿಯಲ್ಲಿ ವಾಯುಉಹಾನ, ಅಗ್ನಿಯಲ್ಲಿ ಅಗ್ನಿನೇತ್ರ, ಅಗ್ನಿಯಲ್ಲಿ ಅಪ್ಪುರೂಪು, ಅಗ್ನಿಯಲ್ಲಿ ಪೃಥ್ವಿವಾದ, ಇಂತಿವು ಅಗ್ನಿಯ ಪಂಚೀಕೃತಿಗಳು, ಅಪ್ಪುವಿನಲ್ಲಿ ಆಕಾಶ ಚಿತ್ತ, ಅಪ್ಪುವಿನಲ್ಲಿ ವಾಯು ಅಪಾನ, ಅಪ್ಪುವಿನಲ್ಲಿ ಅಗ್ನಿ ಜಿಹ್ವೆ, ಅಪ್ಪುವಿನಲ್ಲಿ ಅಪ್ಪುರಸ, ಅಪ್ಪುವಿನಲ್ಲಿ, ಪೃಥ್ವಿಗುಹ್ಯ ಇಂತಿವು ಅಪ್ಪುವಿನ ಪಂಚೀಕೃತಿಗಳು, ಪೃಥ್ವಿಯಲ್ಲಿ ಆಕಾಶ ಅಹಂಕಾರ, ಪೃಥ್ವಿಯಲ್ಲಿ ವಾಯುಪ್ರಾಣ, ಪೃಥ್ವಿಯಲ್ಲಿ ಅಗ್ನಿಘ್ರಾಣ, ಪೃಥ್ವಿಯಲ್ಲಿ ಅಪ್ಪುಗಂಧ, ಪೃಥ್ವಿಯಲ್ಲಿ ಪೃಥ್ವಿಪಾಯು ಇಂತಿವು ತೃತೀಯ ಪಂಚೀಕೃತಿಗಳು, ಇವು ಶರಣಗಂಗೆ ಜ್ಞಾನೋಪಕರಣ, ಸ್ವರೂಪವಾಗಿಹವು.
 
ತತ್ತ್ವ ಪಂಚೀಕರಣೋದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೪. ಮಂತ್ರ ಪಂಚೀಕರಣೋದ್ಧರಣೆ
ಇಂತೀ ತತ್ತ್ವ ಕರಣಂಗಳ ಪರಶಿವನ ಮುಖದಿಂ ಜನಿಸಿದ ಪ್ರಣವ ಪಂಚಾಕ್ಷರಿಯಿಂ ನಿವೃತ್ತಿ ಮುಖವನೈದಿದ ಮಂತ್ರ ಪಂಚೀಕರಣೋತ್ಪತ್ತಿಯ ನಿರ್ದೇಶನವೆಂತೆಂದೊಡೇ ಯ- ಓಂ, ಭಾವ, ಯ-ಯ ಜ್ಞಾನ ಯಾ-ವ ಮನ, ಯ-ಶೀ ಬುದ್ಧಿ ಯ-ಮ ಚಿತ್ತ, ಯ-ನ ಅಹಂಕಾರ ಇಂತಿವು ಯಕಾರದಂಶಗಳು. ವಾ- ಓ ಚೇತನ, ವಾ-ಯ ಸಮಾನ, ವಾ-ವಾ-ವ್ಯಾನ, ವಾ-ಶಿ ಉದಾನ, ವಾ-ಮ-ಪಾನ, ವಾ-ನ ಪ್ರಾಣ ಇಂತಿವು ವಕಾರದಂಶಗಳು. ಶಿ-ಓಂ ಹೃದಯ ಶಿ-ಯ ಶ್ರೋತ್ರ, ಶ-ವಾ ತ್ವಕ್ಕು, ಶಿ-ಶಿ ನೇತ್ರ, ಶಿ-ಮ ಜಿಹ್ವೆ, ಶಿ-ನ ಘ್ರಾಣ, ಇಂತಿವು ಶಿಕಾರದಂಶಂಗಳು. ಮ-ಓಂ ತೃಪ್ತಿ, ಮ-ಯ ಶಬ್ದ, ಮ-ನ ಸ್ಪರ್ಶನ, ಮ-ಶೀ ರೂಪು, ಮ-ಮ ರಸ, ಮ-ನ ಗಂಧ ಇಂತಿವು ಮಕಾರದಂಶಂಗಳು. ನ-ಓಂ ಮನನ ನ-ಯ ವಾಕು, ನ-ವ ಪಣೆ ನ- ಶಿ ಪಾದ, ನ-ಮ, ಗುಹ್ಯ, ನ-ನ ಪಾಯು ಇಂತಿವು ನಕಾರದಂಶಂಗಳು.
ಇನ್ನು ಓಂ-ಯ ಭಾವ, ಓಂ-ವಾ ಚೇತನ, ಓಂ-ಶಿ ಹೃದಯ, ಓಂ-ಮ ತೃಪ್ತ, ಓಂ-ನ ಮನನ, ಇಂತಿವು ಓಂಕಾರದ ಪಂಚೀಕೃತಿಗಳು, ವ- ಯ ಮನ, ವ-ವ ವ್ಯಾನ, ವ-ಶಿ ತ್ವಕ್ಕು, ಮ-ಮ ಸ್ಪರ್ಶನ ವ-ನ ವಾಣಿ ಇಂತಿವು ವಕಾರದ ಪಂಚೀಕೃತಿಗಳು. ಶಿ-ಯ ಬುದ್ಧಿ, ಶೀ-ವ ಉದಾನ, ಶಿ-ಶಿ ನೇತ್ರ, ಶಿ-ಮ ರೂಪು, ಶಿ-ನ ಪಾದ ಇಂತಿವು ಶಿಕಾರದ ಪಂಚೀಕೃತಿಗಳು. ಮ-ಯ ಚಿತ್ತ, ಮ-ವ ಅವಾನ, ಮ-ಶಿ ಜಿಹ್ವೆ, ಮ-ಮ ರಸ ಮ-ನ ಗುಹ್ಯ, ಇಂತಿವು ಮಕಾರದ ಪಂಚೀಕೃತಿಗಳು. ನ-ಯ ಅಹಂಕಾರ, ನ-ವ ಪ್ರಾಣ, ನ-ಶಿ ಘ್ರಾಣ, ನ-ಮ ಗಂಧ, ನ-ನ ವಾಯುಃ ಇಂತಿವು ನಕಾರದ ಪಂಚೀಕೃತಿಗಳೂ. ಇವು ಶರಣಂಗೆ ಅರ್ಪಣ ಸಾಧನೋಪಕರಣ ಸಕೀಲಂಗಳಾಗಿಹವು.
 
ಮಂತ್ರ ಪಂಚೀಕರಣೋದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೫. ಲಿಂಗ ಪಂಚೀಕರಣೋದ್ಧರಣೆ
ಇಂತು ಶರಣಂಗಂಗವಾದ ಮಂತ್ರತತ್ತ್ವ ಕರಣಂಗಳು ಮಹಾಲಿಂಗ ವಾದಿಯಾದ ಪಂಚಲಿಂಗ ಸಂಬಂಧದಿಂ ತೋರ್ಪ ಲಿಂಗ ಪಂಚೀಕರಣದ ನಿರ್ದೇಶವನಾದೊಡೇ ಪೂರ್ವೊಕ್ತ ಕ್ರಮದಂತೆ ನೋಡಿಕೊಂಬುವುದು.
 
ಲಿಂಗ ಪಂಚೀಕರಣೋದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೬. ಷಡಾಕ್ಷರಣೊದ್ಧರಣೆ
ಇಂತಪ್ಪ ಶಿವಯೋಗಿಯ ಮನನ ಪ್ರಾಣ ರೂಪಮಾದ ಮಂತ್ರ ಚೈತನ್ಯ ಜ್ಞಾನರೂಢಮಪ್ಪ ಷಡಾಕ್ಷರೊದ್ಧರಣೆಯ ಸಂಬಂಧವೆಂತೆಂದೊಡೆ:
ಪೂರ್ವಾಪರ ದಕ್ಷಣೋತ್ತರಕ್ಕಾಗಿ ಹದಿನಾಲ್ಕು ರೇಖೆಗಳಂ ಬರೆದು, ಎಂಭತ್ತೈದು ಭುವನವನುಳ್ಳಯಂತ್ರವೇ ಚಿದಾಂಗ, ಮಧ್ಯಭವನಸ್ತವಾದ ಅವಾಗ್ಜ ಪ್ರಣಮವೆ ಚಿತ್ ಪ್ರಾಣಲಿಂಗ, ಆ ಲಿಂಗಾಸ್ಮರಿಸುವ ೧೪ ಭವನಸ್ತವಾದ ಮಂತ್ರಾಕ್ಷರಂಗಳೇ ಲಿಂಗಜಂಗಮ ಭಾವನೆಗಳಿಂ ಭಜಿಸುವಲ್ಲಿ ಉಪಕರಣ ಸ್ವರೂಪವಾದ ವಿವರವೆಂತೆಂದೊಡೆ:
ಶಿವಭಕ್ತಿಯಲ್ಲಿ ಪ್ರೀತಿಯಾಗಿಹುದು ೧, ಅವರನಾರಾಧಿಸಿ ಸಂತೋಷಪಡಿಸುವುದು ೧, ತಾ ಲಿಂಗವನರ್ಚಿಸುವುದು ೧, ಅದಕ್ಕೆ ನಡಕ ನುಡಿಪಲ್ಲಟ, ಬೆಮರು ಉಬ್ಬುವುದು ಮೊದಲಾಗಿ ಶಿವಲಿಂಗ ನಿಮಿತ್ತ ಅಂಗ ಚೇಷ್ಠೆ ಹುಟ್ಟುವುದು ೧, ಶಿವ ಕಥೆಯನಾಗ್ರಹದಿಂ ಕೇಳುವುದು ೧, ಸ್ವರನೋಟ ಕೈಯೆಡೆಯಾಟದಲ್ಲಿ ಮಾಡುವುದು ೧, ಅನುಶೃತಿಲಿಂಗವ ನೆನಹುದು ೧, ಲಿಂಗೋಪಜೀವಕನಾಗಿಹುದು
೧, ಇಂತಿವು ಅಷ್ಠವಿಧ ಭಕ್ತಿ.
ಜಲ ೧, ಗಂಧ ೧, ಅಕ್ಷತೆ ೧, ಪುಷ್ಪ ೧, ಧೂಪ ೧, ನೈವೇದ್ಯ ೧, ತಾಂಬೂಲ
೧, ಇಂತಿವು ಅಷ್ಠವಿದಾರ್ಚನೆ.
ಲಿಂಗದಲ್ಲಿ ವಿಭೂತಿ ತಳೆವುದು ೧, ಕರಣವಂ ಮಾಡುವುದು ೧, ಸ್ನಾನವಂ ಮಾಡುವುದು ೧, ಧೂಪವ ನೆತ್ತುವುದು ೧, ಅಗ್ನಿಸೇವನೆ ಮಾಡುವುದು ೧, ಧೂಪದ ಹೊಗೆಯಲ್ಲಿ, ಮುಣಿಗಿಸುವುದು ೧, ಗಂಧವಧರಿಸುವುದು ೧, ಅಕ್ಷತೆಯ ನೀಡುವುದು ೧, ಪುಷ್ಪವನಲಂಕರಿಸುವುದು ೧, ದೀಪವ ಬೆಳಗುವುದು ೧, ನೈವೇದ್ಯವ ಸಮರ್ಪಿಸುವುದು ೧, ಇಂತಿವು ದ್ವಾದಶವಿದಾರ್ಚನೆ.
ಅರ್ಘ್ಯವು ೧, ಪಾದ್ಯವು ೧, ಅಚಮಾನ್ಯವು ೧, ಸ್ನಾನವು ೧, ಪಂಚಾಮೃತಾಭಿಷೇಕವು ೧, ದರ್ಪಣವು ೧, ಧೂಪವು ೧, ಚಾಮರವು ೧, ಆತಪತ್ರ ೧, ಗೀತವು ೧, ವಾದ್ಯವು ೧, ನೃತ್ಯವು ೧, ನಮಸ್ಕಾರವು ೧, ಜಪವು ೧, ಪ್ರದಕ್ಷಣವು ೧ ಇಂತಿವು ಷೋಡಶೋಪಚಾರಗಳು.
ಆಸನ ೧, ಆಹ್ವಾನವು ೧, ಅರ್ಘ್ಯವು ೧, ಪಾದ್ಯವು ೧, ಆಚಮಾನ ೧, ಯಜ್ಷೋಪವೀತವು, ೧, ಪುಷ್ಪಮಾಲ ೧ ಅನುಲೇಪನ ೧, ಆಭರಣವು ೧, ಚಕ್ರವು ೧, ಚಾಮರವು ೧, ಆತ ಪತ್ರವೂ ೧, ದರ್ಪಣವು ೧, ಘಂಟೆ ೧, ಶಂಖವು ೧, ಗೀತವು ೧, ವಾದ್ಯವು ೧, ನೃತ್ಯವು ೧, ಪ್ರದಕ್ಷಣವು ೧, ನಮಸ್ಕಾರವು ೧, ಸ್ತುತಿಯು ೧, ಯಾಚಿಸುವುದು ೧, ವಿಜ್ಞಾಪನವು ೧, ಸಜ್ಜಿಗೆ ಬಿಜಯಂಗೈಸುವುದು ೧, ಇಂತಿವು ಚತುರ್ವಿಂಶತಿ ಉಪಚಾರವು. ಇವು ಲಿಂಗ ಸಂಬಂಧವಾದ ಭಕ್ತಿಗಳೆಂದರಿವುದು.
ಇನ್ನು, ಮಜ್ಜನವು ೧, ವಸ್ತ್ರವು ೧, ಹಸ್ತಚಮಾನವು ೧, ತಾಂಬೂಲವು ೧, ವಸ್ತ್ರವು ೧, ತೂರ್ಯತ್ರಯವು ೧, ಮಾನಿನಯು ೧, ಭೂಷಣವು ೧, ವಾಹನವು ೧, ಗೃಹ ೧ ಇಂತಿವು ಷೋಡಶ ವಿಧವು. ಜಂಗಮ ಸಂಬಂಧವಾದ ಭಕ್ತಿಗಳೆಂದರಿವುದು.
ಇನ್ನು ಮಧ್ಯ, ಹ ಕಾರಕ್ಕೆ ಸಮ್ಮುಖವಾದ ಓಂಕಾರ, ಸಹ ಓಂ ನಮಶಿವಾಯ ಎಂದು ಬಿಡದೆ ಉಚ್ಚರಿಸಲು ಪೂರ್ವದಿಂ ದಕ್ಷಣಾಂತವಾಗಿ ಈ ೨೧ ಕ್ಕೆ ೩೬ ಪ್ರಣಮಂಗಳಹವು ಇವು ೩೬ ಅಂಗಸ್ವರೂಪವೆಂದರಿವುದು ಪಶ್ಚಿಮದಿಂ ಉತ್ತರಾಂತ್ಯವಾಗಿ ೨೧ಕ್ಕೆ ೩೬ ಪ್ರಣಮಂಗಳಹವು ಇವು ೩೬ ಭಕ್ತಿ ಸ್ವರೂಪವೆಂದರಿವುದು. ಉತ್ತರದಿಂ ಪೂರ್ವಾಂತ್ಯವಾಗಿ ೨೧ ಕ್ಕೆ ೩೬ ಪ್ರಣಮಂಗಳಹವು -ಇವು ೩೬ ಪ್ರಸಾದ ಸ್ವರೂಪವೆಂದರಿವುದು, ಬಳಿಕವರಲ್ಲಿ ಉಳಿದ ಸಕೀಲಂಗಳಡಗಿರ್ಪವು. ಮತ್ತಂ ಇವರಲ್ಲಿ ಮೂರ್ತಿ ಸಂಬಂಧವಾದದೂ ತಿಳಿಯುವುದು.
 
ಷಡಾಕ್ಷರೊದ್ಧರಣಿಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೭. ಬಸವಾಕ್ಷರೊದ್ಧರಣೆ
ಇಂತೀ ಷಡಾಕ್ಷರ ಸಂಬಂಧವನರಿದ ಶಿವಯೋಗಿಯ ಪರತತ್ವಜ್ಞಾನ ಧ್ಯಾನ ಪರಮುಕ್ತಿ ಸಾಧನವಪ್ಪ ಬಸವಾಕ್ಷರೊದ್ಧರಣೆಯ ಸಂಬಂಧವೆಂತೆಂದೊಡೆ|
ಪರತತ್ವದ ಪರಮಜ್ಞಾನ ಚೈತನ್ಯವೇ ಪರಶಕ್ತಿ, ಆ ಪರಶಕ್ತಿಯ ಸುನಾದ ಚೈತನ್ಯವೇ ಬಕಾರ. ಚಿತ್ಪ್ರಭಾವರಣವೇ ಸಕಾರ. ಸತ್ಕಲಾ ತೋಜೋಪುಂಜವೇ ವಕಾರ. ಇಂತೀ ಬಸವಾಕ್ಷರ ತ್ರಯಕ್ಕೆ ವಿವರ|
ಶೂನ್ಯ ನಿಷ್ಕಲ ಶಿವಮಯವೆಂಬ ತತ್ವತ್ರಯ ಸತ್ತುಚಿತ್ತಾನಂದವೆಂಬ ಲಕ್ಷಣತ್ರಯ, ಸದಾಶಿವ, ಈಶ್ವರ ರುದ್ರರೆಂಬ ಮೂರ್ತಿತ್ರಯ, ಇಚ್ಛಾ, ಜ್ಞಾನಕ್ರಿಯೆ ಎಂಬ ಶಕ್ತಿತ್ರಯ, ಭವ, ಮೃಡ, ಹರ ಎಂಬ ತ್ರಯವಯ ಸ್ವರೂಪಿನಿಂ ತನುತ್ರಯ, ಜೀವತ್ರಯ, ಆತ್ಮತ್ರಯ ಅವಸ್ಥಾತ್ರಯ, ಮನತ್ರಯ, ಭಾವತ್ರಯೋತ್ಪತ್ತಿ ಹೇತುವಿನಿಂ ಸಕಲ ತತ್ವ ಕಾರಣವಾಗಿಹವು. ಇಂತಿವು ಸೃಷ್ಟಿಯ ಭೇದ.
ಇನ್ನು ನಿವೃತ್ತಿಯ ಲಕ್ಷಣ, ಗುರುತ್ರಯ, ಲಿಂಗತ್ರಯ, ಜಂಗಮ ತ್ರಯ, ಪ್ರಸಾದತ್ರಯ, ಪಾದೋದಕ ತ್ರಯ, ಭಕ್ತಿ ತ್ರಯ ಸ್ವರೂಪಿನಿಂ ಅಂಗತ್ರಯ, ಲಿಂಗತ್ರಯ ಅವಧಾನತ್ರಯ, ಕರಣತ್ರಯ, ಮುಖತ್ರಯ, ಅರ್ಪಿತ ತ್ರಯ, ಸಂಬಂಧದಿಂ ಸರ್ವಾಚಾರ ಸಾಧನವಾಗಿಹವು. ಇದನುಚ್ಚರಿಸುವ ಕ್ರಮವೆಂತೆಂದೊಡ|
ಬಸವ, ಬಸವ, ಬಸವ, ಬಸವ, ಬಸವ, ಬಸವ ಎಂದು ಪುನಃ ಪ್ರಯೋಗದಿಂದಾರು ವ್ಯಾಳ್ಯೆ ಸ್ಮರಿಸಲು ನೂರೆಂಟು ಪ್ರಣಮವಹುವು ಎಂದರಿದು ಜಪಿಸಲು ಶಿವಜ್ಞಾನ ಸಿದ್ಧಿಯಹುದಕ್ಕೆ ಸಂದೇಹವಿಲ್ಲ.
 
ಬಸವಾಕ್ಷರೊದ್ಧರಣೆಯ ಸಂಬಂಧ ಸಮಾಪ್ತಿ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೮. ನೂರೆಂಟು ಪ್ರಣಮೊದ್ಧರಣೆ
ಇಂತಪ್ಪ ಪರಮ ಮಂತ್ರ ಧ್ಯಾನರೂಢನಾದ ಶಿವಯೋಗಿ ನೂರೆಂಟು ಪ್ರಣವ ಸಂಬಂಧವನರಿದು ಜಪಿಸುವ ಕ್ರಮವೆಂತೆಂದೊಡೆ|
ಸಚ್ಚಿತ್ಸುಖ ಸ್ವರೂಪವಾದ ಬಸವಾಕ್ಷರತ್ರಯ ಸುನಾದ, ಬಿಂದು ಕಲಾರೂಪವಾದ ಆಟಮಾಕ್ಷರತ್ರಯ ಸತ್ತ್ಯಾದಿ ಲಕ್ಷಣವನುಳ್ಳ ಪ್ರಣವಾದಿ ಪಂಚಾಕ್ಷರವೆಂಬ ದ್ವಾದಶ ಪ್ರಣವಂಗಳಂ ಒಂಭತ್ತು ವ್ಯಾಳಿ ಪುನರುಚ್ಚರಣೆಯ ಮಾಡಲು ನೂರೆಂಟು ಪ್ರಣವಂಗಳಹವು. ಇದನರಿದು ಜಪಿಸಲು ಆತ್ಮತ್ರಯಂಗಳೆಲ್ಲವು ಬಸವಾಕ್ಷರ ರೂಪವಾದ ಗುರುಲಿಂಗ ಜಂಗಮ ಸ್ವರೂಪವಹವು, ತನುತ್ರಯಂಗಳೆಲ್ಲವು ಆಟ ಮಾಕ್ಷರ ರೂಪವಾದ ಇಷ್ಠ ಪ್ರಾಣಭಾವಲಿಂಗ ಸ್ವರೂಪವಹವು. ಷಟ್ ತತ್ವಂಗಳೆಲ್ಲವು ಷಡಾಕ್ಷರಿ ರೂಪವಾದ ಷಡ್ವಿಧಲಿಂಗ ಸ್ವರೂಪವಹುವು. ಮತ್ತಂ, ಸರ್ವತತ್ವಂಗಳೆಲ್ಲವು ಮಂತ್ರಮಯ ಲಿಂಗತತ್ತ್ವ ಸ್ವರೂಪವಾಗಿ ನಿಜ ಸಮಾಧಿ ಸಿದ್ಧಿಸಿ ಪರಶಿವಯೋಗ ಸಂಭವಿಸುವದು.
 
ನೂರೆಂಟು ಪ್ರಣಮೊದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೧೯. ಅಧೋಕುಂಡಲಿ ಉದ್ಧರಣೆ
ಇಂತಪ್ಪ ಶಿವಮಂತ್ರ ಧ್ಯಾನ ಪಾರಾಯಣನಾದ ಶಿವಯೋಗಿಕುಂಡಲಿಯೆಂಬಾ ಮಹಾನಾಡಿಯೇನಿಪ ನಾಭಿ ಪ್ರದೇಶದಲ್ಲಿ ನೆಲಸಿ, ನಿವೃತ್ತಿ ಮುಖವಾಗಿರ್ಪ ಕುಂಡಲೀಶಕ್ತಿಯ ಪ್ರವೃತ್ತಿ ಲಕ್ಷನವೆಂತೆಂದೊಡೆ:
ಕರ್ಮಾರಣ್ಯ ಪ್ರವೇಶವಾಗಿ ಜರಾಮರಣಭೀತೊಪದ್ರರೂಪವಾಗಿ ಸಮಸ್ತ ವಿಶ್ವದಲ್ಲುಳ್ಳ ಪಶುಪ್ರಾಣಿಗಳ ಮುರಿದು ನುಂಗುತ್ತಿಹ ಕಾಲನೆಂಬ ವ್ಯಾಘ್ರವೇ ಮುಖ, ಮುಂದಣ ಬಲಪಾದವೇ ಉಗ್ರಕಾರ ವಾಹ ರೂಪಾಗಿ ಭವಾರಣ್ಯ ಪರವೇಶಿಯಾಗಿ ಸಂಚಲಗುಣ ಯುತ ಸಂಬಂಧಿಯಾಗಿ ವೃಥಾ ಭ್ರಾಂತು ಲಕ್ಷಣೆಯಾಗಿ, ಭಿನ್ನದೃಷ್ಟಿಗೆ ಸ್ವರೂಪಿಣಿಯಾಗಿ, ತೃಣಪ್ರತಿ ಪತ್ತಾಗುತ್ತಿಹ ಸಂಸಾರ ಸುಖವನು, ವಿಷಯ ರಸೋದರವನು ಕೊಂಡು, ಜಗದಗಲಕ್ಕೆ ಹರಿದು ಮೋಹವೆಂಬ ಮುಖದಿಂದ ವಿಶ್ವವನಗಿದಗಿದು ತಿನ್ನುತ್ತಿಹ ಮಾಹೆಯೆಂಬ ಹರಿಣಿಯೇ ಶಿರ.
ಶೃಂಗಕರ್ನ ನಯನ ಹಿಂದಣ ಎಡದ ಪಾದದಾಕಾರ ವಾಹನರೂಪಾಗಿ ಅಹಂಕಾರವೆಂಬ ಪರ್ವತವನ್ನೇರಿ ನಿಂದು, ದುರ್ವಿವೇಕ ಮುಖಾವಲೋಕನದಿಂ ದುರ್ಮದ ಗ್ರಹಕಚಿತ್ರ ವಿಭ್ರಾಂತಿಯನ್ನುಳ್ಳ ಮೋಹವೆಂಬ ಸಿಂಹವೇ ಮುಂದಣ ಎಡದ ಪಾದ. ಅಡಿ ಹೊಟ್ಟಿನ ನಡುವಿನಾಕಾರ ವಾಹನ ರೂಪವಾಗಿ ಸಂಸಾರ ಪಾಶದಿಂ ಬಿಗಿವಡೆದು ಪರತಂತ್ರವಾದ ಜೀವವೆಂಬಾ ಪಶುವೇ ಹಿಂದಣ ಬಲದ ಪಾದ. ಮೇಲೆ ಕೆಚ್ಚಲಿನಾಕಾರ, ವಾಹನಾರೂಪವಾಗಿ ಶಂಕಾವಿಷ ಸಂಬಂಧಿಯಪ್ಪಾ ಕುಂಡಲಿ ಭುಜಂಗವೇ ಬಾಲವಾಗಿ ಪಾದಾದ್ಯವಯಷಂಗಳು. ಮನುಜಾಕಾರವಾಗಿ ನರಸತಿಯೋ, ನಗಕರ್ನಿಕೆಯೋ ಕಿನ್ನರಸ್ತ್ರೀಯೋ ಯಕ್ಷವನಿತೆಯೋ, ಮೃತ ಕುಲಜಯೋ ಇದಾವ ಸತಿಯೋ ಎಂದು ವಿವರಿಸಲಸದವಳಲ್ಲದ ದೇವತೀರ್ಯ ಮನುಷ್ಯಾಕಾರವಪ್ಪ ವಿಚಿತ್ರಂ ರೂಪದಿಂ, ಕಾಮರೂಪಿಯಾಗಿ, ಧೂರ್ತ ವಿಗ್ರಹಿದಿಂ ನಾನಾ ಚಾರಿತ್ರವ ಮುಂದಗೊಂಡು ಲೋಕಮೋಹಿನಿ, ಜಗದ್ವ್ಯಾಪಿನಿ ಅಂತರ‍್ ಮನೋರೂಪಿನಿಯಾಗಿರ್ಪಳೀ ಕುಂಡಲಿ ಶಕ್ತಿಯ ಸ್ವರೂಪು ಲಕ್ಷಣ ಸಂಬಂಧವೆಂತೆನಲು|
ಕ್ರೋಧವೆರಸಿದ ದುರ್ಮೋಹವೇ ಮುಖ, ದುರ್ವಿವೇಕವೇ ಶಿರಸ್ಸು, ದುರ್ವಾಸ ನಾ ಸ್ವೀಕಾರವೇ ನಾಸಿಕ, ದುರ್ಮುಕ್ತಿಯೇ ಮೂಗುತಿ, ದುರಾಪೇಕ್ಷೆಯೇ ಜಿಹ್ವೆ, ಸಂಕಲ್ಪ ವಿಕಲ್ಪಾದಿ ಗುಣಂಗಳೇ ದಂತಪಂಕ್ತಿಗಳು, ಕರನಮಥನಂಗಳೇ ಕೋರಿ ದಾಡಿಗಳು, ಜ್ಞಾನಾಜ್ಞಾನಂಗಳೇ ನೇತ್ರಂಗಳು, ಶೃತಾಶೃತಂಗಳೇ ಕರ್ಣಂಗಳು, ಆಚಾರನಾಚಾರಂಗಳೇ ಕರ್ಣಾಭರಣಂಗಳೂ, ದುರಹಂಕಾರ ದುರ್ಮಮಕಾರಂಗಳೇ ಕೋಡ್ಗಳು, ಅದೃಡವೇ ಕಂಟ, ಅವ್ಯಕ್ತ ನಿಷ್ಠೆಯೇ ಕಂಠಾಭರಣ ಸ್ವರಸೂತ್ರ ಮಿಡಿದಿರ್ಪ ಅಕ್ಷರ ಮಾಲೆಯೇ ಕೊರಳಹಾರ, ಕುಚಿತ್ತ ಕುಬುದ್ಧಿ ಕುಮನ ಕುಭಾವವೇ ಕರಚತುಷ್ಟಯಂಗಳು, ತದ್ಗುಣ ದೋಷಂಗಳೇ ಹಸ್ತಾಭರಣಂಗಳು, ಅಮೃತ ವಿಷಪೂರಿತವಾದ ಪಾತ್ರಾಪಾತ್ರಂಗಳೇ ಮ್ಯಾಲಣ ಹಸ್ತ ದ್ವಯದ ಕುಂಭಂಗಳು. ತಥ್ಯಾವ ಮಿಥ್ಯಾವ ಮಾಡಿ ಶುಭಾಶುಭಂಗಳಲ್ಲಿ ಲಿಖಿಸುವ ಮಹಾದಹಂಕಾರವೇ ಬಲದ ಅಧೋಹಸ್ತದ ಕಂಠ. ಪ್ರಾರಾಬ್ಧ ಕಲ್ಪಿತವಾದ ಪ್ರಕೃತಿ ಪಿಂಡ ಸಂಬಂಧವಪ್ಪ ಫಣಿಯೇ ದುಲೇಖನವೇ ಎಡದ ಅಧೋಹಸ್ತದ ಶಾಸನಪತ್ರ, ಇಹಪರದ ಭೋಗಾಭೋಗದ ಸಂಪತ್ಸುಖರಸ ಪೂರಿತವಾದ ಶುಭಾಶುಭಕರ್ಮಂಗಳೇ ಸ್ತನಂಗಳು.
ಅಲ್ಲಿಯ ಪ್ರಪಂಚಾಧ್ಯಾನವೆ ಕಂಚುಕ ತತ್ಪ್ರಪಂಚಾವಲಂಬ ನವಗರ್ಭೀಕೃತವೇ ಗರ್ಭ, ತನ್ಮಧ್ಯ ಸ್ಥಿತಿಯೇ ನಾಭಿ, ಆ ಸ್ಥಿತಿಗತಿ ಸಂಧಾನ ರತಿಯೇ ನಡುವು. ಲೋಕೋತ್ಪತ್ತಿಯೇ ಹೇತು, ಸಾಧನ ಗುಣವೇ ಗೋಪ್ಯಾಂಗ, ವರ್ಣಾಂಶಿಕ ಗುಣ ಪ್ರಪಂಚ ಲಕ್ಷಣವನುಳ್ಳ ಆಜ್ಞಾನವೇ ಉಟ್ಟ ಪಟ್ಟಾವಳಿ, ಸಪುರ ವಸ್ತ್ರ, ದುರ್ಭಾವ ಪ್ರಕೃತಿಯೇ ಮಧ್ಯಾವರಣ, ದುರಾಚಾರ ದುಚ್ಚಾರಿತ್ರ್ಯವೇ ಕೀಳು ಮ್ಯಾಲಣ ಚರಣದ್ವಯಂಗಳು, ತತ್ಸಂಬಂಧವಾದ ಕುಟಿಲ ಕುಹಕ ಗುಣದೋಷಂಗಳೆ ಪಾದ್ಯಾವರಣಂಗಳು, ಸಾಧಕರ ಸಾಧಿಸುವ ವಿಜಯ ವಿಶಾಲ ಪ್ರತಾಪಗುಣವೇ ಬಿರಿದಿನಕಾಲಪೆಂಡೆ, ನಿಲುವ ತೊಡರು ಭಾಪುಲಿಗಳೂ, ಕ್ರೋಧವೆಂಬ ಹುಲಿ, ಮೊಹವೆಂಬ ಸಿಂಹ, ಜೀವವೆಂಬ ಪಶು, ಮಾಯೆಯೆಂಬ ಹರಿಣಿ ಈ ನಾಲ್ಕು ವಾಹನಂಗಳು, ಅಧರ್ಮ, ಅಜ್ಞಾನ, ಅವೈರಾಗ್ಯ, ಅನ್ಯಶ್ವರ್ಯ ಈ ನಾಲ್ಕು ಶರಣಂಗಳು, ಭೋಕ್ತ್ರೃ ಕರ್ಮ ಸ್ಥಿತಿಯೇ ಕೆಚ್ಚಲು, ಧರ್ಮಾರ್ಥ ಕಾಮ ಮೋಕ್ಷಂಗಳೇ ಸ್ತನಂಗಳು, ಆ ಸ್ತನ್ಯಪಾನ ಸ್ವೀಕೃತರಪ್ಪ ಜೀವರಾಶಿಗಳೇ ಭವಾಂಬೋರಾಶಿ ಕ್ರೀಡಿತ ಮತ್ಸ್ಯಂಗಳು,
ಮತ್ತಂ, ಶಂಖಾವಿಷ ಸಂಬಂಧವಪ್ಪ ಚತುರ್ದಸೇಂದ್ರಿಯಂಗಳೇ ಮುಖವಾಗಿ ಅರಿಷಡ್ ವರ್ಗಗಳೇ ವಡಲಾಗಿ, ಪ್ರಕೃತಿಗುಣವೇ ಬಾಲವಾಗಿ ಪಂಚಭೂತ ಗುಣಮನೆ ಬುದ್ಧಿ ಅಹಂಕಾರವೆಂಬ ಷಷ್ಠ ಪ್ರಕೃತಿಯಂ ಪಂಚತನ್ಮಾತ್ರ ಪ್ರಕೃತಿ ಮಹತ್ವವೆಂಬ ಸಪ್ತ ಕುಟಿಲಾಕಾರದಿಂದಾಹ್ಯ ಲೇಖನದಂತೆ ಚೌಪದಿಷ್ಠಿನವೋಲ್ ಬಾಲವ ಬ್ರಹ್ಮ ನಾಡಿಯತ್ತ ನೀಡಿ, ನಾಭಿಯೊಳ್ ತೆಕ್ಕೆಯ ನಿಕ್ಕಿ ಮುಖಹರಿದ್ವಾರದಲ್ಲಿರಿಸಿ ಜನನ ಹೇತುವಿನಿನ್ನಾದ ಬಿಂದು ರೂಪವಾದ ಕಾಲಕೂಟ ವಿಷಯವನು ಗುಳಿ ಸಂಹರ ಕಾರಣವಾಗಿ ಲೋಕೋಪದ್ರವ ಮಾಡತ್ತಿಹ ಬಾಲವಾಗಿರ್ಪ ಕುಂಡಲೀ ಸರ್ಪನಾ ತೊಡೆಯಕಾಣಾ, ಕಾಲಸಂಧಿಯಲ್ಲಿ ಸಿಲ್ಕಿಸಿ ತಲೆಯತ್ತಲೀಯದೆ ಅಜ್ಞಾನ ವೆಂಬಲಗಿ ನಿಂದಲುಕಿಸಿ ಕೊಂಡಿರ್ಪಳ, ಮರಣರುಜೆರೂಪವಾದ ಕಾಲಮೃತ್ಯು ಅಪಮೃತ್ಯುಗಳೆರಡು ಎಡಬಲದ ಶಿರದ್ವಯಂಗಳು.
ಮತ್ತಂ, ಇದನಾವರ್ಸಿಸಿಕೊಂಡು ವಿಷಮ ವಿಷಯ ಸಂಸಾರ ಜಲದಿಂ ಷಡೊರ್ಮೆ, ಷಡ್ಬ್ರಮೆ, ಷಡ್ಬಾವ ವಿಕಾರ, ಸಪ್ತಧಾತು, ವ್ಯಸನಂಗಳೆಂಬ ಪೇನ ತರಂಗ ಬುದ್ಬುದ ಸ್ವೀಕಾರ ವತುಳಂಗಳಿಂ ಮೂಲಹಂಕಾರವೆಂಬ ಮಠ ಕರ್ಮಠದಿಂ ಅರಿವು ಮರವೆಗಳೆಂಬತಿಮಿತಿಮಿಯಂಗಳಿಂ, ಅರಿಷಡ್ ವರ್ಗಗಳೆಂಬ ಜಲಸರ್ಪ ಜಲಗ್ರಹ, ಕರ್ಕ್ಕಟ, ಕಮಟಿ, ಮಂಡೂಕ, ಕಾಲ್ಗಡಲಿಂ, ಸಕಲ ಜೀವರಾಶಿಗಳೆಂಬ ಮೀನ್ಗಳಿಂ, ಕಾಲಕರ್ಮಕಾಮನೆಂಬ ವ್ಯಾಧರಿಂ, ಜಗಜ್ವಾಲವೆಂಬ ಚೈತ್ರಂಗಳಿಂ, ಪುಣ್ಯಪಾಪಗಳೆಂಬ ತೀರಂಗಳಿಂ, ಗರ್ಭೋದಕ ಶರಧಿಯಂತೆ ಭವಸಮುದ್ರ ಎಸಹುತ್ತಿಹುದು, ಇಂತಪ್ಪ ಕುಂಡಲಶಕ್ತಿ ನಿವೃತ್ತಿ ಮುಖವ ನೈದಿ ಮಂತ್ರ ಶಕ್ತಿಯಾದ ವಿವರವೆಂತೆಂದೊಡೆ.
 
ಅಧೋಕುಂಡಲಿ ಶಕ್ತೋದ್ಧರಣೆಯ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೨೦. ಊರ್ಧ್ವಕುಂಡಲಿ ಉದ್ಧರಣೆ
ಅಕಾಲ ಮಾಯೆ, ಮೋಹ, ಜೀವ ಜನ ಸರ್ವಾಕಾರವಳಿದು, ನಿತ್ಯ ನಿರ್ಮಯ, ನಿರ್ಮೋಹ, ಸಜೀವ, ಸುಜನ ಸತ್ಪ್ರಾಣವಾಕಾರವಾದ ಸ್ವರೂಪ ಲಕ್ಷಣ ಸಂಬಂಧವೆಂತೆನಲು|
ಪರಮ ಶಿವ ರತಿವಿಲಾಸ ಮೋಹನವೇ ಮುಖ, ಸದ್ವಿಕವೇ ಶಿರಸ್ಸು, ಶಿವಸದ್ವಾಸನಾ ಸ್ವೀಕಾರವೇ ನಾಸಿಕ, ನಿತ್ಯ ನಿಜಮುಕ್ತಿಯೇ ಮೂಗುತಿ, ಚಿದಾವಾಕ್ಷೆಯೇ ಜಿಹ್ವೆ, ನಿಃ ಸಂಕಲ್ಪ ನಿರ್ವಿಕಲ್ಪಾದಿ ಸದ್ಗುಣಂಗಳೇ ದಂತಪಂಕ್ತಿಗಳ, ಚಿತ್ಕರಣ ಮಥಂಗಳೇ ಕೋರೆದಾಡೆಗಳು, ಸುಜ್ಞಾನ ಮಹಾಜ್ಞಾನಂಗಳೇ ನಯನಂಗಳು, ಸದ್ಭೋದೆ ನಿರ್ಬೋಧೆಗಳೇ ಕರ್ಣಂಗಳೂ, ಮಾರ್ಗಕ್ರಿಯೆ ಮೀರಿದ ಕ್ರಿಯಾ ಚಾರಂಗಳೇ ಕರ್ಣಾಂಭರಣಂಗಳೂ, ನಿರಹಂಕಾರ, ಮಮಕಾರಂಗಳೇ ಕೋಡ್ಗಳು, ಸದೃಢವೇ ಕಂಠ, ನಿಜನಿಷ್ಠಯೇ ಕಂಠಾಭರಣ ಸುನಾದ ಸೂತ್ರ ವಿಡಿದಿರ್ಪ, ಮಂತ್ರಾಕ್ಷರ ಮಾಲೆಯೇ ಕೊರಳ ಹಾರ, ಸುಚಿತ್ತ ಸುಬುದ್ಧಿ, ಸುಮನ ಸದ್ಭಾವವೇ ಕರ ಚತುಷ್ಠಯಂಗಳು, ಸದ್ಗುಣ ಪ್ರಭಾವಂಗಳೇ ಹಸ್ತಾಭರಣಂಗಳು, ಪರಮಾಮೃತ ಚಿದಾಮೃತ ಪೂರಿತವಾದ ಪಾತ್ರ ಸತ್ಪ್ರಾತಂಗಳೇ ಮ್ಯಾಲಣ ಹಸ್ತದ್ವಯದ ಕುಂಭಂಗಳು, ನಿರ್ಲಿಖಿತವ ಲಿಖಿಸುವ ಮೂಲಜ್ಞಾನವೇ ಬಲದ ಹಸ್ತದ ಕಂಠ, ಪ್ರಾರಬ್ದ ಕಲ್ಪಿತವಳಿದ ಚಿತ್ಪಿಂಡ ಸಂಬಂಧವಪ್ಪ ಫಣೆಯ ಪಂಚಾಕ್ಷರ ಲೇಖನವೇ ಎಡದ ಹಸ್ತದ ಶಾಸನ ಪತ್ರ, ಭಕ್ತರ ಸಾರಾಮೃತ ಪೂರಿತವಾದ ಸತ್ಕರ್ಮ ನಿಷ್ಕರ್ಮಂಗಳೇ ಸ್ತನಂಗಳು.
ಅಲ್ಲಿಯ ನಿಃಪ್ಪ್ರಪಂಚಾಧ್ಯಾನವೇ ಕಂಚುಕ ತನ್ನೀ ಪ್ರಪಂಚು ಮೂಲಕಾವಲಂಬನ ಗರ್ಭೀಕೃತವೇ ಗರ್ಭ, ತನ್ಮಧ್ಯಸ್ಥಿತಿಯೇ ನಾಭಿ. ಆ ಸ್ಥಿತಿಗತಿ ಸಂಧಾನರತಿಯೇ ನಡುವು, ನಿಜೋತ್ಪತ್ತಿ ಹೇತು, ಸಾಧನ ಗುಣವೇ ಗೋಪ್ಯಾಂಗ, ಷಡ್ವಿಧ ಭಕ್ತಿಯುಕ್ತವಾದ ಜ್ಞಾನವೇ ಉಟ್ಟಪಟ್ಟಾವಳಿ ಸಪುರವಸ್ತ್ರ, ಸದ್ಭಾವ ಪ್ರಕೃತಿಯೇ ಮಧ್ಯಾವರಣ ಸದಾಚಾರ ಸಚ್ಚಾರಿತ್ರ್ಯವೇ ಚರಣದ್ವಯಂಗಳು, ತತ್ಸಂಬಂಧವಾದ ನಿಷ್ಕಪಟ, ನಿಷ್ಕುಹಕ ಗುಣಪ್ರಭಾವಂಗಳೇ ಪಾದ್ಯಾವರಣಂಗಳು, ಅಸಾಧ್ಯಸಾಧಕ, ವಿಜಯ ವಿಶಾಲ ಪ್ರತಾಪ ಗುಣವೇ ಬಿರಿದಿನ ಕಾಲ ಪೆಂಡೆಯ ನಿಲುವ ತೊಡರು ಬಾಪುಲಿಗಳು, ನಿಷ್ಕ್ರೋಧ, ನಿರ್ಮೊಹ, ಸಜೀವ, ನಿರ್ಮಾಯೆ- ಈ ನಾಲ್ಕು ವಾಹನಂಗಳು. ಸದ್ಧರ್ಮ, ಸುಜ್ಞಾನ, ಪರಮವೈರಾಗ್ಯ ಮಹದೈಶ್ವರ್ಯ ಈ ನಾಲ್ಕು ಚರಣಂಗಳು, ಅಭೋಕ್ತೃ ಕರ್ಮ ಸ್ಥಿತಿಯೇ ಕೆಚ್ಚಲು ಶಿವಧರ್ಮ ಶಿವಜ್ಞಾನಾರ್ಥ ಶಿವರತಿಕಾಮ, ಶಿವಸುಖ ಮೋಕ್ಷಂಗಳೇ ಸ್ತನಂಗಳು, ಆ ಸ್ತನ್ಯಪಾನ ಸ್ವೀಕೃತರಪ್ಪ ಸಜೀವಾತ್ಮಕರೇ ಚಿತ್ ಸುಧಾಂಬೋರಾಶಿ ಕ್ರಿಡಿತ ಮತ್ಸ್ಯಂಗಳು.
ಇಂತಾಗಲು ದಂಡಾಹತವಾದ ಭುಜಂಗದಂತೆ ಸುಪ್ತವಾದ ಕುಂಡಲೀ ಸರ್ಪನು ಶಿವಯೋಗ ಸಾಧನ ಸಂಪತ್ಕರದಿಂ ಪ್ರಬಲವಪ್ಪ ಜ್ಞಾನಾಗ್ನಿ ಮುಖದಿಂದೆಚ್ಚೆತ್ತು ಊರ್ಧ್ವದ ಮುಖವಾಗಿ ಸತ್ಪ್ರಾಣದ ಜ್ಞಾನ ಕುಂಡಲಿಯೆನಿಸಿ, ಅಗ್ನಿ ಮಂಡಲದಿಂ ಸೂರ್ಯ ಮಂಡಲಕ್ಕಡರಿ, ಅಲ್ಲಿಂದ ಚಂದ್ರ ಮಂಡಲವನೇರಿ ಅಲ್ಲಿಂದ ಬಂಧು ತ್ರಿಕೂಟಾದ್ರಿಯಲ್ಲಿ ನಿಂದು ಮಂತ್ರೋಚ್ಚಾರಿತ ಲೋಲನಂದ ಬ್ರಹ್ಮನಾದಾನು ಸಂಗಿಯಾಗಿ ಪ್ರಣವಘೋಷದಿಂ ಪಶ್ವಿಮಗಾಮಿಯಾಗಿ ಖಗರಂಧ್ರ ಸ್ಥಾನಮಂ ಸಾರಿ ಫಣಾಮಣೆ ಪ್ರಜ್ವಲಿಸುತ್ತಾ ಪರಮ ತೇಜೋರಾಶಿಯನಿಪ ಪರತತ್ವದೊಳ್ಬೆರದು ಮನಸ್ಸಮಾಧಿಯ ನೇಯಿದಿರ್ಪುದು.
ಮತ್ತಂ, ಮದನಾವರ್ತಿಸಿ ಪೂರ್ವೋಕ್ತ ಕ್ರಮದಂತೆ ನಿವೃತ್ತಿ ಮುಖವನುಳ್ಳ ಸರ್ವ ಸದ್ಗುಣ ಸಂವತ್ಸಂಭ್ರಮದಿಂ ಚಿತ್ ಸಮುದ್ರ ಎಸುವುತ್ತಿಹುದು.
 
ಊರ್ಧ್ವಕುಂಡಲಿ ಶಕ್ತೋದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೨೧. ಲಿಂಗ ಷಡಾಕ್ಷರೋದ್ಧರಣೆ
ಇಂತಪ್ಪ ಶಿವಯೋಗಿಗೆ ಲಿಂಗ ಷಡಾಕ್ಷರಿಯೇ ಪ್ರಾಣವಾಗಿ, ಅಂಗ ಷಡಾಕ್ಷರಿಯೇ ದೇಹವಾಗಿರ್ಪ ಭೇದವೆಂತೆಂದೊಡೆ:
||ವಚನ||
ಓಂಕಾರವೆ ಶಿವ; ಯಕಾರವೆ ಸದಾಶಿವ
ವಕಾರವೆ ಈಶ್ವರ; ಶಿಕಾರವೇ ಮಹೇಶ್ವರ;
ಮಕಾರವೇ ಈಶ್ವರ; ನಕಾರವೇ ಈಶನ
ಈ ಷಡಕ್ಷರವೆ ಷಡ್ವಿಧ ಮಂತ್ರ ಮೂರ್ತಿಯಾಗಿ ಇರ್ಪ್ಪುತಿರ್ಪ್ಪುದಯ್ಯಾ
ಮತ್ತೆ – ನಕಾರವೆ ಮೂರ್ತಿಬ್ರಹ್ಮ; ಮಕಾರವೆ ಪಿಂಡಬ್ರಹ್ಮ;
ಶಿಕಾರವೆ ಕಲಾಬ್ರಹ್ಮ; ವಕಾರೆ ಆನಂದ ಬ್ರಹ್ಮ;
ಯಕಾರವೆ ವಿಜ್ಞಾನ ಬ್ರಹ್ಮ; ಓಂಕಾರವೆ ಪರಬ್ರಹ್ಮ
ಈ ಷಡಕ್ಷರವೆ ಷಡ್ವಿಧ ಬ್ರಹ್ಮವೆಂದು ಹೇಳಲ್ಪಟ್ಟಿತ್ತು ನೋಡಾ;
ಮತ್ತೆ – ನಕಾರವೆ ಕ್ರಿಯಾಶಕ್ತಿ; ವಕಾರವೆ ಜ್ಞಾನ ಶಕ್ತಿ;
ಶಿಕಾರವೆ ಇಚ್ಚಾಶಕ್ತಿ. ವಕಾರವೇ ಆದಿಶಕ್ತಿ;
ಯಕಾರವೆ ಪರಶಕ್ತಿ; ಓಂಕಾರವೆ ಚಿಚ್ಛಕ್ತಿ;
ಇಂತಿವು ಮಂತ್ರಶಕ್ತಿಸ್ವರೂಪವೆಂದರಿವುದು ನೋಡಾ.
ಮತ್ತೆ – ನಕಾರವೆ ಕರ್ಮಸಾದಾಖ್ಯ; ಮಕಾರವೆ ಕರ್ತೃ ಸಾದಾಖ್ಯ;
ಶಿಕಾರವೆ ಮೂರ್ತಿಸಾದಾಖ್ಯ. ವಕಾರವೇ ಅಮೂರ್ತಿಸಾದಾಖ್ಯ
ಯಕಾರವೆ ಶಿವಸಾದಾಖ್ಯ; ಓಂಕಾರವೆ ಮಹಾಸಾದಾಖ್ಯ ನೋಡಾ
ಮತ್ತೆ – ನಕಾರವೇ ಪೀತವರ್ಣ; ಮಕಾರವೆ ನೀಲವರ್ಣ;
ಶಿಕಾರವೆ ಕುಂಕುಮವರ್ಣ ; ವಕಾರವೆ ಶ್ವೇತವರ್ಣ ; ಯಕಾರವೆ ಸ್ಪಟಿಕವರ್ಣ ;
ಓಂಕಾರವೆ ಜ್ಯೋತಿರ್ಮಯಸ್ವರೂಪು ನೋಡಾ.
ಇಂತಿವು ಮಂತ್ರಮೂರ್ತಿಯ ವರ್ಣಭೇದವೆಂದರಿವುದಯ್ಯಾ.
ಮತ್ತೆ – ನಕಾರವೆ ಸದ್ಯೋಜಾತಮಂತ್ರಮೂರ್ತಿ:
ಮಕಾರವೆ ವಾಮದೇವಮಂತ್ರಮೂರ್ತಿ
ಶಿಕಾರವೆ ಅಘೋರಮಂತ್ರ ಮೂರ್ತಿ;
ವಕಾರವೆ ತತ್ಪುರುಷಮಂತ್ರಮೂರ್ತಿ
ಯಕಾರವೆ – ಈಶಾನ್ಯ ಮಂತ್ರಮೂರ್ತಿ; ಓಂಕಾರವೆ, ಮಹಾಮಂತ್ರಮೂರ್ತಿ,
ಇಂತಿವು ಮಂತ್ರಮೂರ್ತಿಯ ವದನಭೇದವೆಂದಿರಿವುದು ನೋಡಾ.
ಮತ್ತೆ – ನಕಾರವೆ ಸತ್ತು; ಮಕಾರವೆ ಚಿತ್ತು;
ಶಿಕಾರವೆ ಆನಂದ : ವಕಾರವೆ ನಿತ್ಯ;
ಯಕಾರವೇ ಪರಿಪೂರ್ಣ:
ಓಂಕಾರವೇ ನಿರಂಜನ ಸ್ವರೂಪವೆಂದಿರಿವುದಯ್ಯಾ.
ಮತ್ತೆ – ನಕಾರವೆ ಆಚಾರಲಿಂಗ; ಮಕಾರವೆ ಗುರುಲಿಂಗ;
ಶಿಕಾರವೆ ಶಿವಲಿಂಗ; ವಕಾರವೆ ಜಂಗಮಲಿಂಗ
ಯಕಾರವೆ ಪ್ರಸಾದಲಿಂಗ ಓಂಕಾರವೆ ಮಹಾಲಿಂಗ
ಇಂತಿವು ಷಡಕ್ಷರ ಮಂತ್ರಲಿಂಗವೆಂದಿರಿವುದಯ್ಯಾ,
ಇಂತಿವು ಲಿಂಗಷಡಕ್ಷರವೆಂದು ಹೇಳಲ್ಪಟ್ಟವು ಕಾಣಾ,
ಮಹಾಲಿಂಗ ಗುರು ಶಿವಸಿದ್ಧೇಶ್ವರ ಪ್ರಭುವೆ!
 
ಲಿಂಗಷಡಾಕ್ಷರೋದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೨೨. ಅಂಗ ಷಡಾಕ್ಷರೋದ್ಧರಣೆ
ನಕಾರವೆ ಪೃಥ್ವಿ; ಮಕಾರವೆ ಅಪ್ಪು: ಶಿಕಾರವೆ ಅಗ್ನಿ;
ವಕಾರವೆ ವಾಯು; ಯಕಾರವೆ ಆಕಾಶ;
ಓಂಕಾರವೆ ಆತ್ಮಸ್ವರೂಪು ನೋಡಾ.
ಮತ್ತೆ
ನಕಾರವೇ ಬ್ರಹ್ಮ; ಮಕಾರವೆ ವಿಷ್ಣು, ಶಿಕಾರವೆ ರುದ್ರ;
ವಕಾರವೆ ಈಶ್ವರ; ಯಕಾರವೆ ಸದಾಶಿವ:
ಓಂಕಾರವೆ ಮಹಾತ್ಮನು ನೋಡಾ
ಮತ್ತೆ
ಅಂತರ್ಯಾಮಿಯೆ ನಕಾರ; ಚೈತನ್ಯನೆ ಮಕಾರ; ಭಾವನೆ ಶಿಕಾರ
ಕರ್ತಾರನೆ ವಕಾರ: ಕ್ಷೇತ್ರಜ್ಞನೆ ಯಕಾರ
ಶಿವನೆ ಓಂಕಾರ ನೋಡಾ
ಮತ್ತೆ
ಕರ್ಮಾಂಗ ಸ್ವರೂಪನಪ್ಪ ಭಕ್ತನ ನಕಾರ;
ವಿದ್ಯಾಂಗ ಸ್ವರೂಪನಪ್ಪ ಮಾಹೇಶ್ವರನೆ ಮಕಾರ
ಕಾಮಾಂಗ ಸ್ವರೂಪನಪ್ಪ ಪ್ರಸಾದಿಯೇ ಶಿಕಾರ
ಯೋಗಾಂಗ ಸ್ವರೂಪನಪ್ಪ ಪ್ರಾಣಲಿಂಗಿಯೇ ವಕಾರ
ಭೂತಾಂಗ ಸ್ವರೂಪನಪ್ಪ ಶರಣನೆ ಯಕಾರ;
ಶಿವಾಂಗ ಸ್ವರೂಪನಪ್ಪ ಐಕ್ಯನೆ ಓಂಕಾರ ನೋಡಾ.
ಭೂತಾಂಗ ಸ್ವರೂಪನಪ್ಪ ಶರಣನೆ ಯಕಾರ
ಮತ್ತೆ
ನಕಾರವೆ ಸದ್ಭಕ್ತಿ; ಮಕಾರವೆ ನೈಷ್ಠಿಕಾಭಕ್ತಿ; ಶಿಕಾರವೆ ಅವಧಾನಭಕ್ತಿ
ವಕಾರವೆ ಅನುಭಾವಭಕ್ತಿ; ಯಕಾರದ ಆನಂದಭಕ್ತಿ
ಓಂಕಾರವೆ ಸಮರಸಭಕ್ತಿ ನೋಡಾ.
ಮತ್ತೆ
ಆತ್ಮತತ್ವವೇ ನಕಾರ; ವಿದ್ಯಾತತ್ವವೆ ಮಕಾರ
ಶಿಕಾರವೆ ಶಿವತತ್ವ ನೋಡಾ
ವಕಾರವೇ ಈಶ್ವರತತ್ವ; ಯಕಾರವೇ ಸದಾಶಿವತತ್ವ;
ಓಂಕಾರವೆ ಪರತತ್ವ ನೋಡಾ
ಮತ್ತೆ
ನಕಾರವೆ ಸುಚಿತ್ತಹಸ್ತ; ಮಕಾರವೆ ಸುಬುದ್ಧಿ ಹಸ್ತ;
ಶಿಕಾರವೆ ನಿರಹಂಕಾರಹಸ್ತ; ವಕಾರವೆ ಸುಮನಹಸ್ತ;
ಹಕಾರವೆ ಸುಜ್ಞಾನಹಸ್ತ; ಓಂಕಾರವೆ ಸದ್ಭಾವಹಸ್ತ
ಇಂತಿವು ಅಂಗಷಡಕ್ಷರ ಕಾಣಾ.
ಮಹಾಲಿಂಗಗುರು ಶಿವಸಿದ್ದೇಶ್ವರ ಪ್ರಭುವೆ|
 
ಅಂಗ ಷಡಾಕ್ಷರೋದ್ಧರಣೆ ಸಂಬಂಧ ಸಮಾಪ್ತ ಮಂಗಳ ಶ್ರೀ ಶ್ರೀ
ಉದ್ಧರಣೆ ಸಾಹಿತ್ಯ: ೨೩. ಜ್ಞಾನ ಚಕ್ರೋದ್ಧರಣೆ
ಇಂತಪ್ಪ ಶಿವಯೋಗಿಯ ಶಿವಜ್ಞಾನ ಚೈತನ್ಯ ಅಕ್ಷರಜ್ಞಾತ್ವಾದಿ ಭೇದಂಗಳನೊಳಗೊಂಡು ವ್ಯಾವೃತ್ತಮಾಗಿರ್ಪ ಕಾರಣದಿಂ ಜ್ಞಾನ ಚಕ್ರವೆನಿಸಿತು. ಇದನುದ್ಧರಿಸುವ ಕ್ರಮವೆಂತೆಂದೊಡೆ
ನೂರನಲ್ವತ್ತು ನಾಲ್ಕಂಗುಲಿನ ಪ್ರಮಾಣಿನ ಚಕ್ರಕ್ಷೇತ್ರಮಂ ಚತುರಾಕಾರವಾಗಿ ಬರದು, ಅದರ ಮಧ್ಯದಲ್ಲಿ ಒಂದು ಕುರಹನಿರಿಸಿ, ಅದರ ಮ್ಯಾಲೆ ಬಳಸಿ ಅಂಗುಲಂಗುಲ ಪ್ರಮಾಣಿನಲ್ಲಿ ಷಡ್ವಿಧ ಕುರುಹಂಗಳಂ ಮಾಡಿ ಅಲ್ಲಿ ಷಟ್ಕೃತಿಯಂ ಬರದವರೊಳು ಪೂರ್ವದಿಕ್ಕು ಬಳಿಗೊಂಡು ಬಲಪ್ರದಕ್ಷಿಣವಾಗಿ ಪ, ಮ, ಬ, ಆ, ಸ, ವು ಎಂಬ ಷಡ್ವರ್ಣಗಳಂ, ಮಧ್ಯದಲ್ಲಿ ಹ ಕಾರಮಂ ಅದರೆಡಬಲದಲ್ಲಿ ಓಂಕಾರ ಕ್ಷಕಾರಂಗಳಂ ಬರೆವುದು.
ಬಳಿಕಾ ಷಟ್ಕೋಣಿಗಳ ಮ್ಯಾಲೆ ಐದಂಗುಲ ಪ್ರಮಾಣೋನ್ನತವಾದ ಷಡ್ವಿಧ ಭವನಂಗಳಂ ಮ್ಯಾಲೆರಡೆರಡೆರಡು ರೇಖೆಗಳ ಪೂರ್ಣಮಾಡಿ ಕೆಳಗುಬರೆ. ಕೆಳಗೆರಡೆರಡು ರೇಖೆಗಳ ತ್ರಿಭಾಗದೊಳಗೊಂದು ಭಾಗ ಕಡಿಮೆಯಾಗಿ ಮೇಲು ಬರೆಯಲು, ಅವರ ಮಧ್ಯದಲ್ಲಿ ಆರೆಸಳು ಪುಟ್ಟುವವು.
ಬಳಿಕವಾರೊಳೊ ಹ್ರಃ, ಹ್ರೂಂ, ಹ್ರೆಂ, ಹ್ರಿಂ, ಹ್ರೋಂ, ಹ್ರಾಂ ಎಂಬ ಷಡ್ವರ್ಣಗಳಂ ಅದರ ಕೆಳಗೆ ಓಂ, ಯ, ವಾ, ಶಿ, ಮ, ನ ಎಂಬ ಷಡ್ವರ್ಣಂಗಳಂ ಬರೆವುದು ಮತ್ತಮಾ ಷಡ್ವಿಧ ಭವನಂಗಳಲ್ಲಿ ಮೂಲೆ ಮೂಲೆಗಳೆಡೆವಿಡದಂತೆ ತ್ರಿಕೋಣೆ ಚತುರಾಕಾರದ ಮನೆಗಳ ದ್ವಾದಶಮಪ್ಪಂತೆ ಬರೆದವರಲ್ಲಿ ಬಲನೆಡಪ್ರದಕ್ಷಿಣಮಾಗಿ ಓಂಕಾರದೀ ವಿಶ್ರಷಡ್ವರ್ಣಂಗಳಂ ದ್ವಾದ್ಯಾದಶಮಪ್ಪಂತೆ ಅವಂ ಬಳಸಿ ಮ, ಅ, ಟ ಎಂಬ ಅಕ್ಷರತ್ರಯಂಗಳ ಆರಾರಂಪ್ಪಂತೆ ಬರೆಯಲು ಎಪ್ಪತ್ತೆರಡು ಮನೆಗಳಿಗೆ ಮಿಶ್ರಾಕ್ಷರಂಗಳು ನೂರೆಂಟಿಹವು.
ಬಳಿಕವರ ಸಂದು ಸಂದುಗಳಲ್ಲಿ ಅಡ್ಡಚೌಕದ ಮನೆಗಳಾರನು ಅವರ ಮಧ್ಯದಲ್ಲಿ ಒಂಭತ್ತೊಂಭತ್ತು ಮನೆಗಳಂ ಬರದವರಲ್ಲಿ ಆ ಮಿಶ್ರಷಡ್ವರ್ಣಗಳಂ ದ್ವಾದ್ಯದಶಮಪ್ಪಂತೆ ಬರೆಯಲು ಐವತ್ನಾಲ್ಕು ಮನೆಗಳಿಗೆ ಮಿಶ್ರಾಕ್ಷರಂಗಳೆಪ್ಪತ್ತೆರಡಹವು. ಬಳಿಕಾ ಚಕ್ರದ ಮೂಲೆ ಮೂಲೆಗಳ ಬಳಸಿ ಮಧ್ಯದಲ್ಲಿ ಒಂದಂಗುಲದಗಲ ಪ್ರಮಾಣಮಪ್ಪಂತೆ ರೇಖೆಗಳ ತೆಗೆಯಲು ಹನ್ನೆರಡು ಮೂರ್ತಿಗಳು ಹುಟ್ಟುವವು. ಳ ಕಾರವೊಂದನು ಉಳುಹಿ ಆಕಾರದೈವತ್ತುವರ್ಣಂಗಳಂ ಲೋಮವಿಲೋಮದಿಂ ಮಾಯಾಖ್ಯಂಗೂಡಿ, ಅಷ್ಟೋತ್ತರ ಶತಾಷ್ಠಕ್ಷರಗಳಂ ಬರೆವುದು.
ಮತ್ತಂ ಆ ಚೌಕದ ಮೂಲೆ ಮೂಲೆಗಳಲ್ಲಿ ಎರಡೆರಡು ಮನೆಗಳಂ ರಚಿಸಿ, ಅದರಲ್ಲಿ ಪೂರ್ವ ಅಗ್ನಿ ದಿಕ್ಕಿನ ಮನೆ ಮೊದಲುಗೊಂಡು ಪರಿವಿಡಿಯು ಬ, ಸ, ವ, ಅ, ಟ, ಮ ಹ, ಕ್ಷ ಎಂಬ ಅಷ್ಠಾಕ್ಷರಂಗಳಂ ಬರೆವುದು. ಇಲ್ಲಿಗೆ ಯಂತ್ರಾಕ್ಷರಂನ್ಯಾಸ ಮುಗಿಯಿತು. ಇನ್ನು ತತ್ತ್ವ ಮಂತ್ರಕುಳಸ್ಥಳ ಸಂಬಂಧವೆಂತೆಂದೊಡೆ
ಮಧ್ಯದ ಹಕಾರ ಕ್ಷಕಾರ ಒಕಾರಂಗಳೇ ನಿರಂಜನ ಶೂನ್ಯ ನಿಷ್ಕಲತತ್ತ್ವ, ಶಕ್ತಿತ್ರಯ ಪರಕಲಾನಾದ ಬಿಂದು ಪ್ರಣವತ್ರಯ. ಕೇವಲ ಲಿಂಗಾಂಗ ಸಂಬಂಧ ತ್ರಯಾತ್ಮಕವಾಗಿಹವು. ಇನ್ನು ಷಟ್ಕೋಣೆಗಳ ನ್ಯಾಸಾಕ್ಷರಂಗಳೊಳಗೆ ವ, ಬ, ಸ ಯಂಬಕ್ಷರ ತ್ರಯಂಗಳೇ ತತ್ತ್ವತ್ರಯ. ಆತ್ಮತ್ರಯ ಚಿತ್ಕಲಾಬಿಂದುತ್ರಯ, ಮಂತ್ರತ್ರಯ, ಲಿಂಗತ್ರಯ, ಸ್ವರೂಪವಾಗಿಹವು. ಮ, ಅ, ವು ಎಂಬಕ್ಷರ ತ್ರಯಂಗಳೇ ಶಕ್ತಿತ್ರಯ, ತನುತ್ರಯ, ಸತ್ಕಲಾನಂದ ಬಿಂದು ಪ್ರಣವತ್ರಯ ಅಂಗತ್ರಯ ಸ್ವರೂಪವಾಗಿಹವು.
ಇನ್ನು ಮಧ್ಯದಳದನ್ಯಾಸಾಕ್ಷರಂಗಳೊಳಗೆ ಹ್ರಃ ಕಾರಾದಿ ಷಡ್ವರ್ಣಂಗಳೊಳಗೆ ಷಟ್ ಸಾದಾಖ್ಯ, ಷಡಾತ್ಮ, ಷಟ್ ಪ್ರಸಾದ ಮಂತ್ರ, ಷಡ್ವಿಧಲಿಂಗ, ಷಡಾಕ್ಷರಪ್ರಣವ, ಷಟ್ ಸ್ಥಲಾಂಗ ಸ್ವರೂಪವಾಗಿಹವು, ಇನ್ನು ನೀಳಚೌಕದ ಷಡ್ ವಿಧ ಭವನಮಧ್ಯ ಸ್ಥಲವಾದ ಮೂಲೆ ಮೂಲೆಯ ಮನೆಗಳಲ್ಲಿ ನ್ಯಾಸವಾಗಿರ್ಪ ಬಲ ಪ್ರದಕ್ಷಣದ ಮ, ಅ, ವು ಎಂಬಕ್ಷರತ್ರಯಂಗಳೇ ಲಕ್ಷಣತ್ರಯ, ವರ್ಣತ್ರಯ, ಗುಣತ್ರಯ, ಮೂರ್ತಿತ್ರಯ, ತತ್ತ್ವತ್ರಯ, ಶಕ್ತಿತ್ರಯನೆಂಬ ಹದಿನೆಂಟುತತ್ವ, ಹದಿನೆಂಟುಮಂತ್ರ, ಹದಿನೆಂಟು ಲಿಂಗ ಸ್ವರೂಪವಾಗಿಹವು ಎಡಪ್ರದಕ್ಷಣದ ಅಕ್ಷರತ್ರಯಂಗಳೇ ತನುತ್ರಯ, ತನ್ಮಾತ್ಮತ್ರಯ, ಇಂದ್ರಿಯತ್ರಯ, ಚೇತನತ್ರಯ, ಕರಣತ್ರಯ, ಭಾವತ್ರಯ ಎಂಬ ಹದಿನೆಂಟು ಕರಣಪ್ರಣವ ಹದಿನೆಂಟು ಅಂಗಸ್ವರೂಪವಾಗಿಹವು. ಇನ್ನು ಒಂಭತ್ತು ಮನೆಗಳ ನ್ಯಾಸಾಕ್ಷರಂಗಳೊಳಗೆ ಬಲ ಪ್ರದರ್ಶದ ಮಿಶ್ರಷಡ್ವರ್ಣಂಗಳೇ ಷಡ್ ಲಕ್ಷಣ, ಷಡ್ವರ್ಣ, ಷಡ್ಗುಣ, ಷಣ್ಮೋರ್ತಿ, ಷಟ್ ತತ್ವ, ಷಟ್ ಶಕ್ತಿಗಳೆಂಬ ಮೂವತ್ತಾರು ತತ್ತ, ಮೂವತ್ತಾರು ಮಂತ್ರ, ಮೂವತ್ತಾರು ಲಿಂಗಸ್ವರೂಪವಾಗಿಹವು. ಎಡಪ್ರದಕ್ಷಣದ ಮಿಶ್ರಷಡ್ ವರ್ಣಗಳೇ ಕರ್ಮೇಂದ್ರಿಯ ಷಡ್ವಿಧ, ವಿಷಯ ಷಡ್ವಿಧ, ಜ್ಞಾನೇಂದ್ರಿಯ ಷಡ್ವಿಧ, ವಾಯು ಷಡ್ವಿಧ, ಕರಣ ಷಡ್ವಿಧ, ಭಾವಷಡ್ವಿಧವೆಂಬಾ ಮೂವತ್ತಾರು ಕರಣ ಮೂವತ್ತಾರು ಪ್ರಣಮ, ಮೂವತ್ತಾರು ಅಂಗಸ್ವರೂಪವಾಗಿಹವು. ಇಂತಿ ಒಟ್ಟವಿಸಲು ನೂರೆಂಟು ತತ್ವ, ಕರಣನೂರೆಂಟು, ಮಂತ್ರ ಪ್ರಣವ ನೂರೆಂಟು ಲಿಂಗಾಂಗಗಳಾದವು.
ಇನ್ನು ಇದೇ ಮರ್ಯಾದೆಯಲ್ಲಿ ಅಡ್ಡ ಚೌಕದ ಷಡ್ವಿಧ ಭವನಂಗಳ ಒಂಭತ್ತೊಂಭತ್ತು ಮನೆಗಳಲ್ಲಿ ನ್ಯಾಸವಾಗಿರ್ಪ ಮಿಶ್ರಷಡ್ ವರ್ಣಂಗಳೇ ಪ್ರತಿ ಮಿಶ್ರಸಂಖ್ಯಾಭೇದದಿಂ ಮೇಳವಿಸಲು ಇನ್ನೂರ ಹದಿನಾರು ತತ್ವಕರಣ, ಮಂತ್ರ ಪ್ರಣವ ನೂರೆಂಟು, ಲಿಂಗಾಂಗ ಸ್ಥಳಕುಳಗಳಾಗಿಹವು. ಇಂತೀ ಸ್ಥಳ ಕುಳಂಗಳಿಗೆಯೂ ಲಿಂಗ, ಹಸ್ತ ಶಕ್ತಿ, ಪ್ರಸಾದ, ಈ ನಾಲ್ಕು ಲಿಂಗ ಸಕೀಲಂಗಳು. ಅಂಗ, ಮುಖ, ಭಕ್ತಿ, ಪದಾರ್ಥ ಈ ನಾಲ್ಕು ಅಂಗ ಸಕೀಲಂಗಳು. ಇಂತೀ ಪರಿಯಲ್ಲಿ ಎಲ್ಲ ಸಕೀಲ ಸಂಬಂಧವನರಿವುದು.
ಇನ್ನು ಮೇಲಣ ದ್ವಾದಶ ಕೃತಿಗಳ ಮಧ್ಯಸ್ಥಲವಾದ ನೂರೆಂಟು ಮನೆಗಳ ನ್ಯಾಸಾಕ್ಷರಂಗಳೇ ಭಾವನ್ನ ಕಲಾಮೂರ್ತಿ, ಭಾವನ್ನ ತತ್ತ್ವ ಶಿವಶಕ್ತಿ, ಪ್ರಕೃತಿಪುರುಷರೆಂಬ ನೂರೆಂಟು ತತ್ವಕರಣ, ನೂರೆಂಟು ರುದ್ರ, ನೂರೆಂಟು ಶಕ್ತಿ, ಗುರು, ಚರ, ಪರ, ಎಂಬಾ ಲಿಂಗತ್ರಯ, ಮಂತ್ರಜ್ಞಾನ, ಪ್ರಸಾದವೆಂಬಾ ಅಂಗತ್ರಯ, ಸರ್ವಶೂನ್ಯ ನಿರಾಲಂಬಸ್ಥಲ ೧, ಅಂಗಸ್ಥಲ ೪೪, ಲಿಂಗಸ್ಥಲ ೫೭, ಇಂತೀ ನೂರೆಂಟು ಸ್ಥಲಕುಲಸ್ವರೂಪವಾಗಿಹವು. ಇನ್ನು ಚೌಕಾಮಧ್ಯ ಸ್ಥಲವಾದ ಅಷ್ಠ ಭವನನ್ಯಾಸಕ್ಷರಂಗಳೇ ಅಷ್ಠಮೂರ್ತಿ, ಅಷ್ಠತನು, ಅಷ್ಠಮಂತ್ರ, ಅಷ್ಠಾಂಗಲಿಂಗ, ಸಕೀಲಸಂಪತ್ರಿನಿಂ ಮತ್ತಂ ಮೂರು ಮೂರು ತೆರನಾದ ಅಷ್ಠಾವರ್ಣ ಸ್ವರೂಪವಾಗಿಹವು. ಇಂತೀ ಸರ್ವ ಸಿದ್ದೀಕರಣಮಾದ

